
ДЗАБОЛАТЫ Хазби

АЙНЁГ ЦЪИТИТЫ  
СЫГЪДЁГДЗИНАД 

МЁ МАДМЁ

Max фембёлдыстём цардёфцёджы тигъыл, 
Фёлё фёзынд нё дыууёйы 'хсён арён: 
Дыргъ-дидинёг, дёу стыдта азты ихён,
Дё хъарм ныууагътай ног дыргъы ёвзарён.

Ды бацъынд дё. Ёрвон рухсы уындмё 
Ёз бавзёрстон зёххон хъыгты мёстагдёр: 
Сывёллоны фыццаг цъёхснаг куыдимё 
Ёрдз фехъуыста ныййарёджы фёстаг хъёр...

Нё зыдтон дёу. Фёлё, цы ссардтон номдзыд 
Сыгъдёгдзинадёй ацы зёххы сурыл,
Ёз сёмбырд кодтон уыдон иу фёлгонцы,
Ёмё дзы снывёстон мёхинымёр дё сурёт.

Куы райдайынц сылгоймагёй ёппёлын,
Уёд ём дёу ёнхъёл фенынмё фёбёллын.

СОНЕТ

Фыдёлты хотых – топхосдон бёрцытё –
Уёлёдарёс, уынды дзаума куыд сысты, 
Сывёллон хъама йе 'рттывдёй куыд мысы, 
Сонет, нё дугмё афтёмёй ёрцыдтё.

Фёлё рёвдз лёуу, – хъёуы нырма дё хотых: 
Поэт фёдисёй де 'лвёст дзырдмё сиды. 
Кёд сызгё арц, уёддёр ёргъёвд зёххон тых 
Ракетётёй ёрвон тыгъдадты зилы.

Тызмёг у цард... Кёдмё хъёдхъуыр трибунтёй 
Кёнгё дзырды цёнгёт уынаффё хъуыса,
Зёхх йе 'дзаг уа бынатагур тёппудтёй, 
Ёнёхъуыды куырмыты бын ёнкъуыса,

Ёмвёндаг уой рёстуд ёмё мёнгард, – 
Ёхсиддзён туг, ёндзёвдзён кардыл кард!

ЁЗ ХЁХТЫ РАЙГУЫРДТЁН

Ёз хёхты райгуырдтён.
Хёххон зынгдзаст цёргёсы
Ёууёнкджын сабыр тахт ис ме уёнгты мёнён, 
Зёйон уынёргъдимё мё дадзинты ёнхъёвзы 
Хёххон ёхсёрдзёнты ёнёсысгё уылён.

Мё сонт ёрбафыхты,
Мё къёрцц-цёхгёр ныхасы
Ис дурты схъиуды хъёр, нё донхауёнты нёрд,
Фёлё мё зёрдёйы, ёнусон ирд налмасау,
Ис айнёг цъититы сыгъдёгдзинад ёвёрд.
Ёмё хёххон кёсаг ёрттивгё тугдёппёлттёй 
Куыд тындзы их-къёйтыл цъёх суадётты сёрмё, – 
Уёрёхуынг горёттёй,
Ёнёзмёлгё пырх дёттёй
Мён ласы урс хёхтём мё хохбёстаг зёрдё.

Ёз хёхты райгуырдтён.
Нёу ме сфёлдыст мё бёстё,
Фёлё ёппынфёстаг дзуапп чи ратдзён бёстон: 
Хъёуынц къёйриу хёхты ёндонбазыр цёргёстё, 
Ёви хъуыд цёргёсты къёйриу хёхты бёрзонд?!

ДЕНДЖЫЗЫ ХЪАЗТЁ

Ёз никуы федтон уыцы хъазты уасгё, – 
Хызтысты цады был ёрвылрайсом дёр парчы, 
Ёмё-иу хаттёй-хатт
Цыдёр рох зёл мысёгау

Йё къубал сивёзта сё искёцы хъёрёввонг,
Фёлё йё гом дзыхёй хауд цавёрдёр мынёг хъист. 
Ёнхъёлдтон ёз, зёгъгё,
Тёхын сё ферох раджы:

Сё егъау базыртё 
Хёсты фёуды нысанён 
Фёлурс тырысатау хёссынц тыгъдёй сё фёрстыл 
Ёмё сё, цудгёйё, фёбыцёу кёнынц зёхмё...

Фёлё фёцёйтыдта Терк иу райсом йё былтёй, 
Ёрсбёрзёй гуылфёнтё цёхгёр систём лёбурдтой 
Ёмё уынёргъыдтой...
Дыууёрдём систы хъазтё,
Фёдисмё хъусёгау бёрзонд сё сёртё систой...

Цыма ёрыскъуыд арвы цъёх йё мёскъыл – 
Ныррызти уёлдёфы хъёлёсыдзаг цъёхснаг хъёр.
Сё иу йёхи нё баурёдта, уасгё
Ныггёпп кодта мёстёлгъёд Терчы риумё 
Ёмё хёрдырдём, уылёнтё лыггёнгё,
Цъёх фёндаг айгёрста...
Ёхситгёнгё, йё фёстё ёвзисттылд базыртё 
Сёууон уёлдёф ныууыгътой,
Цъёхснаг фёдис-хъёрмё ёрдёгхъал горёт сыстад.

СЁГУЫТ

Сёумёрайсом. Карцагомы уёлхох чысыл ёрдуз. Ёнёнхъёлёджы 
мё размё февзёрд рёхснёгсыкъа цёусёгуыт. Ёз ёнцад ныхъхъус 
дён, куы нё фётёрсид, зёгъгё. Сёгуыт мё ауыдта. Йё къах 
зёххыл ёрхоста, цалдёр санчъехы мём ёрбакодта. Мё цёстытём 
мын ёдзынёг ныккасти. Чысыл ёддёдёр азгъордта ёмё та 
ёрлёууыди. Ёз нё фезмёлыдтён. Уый мём бирё фёкаст, стёй, 
гуырысхотёгёнгё, фёаууон къудзиты фёстё. 

Ёртёхдзагъдёй дё хуры тын ныййардта? 
Ёрбатыхта дё ёрдузы тъёпёны
Ёви ёдзёттё цуаноны мётён
Дёу боныскастыл сырдты бардуаг радта?

Хёрог фёрвы ёрдёгёууылд ёвзарыл 
Хёцгёйё баззадтё.
Ёз бандзыг дён куыддёр.
Сёууон ёрдзы ёммадёлон гуырдтё – 
Кёрёдзийы зёрдёууёнкёй ёвзарём.

Дё цёстытё – дыууё райдзаст сёубоны –
Мё цёстыты дыууёхстонмё кёсынц. 
«Ёууёндон ёви нё?» –
Ёгуыппёгёй фёрсынц,
Ёмё ныгъуылынц ме 'рфгуыты ёндоны.

«Ёууёндон ёви нё!..»
Ёз арф ёууёнк ёхсыстон...
Фёлё тёрсын...
Нё мём фёци гёрзтё,
Ёмё хъуызынц кёрёдзийы фёстё
Мё зёрдёйы
Фёсмон ёмё ёхсызгон.

*  * *

"Къёсёры Уастырджи! Дё рынтё!.. 
Лёджы куывд истёмё кёд дарыс, 
Уёд ацы рёзгё уд дё бынты 
Фёуёд мё хёдзарёй фёндараст!

Цёмёй дзы йе 'мбёлттё хъёубёстём 
Хъёбулы арфётимё здёхой 
Ёмё былысчъилёй мё фёстё 
«Сёгъёй сёныкк гуыры» нё зёгъой!»

Куывта сёрддон мёйрухс изёры 
Мё фыд кёддёр мё фёдыл афтё. 
Ёмё нё ныллёгцар къёсёрыл 
Къёмдзёстыгау ныр хизын, хъавгё...

Кёсы мём ног, цыма кёддёрау
Мё фыд фёсахсёвёр нё хуыссы, 
Ёмё рёвдауёджы ёфхёрдау 
Мёнмё йё уёззау ныхас хъуысы:

«Ёгас куы нал вёййы ныййарёг,
Уёд ын ёрёмбарут йё зынтё,
Уёд ма уём рог фёсмон ёрхъары... 
Фёлё ёгайтыма фёзындтё!..»

УАЦАМОНГЁ

Мёлгъёвзёгтё, хъуыддагхуыз кадвёлгъаутё, 
Хёлёф кёнут – дзырды бар уём ёрхаудта! 
Ёмё цы сты нёртон цытджын лёгты раз 
Сымах разёй
Ацёмёз 
Йе Батырадз 
Уё дзыхты руаджы

Нарты стыр Ныхасы?
Фёлё цы 'рцыд, –
Цы уё ныууыгъта тасы?
Уый тёрхоны
Сатанайы урс цонгёй 
Ёрхызти фынгмё Нарты Уацамонгё.
Нё бацёудзён уый къулбылёй уё размё, – 
Уый фезмёлдзён ёрмёст 
Ёцёг Ныхасмё.
Уый хъусы дардмё
Зонды хъёр, 
Ныфсы хъёр,
Ёмё йё сисдзён
Зондджындёр,
Ныфсджындёр!

РОМАНС

Мёнён ды цардёмдых ёнхъёлдтай, 
Ёмё дё стыр ныфс уыд мёнёй.
Ёз та уынын мё фёндтё хёлдёй...
Ёз хёсджын дён дёуёй.

Мё риуы буц рёвдыд ёфснайдтон, 
Фёлё фёндон хорз уёвён нёй...
Ёз дёу фёлмён уарзтёй фёсайдтон... 
Ёз хёсджын дён дёуёй!

Дёуён ёрхастон ёз дыккаг мёт,
Дё цин дын адавтон, уёууёй,
Дёуёй ёз хёсджын дён мыггагмё,
Ёз хёсджын дён дёуёй!

КУЫ СКЁНОН ИСКЁЙ УДЁН ЗЫН

Тёрсын ёз иу хуызы мёлётёй, –  
Ёмёлгё нёй, фёлё тёрсын:
Мё сонт ёрхауд, мё царды фёудёй 
Куы скёнон искёй удён зын.

Мыййаг, мё хорз хёлар чындзёхсёв 
Куы кёна, уыцы бон ыл раст 
Йё цины бацёуджыты ёхсён 
Куы сёмбёла мё сёфты маст.

Циу тас – ёмёлгё дуне нёй.
Фёлё куы фёцух кёна искёд 
Нё сыхы тарф хъёлдзёг фынёй 
Мё удайст бинонты фёдисхъёр.

О, цард ёфстау уыди, ёмгъуыдёй,  
Фёлё куы 'рбайхёла ёваст 
Хъыгзёрдё мёрддзыгойы куыдёй 
Нё кёрты сабитён сё хъазт...

Тёрсын ёз иу хуызы мёлётёй, – 
Ёмёлгё нёй, фёлё тёрсын:
Мё сонт ёрхауд, мё царды фёудёй 
Куы скёнон искёй удён зын!

СЫЛГОЙМАГ

Ёрбахызт хъазты фёзмё худгё,
Ёмё цырен хъёрахст фёдёлдзёх, 
Ёваст ёмдзёгъдгёнёг лёппутё 
Къуыхцытёй райдыдтой мёнгёмдзёгъд...

Тырныдтой рохбаст риутё размё, 
Дымстёй хъёрзыдта къаба рындзыл... 
Къуызёгау усджын лёгтё фарстой: 
«Цымё кёй чызг у уый... кёй чындз у?»

Йё фёдыл аивёй кёсгёйё, 
Фёлтёрдджын урсрихи зёрёдтё,
Сё къухтён феуёгъдёй тёрсгёйё, 
Ёнгом хёцыдысты сё рёттыл!..

О, ЁВЁЦЦЁГЁН, АЦЫ ЦЪЁХ ДУНЕ...

Бёх – хуымгёнёг бёх – адёргъ и нёууыл, 
Бандзыг дёндёгтёй кёрдёджы халыл, 
Нал фёразы йё цёфхёдтыл слёууын 
Ёмё гагуытау цёссыгтё згъалы.

Хойы зёхх, цыма базыдта «морзе» 
Ёмё сиды кёдёмдёр ёххуысмё.
Нал фёхаста кёронмё йё хордзен 
Ёмё сиды кёмёдёр ёххуысмё...

Бёх кёуы... Бёх цёугё-цёуын ахауд... 
Ёз куыстдомд хъёуы райгуырдтён Иры, 
Бургёрз рохтыл фёхёцыдтён бирё, 
Фёлё скёугё бёх федтон фыццаг хатт!..

О, ёвёццёгён, ацы цъёх дуне 
Афтё диссаг у, афтё стыр барджын, 
Ёмё, гъа, зёгъгё, цард ныл фёкъул и, 
Уёд ёй райдайём ноггуырдау уарзын!

О, ёвёццёгён, царды стыр зынтёй 
Уымёй зындёр нёй, уымёй хъыгагдёр – 
Мигъфёлмы дём дё нысан фёзынди, 
Уёд ёд бёллицтё ахау фёндагыл!



14

БИЦЪОТЫ Грис

ЦАРДЫ АУУЁТТЁ КЁНЁ 
ФЫССЁГ МЁ ЦЁУЫЛНЁ РАУАДИ

Публицистон уацау

Зёгъён куыд нёй, ахём стыр фыдёбон бакодта Грис, 
алцёуыл дёр ёмё алкёуыл дёр, цас гёнён ис, уыйбёрц 
ёргомёй дзургёйё.

Кёд нём ирон адёмы фёрнджын кад ёмё намысыл зонд ёмё 
зёрдёйё тыхсёг фыссёгау фысджытё ис ёмё уыд, уёд сё 
хуыздёртёй иуыл нымаинаг у Бицъойы-фырт.

Уымён ёвдисён у ацы уацмыс дёр – абон нё бынтон тыхст ёмё 
уырыдёй табутё цы цардарёзтён кёнём, уый дзы уырнинагёй 
ёвдыст цёуы, цёмёй нё раст зондахастыл хуыздёрырдём фёзына, 
уый охыл.

* * *
1962 азы дунейы рухсмё фёзынди мё фыццаг чиныг «Цёргёс 

тёхгёйё фидауы». Балхёдтой йё, ацыди адёмы 'хсёнмё. Ацы 
уацауён йё хъысмёт тёхудиаг рауади. 1959 азы дёргъвётин рёстёг 
цыбыртёгондёй цыди газет «Рёстдзинад»-ы, «Зарёг сёрибардзинад 
уарзы», зёгъгё, ахём сёргондимё. Мё хёрзгёнёг Цырыхаты 
Михалёй (уёд ам культурёйы хайады сёргълёууёгёй куыста) уыйас 
фёбузныг дён, ёмё йын зёрдёбындёрёй цы загътаин, ахём нал 
ссардтон ирон арфёты 'хсён.

Чиныгкёсджытё, уёлдайдёр фёсивёд, уацау ёнувыдёй 
кастысты. Уёртё фёсхох – Чъребайы йыл сёрмагонд ныхас дёр 
ёркодтой, сфёлдыстадон ёнтыстыл ёй банымадтой, зёгъгё дёр мём 
ёрбайхъуысти. Уыцы цины рухсёй хъуамё мё зёрдёйы сёвзёрдаид, 
ног чиныг фыссынмё мё уёлтёмёны базыртыл бёрзонд чи систаид, 
ахём ныфс. Фёлё мё «Цёргёс» мёнё сабитён гёххёттёй маргъау 
иу пёррёст скодта ёмё ёрхауди.

Рёгъмё хёссинагыл ёй чи банымадта, уыдон кёд бирё уыдысты, 
уёд, ёвронг, домаг цёстёй йё чи бакаст, ёмё мё кёй фиппаинёгтё 

ёрзёххон кодтой, уыдон та – ёдёппёт цалдёр. Джусойты Нафи йё 
рахуыдта «цъёхёй рёгъёд». Хъодзаты Ёхсар дзы цыдёр аивадон 
тёппытё бафиппайдта, фёлё йё сёйраг ныхас фёкодта тарёрфыгёй. 
Редактор ын уыди Цёрукъаты Алыксандр. Фыстёй мём сты ныр дёр 
ма йё бирё хынцинаг фиппаинёгтё… Йё ахъаззагдёр фиппаинёгтё 
гёххётмё нё бахаста – ома сё, мыййаг, ёдзёстуарзон адёймаг куы 
фена ёмё сё авторы ныхмё хотых куы сараза, зёгъгё. Дё уацмыс, 
дам, аивадёй хызт схемёйы нывтыл карст у. Дё архайджытё, 
дам, мёнё резинёйё конд хёфсыты хуызён сты, бафтау сём, йё 
кёроныл дымсён порти кёмён вёййы, ахём тасаг лыстёг хётёл. 
Дымсён порти фелхъив, ёмё хёфс йё бынатёй агёпп кёны. Ома, 
дам, авторы исты идейон ныхёстё зёгъын куы бахъёуы, уёд 
йё хъайтарты «фелхъивы», ёмё уыдон рупортау конъюнктурон 
хъуыдытё скалынц… Уацау «Цёргёс тёхгёйё фидауы» дёлрёнхъон 
тёлмацгондёй арвыстон Мёскуйы Литературон институты нё 
прозёйы семинары уёнгтёй иумё – Анатолий Кузнецовмё. Уый 
йын карз тёрхон рахаста: «Очень скучная и неинтересная вещь. 
Треплешься, треплешься, а зачем, к чему? Проблемы, может, для 
вашей деревни и важные, но для большой литературы – пустячные. 
Вся повесть носит отпечаток какой-то «святой наивности», словно 
сельский пасечник писал. Такие вещи иногда хвалит районная газета, 
но в том мало чести. В Москву можешь с ней свататься, мало какой 
бес их укусит, возьмут и тиснут – но я за это дело не взялся бы. Эх, 
Гриша, заедает, видно, тебя провинция. Ты бы потрясся, подышал 
московским воздухом, или за границу съездил, чтобы масштабы земли 
и человечества почувствовать. Обязательно есть кто-то, кто тебя за 
повесть эту хвалит. Похвалам мы верим всегда охотнее, чем ругани».

Уацау фёстёдёр джиппы рацыди уырыссаг ёвзагыл дёр, ратёлмац 
ёй кодта фыссёг В. Авдеев. Фынддёс мин чиныджы уайтагъддёр 
алхёдтой, конференцитё йыл арёзтой. Мё номыл чиныгуадзён «Ир»-
мё иу хъёуёй ссыди фыстёг. Куыддёриддёр сты, афтёмёй йын йё 
ныхёстёй ёрхёссон – нё сё рёстытё кёнын: «Вот я прочла вашу 
книгу – повесть писателя Гриша Бицоева «Проводи до порога». И я 
хочу узнать, это правда была или нет. Мне так понравилась эта книга, 
что я за эту книгу отдам свою жизнь».

Ацы адёймагыл бахудон, уый мё фёсонёрхёджы дёр нё 
уыди ёмё нёй, фёлё мё зёрдё бамёгуыр, ме 'нёбон, мё мёгуыр 

уавёр мыл ёртёфст, ёмё, ёппын ёрёджиау йё тёссаг низ кёмён 
раиртасынц, уыцы адзалы рынчыны хуызён фёкастён мёхимё. Ахём 
кёсёджы хъёлёсёй мын ёппёлыдысты мё уацауёй, хъуыдыйё хызт, 
ёнцонсайён, дарддёрцыуыдзёнтё агурёг чиныгкёсджытё. Мё уёды 
уавёр ёвдисёг бёлвырд ныхёстё бирё фёстёдёр ссардтон, уёд та 
цыдёр ёбёрёг фёлмы бын фёдён: дё развёндаг нё уыныс, фёлё 
дын уёддёр ёнё азмёлён нал ис. Фёраст уаис, фёлё ныдздзёгъёлтё 
уыдзынё. Уёды онг куыд фыстон, афтё фыссён нал уыди. Аивады 
тавс кёмёй цёуа, ахём ныхёстё мё ссарын хъуыди; мё карзёй домаг, 
мё цёстуарзон ёгъатыр критик кёмё ёрыхъуса, царды тыххёй мём 
хъуамё ахём карз зёгъинёгтё разындаид.

Мё дыккаг чиныг – радзырдты ёмбыргонд «Мёхи ном уын нё 
зёгъын» – рацыди фондз азы фёстё.

Ёмбёрстон ёй, хъуамё утёппёт хъёлёсты астёу дё хъёлёс 
ма фесёфа, хъуамё дын дзырдтё суой коммёгёс, дзырдты дзыгуыр 
дын басгуыха рёстдзёвин фатау. Радзырд «Мё биографи» фысгёйё 
йыл цыма фёхёст дён. Хабёрттё дзурёг лёппу фыр цинёй «йё 
худ арвмё баллистикон ёнтъыгъд ныккодта». Ацы ахорён радзырды 
нё баззади, редакторён ницы ад скодта, фёлё мёнён фегом сты 
мё улёфёнтё, мё бёндёны бёстытёй феуёгъд дён. «Реалистон» 
прозёйы иугёндзон таурёгъон ныхасыуагёй кёй фёрвёздзынён, 
уый мё бауырныдта. Ёнёифтыгъд, ёнёнуар хъуыдыйад ныффыссын 
мё зёрдё нал куымдта. Ногбоны заз бёлас уазал ёрттывдгёнёг 
хъазёнтёй ёгёр куы сфёлындзай, уыйау-иу рауади мё радзырд – алы 
хъуыдыйад дёр, хъёуа-нё хъёуа, барёнтё, эпитеттё, метафорётёй – 
ёнёвгъау ифтонггонд. Ёмё мын ёй цёстмёдарён кодтой фысджытё, 
редактортё; суанг ма нё республикёйы культурёйы кусджыты съезды 
Гапбаты Иваны раныхасмё дёр бахаудтён: «Нарочито усложняет».

Нёй, мё дзырдтёй мём, хъус кёмёй сфёлмёцы, ахём иудадзыгон 
сур зёлтё йеддёмё ницы хъуысти, царды уынёр чи ёрцахса, ахём 
ныхас ссарынхъом не сдён… Мёстыты раз-иу сыстадысты, сё адёмён 
фёндагсар Уастырджиау чи басгуыхти, уыдоны сурёттё: Толстой, До-
стоевский, Бальзак, Фолькнер, Чехов, Къоста… Сё алкёй дёр сё иу 
дзырдёй хуыдтой – фыссёг. Достоевский дёр фыссёг ёмё ды дёр… 
Ёрдзы сконды егъау хёрам рачынди, ёндёр мён та уыцы номёй цы 
хуызы рахуыдтой? Сёдё хуызы-иу бафарстон мёхи. Сёдё фарстён 
дзуаппытё агуырдтон. Цалынмё сын дзуаппытё ссарон, уёдмё 

мё зёрдё мё къухмё фыссён сис райсын кёй нё бакомдзён, уый 
ёмбёрстон. Мё иу чиныгёй-иу иннёйы 'хсён дзёвгар азтё рауади. 
Уырыссаг ёвзагмё тёлмацгонд уыдысты мё уацмыстён сё дзёвгар 
хай ёмё 1987 азы иумё хъёбёр цъары тыхтёй рацыдысты («Небесное 
зеркало»). Чиныгён йё бёзн, йё гуырахсты тыххёй никуы фёаргъ 
кёнынц. Йё кёройнаг дамгъёйы онг ёй ёрнымайынц экономисттё, 
бухгалтертё, пъланаразджытё ёмё авторён йё гонорар раттынц. 
Ёвёдза, гонорар хъуамё фидиккой уацмысы рёнхъыты тыххёй нё, 
фёлё йё аивадон хъомысмё гёсгё. Уырны мё, искуы уыцы къуырма 
уырзтёй нымад ферох кёндзысты, базондзысты уацмысён йё аивадон 
тых барын. Уёвгё та ахём дёсны ёдзухдёр уыдысты, фёлё сём 
уыцы бар никуы ёрхаудта. Уыдон мын кём ёргомёй, кём фёсномыг 
ныхасёй ёмбарын кодтой: аивады арёнёй нёма бахызтё.

Ау, уёдё цард мё иувёрсты аивылд? Дзуапп не ссардтон мё царды 
ме'ргом фарстён. Ёмё уёд аздёхтён знонмё, йё аууёттём…

* * *
Наукон ёгъдауёй куыд сбёрёг чындёуыд, афтёмёй, ноггуырд 

адёймаг фыццаг фондз азы дёргъы ёхсёнадёй, хистёрты дунейё 
цы райсы, уыдон свёййынц, йё дарддёры цард кёмё гёсгё арёзт 
фёцёуы, ахём ёвёрёнтё.

Адёймаджы царды уыцы азтё куыд ахадынц, уый тыххёй 
ёвёджиауы хъуыдытё зёгъы Лев Толстой: «Мёнё ныр цёй руаджы 
цёрын, уыдёттё иууыл ёрмёстдёр гъеуёд нё райстон? Цы райстон, 
уыдон афтё бирё уыдысты, афтё тагъд мём ёрбафтыдысты, ёмё мё 
уый фёстёйы царды дёргъы уыдонён сё иу сёдёйём хай дёр нал 
райстон. Фондзаздзыд саби ёмё ме 'хсён иу къахдзёф йеддёмё нёй. 
Ноггуырдёй фондзаздзыды астёу та – ёгёрон быдыртё».

Махён та, ома мё фёлтёры минёвёртты царды фыццаг фондз азы 
баиу сты колхозтё аразыны рёстёгимё. Уёд дыккаг революци ёрцыди 
нё бёстёйы, зёгъгё, нымадтой нё историзонджытё. Ома хицён 
хёдзарёдтё «барвёндонёй» иугонд кёй ёрцыдысты, уый руаджы 
къухы бафтыди хъёууон хёдзарад социалистон уагыл рацаразын. 
Фёлё уыдон уыдысты ёрмёстдёр рёсугъд ныхёстё, аргъёуттё. 
Уыцы рёстёджы ёцёгдзинад хурёнбёрёг раци, ёмё базыдтам: 
Ног Экономикон Политикё зёхкусджытён ёнусмё радта зёххытё. 
Зёхкусёгён йё бон уыди зёхх хаццоны (аренды) раттын дёр.
2   4 2021

Йё тыллёгён дёр йёхёдёг уыди хицау ёмё йё уёй кодта, кёмён 
ёй фёндыд, уымён, йёхёдёг-иу ын цы аргъ снысан кодта, ууыл.

Уыцы рёстёг бирётё нырма хорз хъуыды кёнынц. Сё иу – 
Бекъойты Сидор, фёллойы ветеран, цёры Черменыхъёуы. Уёды 
хёбёрттё мысгёйё, зёрдёрухс бёзвёрста Сидор:

 – 1929 азы Къобёй алыгъдыстём Стъараполы краймё Георгиевскы 
районмё. Цёвиттон, помещикты зёххытё адёмён лёвёрдтой. Цёгат 
ёмё Хуссар Ирыстонёй уырдём цалдёр бёрнон лёджы ацыди. 
Хуыгаты Доментъи ёмё ма дзы Дзёхаты Лекойы хъуыды кёнын. 
Баныхас кодтой ёмё райстой, хохёгтё кём хъуамё ёрцардаиккой, 
ахём бынат. Фалё Иры ёмё амы Иры уынгёг кёмтты цёрджытёй 
йём ныллыгъди фарастфондзыссёдз хёдзары. Баныхас кодтой 
бёхты завод саразыны тыххёй. Коммунё дёр ёй хуыдтой. Цёмёй 
коммунёйы уёнг суай, уый тыххёй алы хёдзар дёр кёнё бёх хъуамё 
радтаид, науёд та ёрмёджы ёхцайё бёхы аргъ. Коммунёмё истой 
фёллойгёнёг рёстзёрдё адёмы. Алкёй хабёрттё дёр-иу сбёрёг 
кодтой, – кёд сё бинонтёй исчи давёг у, кёд ёвзёр ми йё сёрмё 
хёссы… Зёхх уёрстой хёдзары сёрыл. Гектар дын – дё хёдзары раз, 
дёс гектары та дын – быдыры. Уымы зёхх ёлыгбын у, ёппындёр 
уымёл нё исы. Ёмё уал халагъудтё арёзтой. Цёрёнтён се 'мбис 
– зёххы бын, ёмбис – уёле. Хъамылёй уал сё-иу ёрцагъуыстой. 
Уый фёстё самандур кодтой, уырысы хъёуты саратё ёлхёдтой, 
хъёдёрмёг амал кодтой. Уалынмё дыгай-ёртыгай ёддёгуёлётё 
аскъёрдтой. Коммунёйы иумёйаг рёгъауы уыди, цал хёдзары 
уыдыстём, уал бёхы. Алы бёхы агъдыл дёр ёртё дамгъёйё гакк 
конд – КИС. Уый афтё нысан кодта: Коммуна имени Сталина. Ефсыты-
иу схъазын кодтой англисаг ёмё араббаг мыггаджы уырсытёй, ёмё-
иу сё цот ёвёджиауы хорз рауадысты. Ёртё азы фёстё паддзахадмё 
радтам дуне бёхтё, ёвзаргё та сё-иу кодта сёрмагонд къамис. 
Пятигорскы дугъты-иу архайдтой нё дугъонтё ёмё-иу ёдзухдёр 
уёлахиздзауты лёвёрттё райстой. Ёввахс нём цардысты немыц ёмё 
тётёр. Немыц цы кусаг уыдысты! Сё саби дёр – куыстуарзаг. Сё алы 
архайд дёр – фидыцджын. Дзёнгёрёджы зёллангмё-иу сёумёраджы 
хъёугёрон ёрёмбырд сты. Стёй та-иу дзёнгёрёг ныззёлланг кодта, 
ёмё-иу ёмгуыппёй фёраст сты, бричкёты бадгёйё. Ёнуд рёстёг-иу 
сёхи сатёгмё байстой, стёй та суанг талынгтём – кусгё. Давынён 
сём йё кой дёр нё уыди. Мёнё уый мёгуыр у, зёгъгё сём иу ахём 

хёдзар хёснагыл дёр не ссардтаис. Сё астёуккаг цёрёгмё цы уыди, 
уый-иу ын радтой. Се 'мдзард чи нё фёрёзта, уый-иу се 'хсёнёй 
сыстын кодтой. Немыцаг лёг-иу йё фыртён ёххёст хёдзар сарёзта, 
ус ын-иу ёрхаста ёмё-иу ёй чындзёхсёвы фёстё бон ахицён кодта, 
ома ныр дёхёдёг цёр! Уёдё сё сыгъдёгдзинадмё гёсгё дёр махён 
фёзминаг уыдысты. Ёмё сёхиуыл фёхёцыдысты. Кусынёй ма сё чи 
ёфсёста! Ёнёхёрд зёххы мёнёуы хуымтё тугыл скъуыдысты. Фос-
иу афтё снард сты, ёмё-иу кусёрттаджы дзидзайы сау фыдызгъёл 
нал уыди. Ёхсыры та дёхи дёр най. Дё хъомтё ёввахс хизынц. Ауай 
сём ёмё сё радуц. Бон сё ёртё дыгъды кодтам – райсомёй, сихорёй, 
изёрёй. Давд нё уыди, ёмё ёхсёвёй-бонёй хизгё кодтой фос.

Академик В. Тихонов куыд зёгъы, афтёмёй Ног Экономикон 
Политикё йё тыхы уыди 1928 азы онг. Уый фёстё цытё рауади, 
уый тыххёй зёгъы: «Ёмё дын мёнё хор ёлхёныны хабёрттё куы 
нал рёстмё кёниккой. Ёвёстиатёй арёзт ёрцыди «хоры фронт». 
Гъе уый хъуыддаг! Хёстён йё кой дёр никуы, афтёмёй нё бахъуыд 
фронты сёр. Зёхкусджыты хордёттё дзаг куы уыдысты, уёд хор 
цёттё кёныны хъуыддаджы уыцы къуылымпытё цёй аххосёй 
фёзындысты? Йё 'фсёнттё ёгёр ёргом дёр ма уыдысты, фёлё 
сё раздёр политиктё ёмбёхстой, уый фёстё та – историктё. 
Индустриализацийён фёрёзтё агурыны куыст фётагъддёр кёныны 
охыл Сталинён йе 'ввахсдёр ёмтохгёнджытимё иумё йё къухы 
бафтыди адёмёй хор ёлхёныны ёргътё дёлёмё ёрёппарын, 
уыцы иу рёстёг, хъёутём кёй ластой, уыцы индустриалон товартё 
та дзёвгар фёзынаргъдёр кодтой. Цёхгёр фёфылдёр сты хицён 
сёудёджертыл, ёрмгуыстгёнджытыл ёмё, кёй зёгъын ёй хъёуы, 
хуымётёг зёхкусджытыл ёвёрд хъалонтё… Ныхмёлёууёг 
зёхкусджытё ёгъатырёй саст цыдысты: сё хортё сын лёгдыхёй 
истой, гёрзифтонг тыхты руаджы сё сызмёлын нё уагътой… 
Уыцы кампанийы архайджытё та уыдысты, зёхкусджыты ныхмё 
ныббырсты сёргъы чи ёрлёууыд, уыцы политиктё. Сё сёйраг 
нысан уыди – бёстёйы хъёуы хор. Хицён хёдзарёдтёй йё ёлхёнын 
зиан йеддёмё ницы у. Ёмё йё хуыздёр хос – адёмы иумёйаг 
хёдзарёдтём – колхозтём – батёр ёмё сын сё тыллёг иумёйаг 
хордонты кал. Ахём «теорийы» фёрцы ёнцондёр уыди, куыд 
хицён кълас, афтё кулакты фесафын ёмё адёмён коллективизаци 
садджын кёнын».

Уыцы рёстёджы тыххёй ахём зёрдёриссён хабёрттё фёдзырдта 
Сидор дёр:

– Иуахёмы райхъуысти: колхозтё араздзысты ёмё хёдзары фос 
исгё кёнынц, зёгъгё. Ёхсёв ничиуал хуыссыд, фос – цёгъдгё ёмё 
дзидза – цёхджын кёнгё. Нымудзынёй тынг тарстысты ёмё фос 
сусёгёй ёргёвстой. Колхозмё нё батардтой, фёйнё стуры ёмё ма 
нын дёсгай фыстё ныууагътой. Бёхтё, зёххытё айстой. Адёмы 
зёрдё амард, ёмё ма кусынмё чи ради… Фыццаг аз цы мёнёу банай 
кодтам, уый паддзахад иууылдёр йёхирдыгёй фёкодта. Адёмы 
къёбицтё сафтид сты. Цы ауёй кодтаиккам, ахёмёй дёр нё рёбынты 
ницыуал уыди. Ёххормаг аз ныл скодта. Ноджы аразын байдыдтой 
джигулгёнёг къордтё. Уыдон хёдзёрттыл зылдысты, домдтой, 
дё хоры уёлдёйттё ратт, зёгъгё. Уёд ма сём цёй уёлдёйттё 
уыди! Цы мёнг муртё ма нём баззад, уыдон уёрмыты ёмбёхстам. 
Уымы зёхх тынг хус у, хор уёрмы ныккён, ёмё уыцы дзёбёхёй 
цалдёр азы дёр фёлёудзён. Тыхмийы фёрцы истой хор. Адём 
сфёлмёцыдысты ёмё уырдыгёй лидзын байдыдтой. Мё мад ёмё 
мё фыд дёр ралыгъдысты. Ёз ма уым баззадтён. Джигулгёнджытёй 
иу – чысайнаг—тынг ёгъатыр уыди. Йё джебогъджын лёдзёгёй-иу, 
зёхх рёхойгё, ацыди ёмё-иу цалынмё сусёг уёрм ссардта, уёдмё 
не 'рёнцади. Чысайнаг зыбыты иунёгёй цёрёг уыди. Уыцы аз 
фёрынчын, ёмё йё иу бабёрёггёнёг нё фёцис. Ёрёджиау кёддёр, 
йё мард куы бамбыд, уёд ёй базыдтой. Хъёуыхицау хъазахъхъаг уыд. 
Ёмё нын бауайдзёф кодта: «Ирон адёмё хорз ёгъдёуттё куы ис, 
уёд уё лёджы мард цёуылнё баныгёнут?» Адём ын цёхгёр загътой: 
«Махёй йё ничи баныгёндзён». Хъёуыхицау кёйдёр баххуырста, 
ёмё йё уый кёмдёр быдыры баныгёдта…

Ёхсёзфондзыссёдз хёдзары ралыгъди уырдыгёй фыццаг аз. 
Хёсты размё ма дзы баззад ёртиссёдз хёдзары. Уыдоны хицёуттё 
дёр, хёстёй куы сыздёхтысты, уёд Ирыстонмё фёлыгъдысты. 
Ныр дзы ничиуал ис. Хъёууат дзы рауад. Самандур хёдзёрттё 
ныккалдысты.

Колхозтё Ирыстоны куы арёзтой, уёды хабёрттё мысы Раздзоджы 
хъёуы цёрёг Хъараты Хъёлёмырзё:

– Уартё ёртё ёмё ссёдзём, цыппар ёмё ссёдзём азёй фёстёмё 
зёххытё удгоймаджы сёрыл уёрстой. Сывёллоныл ёхсёз мёйы 
сёххёст, уёд ын хай лёвёрдтой. Фылдёр бинонтён – фылдёр 

зёхх иумёйаг уыди. Уёдё райдианты адём хицауад дёр сёхёдёг 
ёвзёрстой. Цалдёры-иу бавдыстой депутаттём ёмё-иу, адёмён 
адджындёр чи уыд, ууыл схъёлёс кодтой. Ёргом ёвзёрстытё-иу 
уыдысты. Гъе стёй, ацы колхозтё аразын куы райдыдтой, уёд бынтон 
заууатмё ёрцыдысты. Уыцы замманайы бёхтё-иу манхъаджын 
разындысты. Хъылма сын-иу бадардтой, ёви сын-иу сё цёстыты 
хъёстё исты ныттагътой – манхъаджын у, зёгъгё сё Елхотмё 
тардтой, уым сын сёрмагонд дзыхъхъытё къахтой. Бёхы ных ныццёв, 
дзыхъхъы йё ныппар ёмё йё баныгён.

Фос дёр колхозы иумёйаг скъёты цагъды кодтой, сыст сыл-иу 
схёцыд – ёрмёст сё иу азмё сёдёмё 'ввахс амард. Уый ёрмёст 
дуцгё хъуццытёй, дыгёрдгуытё, уёнгуытё, родтё ёмё бёхтё нё 
нымайын. Кулак кёй скодтой, уыцы адёмёй иу минмё ёввахс байстой 
лыстёг фос. Куындыхаты Муссёйы стыр агъуыстыты чъылдыммё сё 
батардтой ёмё сё ёхсёзгай абазитыл уёй кодтой. Адём, сё кёрёдзи 
зёрдёхудтёй тёрсгёйё, фос ёлхёнын нё уёндысты. Уёд фосы 
хицёутты адёмы размё ёрвыстой ёмё сё домдтой, цёмёй зёгъой: 
«Адон мён нал сты, ма 'фсёрмы кёнут, ёлхёнут». Ёлхёдтой сё 
лёварёмхасёнтёй, дзидза цъыкк ластой.

Фёлё уыцы ёфсёст рёстёджытё бирё нё ахастой, смёгуыр стём. 
Нё куыст сёбёркад. Ёфсирджын нартхоры пут Беслёны базары 
кодта 35 капеччы. Зёронд ёбёркад ёхцайё 450 сомыл-иу радтон хъуг. 
Ацу ёмё уый фёстё адёймаджы зёрдё куыстмё барайёд! Уёдё, 
бёрнон бынёттё чи ахста, уыдонёй дёр-иу ахёмтё разынд, йёхи 
чё нё риссын кодта.

Иу уалдзёг галтёй хуым кодтам. Ёз галтёрёг уыдтён. 
Иурёстёджы нё уёлхъус алёууыд барёг – районёй ёрвыст лёг. Нё 
куыстмё нын ёркаст ёмё йё къух ариуыгъта: «Ёгёр лёмбынёг митё 
йын ма кёнут. Афтёмёй ацы быдыртё фёлдёхт никуы фёуыдзысты. 
Кёрдёг куыд фёбынёй уа, афтё йё базмёнтут. Уалё Беслёнёй 
ракёсгёйё, сау дарёд, ёндёр уёхи цы хурхёй марут».

Уыцы фёззёг нё быдырты ницы ёрзади. Фосёй ма нын уагътой 
иу хъуг ёмё ёхсёзмёйдзыд рёуёд, фондз фысы, иу хуы. Хъуг кёй 
хёдзары нё уыд, уый ёхсыры фиддон нё фыста. Уый фёстё уымё 
дёр нал кастысты. Алы аз дёр паддзахадмё раттын хъуыди 1500  
литры ёхсыр, 50 килёйы дзидза, 50 айчы, 2 – 3 килёйы хъуын. Ноджы 
ёндёр фиддонтё.

Иуахёмы нё хъёуккаг Хестанты Даккойы дуармё балёууыдысты 
фиддонисджытё. Дакко бадис кодта, куы ницыуал дарём, уёд ма 
уё хызынтимё цы 'рбалёууыдыстут, зёгъгё. Дё чызджы тыххёй, 
дам ма «хёлёстиацки» налог дарыс. Мёстёй рафыхти Дакко, ёмё 
мёстджын лёг та сонт у. Курёг, дам ёй нёй ёмё, дам… Ахём 
цёхджын ныхёстё дзы схауд, ёмё сё цёсгом зёгъын нё хъёцы… 
Лидзёг фесты йё цурёй…

Уыцы рёстёджы тыххёй суанг ныр дёр алчи йё хъуыдытё 
ёдёрсгё зёгъын нёма уёнды. Зёйау чи раивылд, уынгёджы бынаты 
чи ёвёрдта, туджы чи ахъардта, уыцы тасы амёттёг фесты адём. Цы 
тавс ма уыди сё рёвдауён ныхасы дёр, афтидарм къухы рёвдыд ма 
фёлмён кёцёй уыдаид! Удаист адёймаджы цёстытёй ма цы рухс 
ракалдаид! Цы диссёгтё цыди, уыдонён бамбарён нё уыд, зёгъгё, 
ныр хистёртё сё сёртё ныттилынц. Рёстёй цас бирё хорз лёгты 
фесёфтой, зёгъгё, сё зёрдёйы рёбынёй сирвёзы сё додой…

1988 азы сёрды мё ме 'рвад Бицъоты Таймураз Раздзоджы хъёумё 
ахуыдта (уымы скъолайы куыста). Хъёуы хистёртё ёмё фёсивёдён 
клубы фембёлд сарёзта. Цёвиттон, ёргом ныхасы рёстёг ралёууыд, 
ёмё, ныронг гуыдырёвёрдёй чи фёлёууыд, ивгъуыд рёстёджы 
уыцы хабёрттё хъуамё фёсивёд зоной, зёгъгё. Зондён райсинаг 
зёрдёбын ныхёстё загътой хъёуы хистёртё. Ныхас ныхасы къахта, 
ёмё сём рауади сё фыццаг хъёуыхицау Сокаты Дзыццылы кой дёр. 
Дзодзиаты Дзатте дзырдта:

– Дзыццыл тынг раст лёг уыди. Йё къух фыссын цы зыдта, ёндёр 
ём ахуырёй ницы уыд. Сёумёрайсом-иу адёмыл ёрзылди, быдырмё 
рацёут, зёгъгё. Йё бинойнаджы-иу ёппёты разёй арвыста. Ды, 
дам, куы нё цёуай, уёд цы цёсгомёй бадомон иннё хёдзёртты 
ёфсинты?.. Хъёугёрон фахсыл тала бёлёстё ныссагътой. Ёртё 
талайы дзы рахастон. Дзыццыл хабар радзырдта нё бинонтён. Мё 
фыд мё фёцёймардта, хатыртё ракуырдта хъёуыхицауёй ёмё ёртё 
туманы ивар бафыста. Ёндёр лёппу та иу бёлас фёрётёй фёцёфтё 
кодта. Уый дёр ёртё туманёй иваргонд ёрцыд.

Сокаты Дзыццыл ёхсёрдёс азы дёргъы уыди хъёусоветы сёрдар. 
Сё хъёу Эмаусыл Раздзог ном дёр уый рёстёг сёвёрдтой. 1936 азы 
Дзыццыл архайдта Ёппётцёдисон Центрон Ёххёстгёнёг Комитеты 
ёмбырды. Уым радзырдта, сё хъёумё сосёвёдаг куыд сарёзтой, 
хётёлыл дон куыд рауагътой, мёгуыртён куыд ёххуыс кодтой ёмё 

бирё ёндёр фарстыты фёдыл. Уыцы ёмбырды чи ныхас кодта, уыдон 
сё къам систой Михаил Килининимё, ёппётцёдисон старостёимё…

Уый фёстё бирё нал акуыста Дзыццыл, иу ёхсёв сё хёдзары 
смидёг сты цалдёр нёлгоймаджы, ракодтой йё, ёмё, цы фёцис, 
уый абоны онг дёр нал рабёрёг. Дзыццылы куы 'рцахстой, уымён 
йё дыккаг бон хёдзари-хёдзар айхъуысти: «Нё хъёуыхицау разынди 
адёмы знаг!» Хабар дзырдтой стыф-ныхасёй. Фыдуац ахызти 
хъёуы арёнёй, ёрзылди дёрддаг хъёутыл, хиуёттыл, зонгётыл. 
Пъёззыйау сыл йё уёз уагъта, сё дзыхтыл сын цъуттатё ёвёрдта, 
сыхаг сыхаджы, хъёуккаг хъёуккаджы цёстытём ёдёрсгё бакёсын 
нал бауёндыд.

Уымён ёмё, иугёр Дзыццылы хуызён ёнёазым лёг адёмы 
знаг кёд разынди, уёд ма кёуыл ёууёндыдёуа? Уёд та ацу ёмё 
базон, иблис та кёй цармы бабырыд. Дзурынц, зёгъгё, Дзыццылы 
ёрцахсты хабары сусёгдзинадтё нё бабсусёг сты. Дзурынц, зёгъгё, 
сё хёдзармё сын барвыстёуыд, кёуыл нё фёгуырысхо уыдаиккой, 
ахём сабийы. Троцкий ёви Бухарины къам бахаста йемё, аивёй 
йё бавёрдта чиныджы. Ёхсёвы ёнафондзаутё хёдзары къуымты 
фёджигул кодтой ёмё чиныгёй райстой уыцы бёллёхёфтауёг къам. 
Дзыццыл сомытё кодта, ард хордта: «Чи у ацы фыдбоны лёг, ницы 
йын зонын, мё фыны дёр ёй никуы фёдтон…»

Ёмбырды рёстёг нё – уый фёстё хи хъёуы хистёртёй иу басасти, 
хабёрттё ёргом цёуылнё дзырдтой, ууыл. Нё байзёддёгты, дам, 
иумё цёрын хъёудзён ёмё, уёды ёнамонд хабёрттё хурмё куы 
ракалём, уёд кёрёдзийён фыдгултё фестдзысты…

Кёд ссыгъдёг уыдзён туг уыцы ёбуалгъ рёстёджы тасёй, йё 
судзаг стъёлфёнтё кёйонгты хаудзысты?..

* * *
«Хохёгты хёдзарады сёйраг къабаз у фосдарын, – фыста газет 

«Пролетарий Осетии»… Ёмё кёд хохёгты хёдзарёдты 1928 азы 
лыстёг фос уыди 93738 сёры, уёд 1933 азы уыдоны нымёц ёрхаудта 
10841 онг (газет «Социалистическая Осетия», 1988 аз, 31 май). Уыцы 
ёрмёджы ма кёсём, партийы обкомы уёнгтёй, стыр куыстуётты 
ёмё хёдзарёдты разамонджытёй 1937 азы 79 ахст кёй ёрцыдысты, 
уый тыххёй дёр. «Йё трагикон фёстиуджытём гёсгё уёлдай 
ёвирхъаудёр уыди, «Дёргъёвсаг хъуыддаг», зёгъгё, кёй схуыдтой, 

уый, – хъусын кёны газет. – Колхоз фёстёзад кёй у, уый руаджы 
«хъуыддаг» ныддымстой, уыцы уавёр адёмы цыфыддёр знёгты 
знаггады аххосёй сёвзёрди, зёгъгё. Цы 15 адёймаджы ёрцахстой, 
уыдонён сё фылдёр, сё къух ёрёвёрын цы зыдтой, ёндёр сём 
ахуыргонддзинадёй ницы уыди, ёмё сё цы азымы дарынц, уый 
бамбарынхъом дёр нё уыдысты».

Кёд нё сомбон рухсдёр ёмё фёрнджындёр уаид, кёд нё 
рёбынтё дзаг уаиккой, зёгъгё, ныфсёвёрд ёмё ёнхъёлцауёй 
цёры кусёг лёг.

Кёцы азы кой кодта мёхи фыд, уый бёлвырд нал хъуыды кёнын, 
фёлё, цы хабар радзырдта, уый ёрцыди хёсты размё. Хъёуы 
цёрджытё артельты куы баиу сты, зёххытё ма алкёмён йёхи куы 
уыдысты, цы дзы тауы, уый дёр алкёмён йёхи бар куы уыди, уыцы 
рёстёджытё уёд фёсте аззадысты. Адёмы кулактыл, рёстёмбис 
цёрджытыл ёмё мёгуыртыл куы ныддихтё кодтой (ёппёты фылдёр 
бартё гёвзыкдёр мёгуыртён лёвёрдтой, фылдёр ёууёнк сыл уыди, 
ёмё, дам-иу сё риутё сёрыстырёй ныххостой: «Ёз бедняк дён!»), 
чидёртё артелёй колхозмё куы нё куымдтой, фёлё сын ёнё цёугё 
кёй нёй, уый бамбаргёйё, сё хёстёджы мардмё цёуыны кёнё 
ёндёр исты ёфсонёй Бухарамё куы лыгъдысты, уёдёй нырмё дёр 
Ёрёфы бирё дон аивылди. Дыууё бригады ерыс кодтой: чи раздёр 
байтауа ёмё бахуым кёна йё зёххытё, уымён – Сырх тырыса ёмё 
кусёрттаг. Бригадтём ёмбёрцытё уыди бёхёй, галёй, гутонёй. 
Ёмё сын ёнтысгё дёр ёмхуызон кодта. Баззади ма сын бонырдёджы 
куыст сё иутён дёр ёмё иннётён дёр.

Тыхджын къёвда ёрцыди, зёхх сцъыф, ёмё бёхтё бастадысты. 
Уёдмё ёрталынг. Фыццаг бригады бёхгёс атардта бёхты атагъамё. 
Ома, дон дёр сын бадара, иучысыл хизгё дёр акёной. Къёвда 
фенцади, рауади сахаты бёрц, дыккаг сахат, уёддёр бёхтё нёма 
зынынц. Бригадир цёхёртё акалдта ёмё сём фёдисы ацыди. 
Дыккаг бригад та хуым кёнынмё фесты. Тырыса ёмё кусёрттаг 
уыдоны кёй фёуыдзысты, ууыл гуырысхо нал кодтой, ёмё-иу сё 
цины хъёртё арвы кёронмё хъуыстысты. Суанг боныцъёхтём 
ёнёрёнцой фёхуым кодтой, уёддёр фыццаг бригады бёхтё нёма 
фёзындысты. Цёвиттон, бёхтё иучысыл ахизой, зёгъгё, фёллад 
бёхгёс йёхи зёххыл ёруагъта ёмё тёгёр фынёй аци. Хайуантё 
сыфтёрёмбёрзт атагъайы арфмё бафардёг сты, ёмё сё ацу ёмё 

ды ссар. Хионы хатыр ын бакодта кёцыдёр хицау, ёндёр уымён 
дёр йё хабар сё хёрзтёй нё уыдаид, ай-гъай…

Куыстой-иу ёхсёвёддё. Цардысты станты, ныййарджытён сё 
дзидзидайтё дёр – семё. Сывёллёттём сылгоймёгтё радыгай сё 
хъус дардтой. Хъёддых ёфсин кёмён уыди, уыцы чындзыты-иу 
сё къах хёдзармё нал хаста. Фёскуыст-иу хъазт дёр скодтой. Алы 
хъазён ныхас, алы хъёлдзёг митё мысыдысты.

Фёлё, ёвёдза, алчи алкёд ёхсёвёддёйы кусынмё йё былыцъёртё 
хордта зёгъын мёнг ныхас уаид. Колхозы куыстмё цёуа-нё цёуайё 
бар никёмён уыди. Уыцы рёстёджы койтё кёнгёйё-иу, мё мад 
арёх ёрымысыди, мё фыдыфсымёры лёппу Виктор быдыры кёй 
райгуырд, уый. Хабары бёлвырддзинёдтё ныййарёгён йёхицёй 
хуыздёр чи хъуамё зона, ёмё Викторы мад Магыдайы бафарстон. 
Ёфсёрмытё кёнгёйё ёмё хатыртё кургёйё мын радзырдта:

– Уыцы хабар хёсты размё уыди, 1940 азён йё фёззёджы. 
Нартхортонёнтё ёрёййёфтой. Сёрддёргъы дёр фёцыдтён быдыры 
куыстытём. Чи мё уагъта ёнё цёугё? Хатыр бакё, фёлё, мё рёстёг 
кёй ёрхёццё, уый мё бакастыл дардмё дёр бёрёг уыди, фёлё мё-
иу уёддёр нартхор тонынмё дёр кодтой. Иу сёумёрайсом мём мё 
зёрдё сдзырдта: абон мауал ацёуон кусынмё, ныууадзёнт мё. Уыцы 
хъуыдытё куыд кодтон, афтё нын нё бригадир Черчесты Увыдзыхъо 
нё кулдуар ёрбахоста ёмё мём ёрбадзырдта кёртмё:

– Магыда, цёмё ма кёсыс, стыр сихорафон куы ссис, уёд?
– Нал ацёудзынён, – загътон ын къёйныхёй, ома, нё мё уыныс, 

ацы хуызёнёй ма мё кёдём кёныс?
– Справкё дём ис? – цёхгёр мё афарста. Дохтырты дёр къуыммё 

тардтой, ёмё дын справкё ёнцонтёй ма авёрдтаиккой.
– Нёй мём справкё, – загътон ёз.
– Уёдё уёд цёугё! – ёрбадзырдта ма, стёй йё бёхы ёрцавта ёмё 

йё дёлёмё фездёхта, цасдёр ауади ёмё та мём йе уёхсчы сёрты 
рахъёр кодта. – Мауал фёстиат кён!

Гыцца дёр нёхимё нё уыди, ёндёр ын уый йё фаг фёуыдаид. 
Ацыдтён быдырмё. Ёртё чыргъёды ёртыдтон, афтё, бахатыр кён, 
фёлё мё сдардта. Адёргёй ма цы акодтаин, уый мё сёр нал ахста. 
Сылгоймёгтё мём ёввахс уыдысты, фёлё сын, нёлгоймёгтёй 
ёфсёрмы кёнгёйё, ницы ской кодтон. Не стантё – скъёты хуызён. 
Уырдём бауадаин, фёлё дзы нёлгоймёгтёй чидёр змёлыди. Ёмё 

уёд хъёуы 'рдём ме 'ргом фездёхтон. Фёндаг мём куыд зындаид, 
афтё нартхоры афардёг дён. Хатыр бакё, фёлё мё-иу куы сдардта, 
уёд та-иу дзуццёджы абадтён. Уалынмё мё хъустыл ауади нё 
звеновод Черчесты Бабуцкайы хъёр, мё номёй мём дзуры: «Магыда, 
кём дё? Дёхи цёмён ныхъхъус кодтай?» Гъе, мё уавёр ёмбаргёйё 
мём йё хъус дардта, ёмё мыл йё цёст куынёуал ёрхёцыд, уёд 
фёфёдис. Ёз атындзын, азгъорын ёмё та дзуццёджы абадын. 
Бабуцка мё акомкоммё ёрбахёццё уыдаид, афтё йё размё фёци 
донласёджы уёрдон. Хабар ын бамбарын кодта ёмё йын лёгъз 
хъёлёсёй афтё: «Дё уёрдон раздах ёмё Магыдайы рёвдздёр сё 
хёдзармё бахёццё кёнём». Уёдмё ёз нартхоры хуымёй быгъдёгмё 
ахызтён. Мё размё фесты нё сыхаг Илаты Иван ёмё Токаты Дзиу. 
Фефсёрмы сё дён ёмё мё мидбынаты мёхи ёруагътон, мё сёр мё 
хъёбысы бамбёхстон. 

– Цы кёныс, Магыда? – афарста мё Иван.
– Мё сёр риссы, – баци ма мё бон зёгъын.
– Гъё, сё сёртё ёмё сё зёрдётё фёриссой, уыцы хуызёнёй йё 

быдырмё чи ратардта, уыдонён!
Уёдмё мё Бабуцка дёр ёрбауыдта. Уёрдоны бадын сын нё 

куымдтон, фёлё мё нё ныууагътой. Хъёдзармё нал бахёццё дён, 
уёрдон хъёуы уынгты куыд фёцёйтылди, афтё хабар ёрцыди…

Уыцы азты бёллёхы цаутёй бирётё хурмё хаст ёрцыдысты, сё 
аххосёгтё цёстыты раз, уёддёр чидёртё афтё акёнынц: «Сосо ницы 
зыдта, ёппёт дёр бынёттон хицёутты азым у». Абон дёр ма афтё чи 
хъуыды кёны, уыдоны дёр ёмбарын хъёуы. Афтёмёй та уёларвон 
Хуыцау нал ахадыдта цёсты, уымён ёмё адёмы бауырныдта: ам 
нёхи хуыцауы рухсёй ёгас дуне дёр ныррухс ис, сфёрнёйдзаг. 
Адёймаг сёнёмёт ис, уымён ёмё хъуыды кёныны сёр никёйуал 
хъуыди – фётёг ёмё коммунистон парти сныв кодтой фидёнмё 
фёндёгтё, ёмё сыл ёнёгуырысхойё размё тындзыдтам.

О, афтё уыди. Фётёджы зарджыты стыдтой, уымён ёмё, дам, уый 
бахъахъхъёдта социализмы бындуртё, фёуёлахиз Фыдыбёстёйы 
Стыр хёсты цыфыддёр знагыл, аирвёзын нё кодта уёлёуыл 
зындонёй… Мах та уыдыстём ёрмёст йё ёгёрон хъомысджын 
механизмы «лёсгёртё».

Фёлё ирон ёмбисонд дзёгъёлы нё зёгъы: «Мёсыг хи дурёй 
хёлы». Дзыллётё кулакгонд кёй ёрцыдысты, лагерьтём сё кёй 

фётардтой, уый адёмёй рох нё кодта, уымён, ёмё кусёг лёг куса 
ёмё йё гуыбын та ёдёрсгё ма 'фсада, йе 'рагъыл лёгъз дарёс ма 
скёна, уый ёвронг зондёй зын бамбарён у.

Цёвиттон, фёллойуарзаг лёг цас тынгдёр тырныдта хуыздёр 
цардмё, уыйас тынгдёр ёфхёрд ёййёфта. Афтёмёй та, фёллойгёнёг 
цёмёй ёдыхст цардыл фёхёст уа, цард йё фёндиаг рёсугъд цёмёй 
суа, уый сёраппонд арёзт цыди социалистон ёхсёнад.

Зёгъдзысты: бёстё раууатмё ёрцыд, ёмё фёсхёст адёмыл алы 
хъалонтё ёвёрд ма цыдаид, уымён уёвён нё уыди. Колхозонтё 
сё фёллойбонтён кёй ницы истой, сёхёдёг ма-иу хёсджынёй 
кёй баззадысты, уымён дёр, афтё хъуыдыгёнгёйё, бамбарён ис, 
– ничердём ёххёссыдыстём, бёстё иууылдёр рёхсинёгтё ёмё 
ёмпъузинёгтё уыди…

Хёстёй хёрзиуджытимё чи сыздёхт, уыдоныл дёр, стёй, хёсты 
фёсчъылдым ёхсёвёй-бонёй йё сау хид чи калдта, уыцы зёрёдтё 
ёмё ёнахъомтыл фёсхёст зарджытё кодтой, бёстёйы хёдзарад 
цёмёй бандидза, уый тыххёй дёр та сё хъарутё кёй нё бавгъау 
кёндзысты, уымё сём сидтысты. Социализмы уавёрты фёллойён 
ис сфёлдыстадон ахаст, фёллой кёнын у зёрдёрухсы хос, зёгъгё, 
фыстой газеттё, дзырдта радио.

«Молотить нужно круглосуточно», – ахём уацхъуыды газет 
«Социалистическая Осетия» 1947 азы 9 августы фыста: «Найгёнёнтё 
кёд бонёй ёнёбары куыстытё акёнынц, уёд ёхсёвыгётты та 
ёдзухау ёнцад фёлёууынц, уымён ёмё электрон рухсёй ифтонггонд 
не сты. Ёмё, найгёнынён ёхсёвёй-бонёй цёмёй уавёртё арёзт 
цёуа, ууыл ничи тыхсы».

1948 азы 14 июлы газет «Рёстдзинад»-ы «Советон закъонтё ёххёст 
кёнын хъёуы фидарёй», зёгъгё, цы уац мыхуыргонд уыд (йё автор – 
Цёгат Ирыстоны АССР-йы прокурор Зёнджиаты Дёкка), уым кёсём: 
«…колхозы мидёг, уёлдайдёр та быдырон куыстытё парахатёй куы 
цёуынц, уёд кусгё боныл нымад цёуы, куы ёрбарухс уа, уырдыгёй, 
цалынмё ёрталынг уа, уёдмё…» Уыцы уацы ёндёр ран кёсём: 
«…уынаффёйы нысангонд уыди, цёмёй райсомы 8 сахаты фёстё 
колхозонтё уагъд мауал цёуой куыстмё», ома, уысмы бёрц дёр ма 
байрёджы кён…

1942 азы 13 апрелы ССР Цёдисы Адёмон Комиссариат ёмё 
Партийы ЦК рахаста уынаффё «Колхозонтён ёнёмёнг бакусинаг 

фёллойбонты минимум фёфылдёр кёныны тыххёй». Уыцы аз 
15 апрелы (дыууё боны фёстё!) та ССР Цёдисы Сёйраг Советы 
Президиум рахаста уынаффё «Фёллойбонты ёнёмёнг минимум чи 
нё бакуса, уыцы колхозонтыл цы бёрн ис, уый тыххёй».

Цёвиттон, колхозон йё цард ёнёхъёнёй дёр хъуамё снывонд 
кодтаид ёхсёны куыстён, ферох кодтаид хи уды, хи хёдзары 
хъынцъымтё ёмё сагъёстё, ныббыхстаид цыфёнды зынтё ёмё 
хъизёмёрттён дёр!

Фёсхёсты газеттё куыд зёгъынц, афтёмёй фёзынди, ёнкъарёнтёй 
хызт, фёллад нё зонёг, роботтау бёлвырд программёйё ифтонггонд 
колхозонтё. 1947 азы 29 апрелы газет «Социалистическая Осетия»-
йы очерк «Колхозное стадо»-йы Бырнацты А. дзуры уыдонёй иуы 
тыххёй. Уый уыди змейкёйаг фыййау Ладо. «Колхозы дзуг йё дзуг у. 
Ёндёр ныхёстё йын загътай – фёхёрам дём уаид», – кёсём очеркы. 
Дарддёр та: «Иуахёмы йё дыууёизёрастёу арвыстой сёхимё, ахсёв 
дё хёдзары баулёф, зёгъгё, фёлё йём хуыссёг ёмгёрон не 'рцыди, 
быдырмё тырныдта. Ёмбисёхсёв сыстади ёмё йё бинойнагён 
загъта:

– Мё бон нёу, мё цёстытё ёддёгуёлё не 'рёвёрдтон, мё зёрдё 
фосимё дзуры.

Ёмё фёраст ис Ладо уётёрмё».
«Колхозон йёхёдёг хицау у зёххытён!» – дзырдтой газеттё, 

бёрёгбонты докладгёнджытё, Сталины номыл премитё кёмён 
лёвёрдтой, уыцы фысджыты романты хъайтартё.

Фёлё ма байхъусём, уыцы рёстёджы тыххёй Гуытъиаты 
Дзыбыртт цы зёгъы, уымё (1944 азы Назраны ёртё мёймё каст фёци 
трактористты курсытё ёмё ёхсёрдёсаздзыдёй кусын байдыдта 
Черменыхъёуы Черноглазы номыл колхозы):

– Нё колхозмё уыди ахём тракторттё – иу НАТИ, СТЗ, иу 
Универсал. Ёмё ёгас тъёпёнтыл кём ёххёссыдысты. Нё трактор-
иу йё цалцёг кёныны рёстёг кёд фенцад йё кусынёй, ёндёр-иу 
рагуалдзёгёй ёрёгвёззёгмё не 'руазал. Хуым кодтой галтёй дёр, 
бёхтёй дёр. Мёй, дыууё мёйы дёргъы-иу алчи хёдзары къёсёрёй 
нё бахызт. Кокуаты Петяимё иу тракторыл бирё фёкуыстам. Бон 
ёмё-иу ёхсёв бакуыста нё иу, стёй та-иу уыйбёрц рёстёг бакуыста 
иннё. Иунёгёй кусын мё-иу куы бахъуыд, ахём рёстёджытё дёр-
иу ёрёййёфтой. Ёртё боны ёмё ёртё ёхсёвы-иу тракторёй кёд 



29

комдзаг скёныны охыл ёрхызтён. Йё тёрыныл чи фёцалх, кёд-иу 
ахём прицепщик разынд, уёд дё амонд – цалынмё дёргъёй-дёргъмё 
хуымгёнды иу зылд кёна, уёдмё дё цёстытё ёддёгуёлё авёр. 
Мёнё механизм куыд уа, афтё-иу сахуыр буар. Трактор-иу куыддёр 
иу зылд ёркодта, афтё-иу фехъал дён. Салдаты котелочы алы 
бызгъуыртё ныннём, маслё дзы ныккён, ссудз ёй ёмё йё тракторы 
ныхыл ёрцауындз. Радиаторён йёхи тёвд дёр чысыл нё уыд, котелок 
дёр ма йё ёндёвта, трактор-иу ныллёууыд, ёмё уёд дё рухс аппар. 
Фонарёй ёрмёстдёр тауёнты пайда кодтам. Тракторы разёй-иу ёй 
исчи хаста. Фёныкдонёй ёхсадтой адём сё уёлёйы дарёс, ёмё-иу 
ссыст сты. Цалх ыл фёлдёхти, ахём ставд сыст. Рынчыны гёххёт дёр 
нын нё лёвёрдтой дохтыртё. Куыстмё-иу сахат байрёджы кодтай – 
тёрхондонмё лёвёрд цыдтё. Гуырдзиаг Каваликашвили Вахтанг нё 
районы куыста. Зымёг-зымёджы дёргъы-иу цалцёггёнёнты рёстёг 
МТС-ы фестём. Иу бон цыдёр ёфсонёй куыстмё нё фёзынди, ёмё 
йын 3 азы ахёстоны фёбадын стёрхон кодтой. Ёмё фёбадт.

Ёхсёв дёр-иу бёрёг кодтой быдыры куыстыты рёстёг. МТС-ы 
директор Гёздёнты Солтан-иу Сунжёйё фистёгёй рараст ёмё-иу 
иуафон Череменыхъёуы хуымтём ёрхёццё. Дё кусыны рад нёу, 
уёд вагоны фынёй кён. Дё бёмбёджджын ёхсёв – дё хуыссён, 
бон – дё дарёс.

Черменыхъёуы цыппар колхозы уыди. Иуахёмы нёхи фёззыгёнд 
тыд фестём ёмё нё Кировы номыл колхозы дард хуымтём арвыстой. 
Ёппёлынмё мын ёй ма банымай, фёлё Петяимё нё куыст рёвдз 
цыди. Нё «Универсал» та нын «Нигерсант» хуыдтой. Ёхсёвёддёйы 
куыстам. Стан, ёндёр дзы ницы уыди. Хъёмпы рагъы фарс мидёмё 
байгёрд, ёмё дын уый – фысымуат. Дё уёлё дёр ма истытё ныууадз 
дё дзаумёттёй, иннё дзаумёттё хъёмпёй ёрёмбёрз – халас сыл 
ма сёвёра, ёмё сё сёумёрайсом дё уёлё куы кёнай, уёд сё дё 
буар уарза.

Фёстаг рёстёджы ирдгё дзёбёх ёлхысчъытё кёнын райдыдта. 
Иу ёхсёв не 'мбёлттё дзёбёх суазал сты, ёмё ма бонмё дзёвгар 
рёстёг уыди, уёд сё хуыссёг фёлыгъди, сё гёртт-гёртт цыди. 
Артмё хи батавынёй хуыздёр хос цы 'рхъуыды кодтаиккой ёмё 
цъынайы фарсёй хъёмп рарёдывтытё кодтой ёмё йыл зынг 
бафтыдтой. Хъёмп-иу уайтагъд асыгъди. Ныр ёнгом бадт рагъёй 
хал раласын фёллойаг бёллёх уыди. Ёмё йын армёй йё хёмпусдёр 

рёттё агуырдтой… Уыдон арт куы кодтой, уёд ёз мё тёккё фынёйё 
уыдтён. Петяимё ныхасгонд куыд уыдыстём, уымё гёсгё-иу трактор 
скусын кёнынмё иу райсом нё иу сыстади, иннё райсом иннё. Уыцы 
райсом трактор хъуамё ёз скусын кодтаин. Ёрдёгфынёй ма уыдтён, 
афтёмёй мё цонг баивёзтон ме 'вёрёнмё – мё къух ницёуыл 
аныдзёвыд! Рахъил кодтон ёмё сгарын – дысон рагъы фарсёй кёй 
раластон, уыцы хъёмп дёр нал, дзаумёттё дёр… Мё хъуырдухёнмё 
Петя дёр ёрыхъал. Агурём. Не 'мбёлттёй уым ничиуал уыди, 
сыгъдоны тёф фындзы барыди, ёмё фёгуырысхо стём. Петя 
артдзёст асгёрста – мё иу батинкё ма дзы ёрдёгсыгъдёй разынд, 
мё иннё дарёстё басыгъдысты. Цёвиттон, хёмпус хъёмпимё мын 
мё дзаумёттё дёр артмё бакалдтой. Пысулты сыгъды тёф куы 
бамбёрстой, уёд лидзёг фесты…

Дзидзаимё хёринаг нын-иу стёмхатт скодтой. Фылдёрхатт – 
ёхсыры, картофы хъёрмхуыпп. Айдагъ ссады хъёрмхуыппы ёвджид 
дёр-иу баззадыстём. 

Иу уалдзёг Уёллаг Камбилеевкёйы хъёууонхёдзарадон артелы 
куыстам. Ёз таугё кодтон, Кучиты Лев та хуым кодта. Уёрдоны нын 
дунейы кёрдзынтё ёрбаластой. Афтё ныддёвдёг кёрдзын, ёмё йё 
дёндаг нё карста, сёттын дёр дыууё дихыл нё куымдта. Лев бавдёлд, 
кёрдзыны бёстасёу ныххуынкъ ласта, ёмё, фёзилёнты гутёттё 
хёрдмё куы систой, уёд зёххыл тулёг гутоны фёстаг цалх раппёрста 
(хуымгёнгёйё та ауыгъдёй аззайы) ёмё йын йё бынаты кёрдзын 
бавёрдта, йё фёйнё фёрсты йын шайбётё бакёнгёйё. Ёртё зылдён 
бафёрёзта, цыппёрёмён асаст. 700 – 800 фёллойбоны-иу бакуыстон, 
уёддёр ма-иу колхозёй мёхёдёг хёсджынёй баззадтён, ома, дам, 
дё сихоры хёрд зынаргъдёр рауад… Афтё ахаста суанг 1947 азмё. 
Гъе, ёрмёст нын МТС фёллойбонён фыста 2 сомы ёмё 'рдёг. Ёмё 
ёхцайы дёр цёй бёркад уыди! Мёнёуы литруат банкё 3 туманы 
кодта. Горётмё исты куыстмё бацёуон, зёгъгё-иу афёнд кодтон, 
фёлё хъёуккаг адёймагён паспорт нё лёвёрдтой. Исгё мацы кён, 
фёлё хъалон фид. Колхозы ма-иу мыггагён цы ныууагътой, иннё 
хор-иу паддзахад лёварёмхасёнты аласта. Адём сё цёхёрадётты 
руаджы ирвёзтысты. Ёмё цёхёрадоны тыллёг дёр кёуылты хъуамё 
сахадыдтаид: лёг дзы йё фиддонтё фыстаид, ёви дзы йё бинонты 
ирвёзын кодтаид? Хъалон бафидын йё бон кёмён нё уыд, уымён-иу 
йё фыс, йё стуры, кёнё исты зынаргъ дзаума аластой.

Хуыскъёл 1947 азмё фёхордтам. Адёмы аирвёзын кодта. Кол-
хозы чи нё куыста, уымён-иу йё цёхёрадон исгё кодтой. 1953 азы 
ёз кусынмё бацыдтён Черменыхъёуы училищемё. Ёмё ма мын 
иу хай ныууагътой мё цёхёрадонёй. Диссаг мём цы кёсы: уыцы 
уавёрты дёр адём хъёлдзёг уыдысты! Ёхсёвёддё чи куыста, уыцы 
колхозонтё-иу алы изёр дёр станы раз фёндырдзагъдимё хъазт 
сёрёзтой…

«Зёххытён йёхёдёг хицау у» кёмёй загътой, уыцы колхозонтён 
алы уалдзёг дёр сё цёхёрадёттё баргё кодтой. Цыма зёхх ивёзгё 
кодта ёмё сыл-иу уёлдёйттё бафтыди.

1947 азы 23 майы газет «Социалистическая Осетия», «Всемерно 
укреплять колхозы», зёгъгё, ахём уацы (йё автор Хъазыбегты Гадзо) 
фыссы: «1946 азы колхозон зёххытё ёмё хёдзёртты цёхёрадёттё 
иугуырёй дёр сбарыны фёрцы республикёйы 956 гектары разынди 
цёхёрадётты уёлдёйттё, уыцы зёххытё фёстёмё колхозтён 
лёвёрд ёрцыдысты. Республикёйы колхозты хъёууонхёдзарадон 
Уагёвёрд халджытёй дзуапп агуырд ёмё тёрхонгонд ёрцыди 322 
адёймагён».

Фылдёр хъёуты цёхёрадёттё уыдысты гектары цыппёрём 
хёйттё, ёмё иучысыл куы фёфылдёр уыдаиккой, уёд, ёвёдза, 
тынг тёссаг уыди, колхозон куы схъёздыг уа ёмё ног цардарёзтён 
цёлхдур куы феста, уымёй… Зынцъайраг лёг мын дзырдта: «Гек-
тары цыппарём хай йеддёмё нын нё лёвёрдтой цёхёрадонён 
Уагёвёрдмё гёсгё. Махмё дыргъ бёлас садзаг сты. Ёмё нын-иу 
нё зёххыты «уёлдёйттё» куы ралыг кодтой, уёд йё уёлдай гёбазы 
кёмён авд бёласы сагъд уыди, кёмён фондз, кёмён ёртё. Ёмё 
диссаг цы уыди – баиугёнён нё уыд гёбёзтён ёмё дзёгъёл сёфт 
кодтой, сёдзёрёг, схъёддаг-иу сты».

«Фосы дзугты хицау» кёй хуыдтой, уыцы колхозонён йё кёрты 
уыди нымад сёртё дарыны бар. Ничердём сын фаг кодтой, ёмё-иу 
сусёгёй дёр дардтой фос. Роны дарёгау сё кодтой. Уёрмы-иу хъыбыл 
хастаид, кёнё-иу цёхёрадоны нартхор куы фёбёрзонд, уёд ын йё 
бёстастёу къалати сёвёр ёмё уым дёр исты стур хёсс.

Цыбыркъух зёхкусёг йё тыхстёй куыд фёлёууыдаид – ёмё-
иу хорёфснайёнты рёстёг кём йё дзёкъул байдзаг кодта, кём йё 
дзыппытё. Фёлё йын-иу уый дёр нё батади. 1947 азы 26 июны газет 
«Социалистическая Осетия»-йы «Исторические указы», зёгъгё, 

уыцы уацы кёсём: «…ацы аз 11 июны хъёууонхёдзарадон артель 
«Сырх Украинаджы» колхозонтё Пустовой, Мальцев ёмё Листовой 
колхозы фёллойё радавтой 7 килёйы хъёбёрхоры ёфсиртё. Уый 
тыххёй дыууёйё лагеры фёбадтысты фёйнё аст азы, ёртыккаг 
та – фондз азы».

О, уёззау уавёры уыди бёстё фёсхёст. Иу карз уынаффё иннёйы 
фёдыл хаст цыди, ёмё уыдон домдтой, цёмёй адёймаг дарёс 
ма дара, къёбёр ма хёра. Советон адёймаджы ном кёй хёссы, 
ёрмёст уый дёр ын хъуамё хъарутё лёвёрдтаид, базыртё йыл 
сагътаид. «Ленинизмы фарстытё», зёгъгё, Сталин йё уыцы наукон 
куысты дзырдта: «Фёллойгёнёг лёг йёхи нымайы йё Райгуырён 
бёстёйы гражданиныл. Ёмё уый хорз куы куса, ёмё, йё бон цы 
у, уый ёхсёнадён куы дётта, уёд уый у фёллойы хъёбатыр». 
Фанатикон хуызы уырнёг лёг «Библийы» ныхёстё куыд райсы йё 
зёрдёмё, афтё истой фылдёр адём фётёджы ныхёстё, быхстой 
хъизёмёрттён, ёвёллайгё куыстой. Фёлё уыди, ёцёгдзинад йё 
цёстёй чи уыдта, буарёй дёр ёй чи хатыдта, йё уд дзы саусыгъд 
кёмён кодта, ахёмтё. Уыдоны нал фёндыд лёвар кусын. 1942 азы 
15 апрелы хаст Уынаффё дёр ницёмёуал дардтой. 1948 азы сёрды 
мёйты газет «Рёстдзинад»-ы номыртё куы фёлдахай, уёд цёст 
ёрцахсы ахём сёргёндтё: «Паразиттён колхозы бынат нёй», «Карз 
тох паразитты ныхмё». Хуыдтой сё «ёдзёсгом ёмё налат», «мёнг 
колхозонтё»…

1948 азы раст тёккё рувёнты рёстёг иубон, Черноглазы номыл 
колхозы зёххыл, хёрзсабитё ёмё ёнёбон зёрёдтёй фёстёмё 
чидёриддёр царди – се 'гасы дёр рувёнтимё арвыстой быдырмё! Ёз 
уёд 8-ём къласы ахуыр кодтон. Фёрывтам сихормё. Уый фёстё нё 
ёххормагёй ёрёмбырд кодтой быдырон мусонджы цурмё. Ёмбырд 
байгом кодта колхозы сёрдар Цёллагты Уыгъалыхъ. Уый ёнахуыр 
ёмбырд уыди. Дзырдтой: «Колхозы куыстёй йёхи чи сайы, уыдон сты 
лёвархортё, магусатё, фыдгёнджытё. Кусёг, фёллойгёнёг адёмы 
аууётты ёмбёхсынц». Хурёргом кёй митё кодтой, уыдон сёхёдёг 
дёр уым уыдысты. Адёмы акомкоммё хицёнёй бадтысты… Сёдёгай 
адёймёгты цёстытё сё хуынчъытё кодтой. Мёнё-мёнё сё быны 
зёхх хъуамё фегом уыдаид, ёмё аргъёутты Бёлгъуыры бёстёмё 
ныххаудаиккой. Суагъё фыссёг дёр дзы нё уыди. Фыцгё ныхёсты 
стъёлфёнтё чи фёкалдта, хъёлёсгёнгёйё, йё къухтё чи сдардта, 

уыдон – слестгёнджытё дёр, ёвдакаттё дёр, тёрхонгёнджытё 
дёр, прокурортё дёр басгуыхтысты. Уыдонёй иу – ёз. Тёрхон сын 
рахастам: ёппарём сё колхозёй, ёмё хъуамё хаст ёрцёуой бёстёйы 
дард районтём. Хиуётты богъ-богъ ма сё фёстё хъуыст…

Хуымёллёджы цёрёг Туаты Шурё мын дзырдта: «Калоты 
Алыксандр тынг ёнувыд кусёг уыди. Йё чызгён ын хъёуёй 
ахёссыны тёрхон куы скодтой, уёд йёхёдёг бригадирёй куыста. 
Чызджы куы хастой, уёд бинонтё, сыхёгтё йё фёстё богъ-богъ 
кодтой. Тюмены облёстёй дзы хабар ссыди. Чызджы фёстё бинонтё 
хъёуёй алыгъдысты ёмё Ирыстонмё ёмгёрон нал ссыдысты».

1948 азы хаст адёмы хабёрттё мын алы хъёуты фёкодтой. Бирётё 
дзы ёгас хёдзар нал ссардтой.

Сё иу – алагираг Фардзинты Ваня, сахёттё цалцёггёнёг. Куы йё 
бафарстон йё царды уёззаудёр азты хабёрттёй, уёд мём сонт каст 
фёкодта ёмё сдзырдта:

– Кёд ёй афтё нымайыс ды дёр та, ёмё Сталины аххосёй хаст 
ёрцыдтён, уёд рёдийыс. Ам, махмё цытё цыди, уымён Сталин 
цы зыдта? Ёз ме 'взагёй фаджыстё нё ныммарзтон, ёндёр колхозы 
цы куыст нё бакодтон, ахём нё баззад. Фёлё мын нёхи бынёттон 
хицёуттё бахёрам кодтой. Кёйдёр бёсты мё баппёрстой ёмё мё 
Цёгатмё ахастой…»

Йё уд бирё фыдёбёттё бавзёрста, фёлё мын уыцы рёстёг азымы 
дарын нё бауёндыд. Сталины ном дёлёмё кёй кёнынц, ёппёт 
бёллёхтё дёр ууыл кёй ёххуырсынц, уый йын стыр маст хаста. 
«Сталин раст кодта, цалдёр ёфсиры тыххёй кёй ахста, уымёй дёр, – 
дзырдта Ваня хъёддыхёй. – Афтё куы нё кодтаид, уёд бёстёйы адём 
сыдёй амардаиккой. Уёрёсейы сёргъы ахём лёг куы нё лёууыдаид, 
уёд хёст нё рамбылдтаиккам, ёмё нё немыцаг фашисттё сёхицён 
ёххуырстытё скодтаиккой. Тынг зын уавёры уыди Сталин, ёххормаг 
ёмё гёвзыкк Уёрёсе йё бёрны уыди, ёмё йё рёгъмё ракодта…»

Партийы XX съезды фёстё Сталины бюсттё, цыртдзёвёнтё сё 
бёрзонд бынёттёй ёппарын куы байдыдтой, уёд Ваня ёхсёвыгон 
Тёмискъёй ёрбаласта Сталины бюст (ёристой йё зёхмё ёмё 
йё хъуамё исты фёкодтаиккой), йёхёдёг ын бындур сарёзта йё 
кёрты ёмё йё цалдёрёй уырдём сёргъёвтой. Хабар дёрдтыл 
айхъуысти, суанг Гуырдзыстонмё дёр бахёццё. Уырдыгёй дёр-
иу ёрбафтыдысты Алагирмё, бахызтысты-иу Фардзинты кёртмё, 
3   4 2021

фёбадтысты-иу Сосойы дурын сурёты цур. Милицёйы кусджытё-
иу бацыдысты Ванямё, уайдзёф ын кодтой, домдтой дзы: айс ёй, 
науёд… Фардзины-фырт сё цыртмё ёмгёрон дёр никёй бауагъта, 
загъта сын-иу: «Сталины сёраппонд адём хёсты сё туг фёкалдтой…»

«Уёгъд дёр мё Сталин скёнын кодта», – дзырдта мын Ваня. 
Йё фыд фыста Мёскуымё: «Мё фыртён мын бахёрам кодтой». 
Гёххёттытё йын арвыста, ахём ёмё ахём кусёг лёг уыди, зёгъгё. 
Фёдзырдта, дам, Сталин йёхимё хаст лёг Ванямё, Кремлы, дам йё 
кабинеты къёсёрёй бахызт. «Ёмбал Ста…» – кёронмё дзурын дёр, 
дам ёй нё бауагъта фётёг, ома, дё хабар, дам дын зонын. Арвыста 
йё бёрнон лёгимё. Ёмё Ваняйы суёгъд кодтой…

Уый фёстё Ваня куыста шахтёйы. Уым йё къах ахауд. Ныссагъёс 
кодта: цёмёй цёрдзынён? Царды амёлттё цёй руаджы кёндзынён? 
Сахатгёнёгыл сахуыр кодта ёмё фёстёмё Ирыстонмё сыздёхти.

Сталин, бёстёйы алы бынётты цы цыд, уымён ницы зыдта, 
зёгъгё, чи хъуыды кёны, Ирыстоны уыдон мингёйттё сты. Ёмё 
раст сты – бынётты чи цы ми кодта, фётёг уый нё уыдта, уымён 
ёмё йём нё уыди, авд хохы, авд фурды ёддё, кёнё Бёлгъуыры 
дёлдзёх бёсты цытё цёуы, уыдёттё дёр чи ёвдисы, уыцы 
«арвы айдён». Ёцёг уавёрён та ёвдисён у комкоммё 1948 азы 20 
июны газет «Рёстдзинад»-ы мыхуыргонд уац «Историкон закъон» 
(ныффыста йё Цёгат Ирыстоны АССР-йы юстицийы министр 
Дудиаты Г.): «Советон тёрхондон йё куыст арёзта ёмб. Сталины 
амынддзинёдты бындурыл». Уыцы уацы ноджыдёр кёсём: «Суанг 
1926 азы, Ленинграды партион оргёнты активы ёмбырды ныхас 
кёнгёйё, ёмб. Сталин амыдта афтё: «Адёмон исбонад чи хёлёттаг 
кёны ёмё адёмон хёдзарёдты интерестё чи халы, уыцы давёг у 
шпион ёмё гадзрахатёйцёуёг, кёд ма суанг уыдонёй дёр фыддёр 
нёу, уёд…»

Ацы ныхёстё сё тыхы уыдысты хёсты азты дёр, фёсхёст дёр… 
Ёмё уёд, ёз кёй зыдтон, мёхи цёстёй кёй уыдтон, уыдон се 'гас 
дёр шпионтё ёмё гадзрахатёйцёуджытём хаудысты.

Быдырты-иу ёрдёгтындтытёй баззадысты нартхоры хуымтё, ёнё 
ластёй-иу баззадысты ёнёхъён кёритё. Адём сыдёй хъырды кодтой. 
Ёмё-иу ёхсёвыгётты сыхгай къордтё-къордтёй ахъуызыдысты хи 
кёнё сыхаг колхозты кёритём. Сё голджытё-иу байдзаг кодтой ёфсир 
нартхорёй ёмё-иу фёкёл-фестёй аууётты-аууётты хъёумё – тындзгё. 

Мах, ёнахъом сабиты дёр-иу, семё ахуыдтой, мах дёр-иу сёккой 
кодтам дзёкъулгондтё.

Нё фыдёлтё – хёсты тымыгъы, нё мадёлтё-иу сёударёй 
ёнафонтём колхозон быдырты фёкуыстой, барёй-иу сёхиуыл 
баталынг кодтой, дойнаг уазал згъёлст нартхоры нёмыг-иу сё 
рётты, сё фадгуыты ныккодтой ёмё-иу, ныгъуылдтытёгёнгё, сё 
хёдзёрттё бацагуырдтой. Згъёлст нартхоры нёмыг-иу уёдмё схъарм 
ис ёмё-иу къухён цыдёр ёнахуыр ёхсызгон уыди йё 'рбаныдзёвд. 
Бирёттё-иу нёмгуыты дойнаг уазалёй низтё дёр ссардтой, адзалы 
рынчынтё-иу фесты…

Ёмё уыдоны шпионтёй тонём, гадзрахатёйцёуджытёй?
Фётёджы ёгёрон кады ирд рухсёй ма йё цёстытё абон дёр 

тартё кёмён кёнынц, уыдон уыцы рёстёджытём ацамонынц 
ёмё сёрыстырёй фёзёгъынц: «Уёд ахём хабёрттён уёвён 
нё уыди. Уёд закъон халын ничи уёндыд». Уёдё ма бакёсём 
Токаты Г. уац «Лёмбынёгдёр кёсын хъёуы колхозёй аппарыны 
фарстамё» («Рёстдзинад», 1948 аз, 2 июнь). Афтё райдайы: «Ки-
ровы районы иуёй-иу колхозты разамонджытё гуымиры хёлд 
кёнынц, колхозёй аппарыны тыххёй хъёууон хёдзарадон артелы 
уставы цы амынддзинад ис, уый». Дарддёр хъусын кёны: «Елхоты 
Кагановичы номыл колхозы колхозонтё се 'мбырды се 'хсёнёй 
аппёрстой 9 адёймаджы, Комсомольскыхъёуы Чкаловы номыл 
колхозонты ёмбырды та – 3 колхозоны. Афтёмёй… ёмбырды 
хъуамё уа колхозонтён ёппынкъаддёр сё дыууё ёртыккаг хайы, 
фёлё дыууё ёмбырды протоколты дёр фыст нёй, ёдёппётёй цал 
колхозоны хъёлёс кодта, уый. Чкаловы номыл колхозы ёмбырды 
уыдис 136 куыстхъом колхозонёй ёрмёстдёр 75 адёймаджы». Ёмё 
ма ноджыдёр иу бынат: «18 апрелы Змейкёйы Пашковскийы номыл 
колхозы иумёйаг ёмбырды колхозёй фёсаууонмё ёппёрст ёрцыдис 
колхозон Бублик Екатеринё, 1947 азы иунёг фёллойбон дёр нё 
бакуыста, зёгъгё, уый ёфсонёй. Устав та фёсаууонмё ёппарыны бар 
нё дётты… Бублик Е. уыди рынчындоны Дзёуджыхъёуы. Ноджы 
рабёрёг – уыцы аз уый бакуыста 113 фёллойбоны».

«Партийы уёнг хъуамё уа рёстзёрдё ёмё ёнёгёды», зёгъгё, 
ахём сёргондимё уацы («Рёстдзинад», 1952 аз, 17 сентябрь) 
кёсём: «Артель «Ирыстон»-ы сёрдар, коммунист Хуыдийы-фырт 
паддзахадёй басусёг кодта лакёйконд цёрмттёаразён ёнёхъён 



36

цех. Уыцы цехы цы продукци конд цыдис, уый уёй кодтой, куыд 
сё фёндыд, афтё. Цы фёрёзтё истой, уыдон та цыдысты хицён 
адёймёгты ёмё цёстфёлдахджыты дзыппытём».

Кёй зёгъын ёй хъёуы, цёстфёлдахджыты ёнёзакъон митёй 
бирётё нё рахъёр сты уёд, мыхуырмё нё хаудтой…

* * * 
Скъолайы цы зонындзинёдтё истам, уыдонёй мын уёлдай 

адджындёр фёци литературё. Уёлдайдёр – поэзи. Алёмёты 
диссаг мём фёкасти, рифмёгонд рёнхъыты цыдёр бёлвырд 
хъуыдытё бавёрын мё бон кёй баци, уый. Иннё предметтё 
цёсты уыйбёрц нал ахадыдтой, ёмё сём фёуазал дён. Бинонтё-
иу куы бафынёй сты, уёддёр ма-иу нё фётёгены цырыгъы 
рухсмё бадтён, ме стём чингуытё, мё тетрадтё-иу иуварс 
авёрдтон ёмё-иу байдыдтон рёнхъытё рифмёбыд кёнын. Мё 
мад-иу фехъал ис ёмё та-иу бардиаг кодта: «Ныххуыс, фётёген 
сыгъдёй фёдё. Сомизёр ма 'хсёвёр цёй рухсмё бахёрдзыстём?!» 
Фыд ёнхъёлдта, ёз мё уроктё ахуыр кёнын ёмё-иу мё сёрыл 
рахёцыд. Тетрад дзагёй-дзагдёр кодта мёхи ёрхъуыды рифмёгонд 
ёмдзёвгётёй. Афёдзы бёрц мыл ничи фёгуырысхо. Фёлё дын 
иуахёмы мё тетрад куы бахауид ирон ёвзаг ёмё литературёйы 
ахуыргёнёгмё. Нё сыхёгты чызджы къухы цыдёр хуызы 
бафтыди, ёмё йё ахуыргёнёджы къухты фёсагъта, ома, мёнё 
дын цы поэт ссардтон! Къулы газеты фёзындысты мё рифмёбыд 
рёнхъытё, йё сёргонд – «Пушкинён». Дзырдтё «бирё» ёмё 
«лирё» рифмёгонд кёй цыдысты, ёндёр дзы мё зёрдыл ницуал 
лёууы. Нё мыл бабылысчъил кодтой хистёр кълёсты ахуырдзаутё, 
цымыдисёйдзаг цёстытёй мём джигултё кодтой ме 'мкъласонтё. 
Ёдзух мё уёгъд рёстёг кёимё ёрвыстон, уыцы ёмбёлттёй мын 
иу мё кадмё тынг бахёлёг кодта ёмё мын афтё: «Мёнён дёр 
ма бацамон уыцы чиныг, ёмё дзы ёз дёр мёхицён ёмдзёвгё 
рафыссон». Мё хёлёггёнаг ёмбалы курдиатёй уёд ницы рауади, 
фёлё фёстёдёр, фёрёстём къласмё цёуын куы байдыдтам, уёд 
мём иуахёмы гёххётты сыф куы авёрид. «Кёсыс, цы 'мдзёвгё 
ныффыстон!» – аппёлыди мын ёмё мём йё цёстытё ныззынг 
кодта. Ома, рёвдздёр ёй бакёс ёмё мё ёппёлынтё байдай. Иу 
цыппаррёнхъон ма дзы хъуыды кёнын:

Мё кусёрттаг – гайлаг
Ёргёвдинаг у.
Мёнён ма Уарзетё
Ёрхёссинаг у.

Ёмдзёвгёйы къёйных хъуыдытё мё сёхимё ёрыхъусын кодтой 
ёмё, мё зёрдёмё кёй фёцыди, уый зёгъын дёр мё 'рбайрох. Чызгёй, 
лёппуйё – алчидёр кёйдёр уарзта, кёйдёр йё хъуыдыты йёхицён 
уёларвон бёрзонд кодта, фёлё-иу уыцы хъуыдытё дзырдифтыгьд 
стёмхатт ёрцыдысты – кёмё сё баулёфай, ахём ёууёнкджын 
сыгъдёг удтё цыма зёххыл нё фёцёуынц. «Поэт» чызгёй ницы 
зёрдёвёрд уыди, уёддёр афтё нымадта, цыма рёхджы чындзёхсёв 
сараздзысты. Ноджы бавдёлд, ёмё ёмдзёвгё къух-къух алёвёрдта, 
ома, кёсут ёмё, цы стыр курдиаты хицау дён, уый зонат.

Не скъолайы ма ахуыр кодта, горётмё газеты редакцимё йё 
'мдзёвгё арвитыны ныфс кёмё разынди, ахём райдайгё рифмётё 
бийёг. Ёмё йын иуахёмы раппёлыдтён Уарзетёйы уарзоны 
ёмдзёвгёйё. Зёгъын, цы хорз ын рауади! Уый бахудти ёмё загъта: 
«Баййардта мё, ёмдзёвгё, дам ма мын ныффысс Уарзетёйыл. Мёхи 
номёй, дам ын ёй балёвар кёндзынён ёмё, дам, кёд йё цёсты 
скадджын уаин».

О, уёд-иу тынг арёх фёзындысты мыхуыры уарзондзинадыл фыст 
ёмдзёвгётё, фёлё лирикон поэттё, уёды нымадмё гёсгё, ныллёг 
ёвёрд уыдысты. Ёгас бёстёйыл нёрыдысты Сталины ёртёкъёпхёнон 
премиты лауреатты нёмттё. Уыдоны къухы бафтыди, чи никуыма 
уыди, ахём, ёппёты прогрессивондёр литературё сфёлдисын. Зёрдё 
дзырдта уыцы фысджытимё, стыр аивады дунейы цы цёуы, уыдон 
зонынёй бёллиццагдёр ницыуал уыди.

Уыцы азты ирон литературёйы цы атмосферё сёвзёрд, уый 
ёххёстёй цёмёй бамбарём, уый тыххёй рафёлдахём газет 
«Социалистическая Осетия»-йы 1947 азы 27 июлы номыр. «За даль-
нейший подъем осетинской литературы», зёгъгё, уыцы ёрмёджы 
ныхас цёуы, ЦК-йы уынаффё ирон фысджытё куыд ёххёст кёнынц, 
ууыл. Хъайтыхты Геор карзёй дзырдта: «Ирон фысджытёй иуёй-
иутё нырма сё хъус тынг дарынц национ формёйы ёууёлтёй пайда 
кёнынмё, уацмысты идейон мидисыл ёвзёрырдём кёй сахады, 
уый нё хынцгёйё. Марксизм-ленинизмы раззагдёр идейётыл 
хъомылгонд чи цыди ёмё рёз чи схаста, нё иуёй-иу автортё уыцы 

чиныгкёсёгён амонынц, «цёмёй культурёйыл ахуыр кёна Нартыл». 
Уый та нымайын хъёуы, зиан чи хёссы, ивгъуыд рёстёджы ахём 
идеализацийыл». Поэзийы тыххёй ма Геор ахём хъуыды загъта: «Уый 
у дзыллёты политикон хъомылады хотых, коммунизмыл тохы хотых».

Сфёлдыстадон кусёджы раз рёстёг цы домёнтё лёвёрдта, цавёр 
бёлвырд рецепттём гёсгё хъуамё куыстаид, ууыл дзуры уац «Иуактон 
пьесёты тыххёй» («Рёстдзинад», 1948 аз, 23 мартъи): «Хацырты С. йё 
пьесё «Ерысонты» равдисынмё хъавыд дыууё колхозон бригады ерыс 
бёрзонд хорёрзад райсыныл тохы. Фёлё пьесёйы ёвдыст не 'рцыдис 
ёцёг ерысонты, хъёздыг тыллёг зайынгёнёг стахановонты обрёзтё. 
Ёвдыст дзы не 'рцыдысты, соцерысы мидёг колхозён арёхстджын 
разамынд чи дётты, уыцы бригадирты цёсгёмттё дёр».

Ёргом, ёууылд программё. Фыссёджы ном ёнцонёй райсынмё 
разёнгардгёнёг программё. Журналист цы бафыдёбон кёны, фыссёгёй 
дёр уымёй фылдёртё нал домдта рёстёг. Уацы автор фауы Цёлыккаты 
Мёирбеджы, йё пьесё «Ард»-ы ёппёрццёг адёймёгты кёй равдыста, 
уый тыххёй. Уыди, дам, колхозы хёлёттаггёнёг куыст чи кодта, 
ахёмтё, фёлё, дам, уыдон характерон не сты иумёйаг уавёрён.

Ома, фыссёджы ныхас хъуамё суа дзыллёты политикон ёгъдауёй 
хъомыл кёныны фёрёз. Фыссёг хъуамё уа агитатор, рупор.

Мён дёр бафёндыди уыцы хотыхтё мё къухмё райсын – уадз 
ёмё агитатортё иу фылдёр фёуой. Ёмё зёрёдты звенойы раздзёуёг 
Ёхболётты Ёбызыл райдыдтон кадёг фыссын. Нё сыхаг, стёй 
нё хёстёг уыди. Сё хёдзармё-иу арёх бафтыдтён. Абон дёр 
мё цёстыты раз уыцы удёгасёй лёууы. Йё рёстёг, ёвёццёгён, 
уысмгай барст уыди ёмё йын дзы иу уысм дёр уёгъды нё цыди. Сё 
кёрты кулдуарёй бахызтё, уёд-иу цыма ёнахуыр сыгъдёг ёфснайд 
дунемё бахаудтё, уыйау-иу улёфёнтё феуёгъд сты. Йё чызджытё 
ёгёрон тынг фёхайджын сты, сё удтён зынёвзарёнау чи басгуыхти, 
фыдёлтыккон уыцы фырнымддзинадёй. Цард нёлгоймёгты ёмсёр 
кёй ёвёрдта, фыдёлтыккон нымадёй нёлгоймаг ёмё сылгоймаджы 
ёхсён цы быдыртё уыди, уыдоны сёрты бауайынмё кёй сразёнгард 
кодтой, сё фёлтёры уыцы минёвёрттёй адард сты, аууоны 
баззадысты ёмё сё сыгъдёг удты фарны рухс нал сахадыдта.

Ёбыз йёхи цёхёрадонмё куыд зылди, афтё ёнёсайдёй 
зылди колхозы хуымтём дёр. Мёнё мёхи равдисон ёмё мё исты 
хёрзиуёгёй схорзёхджын кёной, зёгъгё, уый тыххёй йё цыргъгом, 

фётён рувён уёлдай сёрфт дёр никуы ёрбакодта. Куыстуарзон, 
ёнёзивёг, цурон ми нё зонаг рахастой йё чызджытё дёр. Ёмё дын 
бёгуы лёгау мё къухмё поэты сис куы райсин – рёнхъытё мын 
рифмёлхынцъ кёнын куымдтой, ёмё мё фидар ныфс уыди кадёг 
снывёндынёй. Гъе, ёмё Ёбызы бинонты тыххёй ныр мё зёрдыл 
цы зёгъинёгтё ёрлёууыдысты, уыдон уёд цёсты нё ахадыдтой; 
лёппу кёмён нё рацыд, уыцы ныййарджыты хъынцъым ёппындёр 
ницёмё 'рдардтон. Ёбызы чызджытё-иу уазал къёрццытёгёнаг 
бон цалдёр доны сёрты куы ахызтысты (хъёуы иувёрсты Ёрёфён 
цы къабаз калди, уый-иу ныссур, иннё донвёдты дёр-иу ёртах нал 
калди) ёмё-иу уартё атагъайы рёбынёй къёлётыл ауыгъд бедраты 
цёмёмбёрзтёй кёй ёрбахастой, уыцы донёй-иу фыд нё нуёзта – йё 
фёлмённыхас, ёдзухы къёмдзёстыг, йё ёнёуынёр чызджытё-иу 
уыйбёрц фыдёбон кёуыл бакодтой, уымёй бануазын тёригъёд у-иу 
загъта. Ёбызы уыцы миниуёг дёр мё уёд ничердыгёй фёцагайдта. 
Ёбыз ёмё йё фёлтёры минёвёрттён колхозон цардарёзт сё 
бёллицты гуырён куы суыдаид, уёд ын фидар цёджындзтё 
басгуыхтаиккой. Фёлё дзы бирётыл кулаччы ном ныххуырстой 
ёмё сё Сыбыры бинаг къёйы амёттаг бакодтой. Чи ма дзы баззад, 
уыдонён ног цард аразын кодтой садзгё зондёй, зноны бонмё 
чъылдымыздёхтёй лёугёйё. Фёлё уыцы фёлтёр мады 'хсыримё 
цы хорзвётк ёмё фарны ёгъдёуттё рахастой, уыдонён ёрмёстдёр 
сё удтимё айсён уыди.

Ставддуртаг Реуазты Цёраимё нём ныхас рауади, нё фыдёлтё 
ирон фынджы ёгъдау куыд рёсугъдёй хастой, гуыххёл уёвын 
уёзданы миниуёгыл нымад кёй уыди, уыдётты тыххёй. Ёмё мын 
Ёбызёй ахём ёмбисонд ёрхаста. Бёрёгбоны фынгыл бадтысты. 
Куыд вёййы, афтё цыппар лёгён – фынгёвёрд. Ёбызы ёмвынг 
бадджытёй алчи уёздан ёвнёлд кодта фынгмё, кёрёдзимё дёр-
иу бахатыдысты: комдзаг акён! Ёбызы фарсмё бадт фёци, йё 
гуыбындзёлы койтё ёгас хъёуён дёр зындгонд кёмён уыдысты, 
ахём. Сё цыппары раз ёвёрд хойраг йё хъуыры ирвёзти, фёлё 
йын йе 'мбадёг адём нё бауайдзёф кодтой. Ёмбисбадт дёр нёма 
удысты, афтё, гуыбындзёл йё сидт куы анызта, уёд Ёбызы разёй 
дзидзайы дзёбёх хай фелвёста. Ёхболы-фырт ын бауайдзёф кодта: 
«Дё гуыбыны дын къодёхтёй арт счындёуа, ёппын никуы ницы 
хъёстё фёдё?!» Гуыбындзёлы къухы бафтыди дыккаг хай адавын 

дёр. Ёмё йём уёд Ёбыз бартхъирёнтё кодта: «Ныр ма ардём куы 
'рбавналай, уёд-иу мё хъаст ма ракён!»

Уалынмё ралёууыди нуазёнён раарфё кёныны рёстёг, ёмё 
Ёбыз сыстади. Цёстызулёй ауыдта – зыдыка та сын сё фынгёй хай 
адавта. Ёбыз йё тёккё арфё кёнгёйё уыди ёмё ныссуйтё. Уёддёр 
гуыбындзёлы хъахъхъёдта, ёмё та, куыддёр сё фынгмё йё цонг 
ёрбаивёзта, афтё йын ёй йё кардёй ёрцавта – гуыбындзёлы амонён 
ёмё астёуккаг ёнгуылдзты кёрёттё адзёнгёл ласта…

Ленины орденёй схёрзиуёгджын кодтой Ёбызы, фёлё уёлдай 
схъёл, кёнё сёрыстырхуыз нё фёци. Йё хъуызёгау тындзгё 
цыдёй-иу атындзыдта йё хуымтём. Кусёнгарз-иу ракуырдтаид, йё 
куыст дзы-иу бакодта ёмё-иу ёй фёстёмё йё хицауыл сёмбёлын 
кодта. Сыхёгтёй дёр уыцы фётк домдта. Ёнёхъолатён нё хатыр 
кодта. Ёмё йё чидёртё уый адыл уёззау лёг хуыдтой. Магусатимё 
ныхасмё дёр нё лёууыди…

Бирё цыдёртё зёгъён ис Ёхболы-фырты царды тыххёй, фёлё 
уёд мён кадёг фыссынмё сцыбёл кодтой, фыссёджы размё рёстёг 
цы домёнтё ёвёрдта, уыдон. Кадёджы дзуринёгтё уыдысты 
фёллойадон сгуыхтдзинёдтё… 

Куыннё, куыннё, Ёбызы кой дёр-иу ракодтой бёрзонд 
трибунётёй, фёлё уёлдай тынгдёр нёрыдысты Социалистон 
Фёллойы Хъайтарты нёмттё. Ёмё мё фёсмоны хуызён цыдёр 
ёнкъарён фёцагайта – цёуылнё равзёрстон уыдонёй искёй мё 
кадёгён хъайтарён? Цалынмё мё мидгуырысхоты мёнг ёмё 
ёцёджы ёхсён арёнтё агуырдтон, уёдмё хурёнбёрёг раци: 1948 азы 
Социалистон Хъайтары ном кёмён радтой, уыдон се 'гас хъайтартё 
нё разындысты! Цы 'рцыди, уый тыххёй уёды мыхуыры сым дёр 
не ссардзынё. «Мёнг колхозонты» уыцы аз бёстёйы дард районтём 
кёй хастой, уый тыххёй дёр ницы зёгъы мыхуыр. Уёдё нё ирон 
аивадон литературёйы дёр уёды ёцёгдзинад ёвдыст не 'рцыди. 
Афтёмёй та советон литературёйы аивадон мадзал социалистон 
реализм «фыссёгёй домдта царды ёцёгдзинад йё революцион рёзты 
ёмё конкретон ёгъдауёй ёвдисын».

Уыцы рёстёгён табугёнджытёй цёмёдёр гёсгё ферох сты, 
Партийы Горётгёрон райкомы уёды фыццаг секретарь Хъалёгаты 
Григори, районы райёххёскомы сёрдар Бёдтиаты Ахамбег ёмё 
районы хъёууон-хёдзарадон хайады сёргълёууёг Гуыриаты 

Елдзарён сё Социалистон Фёллойы Хъайтары нёмттё кёй 
байстой, уый. Гуырийы-фырт ёмё Бёдтийы-фырт ма ахёстоны дёр 
фёбадтысты. Хурмё хаст не 'рцыдысты уыцы хабёрттё ёмё, къёхтё-
къухтё кёмё бафтауынц, ахём дам-думты хуызы хёлиу кодтой.

Цёвиттон, 1947 азы 29 мартъийы ССР Цёдисы Сёйраг Советы 
Президиум уынаффё рахаста, хъёууон хёдзарады раззагдёртён 
хъёздыг тыллёг ёрзайын кёныны тыххёй Социалистон Фёллойы 
Хъайтарты нёмттё лёвёрд кёй цёудзён, уый тыххёй. Уыцы аз 
Горётгёрон районы колхозтё хъёздыг тыллёг ёрзайын кодтой. 
Куысты бёрёггёнёнтё куы бахыгътой, уёд рабёрёг ис, районы 
тынгдёр чи фесгуыхт ёмё, хъайтары кад райсынён цас тыллёг 
сисын хъуыди, уымёй фылдёр чи ёрзайын кодта, ахёмты нёмттё. 
Уёд районы разамонджытё ныхъхъуыды кодтой ёмё ссардтой, къух 
бакёнён кёмё нё фёуыдзён, ахём ёвёджиауы мадзал. Колхозтыл 
зылдысты, цы тыллёг ёрзад, уый бёрёггонд кём фёцёуы, уыцы 
боныгтё систой ёмё нымёцтыл ёфтыдтой. Уыцы бёрн фыццаджыдёр 
сёхимё райстой скълёдты хицёуттё. Ёвзаг дойнаг дур дёр тайын 
кёны, ёмё сё-иу сразы кодтой. Цёвиттон, алы мёй дёр скълады 
хицау саразы хыгъд. Тёссаг у, афёдзы кёрон ёцёг уавёр йёхи куы 
равдиса, уымёй – цы йём ёрбацыд, уыдонён фёстаг нёмыджы онг 
хъуамё бынёттё ссара. Науёд – йё сёр судзы.

Уёдё цы хъуамё фёкодтаиккой, быдыры чи не 'рзад, фёлё боныгты 
фыст чи ёрцыд, уыцы центнерты? Уымён дёр хос ссардтой. Колхозы 
правлени-иу сарёзта хёрдзты гёххёт. Уыцы гёххётт-иу ацыди фермёйы 
хицаумё, ома, ды колхозы хордонёй уыцы ёмё уыцы бон уал центнеры 
аластай холлагён. Ам дёр та ёвзаг ауадзын куыннё бахъуыдаид. 
Фермёйы хицау-иу хёрдзты гёххётты йё къух бамыхуыр кодта… Ома, 
чи не 'рзади, фёлё скълады хицауы боныджы фыст чи ёрцыди, уыцы 
тыллёг афардёг ёгомыг хъомты хъёлёсы. Ахём дёсны нёма райгуырд, 
ёмё фосы хъуыдытё адёймаджы ёвзагмё чи ратёлмац кёна…

Уыцы хабёрттё ма кёй зёрдыл лёууынц, уыдон фёзёгъынц: 
Горётгёрон районы уёды хъёууонхёдзарадон хайады сёйраг 
агрономы куы нё фёхъулон кодтаикой хъайтары номёй, уёд районы 
иннё ёртё хицауён сё стъалытё сё алёмёты бонмё сё риутёй 
тёмёнтё калдтаиккой. Сёйраг агроном зыдта алцыдёр ёмё сыл 
ныффыста Мёскуымё. Суанг ма, зёгъынц, хъуыддёгтё зонынмё-иу 
чи ссыди, уыдонён, куыд хъуамё архайой, уый дёр амыдта.

Мёнг хъайтарты хабёрттё куы рахъёр сты, уёд схауди нё сыхаг 
Бедтиты Бабулийы масты хёлбурцъ: «Хёмпёлты геройтё!» Афтё 
зёгъыны бар ын уыди – хёсты зындонён йё бёстастёуты ахызти, 
райдианёй йё банцайынмё цардёй мёлёты 'хсён ауёдзыл фёцыдис, 
уёдё, колхоз куы ёрфидар, уёдёй дзы суанг йё амёлёты бонмё 
фёкуыста. Афёдзёй-афёдзмё-иу ёнцад не 'ркодта. Быдырёй йё 
ёнёфёразгёйё ёрбаластой, ёмё бирё нал ахаста.

Бабулийё цы 'мбисёндтё баззад, уыдон ныр дёр ма ёрёмысынц 
йё хъёуккёгтё, сыхёгтё. Йё рёстуды уайдзёф зёгъыныл фёстиат 
никуы фёкодта. Ёмё йын уацён дзырдтёй баззадысты. Мё фыд 
дзы-иу хёсты рёстёгёй иу хабар арёх ёрёмысыд (кёрёй-кёронмё 
иумё фесты). Хъёды бёлёстё къёрццытё кодтой, ахём фыдхъызт 
рёстёг ёрёййёфта. Акъоппыты бадтысты, ёдёрсгё базмёлён 
дёр сын нё уыди, ёмё уазалёй тъёнджытё хаудтой. Лейтенант, 
ныгъуылдтытёгёнгё, сё разы ёрбалёууыд, йё зёгъинёгтё сын 
загъта ёмё хъуамё дардёр ацыдаид, фёлё йын Бабули йё кёрцы 
тёрттём февнёлдта ёмё йё цёхгёр афарста:

– Ты шкурё здавал?
Лейтенант йе уёхсчытыл схёцыд, ома ницы дын ёмбарын.
– Ты шкурё здавал? – ногёй та йё афарста Бабули.
Дё сёрызонд фёцыд, цытё лёхурыс, зёгъгё йыл лейтенант 

бабустё кодта.
– Я шкурё здавал, – загъта Бабули ёмё йё цинелы риу бахоста. – У 

меня тулуп нету. – Стёй та лейтенанты кёрцы тёрттём февнёлдта. 
– Ты шкурё не здавал, тебе тулуп ешт. Этё честнё?

Бабулийы сыхёгтёй иу – йёхи фёлтёрёй – фёмагуса, схъёластёу 
рахаста. Бабули йё нё быхста, куыстафон-иу сё дуармё дёргъкъахёй 
кёй бадти, уый йын нё ныххатыр кодта. Иуахёмы та схъёластёу 
сатёджы куыд бадти, афтё Бабули йё цурты фёцёйцыд ёмё йё 
афарста:

 – Цёй, куыдтё дё, фынёй хорз кёныс? Дё зёрдё хёрын агуры?
– Хур мё тавы, хур мё тавы, – сдзырдта сыхаг.
– Хур сёгъы бёркъайы дёр тавы, – бадзырдта йём Бабули ёмё 

дарддёр ацыди. Хуыскъастёу ём фёстё ахъёр кодта:
– Уёллёй, мё килё дё килёйё уёззаудёр у. Чи нё кусагдёр у, 

уый бафёлварён дёр ис.
Бабули йём йе уёхсчы сёрты адзырдта:

– Мёлёты хабедзен! Хуымы кёрон мё лёдзёг ёрсадздзынён, 
мё худ ыл ёркёндзынён, ёмё уый дёр дёуёй фылдёр бакусдзён.

…Зымёгмё колхозы фосён холлёгтё цёттё кёныны афон 
ралёууыди. Ёмё Бабулийы дёр арвыстой хохмё хос кёрдынмё. Сё 
куыстытё куы бакодтой, куы сё февдёлди, уёд Бабули йё 'мкусёг, 
йё хистёр цоты карён лёппуйён афтё зёгъы: «Цом ёмё уисойёгтё 
ракёнём».

Лёппу базивёг кодта, нё ацыди йемё. Бабули бёрзы куыристы 
уёззау баст ёрбахаста йе 'ккойы. Сёхимё куы ёрцыдысты ёмё 
Бёдтийы-фырт йё уисойёгты куырис куы раппёрста машинёйы 
гуыффёйё, уёд ём ёмбал лёппу бахёлёг кодта ёмё йын алёгъстё 
кодта: «Иу-дыууё уисойаджы ма мын дзы авёр!» Бабули хъёрёй афтё 
бакодта: «Ай дын диссаг! Уисойаг ёй бахъуыд! Ёмё дё куы хуыдтон, 
уёд цёуылнё цыдтё? – лёппуйы разёй акъахдзёфтё кодта, стёй йём 
фёзылди. – Ёниу, ды цёй лёг дё, хураууон кёныс ёмё хураууон!»

Бабули йё мидзёрдёйы не сразы, фёллойы тыххёй Хъайтары 
нёмттё кёй лёвёрдтой, уыимё, ома, адёймагён фёллой кёнын 
ёрдзёй лёвёрд миниуёг у, ёмё уый тыххёй кёйдёрты уёлдай хъулон 
цёмён кёнём?! Хёсты арты лёгёвзарёнты чи схъайтар, уыдоны кад 
цыма дёлёмё кёнынц, афтё йё нымадта ёмё уымён схёлбурцъ 
кодта мёстёлгъёдёй. Районы разамонджытё кёнгё хъайтартё кёй 
сты, уый куы рахъёр, Бабулийы зёрдыл уёд ёрбалёууыдаид, арёх-
иу кёй дзырдта, уыцы хабар.

Цёвиттон-иу, НЭП-ы рёстёг ёхсызгонёй ёрёмысыд. Зёххытё 
бинойнаджы сёрыл байуёрстой, сё авналёнтё сёхи бар уыдысты 
ёмё уайтагъддёр сёхиуыл фёхёцыдысты, адёмён сё куыст 
зёрдёрухсы хос сси. Чи куыд сёрёндёр ёмё куыстуарзондёр уыди, 
афтё йё къёбиц – дзагдёр. Фёлё сё хъёуы разынди хуыскъастёутё 
дёр. Уыдонёй чи цы баци, уый дзы, чи зоны, рох дёр фёци, фёлё-иу 
уыдонёй иуы кой ракодта. Йё зёххы хай иннёты хёйттёй цаудёр 
нё уыди, фёлё-иу ёй уалдзёджы хуым ёмё таугё цы бакодта, 
ёндёр ём-иу къух нал бахёццё. Кёрдёг ёмё-иу нартхоры ёвзартё 
ёмгуыппёй ссыдысты, кёрдёг-иу сбёлас, ёмё-иу нартхоры ёвзарёй 
йё зёнг лыстёгдёр нё уыди. Нартхортонёнты дёр ём-иу нал 
ацыдысты – искуы дзы-иу дзенкъорыл кёд ёрхёцыд цёст, ёндёр 
уыцы ёхсёст лёдзёгау лёууыдысты ёвзартё. Йё хуымтё-иу чи 
бафснайдта, уыдон-иу сё хызынтё сё фарсыл абастой ёмё-иу 

хуымыл азылдысты. Йё бинонтё – дзой-дзёллаг, куыддёртёй ёмё 
кёйдёрты руаджы ирвёзтысты.

Уалынмё лёг куы бацёуид, абетё кём амыдтой ёнахуыргёндтён, 
уыцы ликбезы ахуырдонмё. Колхозтё аразын куы райдыдтой, уёд 
дын куы фёхъёлдзёг уаид, йё сёрыл куы схёцид ёмё активонты 
ёхсёнёй куы разынид. Нё хъуыды кодта бёлвырд, магуса уыди ёмё 
йын йё ахуырыл дёр нё 'ууёндыди ёмё йын йё скъолатём йё хъус 
нё дардта Бабули, фёлё ма йё цыдёр курсытём арвыстой. Бёрнон 
бынёттё йём ёрхаудта колхозы. Уалынмё дын ёй районмё куы 
акёниккой, ёмё-иу рёстёгёй-рёстёгмё ёрбайхъусти: хуыскъастёуы 
та цыдёр стыр скъоламё арвыстой. Иуахёмы дын кёсынц, ёмё 
колхозы правленийы къулыл ставд дамгъётёй фыст хъусынгёнинаг 
куы баныхасиккой. Адём ёй цымыдисёй кастысты, сё къухтё-иу 
ёркъёрцц ластой ёмё-иу, хъёрёй дистёгёнгё, хъусынгёнинаджы 
разёй рацыдысты. Рацёй-рабон, ёмё дын, хуыскъастёуёй кёй 
зыдтой, фидиссагёй чи баззад, уый стыр бынат куы бацахсид районы, 
ёмё йё ныр ардём, цард куыд аразын хъёуы, уый тыххёй доклад 
кёнынмё куы ёрёрвитиккой. Бабули-иу загъта: 

– Уёллёй, ахём диссаг Нарты рёстёг дёр нё уыди. Йё цёхёрадон 
чи никуы бакуыста, йё цоты афтид гуыбынтё чи никуы бафсёста, 
уый ныр стыр бынаты сёвёрдтой ёмё, цард куыд аразын хъёуы, уый 
нын хъуамё бацамона.

Уёд фёуазалзёрдё бёрнон бынётты бадджытём. Фёллойгёнёджы 
уды фыдёбон барён тёрёзтё ахёмты къухтём бахаудтой, зёгъгё, 
хъуыды кодта, ёмё алы хёрёмтты цыдысты. Ёмё сын ницы хатыр 
кодта. Ёмё-иу цы загъта уый – йе 'мхъуыдыгёнёг, йе 'мфыдёбон, йё 
'мрыст фёллойгёнджыты номёй.

* * *
Дзесты Куыдзёджы документалон уацау «Алагираг Сатана»-йён 

ёз редактор кёд ёмё кёд уыдтён! Хъуыды ма йё кёнын, къухфыст 
куы кастён, уёд мём йе 'взаг ёгёр хус фёкасти, ёмё бакатай кодтон, 
зёгъын, газетты иударон штамптёй нывёст очерктау дзы куы 
рафёлмёцон. Фёлё, Уырымты Марияйы царды чиныджы фёрстё 
фёлдахын куы байдыдтон, уёд мё ёрбайрох, автор хъуыдыйад 
куыд аразы, уый дёр. Уыцы уацауы, факттё ёмё нымёцты ёвзагёй 
дзургёйё, царды рёстдзинад фылдёр ёвдыст ёрцыд, авторы 

къухы бафтыди фылдёр рёстдзинад зёгъын, иуёй-иу фысджыты 
«психологон романтимё» абаргёйё.

Чиныг куы рацыд, уёдёй нырмё дис кёнын Уырымты Марияйы 
хъысмётыл. Йё царды, йё бинонты царды фёрнёйдзаг хабёрттё 
бёстон фыст ёрцыдысты. Марияйы чи зыдта лёгёй-лёгмё, Куыдзёг-
иу уыдонёй бирёты ныхёстё афёзмыдта. Куыд раст у, йё бинонтён, 
йёхи удён куыд хёдзардзинёй хёцыд, йё чъиухид куысты тыххёй-
иу цы премитё ёмё лёвёрдтё райста, уыдон-иу куыд таучелёй 
байуёрста, уыцы ёмбисёндтё, дам, мын-иу фёхастой ёмё-иу сё 
ныхас балхынцъ кодтой: «Алё, ёдылы у, хёрз ёдылы!»

Ёвёццёгён, фётёджы рёстёджы уёззаудёр бёллёхтёй иу у, 
уыцы «хёрз ёдылыты» уды фыдёбон барён тёрёзтё нём кёй нё 
уыди, уый. Ныр ыл бирётё басастысты, фёлё йыл хъуыды дёр чи 
нёма акодта, уыдонён нымёц дёр нёй, ёмё уый дёр, уёды рёстёг 
адёймаджы зонд гёлириртёстытё кёй ныккодта, ууыл дзурёг у.

Мария цы кёрчыты фермёмё бацыди, уым-иу афёдзы дёргъы 
алы карк дёр ёрёфтыдта 12 айчы, иу айчы аргъ иу схызтис 15 
соммё. Сызгъёрин ёйчытё сё хуыдтой. Фараст азы фёстё Марияйы 
кёрчытёй алчидёр афёдзмё ёфтауын байдыдта 200 айкёй фылдёр. 
Йё кой дардыл айхъуыст, ёмё ёнхъёлмё кастысты, уёдё йын 
Фёллойы Хъайтары ном ратдзысты, зёгъгё. Фёлё – уыцы барёнтё, 
цёстфёлдахджытё кёй сёбёркад кодтой, уыцы проценттё! Мария 
– ёппётёй дёр ёххёст адёймаг, фёлё йын ёйчыты нымёц ёмткёй 
нё фаг кодта. Ёмё йын райкомы секретарь лёгёй-лёгмё загъта: «200 
мин айчы ма ноджыдёр радтай, зёгъгё дын инкубаторы станцёйы 
гёххётт куы саразиккой, уёд дын Фёллойы Хъайтары ном снысан 
кённиккам». Мария рамёсты: «Мё хёс ахицён кодтон дывёрёй. 
Мён тыхарёзт кад нё хъёуы!» Ацы хабар чиныджы бёлвырд фыст 
у, фёлё Мария фыццаг секретары кабинетёй, цёхёртё калгё, куыд 
рацыд, обкоммё фёдисы цёуёгау куыд фёкодта, бёрнон кусёджы 
кабинеты куыд смидёг ёмё йё комкоммё куыд бафарста: «Уёдё 
нё хъайтартё иууылдёр ахёмтё сты?», уыцы хабар чиныгмё нё 
бахауди – «соцреализм» ахём ёцёгтё зёгъыны бар нё лёвёрдта…

Чиныгмё нё бахауди, хахуырты амёттаг чи баци, рёстёй кёй 
ёрцахстой, ахём адёймаджы сёрыл Мария кёй сдзырдта, уый 
дёр. Куыдзёг мын фёзмыдта йё ныхёстё, чиныг мыхуырмё куы 
цёттё кодтам, уёд. Райкомы фыццаг лёг, дам ын загъта: дё бон дёр 

ын ницы у, мё бон дёр, дё дзыхёй дёр макуыуал схауёнт уыцы 
ныхёстё. Мария рацыди, хёдзарёй ёрхизён асины къёпхёныл 
сбадти ёмё йё цёссыгтё фёкалдта. Кёй сёрыл сдзырдта, уымён 
мын йё ном дёр загъта Куыдзёг, фёлё йё нал хъуыды кёнын. 
Нал ёй ёрхъуыды кодта Мария йёхёдёг дёр. 1968 азы кёрон ёй 
бацагуырдтон. Сынтёгёй не стади. Ныхаскъахён фёрстытё йё 
кодтон, фёлё йё зёрдыл ницуал лёууыди, йё бирё фыдёбёттё 
йыл ёруёз кодтой, дзырдёй дзырды 'хсён йё хъуыды кёмёй айрох 
вёййы, уый уавёрмё ёрхауди. Нё республикёйы сёйраг горёты 
– йё фатер.

Уыцы фатер райсыны размё мын Марияйы цардёй Алагиры 
райкомы уёды фыццаг секретарь Дудиаты Мойсей ахём хабар 
радзырдта: «Мария пенси иста, фёлё ма мёргъты дарёны куыста. 
Иуахёмы ёрыхъуыстон: Дзёуджыхъёумё, дам, лидзы. Мария, 
зёгъын, ам дё зонынц, ёмё нё дё сёр арёх бахъёуы, ёнё дёу нё 
бёрёгбон дёр нал сфидаудзён, фёсивёд дё ныхасмё ёхсызгонёй 
байхъусынц. Цёхгёр мын загъта: «Цёугё кёнын!» Уёд райкомы 
ауынаффё кодтам ёмё загътам: хёстёгдёр рёстёг, Алагиры чи 
сцёттё уа, уыцы хёдзары Марияйён хорз фатер раттём. Хёдзар 
заводы кусджытён арёзтой, ёмё дзы закъонмё гёсгё Марияйён 
дёттён нё уыди, фёлё, зёгъынц, ахём адёймаджы тыххёй 
закъон дёр бабыхсдзён. Хёдзар куы сцёттё, уёд ём фёдзырдтон. 
Дыууё фатерёй йё бар уыди. Иу – фыццёгём уёладзыджы, иннё – 
дыккаджы, иу – дыууёуатон, иннё – иууатон. Мария афтё бакодта: 
«Ёри-ма дё дёгъёлтё, дыууё фатеры дёр мё хъёуынц». Ай та, 
зёгъын, цыдёр ныффёнд кодта, зёгъгё, ахъуыды кодтон ёмё 
йём дыууёйы дёгъёлтё дёр балёвёрдтон. Фёрухс йё цёсгом, 
дёгъёлты бёстытёй иумё ацамыдта: «Мёнё уый ратдзынён 
бирёгъзёнггаг хъугдуцёгён, йё хёдзар ёдзёллаг у. Иннё та, мемё 
маргъдарёны чи кусы, уыцы чызгён».

Дзесты Куыдзёджы чиныг «Алагираг Сатана»-мё чи нё бахауд, 
ахём ёмбисондён хёссинаг хабёрттё ма мын фёдзырдта Марияйы 
хо Маня дёр. Уый бирё азты дёргъы фёкуыста йё хойы фарсмё, йё 
дыууё фырты дёр – йемё. «Иуахёмы, – мысыди Маня, – мё къаба ёмё 
мё раздарён ахсадтон. Мё цъындатё хуылыдзёй акодтон, атыхтон мё 
ногёхсад дзаумёттё. Зёгъын, нёхимё сё ахус кёндзынён. Хёдзары 
зылдтытё дёр мёхимё кастысты, ёмё фёндагмё ратындзыдтон».

– Кёдём фезгъорыс? – фёсте айхъуыстон Марияйы хъёр. – Ёрлёуу 
дын зёгъын!

Фёзылдтён ём. Топпёргъёвдёй мё фёстё рацёйзгъордта мё хо.
– Ауадз мё, – алёгъстё йын кодтон. – Автобусмё мын ёрёджы 

кёны.
– Ёрлёуу, нё дыл бацауёрддзынён! – хъёр мём кёны ёмё мём 

топп ныддардта. Ёрлёууыдтён.
– Дё дёлармы цы фёхёссыс? – ёввахс мём ёрбацыд. Мё хуылыдз 

дзаумёттё йём равдыстон, ёмё уёд ёрсабыр.
– Ай ёдылы митён кёрон нё уыд, кёрон, – загъд кодта йё хомё 

Маня, сынтёджы 'рдём-иу фёкасти. – Иуахёмы та нын премитё 
радтой, Марияйён – телевизор, мёнён – къабайаг. Сёккой сё кодта 
ёмё сё Црауы балёууын кодта! Бёргё йын нё лёвёрдтон мё 
къабайаг, фёлё мём хъуыста! Дёуён та, дам, ратдзысты.

Мария бахудти ём афтё бакодта: 
– Гъомё ме 'взарджытём телевизор нё уыди, ёмё сын ёй ма 

баластаин?
«Рекорд»,  зёг ъгё,  ахём и у мёйаг сёргон димё га зе т 

«Комсомольская правда» 1988 азы 15 октябры ныммыхуыр кодта 
дыууё уацы. Сё автортё дыууёйё дёр дзурынц, 1935 азы йё 
кой ёгас дунейыл дёр кёмён айхъуысти, уыцы шахтер Алексей 
Стахановы сгуыхты «сусёгдзинёдты» тыххёй. Ныронг зыдтам: 
Стаханов суткёмё иунёгёй йё куысты нормё сёххёст кодта 14 
хатты фылдёрёй. Ныр, куыд рабёрёг, афтёмёй ма йын ёххуыс 
кодтой Борисенко ёмё Щиголев. Ёртёйё дёр ёмгуыст фёкодтой, 
хъайтары ном та ёрмёст Стахановён саккаг кодтой. Стахановонты 
фёдонты змёлдён стыр ёхсёнадон ахадындзинад кёй уыди, ууыл 
ныхас дёр нёй, – мингай кусджыты ёмё колхозонты разёнгард 
кодта хъазуатон куыстмё. Автортё зёгъынц, зёгъгё, 30-ём азты 
кёмфёнды дёр бынётты ёвёрд цыдысты «чысыл фётёгтё», къём 
абадён дёр кёуыл нё уыд, ахём раздзёуджыты размё кодтой. 
Хъайтары ном кёмён хъуамё радтаиккой, уый дёр-иу сасирёй 
луарёгау бакодтой, уымён ёмё, хъайтар кёй хъуамё скодтаиккой, 
уый-иу куы фёкъуыхцы, уёд-иу йёхиуыл дёр ёмё, чи йё равзёрста, 
ууыл дёр мёгуыры бон акодтаид.

* * *
Астёуккаг скъолайы ма ахуыр кодтон, уёд мё хъуыды сфидар – 

бацёудзынён педагогон институтмё ирон ёвзаг ёмё литературёйы 
факультетмё. Нё йё сусёг кёнын – ахуыргёнёгёй кусыны зёрдё 
мём нё уыди. Фёсивёдёй сфёлдыстадон куысты йё хъарутё чи 
ёвзёрста, уыдон педагогон институтмё кёй цыдысты, ёдзух уый 
хъуыстон литературёйы ахуыргёнджытёй, уый базыдтон, ирон 
фысджыты биографитё ахуыр кёнгёйё дёр.

Уыцы институты цыренёй сыгъди бёрзонд аивады артдзёст, 
ёмё йын дардмё дёр йё 'ндёвд ёнкъардтон. Уым нём ёнхъёлмё 
кастысты, аивады авд дуары фёстё ёмбёхст сусёгдзинёдтё чи 
базыдта, аивады кёлёнгёнёг тых цы у, уый уырзёй сгарёгау чи 
бакодта, уыцы зондджын ёмё фендджын дёснытё. Уыдон нын 
нё къухтыл ахёцдзысты ёмё нё бахондзысты Къостайы ёмё, йё 
фёстё ирон литературёйы тырыса чи хаста, уыдоны ёрмадзтём, 
уырыссаг ёмё фёсарёйнаг литературёты сё нёмттё пехуымпартау 
кёмён систы, уыцы фысджыты удёгас сурёттё нын нё цыстыты раз 
слёууын кёндзысты.

Мё бёллиц сёххёст – сдён пединституты ирон ёвзаг ёмё 
литературёйы факультеты студент. Йё хъарутё сфёлдыстадон 
куысты чи ёвзёрста, уыдон кёрёдзи базыдтой. Ёрбамбырд нё 
кодтой, рахуыдтой нё «литературон къорд». Нё фыццаг разамонёг, 
нё къухыл нын чи ахёцыд, уый – Джиоты Хазби. Уёд аспирант уыди. 
Нё къорды къам газеты дёр фёзынди. Цы ныхёстё-иу рауад не 
'мбырдты, цытё нын амыдта, уыдонёй мё зёрдыл ницуал лёууы. Чи 
зоны, тауёг ёвёджиауы мыггаг фётыдта, фёлё нёмгуытё мёгуыр 
мёрмё фёкалдысты ёмё ёвзар не суагътой. Уымён дёр уёвён ис. 
Ахём хъуыдытё зёгъёджы ныхмё уёд исты аргументтё равдисын 
мё бон нё бауыдаид. Уыцы аргументтё, афтё бирё рёстёг нё рацыд, 
уёд рабёрёг сты, фёлё сын зёгъыны фадат нёма уыди.

Уёдё ма ёркёсём, уёд, 50-ём азты райдиан, мё фыццаг аивадон 
разамонёг цавёр зондахастыл хёст уыди, ивгъуыды ёмё уёды 
фысджыты сфёлдыстады аивадон уёз цавёр барёнтёй барста, 
уыдёттём.

Астёуккаг сколайы нын амыдтой, зёгъгё, Гёдиаты Цомахъ уыди 
курдиатджын фыссёг ёмё ёхсёнадон архайёг. Эстонийы, Дерпты 
университеты ахуыр кёнгёйё, архайдта студентты сусёг къордты, 

базонгё ис марксистон литературёимё, фёллойгёнджыты ёхсён 
парахат кодта революцион прокламацитё. Тох кодта хёдхёцёг паддзахы 
ныхмё, фыста революцион-публицистон уацтё ёмё литературон 
уацмыстё, тох кодта сылгоймаджы ссёрибар кёныныл. Паддзахадты 
жандармтё йё ёрцахстой ёмё йё ахастой Сыбырмё, фёлё ахёстоны 
уёззау уавёрты дёр нё ныууагъта йё революцион куыст.

Цомахъы ном нын сси бёрзонд стъалыйау. Уыди йё рёстёджы 
ахуыргонддёр ирёттёй. Фёлё дын ём Джиойы-фырт куы 
фёкомкоммё уаид, ёлдарадон социализмы барёнтёй дын куы 
ёрбарид Цомахъы сфёлдыстад ёмё цёхгёр куы алыг кёнид:  
«...Цомахъы иуёй-иу уацмыстё хызт не сты идеологон сахъатдзинадёй, 
зёгъём, йё статьятё: «Брытъиаты Елбыздыхъо», «Мамсыраты 
Темырболат – фыццаг ирон поэт», йе 'мдзёвгётё «Сидзёр», «Фёнды 
мё», йё драмё «Ос-Бёгъатыр». Драмё, зёгъы, у «историон рёстад 
зыгъуыммё чи ёвдисы ёмё буржуазон-националистон идеологи чи 
хёлиу кёны, ахём уацмыс». «Драмёйы буржуазон-националистон 
мидис ёмбёхст у уый мидёг, ёмё Ос-Бёгъатыр нёу гуырдзиаг 
адёмы ныхмё, фёлё тох кёны ёрмёстдёр се 'лдёрттимё…» Ацы 
скъуыддзёгтё ист сты Джиоты Х. уац «Гёдиаты Цомахъы драмё 
«Ос-Бёгъатыры» тыххёй», зёгъгё, уырдыгёй – (1952 аз, 25 июль, 
«Рёстдзинад»). Кардёй лыггёнёгау – йё кёронбёттён хатдзёг дёр: 
«Драмё «Ос-Бёгъатыр» идейон ёгъдауёй у зианхёссёг. Уымё гёсгё, 
уыцы пъесё хъуамё ист ёрцёуа педагогон институты историон-
филологон хайады, стёй астёуккаг скъолаты ирон литературёйы 
ахуыргёнён программётёй».

Цомахъы сурёт сыгъдёгёй лёууыди мё цёстыты раз, ёмё йыл 
Джиойы-фырт цы цъыф ёрбакалдта, уымёй йыл иу ёртах дёр нё 
фёхёцыди, фёлё зёрдёмё цыдёр хъызт ивылди, сёрды бёрёгастёу 
мит куы ныууара, уыйау ын бамбарён нё уыди.

Фыдыбёстёйы хъизёмёрттё бавзарёг уёлахидзау ёфсёддоны 
тыххёй Плиты Грис карз рёстдзинад загъта йё чиныг «Салдат»-ы. 
Лозунгтё дзурёг рупорты бынаты ёрлёууын дёр-иу бахъуыди 
поэтты, фёдисон удисён рёстёг афтё домдта. Уыцы автортёй дёр 
бирётён сё ныхас сё мастёй ифтыгъд уыди ёмё-иу йё нысаныл 
сёмбёлди. Фёлё хёст куы ёрсабыр, ёмё уёлахиздзауы нёртон 
сгуыхтыты тыххёй зёрдёбын ныхас зёгъыны рад куы ралёууыд, 
уёддёр рупор-хъёлёстё нё банцадысты. Грисы «Салдат»-ы – хёсты 
4   4 2021

артёй кёй рахаста, – уым ис ахём трагикон нывтё. Йё салдат, 
сырхзынг ёфсёнау чи сси, чи нё басыгъд, фёлё ёхсидгё чи бакодта, 
удёгас адёймаджы миниуджытёй хайджын чи у. Йё поэтикон 
рёстдзинад ёвдисёг ёууёлыл та дзы уый нымайын, ёмё ёнёуынон, 
цыфыддёр знаг дёр удёгасёй ёвдыст кёй ёрцыд, ома, кодта улёфгё, 
тёрсын дёр зыдта, уый дёр фёндыд цёрын.

Поэтикон удёгас ёвдисёнтау систы хёсты тыххёй йё дзёвгар 
ёмдзёвгётё, зёрдылдаргёйё дзы бирёты дзурын базыдтон. Мё 
хъуыды мын агайдтой, ёнёнцой мё кодтой. Уёлёмё зёгъын ёй нё 
фёрёзтон, фёлё йё ёргом хатыдтон – ахём ёмдзёвгётё цёмёй 
ныффыссай, уый тыххёй хёсты артёй раирвёзын хъёуы. Уыцы 
хатдзёг цёмёй скодтаин, уый тыххёй чиныг цал хатты хъуамё 
бакастаин, цал хатты хъуамё байхъуыстаин мёхёдёг мёхимё, 
ёмдзёвгётё хъёрёй дзургёйё! Мё хъуыдытё ёрнывыл сты. 
Ёнёгуырысхо, ёхсызгон, бёлвырд нысанмё сидёг хъуыдытё.

Фёлё йын адоныл цъыфкалёнты, ёбуалгъ «измты» зёй 
рауагътой Джиоты Х. ёмё Хъыбызты Т. 1952 аз 26 сентябры газет 
«Рёстдзинад»-ы фёзынди сё уац «Плиты Грисы иуёй-иу зианхёссёг 
ёмдзёвгёты тыххёй». Уёды азты зылынгёнёг, лёгыл тугтё мысёг 
критикёйы мадзёлттёй фёсте ницыуал ныууагътой ацы автортё. 
Поэты ёмдзёвгёты сёйрагдёр мидис, зёгъынц, у: «зёрдёрисдзинад, 
сагъёстё, хъарджытё…» «Зыгъуыммё ёвдисынц советон адёмы 
зондхаст, зёрдёйыуаг ёмё ёнкъарёнтё хёсты уёззау бонты».

Мёнё хёсты быдыр салдаты цёстытыл уайы, фёсхёст сё хъёумё 
куы ёрыздёха, уёд ын куыд ёгасцуай кёндзысты, цёмёйты йё 
фёрсдзысты, уыдёттё.

Алчи мё домдзён нё хабёрттыл,
Ныхасмё сё 'ппёт ёрцёудзысты…
Нё уёззау цёфтыл, уёззау мёрдтыл
Сёркъулёй бирё фёкёудзысты.

(Ёмдзёвгё «Мё Ирмё»-йё, «Мах дуг», 1945 аз, №3).

Ёмдзёвгёйы темё ёргом нысангонд у. Хёстёй ёрёздёхёг цы 
уынгёг раны уыди! Хъуамё зёгъа зынгхуыстыты нёмттё, зёхх кёй 
нё уромы, уыцы ёцёгтё. Фёдзура ёмё-иу, чи йём хъусы, уыдоны 
цёстытём комкоммё дёр бакёса.

Фёлё дзы Джиоты Х. ёмё Хъыбызты Т. мёнё цы мидис ссардтой: 
«Куыд уынём, афтёмёй нё адём фашистон лёгмартимё хъёбатырёй 
куы тох кодтой, уёд Плиты Грис та советон Уёрёсейы тыхыл, нё 
адёмыл, нё цардарёзты системёйы хъаруйыл ёмё домбайдзинадыл 
не ууёндыдис».

Ацы цъыфкалён уёддёр цёимё сбарён ис, зёгъгё, куы ахъуыды 
кодтон, уёд мё зёрдыл ёрбалёууыди, газет «Неделя»-йы (1988 аз, 
ноябрь, №46) филологон наукёты доктор, Куйбышевы университеты 
профессор Лев Финк (уыди репрессигонд) йёхи тыххёй цы 
хабар дзуры, уый: «Слестгёнёг мыл цы хъуыддаг сарёзта, уый 
формалон ёгъдауёй райдыдта, Ленинградёй Куйбышевмё хаст иу 
литературёиртасёг газеты мён базылынджын кёныны тыххёй цы 
загъта, уыдонёй. Ома, дам, ёз Октябры агъоммё сдён, уый разамынд 
кёмён лёвёрдта, гёрзифтонг эсерты уыцы къорды уёнг. Фёлё ёз 
райгуырдтён 1916 азы, ёмё йё хахуыр ёгёр раргом. Ёмё уёд цы 
бакодтой слестгёнджытё? Мён ёнёмёнг ёрцахсын кёй хъёуы, уый 
тыххёй Куйбышевёй Мёскуымё (уыцы рёстёг уым цардтён ёмё 
ахуыр кодтон аспирантурёйы) арвыстой гёххётт ёмё уым фёнысан 
кодтой, 1896 азы райгуырдтён, зёгъгё».

Иуёй иннё ёбуалгъдёр хахуыртё калынц нё критиктё Плиты 
Грисыл: «зыгъуыммё ёвдисы социализмы бёстёйы хёстоны обрёз», 
«Реакцион ёгъдёуттё ёмё мистицизм пропагандё кёны «Иунёджы 
кадёджы», «Советон салдаты» Плийы-фырт ёвдисы фыдракёнёгёй», 
«Фыдыбёстёйы хёсты тематикёйыл поэт цы ёмдзёвгётё ныффыста, 
уыдон цух не сты буржуазон национализмы рецидивтёй дёр («Ма ку», 
«Хёцёны», «Салдат»). Ома, зёгъынц, Плийы-фырт дзуры советон 
адёмы номёй нё, фёлё «Иры сыгъдёг номёй», «Ирон ёмё иннё 
ёфсымёрон адёмты ёхсён сарёзта ауёдз».

Поэт йе 'мдзёвгё «Салдат»-ы зёгъы: «...Цёй зын дё, цё, хёстмё 
цёуын, цёй зын дё!» Ёмё та йё критиктё базылынджын кодтой: 
«Зёрдёрыстёй, сагъёстё кёнгёйё, нё адём хёстмё куы цыдаиккой, 
уёд уёлахиз дёр нё фёуыдаиккой фашизмыл».

Критикты хотыхдоны разынди алымыггаг хахуыртё ёмё сё сё 
амёттагыл радыгай скъёрдтой: «Плиты Грисы ёмдзёвгётё цух не 
сты диныл ёууёндыны ёмё мистикёйы мотивтёй дёр. Йё лирикон 
геройтё сты дингёнджытё. Ёмдзёвгё «Хёцёны» поэт фыссы: 
«Ныртёккё ёнёнцой сырды уастёй мё зёрдё бамёгуыр куыддёр». 

Дарддёр: «Ёмдзёвгё «Разведкёйы» дёр тёппуд разведчик – дины 
фанатик, йё уды быцъынёг скъуынгёйё, лёгъстё кёны мёйён, 
цёмёй йё ма срухс кёна, халонён, цёмёй ма ныууаса ёмё йё ма 
схъёр кёна». Ёмё ма ноджыдёр: «Уыцы дингёнджытё, тарст сынты 
цъёхахстёй йё зёрдё кёмён баризы, кувинаг чи сцёттё кодта, 
Уастырджийыл йёхи чи бафёдзёхста, уыдон, Грисмё гёсгё, сты 
советон салдёттё».

Ёмё нё критиктё ёппынфёстагмё кёй фёцауёрстой, уыцы 
хахуыртё: «Зёгъын хъёуы уый, ёмё ёмдзёвгё «Салдат» кёй у 
порнографион, натуралистон. Зёгъём: «Авёрин дё мё уёрагыл, 
андадзин дё мё риуыл».

Уёды рёстёг хъомыл кодтой, партион амынддзинёдтё ёмё 
хъуыдытё царды алы къабёзты, уыимё аивады ёмё литературёйы 
тугдадзинты чи уагътаид, хотыхтё сё чи арёзтаид, ахём къёрцхъус, 
тасаг, иузёрдион кадртё. Со хъомысджындёрты сын рёстёг йё цырен 
гуылфёнты рагъмё систа. Сё сёйрагдёр хёс – йёхи хъуыды ма кёмё 
баззад, уыдоны ёгъатырёй хурх кёнын.

Царды цы арёзтёуы фарны хъуыддагёй дёр, фыдёй дёр – цёрёг 
уд сё зонды хосён исы. Кём афоныл, кём ёрёджиау. Рёмудзён 
ёрмёгау чи фёзындаид, ахём уацы ныхмё иу сдзурёг нё фёци. Йё 
зонд дзёгъёлтё кодта, ахём уавёры ёвёрд цыди, скъолайы хъуыды 
кёнын кёй нё сахуыр кодтой, институты аудиториты дёр ёнуд 
кёмён уыди, уыцы студент. Уёддёр исты хатдзёг скёнын хъуыди, 
ёмё иуахёмы уымён дёр йё рёстёг ралёууыд.

Ирон литературёйё нын лекцитё касти Хъазыбегты Хъазыбег. 
Лекцийы рёстёг-иу цадёггай къахдзёфтё кодта, гёххётмё никуы 
касти. Фыссёджы ёрмадзы сусёгдзинёдты кой дёр ём-иу рауади, 
йё кары фёлтёры сфёлдыстадон кусджыты, уыдоны хистёр ёмё 
кёстёр фёлтёрты минёвёртты дёр лёгёй-лёгмё зыдта, ёмё нын-
иу сё цардёй цымыдисаг хабёрттё ёнё радзургё нё фёци. Йёхимё 
нё-иу ёрыхъусын кодта. Ёмё йём фёхъуыстаиккам кёронмё, фёлё 
иуахёмы сусу-бусу ныхасёй райхъуысти: «Хъазыбегты Хъазыбеджы 
ёрцахстой!» Цёмён? Цы кёнёг уыди? Мах зёрдё йыл куы никуы 
ницёмёй фёхудти. Скъолайы йын йе сфёлдыстадён стыр аргъ 
куы кодтой. Хёстон сгуыхт лёгыл нымад куы уыди, йё хёстон 
хёрзиуджытё нырма уыцы цырен ёрттывд куы кодтой йё риуёй.

Ау, кёд знаггадгёнёг разынд, уёд ёй мах, студенттё, хъуамё 

ёппёты разёй ма базыдтаиккам? Цёуылнё нын исты схъёр кодтой?
Уыцы рёстёджыты тыххёй мын фёдзырдта филологон наукёты 

кандидат, нё институты ирон ёвзаг ёмё литературёйы кафедрёйы 
доцент Калоты Георги: «Хъазыбегты Хъазыбеджы куы 'рцахстой, уёд 
мём Паддзахады ёдасдзинад хъахъхъёнёг министрадмё фёсидтысты 
ёмё мё лёмбынёг фёфарстой Хъазыбеджы тыххёй. Иумё бацёттё 
кодтам ёмё мыхуыры рауагътам «Ирон адёмон сфёлдыстад». Куыд 
загътой, афтёмёй уыцы чиныджы разынд гуымиры рёдыдтытё. 
Хъазыбеджы тыххёй мё размё кёй фарстой, уыдон сын фёнымадтой 
уыцы рёдыдтытё. Мёнёй дёр домдтой афтё зёгъын: «Ирон адёмон 
сфёлдыстад»-ы рёдыдёй цы ис, уыдон иууылдёр Хъазыбеджы-
фырты аххосёй аирвёзтысты.

Ёз загътон:
– Кёмёй зёгъут, уыдон кёд рёдыдтытё ёмё къуыхцытё сты, уёд 

мён аххосёй дёр аирвёзтысты…
– Уый ахст у, ды – сёрибар, уёд ахём ёвзагёй цёмён дзурыс? 

– тызмёгёй мё бафарста министрады кусёг. Бёлвырд дзуаппытём 
мём ёнхъёлмё касти, ёмё йын ахёмёй куы ницы загътон, уёд та 
мё баййардта: 

– Цавёр лёг у? Нозтуарзаг ёй хонынц. Ды йё нозтджынёй арёх 
уыдтай?

– Ёз уый нё зёгъин, – загътон ёз. – Куысты йё нозтджынёй никуы 
федтон. Иу- хатт Ногирёй педагогон практикёйё куыд сыздёхтыстём, 
афтё нё фёндаг фёлладуадзён паркыл акодтам, лёугёйё фёйнё 
сёдё мисхалы анызтам ёмё институтмё бацыдыстём. Ёндёр 
ахёмёй ницы хъуыды кёнын, – дзуапп ын радтон ёз. Уый фёстё та, 
Хъазыбег-иу лекциты цавёр тёссаг хъуыдытё дзырдта, уымёй мё 
фёфарстой.

– Брытъиаты Елбыздыхъойё феппёлы, зёгъынц, – уыцы 
ёдзынёгёй мын мё цёстытём ныккасти.

– Йё сфёлдыстадёй йын феппёлы, – дзуапп та радтон ёз, – уымён 
ёмё курдиатджын драматург уыди. Уыцы хуызы мёхёдёг дёр 
феппёлын Елбыздыхъойы сфёлдыстадёй. Фёлё йын йё политикон 
архайдмё критикон цёстёй касти Хъазыбег.

Уый размё аз газеты ёнёхъён фарс бацахста нё драматургийы 
бындурёвёрёджы тыххёй Хъайтыхъты Михалы фыст уац. Знаг 
ёй рахуыдта, контрреволюционер. Ныхас тынгдёр цыди трагеди 

«Амран»-ы тыххёй. Йё сёйраг геройы, дам, не суёгъд кодта. Ома 
йё уацмысёй, дам, афтё зёгъы: Октябры революци адёмён сёрибар 
не 'рхаста. 

Александр Фадеев тынг баххуыс кодта Хъазыбегты Хъазыбегён, 
ёмё йё рауагътой. Куы суёгъд, уёд мём йё дыккаг бон ёрбацыд ёмё 
мын фёарфётё кодта. Алы дамтё, дам мыл кодтой, расыггёнагёй, 
дам мё равдыстой. Тынг раст лёг уыди Хъазыбег, йё риу хёстон 
хёрзиуджытёй – дзаг. Уый фёстё йё институтмё ёмгёрон нал 
бауагътой. Астёуккаг скъолайы фёкуыста…

Калоты Георгийён йёхиуыл дёр фыстой хахуыртё. Пединсти-
туты директоры хёдивёг Соколов-иу ём фёдзырдта ёмё-иу ын 
фехъусын кодта: «Ныффыстой та дыл». Ёппёты сабырдёр ирон 
хуыдта Георгийы ёмё, йё бон цы уыди, уымёй йё хъахъхъёдта. 
Георгийы бинонтё куы бакъорд сты, уёд та йын афтё: «Куыстёй 
дёр, дё бинонты тыххёй дёр гёххёттытё сараз, ёмё дын мызд 
фёфылдёр кёнём.» Адёмы знаджы фырт институты цёмён кусы, 
зёгъгё, чидёртё цёхёртё калдтой, фёсномыгёй йыл фыстой».

Ёвёдза, уёды фыдракёндтё ахём ёбуалгъ ёмё ёнахъинон 
уыдысты, ёмё сын кёронмё бамбарён дёр нёй. Ёндёр, уымён 
уёвён куыд уыди, ёмё Георгийы фыд Калоты Зауырбегыл адёмы 
знаджы ном баныхёса, ёмё йё сёрыл иу уёд та сдзурын ма бауёнда? 
Ёргом хёрам куы чындёуыди, уёд уёларвёй дур ма 'рхауа ёмё йын 
йё хахуыргёнёджы ма 'ркъуыра?

Хохы фёхстыл ёккойё хаст зёххёй хуымтё кём арёзтой, ахём 
ёвадат ран райгуырди Зауырбег, сидзёрёй баззад, ёххуырсты 
цёрдтытё бавзёрста. Цардагур афтыди Маньчжуримё, Японмё, 
Персмё. Революцийы фёстё, Дзёуджыхъёуы Хуссары ёмё Цёгаты 
ирёттён цы съезд уыдис, уырдём ёрвыст лёг уыд Зауырбег Захъайы 
зылдёй. Уыди Туалгом ёмё Уёлладжыры комы революцион къорд 
аразджытёй иу.

1924 азы Хёххон республикёйы минёварад ацыди Мёскуымё 
Ленинён фёстаг фёндараст зёгъынмё. Уый размё, 1922 азы, архайдта 
нё бёстёйы Советты I Бындурёвёрёг съезды, ёмё йё равзёрстой 
ССР Цёдисы Центрон ёххёстгёнёг Комитеты уёнгёй. Ёмё уёд 
бирё хёрзты бацыд ирон адёмён. Джызёлдоныл ГЭС саразыны 
фёндонимё Мёскуымё уый ацыди. Стыр куыст бакодта Калойы-
фырт фыццаг фондзазоны арёзтадтё – Ёрыдоны консервгёнён завод, 

Дзёуджыхъёуы вагёттё цалцёггёнён завод, авджын дзаумётты 
завод ёмё ёндёр куыстуёттё арёзт цёмёй ёрцыдаиккой, ууыл дёр. 
Ирыстоны фёндёгтё цы уавёры сты, уый тыххёй дзырдта Мёскуыйы 
Советты сессийы ёмбырдтёй иуы. Уый хъёппёрисёй сарёзтёуыд 
Цъёйы санатори, аудыдта фёсивёдыл, архайдта, цёмёй нё лёппутё 
ёмё чызджытё уёлдёр ахуырад райсой Мёскуыйы ёмё бёстёйы 
иннё стыр горётты.

Хёсты размёйы азты Ирыстоны ёнхъёлдён ёмё уымёй 
номдзыддёр ёмё хъуыстгонддёр лёг нё разындаид. Амарди 1935 
азы апрелы, ёмё йё баныгёдтой Хетёгкаты Къостайы фарсмё. 
Цёгат Ирыстоны радиойён йё ном радтой, ёмё-иу алы райсом дёр 
райхъуысти: «Дзуры Калоты Зауырбеджы номыл Цёгат Ирыстоны 
радиостанцё!..»

Удёгёсты 'хсён царди йё ном, ёмё цардаид, мёрдтёй дёр 
Ирыстоныл хёрзаудён кодтаид, фёлё… Иуахёмы диктор нал загъта 
Зауырбеджы ном, нал ёй загъта уый фёстё бонты дёр. Ёмё Калоты 
бинонтё мардау фесты.

Рёстёг уёззау уыди, удтё уынгёджы фесты – «адёмы знёгты» 
нымёц бонёй-бон фылдёр кодта. Уёдё ахсёв та мах къёсёрыл 
ёрбахиздзысты ахсджытё, зёгъгё, цал ёмё цал бинонтё рызтысты 
ёмризёджы. Калоты бинонтё сё фыды тыххёй бафёрсын дёр 
нё бауёндысты, дзургё дёр сын ничи ницы кодта, ёмё сау мёт 
ёмё судзгё маройы хай баисты… Стёй кёддёр, бирё азты фёстё 
профессор Ёлборты Барис ахстёй куы ссёрибар, уёд Георгийён 
загъта: «Дё фыдыл дёр дын суанг мёрдтём дёр бандзёрстой, 
йё сёргъы 33 адёймаджы кёмён лёууыд, уыцы буржуазон-
националистон контрреволюцион къорды уёнг ёй рахуыдтой».

Ёлборты Барисён йёхи рёстудёй дыууё хатты ёрцахстой.
Ёрымысыд Калоты Георги, сё бинонтыл цы уынгёджы бонтё 

скодта, уыдон дёр. 1938 азы Цёгат Ирыстоны Наукон-иртасён 
институты аспирантурёйы фёскомцёдисон организацийы секретарь 
уыди. Уыцы аз ныффыста йё курдиат, Коммунистон Партийы 
иузёрдион уёнг суёвын мё фёнды ёмё мё йё рёнхъытём райсут, 
зёгъгё. Хорзёй йё чи бавдыста, ахём гёххёттытё йын ныффыстой 
Ардасенты Хадзыбатыр, Епхиты Тётёри ёмё Тотойы Михал. 
Иституты партион организаци йё райста. Уый фёстё йын йё 
курдиатмё ёркастысты горёты партион комитеты. Горкомы секретарь 

Басийы-фырт цыбырёй радзырдта Георгийы тыххёй, уый фёстё 
райдыдта фёлварён. Джигулгёнёгау ём фёлёвёрдтой, политикон 
ёгъдауёй цас ёнёзёрдёхудт у, уый бёрёггёнёг фарстатё. Георги 
дзуапп лёвёрдта хъуыдыгёнгё, цы дзы агуырдёуыд, уымёй ма-иу 
фылдёр дёр загъта. Чи йём хъуыста, уыдонёй иу – ёфсёддон лёг 
– загъта:

– Мёнмё ис ахём фёндон: райсём ёй ёмё, партион фёдзёхстытё 
ёххёст кёнгёйё, йёхи куыд равдисдзён, уымё дёр ёркёсдзыстём.

Уыцы фёндон хъёлёсмё куы ёрёвёрдтой, уёд иу сылгоймаг йё 
къух сдардта ёмё бафарста:

– Зёгъыны бар мын ис?
Бар ын радтой ёмё сыстади: 
– Куыд кёсын, афтёмёй сымах нё зонут, партимё кёй исут, 

уый. Ёз та йё хорз зонын. – Фёхъус ис, банхъёлмё касти, адём 
куы фегуыппёг сты, уёд та йё ныхас азёлыд. – Партимё исём, уе 
'гас дёр хорз кёй зонут, фёлё адёмы знаг чи разынд, уыцы Калоты 
Зауырбеджы фырты. Ёмё знаджы фырт йёхёдёг дёр знаг кёй у, 
ууыл та дызёрдыггёнён нёй.

Зёй чи расайы, уыцы фыццаг тулаг-схъиуаг дурты къёрццыты 
хуызён азёлыдысты ёдзём уаты чызджы ныхёстё. Георги йемё уый 
хёдразмё базонгё, ёмё, ныхасы бар куы ракуырдта, уёд бацин кодта, 
ома йё пайдайён зёрдёбын ныхёстё зёгъдзён. Чызг нывгёнёджы 
дёсныйадёй фёхайджын, ёмё йём Георги уый тыххёй уёлдай 
хёларзёрдё дардта. Йё фылдёр рёстёг Мёскуйы ёрвыста нывгёнёг. 
Георги чызджы кой фыццаг хатт горёты фабриктёй иуы хицауёй 
фехъуыста. Уынджы хёрхёмбёлд фесты, ёмё йын уый афтё: «Дё 
хо та нё абёрёг кодта».

Георги фёджих, афарста йё: «Цавёр хо?» Фабрикайы хицау 
чызджы сурёт ныхёстёй сныв кодта. Калойы-фырт аджих, цымё, 
не 'рвадёлтёй кёй чызг у, зёгъгё.

«Зауырбеджы чызг дён, зёгъгё нын йёхи афтё бацамыдта, 
– цымыдисёй дзырдта фабричы хицау. – Ныр нём цалдёр хатты 
ёрбацыди. Куы уёзласён машинё фёкуры, куы цы…»

Уымёй уёлдай Георги куы ницы дзырдта, уёд хабаргёнёг афтё 
бакодта: «Гъо, нывгёнёг у, нывгёнёг!» «Гъа-а! Зонын ёй!» – загъта 
Георги ёмё зёрдиагёй ныххудти. Цёвиттон, уыцы нывгёнёг-чызг 
ын Мёскуйы йё фыдмё ёххуысагур бацыди. Зауырбег ын йё курдиат 

сёххёст кодта. Уый фёстё йын чызг балёвар кодта Ленины сурёт 
цыллё хъуымацыл нывгондёй…

Ныр Георги чысыл йё 'муд куы 'рцыди, уёд фестади ёмё 
мёстёйдзаг хъёлёсёй райдыдта:

– Уыцы ныхёстё ды цы цёсгомёй загътай? – баздёхти 
нывгёнёгмё. – Мё фыды номёй пайда кёнгёйё, дё хъуыддёгтё 
куыд арёзтай, уый ёнхъёл нё дё? Дёхи Калоты чызг цал раны 
рахуыдтай, уый дёр нал хъуыды кёныс?..

Сылгоймаг сым дёр нал сфёрёзта, йё сёр ёруагъта. Фёлё йё 
ныхёстё сё куыст бакодтой. Залы бадджытё Георгийён цёстёнгасёй 
дзырдтой: рёстытё дзурыс, фёлё дын нё бон ницы у. Партимё йё 
райсём зёгъгё, ёфсёддон дёр уыцы хъуыдыйы фарс нал радзырдта.

Дыууё боны фёстё газеты фёзынди чысыл информаци партийы 
горкомы ёмбырды тыххёй. Уым ёргомёй загъд уыди: ахём ёмё 
ахём адёмы знаджы фырт цыди партийы рёнхъытём, фёлё ёмбырды 
архайджытё разындысты къёрцхъус ёмё йын аккаг ныхкъуырд 
радтой.

– Дё фыдгул ахёмы цардёй фёцёрёд, нё бинонтё дёр, ёз 
мёхёдёг дёр цы цардёй фёцардыстём, – дзырдта Георги. – Мёнё 
сёрсёфёны былгёрётты цёуёгау… Мё хистёр ёфсымёр Хъазыбег 
Мёскуыйы ёфсёнвёндагён инженертё цёттёгёнёг институты 
сахуыр кодта. Захъайы хохы бынты кёй айгёрстой, уыцы фёндагён 
хёсты размё проекттё чи арёзта, уыдонёй сё иу Хъазыбег уыди. Уёд 
ёз хёрз саби уыдтён. 1942 азы та Мёлгъёвёджы рёгътыл хёстон 
фидёрттё чи арёзта, уыдонён разамынд лёвёрдта. Фылдёр дзы 
хъуккаг адём куыстой. Сё уёлё-иу хъарм дзаумайён цы скодтаиккой, 
ёдзух сын уый дёр нё уыди, сё къёхтыл-иу фылдёрхатт – рётыд 
дзабыртё. Уыцы дёвдёг салд зёхх къахын цы фёрёзта, ёмё-иу 
уайтагъд сё хъарутё айсыстысты. Иу-дыууё боны мё нёхимё ауадз, 
зёгъгё-иу арёх бакъул кодтой Хъазыбегмё, ёмё сё-иу ауагъта.

– Цёмён уадзыс адёмы сё хёдзёрттём? – карзёй-иу бафарстой 
йёхицёй уёлдёртё. – Знаг лёбуры, Райгуырён бёстё – тёссаг 
уавёры, ёмё ды адёмы сёхи бар ауагътай!..

– Кусынхъом чи нал вёййы, ахёмты ауадзын… Цъыф сё буары 
ахъары, – дзырдта-иу Хъазыбег. – Нё цёстыты раз хъуамё сё удтё 
сисой?

Ёртхъирёны мёй Хъазыбег иу уад скодта сё хёдзармё. 

Ёхсёвы сём бонырдём фёзындысты. Къуымтё ракалдтой, бёстё 
сфёлдёхтой… Мидхъуыддёгты Адёмон Камиссарады бёрнон кусёг 
джигулы рёстёг схёлбурцъ кодта:

– Ацы знаджы ахстон раджы басудзинаг уыди, бёргё!
Хъазыбеджы семё акодтой. Уый фёстё цалдёр хатты фёсидтысты 

Георгимё дёр.
– Де 'фсымёры знаггаддзинёдты тыххёй цы зёгъыс? – фарстой йё.
– Цёй знаг у ме 'фсымёр?.. Мёнмё ницы зёгъинаг ис…
– Грекъ зондджын адём уыдысты, – загъта комитеты кусёг. – Ахём 

зонды ныхас сё баззад: «Из ничего ничего не бывает». Афтё дём 
цёмён кёсы, ёмё мах ницы зонём?

– Гъемё мыл кёд не 'ууёндут, уёд мён дёр ёрцахсут… 
Георги зыдта, ёнцад ёй кёй нё уадздзысты, уый ёмё-иу мидёггаг 

дзаумёттё батыхта ёмё сё йё цуры цёттёйё дардта. Куы-иу ём 
фёдзырдтой, уёд сё-иу йемё ахаста.

Хъазыбег лымёнёй царди Нигер, Гино, Епхиты Тётёри, Цуциты 
Барис ёмё ма ирон интеллигенцийы минёвёрттёй кёимёдёртимё.

Лагеры амарди Советон хицаудзинады сёрвёлтау хъазуатонёй 
тохгёнёг Калоты Зауырбеджы хистёр фырт Хъазыбег…

1944 азёй 1956 азмё Калоты Георги педагогон институтмё куыстмё 
тёрсгё-ризгёйё цал хатты бацыди, уал хатты-иу алы райсом дёр йё 
фёндаг акодта ректораты хъусынгёнинёгтё, бардзырдтё ныхасён 
фёйнёджы цурты, уёдё мё кёд куыстёй аппёрстой, уёдё кёд…

– Чи зоны, адёймагён исты саразын бантыстаид, – йё рыст 
зёрдёйы хёлбурцъ сирвёзти, – фёлё цёй кусыны рёстёджытё уыди, 
цёй хъуыдытё дзурыны…

Сё лекцитё фыст кём ёрцыдысты, уыцы гёххётты сыфтём-иу 
ныггуыбыр кодтой нё ахуыргёнджытё, сё фылдёр нын-иу дзырдёй-
дзырдмё сё фыстытё фёкастысты, ома, ёнёрхъуыды ныхас дзы ма 
сирвёза, фыдбылыз ма расайа…

Уыдзён ма

* * *
Райдыдта!
Миттё тайён
къёвдайё
сёнтысти
къуыбыр.

Тыгъдёй, дёрдтыл,
Хуыцау, мё мады арфётёй, 
куывдтытёй
уалдзёг хохёй быдырмё 
ёххёссыд.

* * *
Глобусён
тынвёд
мёй ёмё хуримё
ёдзёрёг
Сахарёйы
змистымыгътёй
ёнёкъём сахат
минтёй нымайы
рёстёг.

Кёны ёлхой-нёмыгой,
кёны ёрдзивёнтё
дуне. 

НОГ ЁМДЗЁВГЁТЁ
                                                      БИАЗЫРТЫ Кромвель

РАЗДЁРАУ ЁМЁ ТА НОГЁЙ…

* * *
Сёумёйё
бонрёфтём
ног сыфтёры сыф-сыфмё
дымгё
ёмё бёлёстё
ёфсонён
кёрёдзи абырс –
чи кёй абырсайыл уыдысты.

Мёргъты дзуг
нё хёдзары сёрмё фароны кёддёрау
йё арвы хайыл
тёлытё ёвёрёгау зылди.

* * *
Къёвда,
бёлёстё мён сты,
мён.

Къёвда кодта: 
мён-мён-мён

Дымгё,
бёлёстё мён сты 
мён.

Дымгё кодта:
мён, мён, мён.

Хур
бёлёстё мён сты,
мён.

Хур мын кодта:
уёдё, уёдё
сымах, сымах, сымах.

Ногнадёй бёласыл айтынг и хур,
сур кодта дымгёмё йё тын.

* * *
Уарын йё цыдёй
арвгёронмё фёцыд.

Уылён йё цыдёй
арвгёронмё фёцыд.

Нысан мё цыдёй
арвгёронмё фёцыд.

* * *
Уарзта йё ме `рдхорд
ёргом рыстёй,
хурмё ёргёвста йёхи.

Уарзтон ёй ёз сусёг
ёмбёхст уарзтёй,
хур мын ёргёвста мёхи.

Нё иуы дёр нё уарзта,
уый уарзта
йё удыкондёй нё рыст.

* * *
Арфёй
денджыз уыди
фёзмындзин.

Арфёй
арв уыди
сыгъдёг.



62

Арфёй
сагъёс уыди 
фёрныг.

Арфёй
кувёндон уыди
дзырд.

Фёдис кодта денджыз – фёлдёхти.
Фёдис кодта арв – ёрттывта.
Фёдис кодта адёймаг – сёфти.
Фёдис кодта кувёндон – дзёнгёрёг.

* * *
Денджызёй
иугъёдон
хус
фёззыгон
дымгёйы дымд
суанг
зайёгойы уидагмё
мёры уымёл
бадомдта.

Декоративон уёлёнгай ёхгёд
кафейы мё фынгмё хёстёг
хурсыгъд газоны кёрдёгыл
помадёахуырст дымдтёгты бардз
мё игёры ёнёциныл схёцыд.

* * *
Дунейы Бёсты Мад
Дзёуджыхъёуы сёрмё
уёларвыл 
бауат кодта,

таурёгъгёнджыты буцхаст,
артёнёрдхорд
стъалытёй алкёмён
йё ран – 
йё афоныл

зёлдаг бёмбёджытёй 
хуыссёнтимё
гамактыл,
ёмё, изёрмё
бониуат кёнгёйё,
стъалытё
ёнкъардтой
дунескёнёг 
ныййарёджы тавицёй
рёвдыд.

Дёрдтыл,
Хуссарёй Цёгатмё,
туасёны базырау рёсуг,
сыхырна мигъёй
раджыстёг стъалыйы цёст
разынд.

* * *
Ёрдзуынд

Хъараты Ритёйён

Алкёмён
дзыгы дымгё
бёрзы къалиу – 
сыфтёры
скондёй
сёрдыгон
хуры буаргъёд
зёхмё луёрста.

Агъуысты фоныл
гёлёбу, 
пыхцылтё змёлдёй,
бёласы нывёг кодта.

* * *
 Мах кёрёдзийён
фёзёгъём
«Хёрзёхсёв»!

Фёзёгъы
стъалы стъалыйён «Хёрзбон»!

Мё иунёг стъалы, 
мё хур, 
хёрзёхсёв.
Хёрзбон.

* * *
Сагамонти Ларёйён

Никёцёй огёнёг
цикадёты оркестримё 
ам демё 
ёрвгъуыз дзёнёт 
уёвыныл 
зёрдёйы ёууёндын кодта 
бындзармё 
бёласы аууонён 
дудутё кёнёг 
хурбон. 

Оххай, 
мары мё, 
мары мё удзарёй 
цавёрдёр галбындз – гуырысхо.

* * *
 Рёсугъд,
дёуён зёхмё
кувгё-кувын,
мё ныхёй
асфальт 
ёртё хатты фёкъахыр.

Рёсугъд, ракёс мём,
де гёрыл,
мукъуёрхёмттёй лёууын
дё хёдзары цур.

* * *
Ёвёугё
фёззыгон арвы фистёй 
ёрвгъуызыл 
дымгё урсёй
фыста
алыхуызон къухуавёрёй
ёнцонкёсён,
ёнцонёмбарён, 
ёнцониртасён
тексттё.

Афтёмёй алы адёймагён
арвыл ис 
ёрмёст иунёг уымён
ёмбёрстгонд дамгъётёй
фыстытё.

* * *
Гакъон-макъон
Алондон
уырынгтё –
уырынгтыл

5   4 2021

бур сыфтё ласта
уырдыгмё.

Кёмёндёр лёвёрттё.
Кёмёдёр
фёззёджы кувёндонёй
хъёргёнёг.

* * *
Афоныл
гёвзгёнёг
гуылёвзаг къёвдатёй
фёззёг куы ацыди,
тындзгёйё,
уёд дзы аст боны фёстё
сёумёцъёхёй
райстон
фыстёг:

«Ех., нё мё фёндыд, 
ёмё мын фёлгондзёфхёрдёй федтаис 
мё дуне».

* * *
Ничто так живо не воскресает

прошедшего, как звуки…
Лев Толстой, «Декабристы»

Ёрвыл… дё мысын,
дидинёг,
бёлас,
фёздёг-дымгёимё
койё.

Вёййы талынгдзавдёй хосён
демё, зёххимё, арвимё
мё дзырд.

* * *
Раздёрау
та ногёй
Алондон сыфтёрызгъёлёны
райдыдта
цадёггёй згъорын
Мады Хохы дёллаг суадонмё
донгур.

Йё донбайрёгты гыбар-гыбурёй уадён
фаг йё тыхы нал уыд
уылёны бёрзёнд.

* * *
Тындзы 
спринтер, нымайы
секунд,
секундтё.

Тындзы 
хирург, нымайы
ныкъуылд,
ныкъуылдтё.

Тындзы 
зынгфёдисон,
нымайы минут, 
минуттё.

Тулгё-тагъдцёуёг царды
ёрмёст тёмёссаг уарзтмё
нымады нёу
сахат.



68

* * *

Хёрисы бон,
зёрдёрухс.
Мё зёрдёрухс.
Мё зёрдё демё дзырдта. 
Алондон згъоры.

Хёрисы рёстёг, 
зёрдёрухс.
Мё зёрдё демё дзырдта.
Алондон згъоры.

Хёрисы дуг, 
зёрдёрухс.
Мё зёрдё демё дзырдта.
Алондон згъоры. 

Афон хёрисы пух хаста.
Алондон бур сыфтё ласта.

ТЕМЫРХАНТЫ СОСЛАН: 140 АЗЫ

(1881–1925)

ТЕМЫРХАНТЫ Сослан

Новеллётё

ЗОНД ЁМЁ БАРХИ
Цёстытё ёмё хъустё алкёмёндёр ис, фёлё, иу цы уыны ёмё цы 

хъусы, уый иннё нё уыны ёмё нё хъусы, иу цы 'мбары, уый иннё не 
'мбары, ёмё адём зондёй ёмхуызон дёр уый тыххёй не сты.

Уынын ёмё хъусын чи нё зоны, уый, цы уыны ёмё цы хъусы, ууыл 
нё хъуыды кёны ёмё йё дзёбёх не 'мбары, цёмёй цы цёуы, цёмёй цы 
скёнён и, уый йын зын у раиртасын, ёмё йё фёнд цёй фёрцы бантысдзён, 
уый дёр дзёбёх не 'мбары. Афтёмёй йын ёнтысгё дёр ницы уёлдай 
кёны, тыхсы ёмё тёрсы, йёхиуыл не 'ууёнды ёмё фёзмыны иннёты.

Уынын ёмё хъусын чи зоны, уый, цы уыны ёмё цы хъусы, ууыл хъу-
ыды кёнгёйё, алцыдёр ёмбары хуыздёр, ёмё йын йё фёнд цёй фёрцы 
бантысдзён, уый раиртасы фыццаг, стёй йё кёнын райдайы. Ахём лёг 
бархийё архайы ёмё йёхёдёг, йёхи зондёй хъуыды кёнгёйё, цы рав-
зары, уый кёны, искёй зондёй нё цёры, искёй нё фёзмыны, искёмё 
ёнхъёлмё нё кёсы, фёлё ёрмёст йёхиуыл дары йё зёрдё, ёмё ёна-
монддзинадёй йё ныфс нё сётты, амондёй та хъал нё кёны; зоны аргъ 
кёнын йёхицён дёр ёмё иннётён дёр, йё сёр сёрмё хёссы, ёмё аккаг 
цы нёу, уый нё кёны, йёхи ёгадмё нё уадзы. Алы адёмы дёр царды 
куыд ёмбары, уый раргом кёны йе 'взаджы фёрцы, йё аргъёутты, йё 
таурёгъты, йё кадджыты, йё зарджыты, йе 'мбисёндты, ёмё уыдон сты 
йёхи зонды суадон. Уыдон цас хъёздыгдёр сты, цас хуыздёр ёвдисынц 
царды йё алы хуызты, цас хуыздёр иртасынц сау ёмё рухс, уыйас хуыз-
дёр ёмбарын кёнынц цард адёмён – уыйбёрц та адём хъаруджындёр 
кёнынц. Адёмы ёвидигё зонды суадонёй цы ног фёсивёд нуазынц сё 
фаг, уыдон сахъ ёмё уёздан вёййынц, ёдёрсгё архайынц, сё удён нё 
тёрсынц ёмё сё фёллойё, ёхсарёй скёнынц сё адёмён ном.

Фёлё зондамонёг ёмё ныфсдёттёг таурёгътё ёмё кадджытё цы 
адёмён ныууагьтой йё фыдёлтё, уый уыцы зонды суадонёй куынё 
'фсада йё цоты, уёд йе сёфт ёрцыди. Уый ёцёгдёр афтё кёй у, уый 
бёлвырд раргом и рагон Грекъы хъуыддёгтёй.

Уыдон таурёгътё ёмё кадджытёй хъёздыг уыдысты, зондамонёг ёмё 
ныфсдёттёг, фёсивёды рухсмё разёнгардгёнгёйё, ёмё цалынмё Грекъ сё 
уыцы зонды суадонёй сё цоты ёфсёстой, уёдмё сё хъару рёзыд, ёнтысти 

сын бирё. Сё фёллойё сбёрзонд кодтой сё культурё, ёмё сём сёвзёрди 
стыр ахуырад, сёвзёрди сём Бёрзонд «аивдзинад» (искусство), ома уый 
ёрхъуыды кёныны ёмё уый скёныны дёсныйад, цёст кёсынёй цёмё не 
'фсёды, хъус – хъусынёй, ёмё зёрдё цёмёй рухс кёны, рёсугъддзинад 
цы уарзын кёны. Сёрибарёй цёргёйё, уёрстой сё фидауц, царды уаг, 
райгуырён бёстё, ёмё, сё бартё хъахъхъёнгёйё, сё дёс мины знёгты 
сёдё мины бырстой ёмё сё уыцы фёлтёры стыр хъуыддёгтё дисса-
гён баззадысты ёдёппёт адёмтён ныронгдёр ма. Фёлё се 'намондён  
сё ахуыргёндты 'хсён фёзынди ахёмтё, фыдёлты таурёгътё ёмё кадджы-
тё худёг ёмё ницёйаг кёмё кастысты: уыдонмё хъусгёйё, адём дёр уыцы 
цёстёй райдыдтой кёсын сё таурёгътём, сё кадджытём, ныууагътой сё 
рохуаты, сё уыцы зонды суадонёй ёнё хай фёкодтой сё цоты.

Ёмё гъеуёд Грекъ ёрмёллёг сты, сё хъару асасти, ёмё, ёдзёллаггён-
гёйё, се знёгты къёхты бын бафтыдысты, сё бёрзонд культурё фесёфти.

Рагёй-ёрёгмё иумё цы адём цардысты, сё цин дёр, сё хъыг дёр 
иумё чи ёрвыста, уыдон царды уавёр ёмхуызон ёмбарынц, алцёмё 
дёр иу цёстёй кёсынц, алцы дёр иу барёнёй барынц, ёмё, цы куыд 
ёмбарынц, уымё гёсгё арёзт у се 'взаг ёмё, се 'взагыл дзургёйё, 
бархийё сёхи зондёй хъуыды кёнынц.

Фёлё, ёцёгёлон ёвзагыл чи райдайы дзурын, уый, кёй ёвзагыл 
дзуры, уыдоны цёстёй кёсы алцёмё дёр, ёмё бархийё, йёхи зондёй 
хъуыды кёнын йё бон нёу. Фёлё, йе уёнгты кёй туг зилы, уыдоны 
'рдём йё уд тындзы ёмё дызёрдыг кёны, йё уды хъарутё фёйнёр-
дём хёцынц, ёмё йём нё гуыры ахём фёндон, лёджы ёдёрсгё 
кёцы архайын кёны, ёхсар дзы кёй фёрцы ёвзёры.

Ахём лёг йёхицён дёр, йё адёмён дёр ном скёнынхъом нёу, 
цалынмё йё райгуырён ёвзагыл нё райдайа дзурын, цалынмё йёхи 
адёмы зонды суадонёй нё бафсада йёхи...

Мартъи, 12-ём бон, 1922 аз

МИНАС
Иукъорд афицеры минас кодтой. Сё фынг ёртасыд адджын хёринаг 

ёмё зынаргъ сёнтёй. Сё ныхас хъёлдзёгёй-хъёлдзёгдёр кодта. Дзырд-
той кёрёдзийён алы ёнаккаг ёмбисёндтё ёмё худёгёй мардысты.

Иучысыл куы барасыг сты, уёд нё заманы змёстыты кой ёркодтой 
ёмё, чи адёмы ёлгъыста, чи – революционерты. Иу загъта:

– Адёмы чи змёнты ёмё дуне чи сафы, уыдон революционертё сты, 
ёмё сё ёрцауындзын хъёуы, кённод алкёддёр змёнтдзысты адёмы.

– Нё адём сёхёдёг дёр ёвзёр сты, – загъта иннё. – Ёвзёр куы нё 
уаиккой, уёд революционерты фёдыл дёр нё цёуиккой. Зёхх ёмё сё 
бар хъёуы. Ёмё ёнёуи дёр сёфт сты, бар сын куы раттой, уёд та бын-
тондёр фесёфдзысты ёмё афёлдахдзысты дуне иннёрдём. Стёй сё 
зёхх хъёуы, кусын нё уарзынц, ёмё сын уый кёй аххос у?

 – Нуёзтыл бафтыдысты ёмё смагусатё сты, сыдёй дёр уымён мё-
лынц. Хицёуттё ма сын ёххуыс дёр кёнынц. Уый бёсты сё ехсёй хорз 
куы нёмиккой, уёд бирё хуыздёр уаид, уёд байдаиккой кусын. Ёгёр сё 
суагътой, ёмё схызтысты сёрмё. Нё адёмён ехсимё сё уёлхъус куы нё 
лёууай ёмё ехсы къёрццытё се рагъыл куы нё уайа, уёд ницы ёмбарынц.

 – Адёмы хорз куы нё фётёрсын кёной, уёд не 'рёмбардзысты сё 
зонд, – загъта ёртыккаг. – Фондерлаунец* дзырдта: «Уёрёсейы дыууё 
боны мё къухмё куы радтиккой, уёд ёрсадзин алы хъёуы, алы уынджы 
ауындзёнтё ёмё, зёрдё кёмё ёхсайы, уыдон ёрцауындзын кёнин иу 
бон. Дыккаг бон адём ёрсабыр уаиккой, ёмё дуне нал сёфид». Бёргё 
фервёзын кодтаид Уёрёсейы, фёлё мард фёци иу ёвзёры къухёй.

 – Уый ёцёг у, адёмы хорз куы нё фёстёрсын кёнай, уёд ёрра кё-
нынц, – загъта хъазахъхъаг булкъон. – Афтё, ёндёра, бунты заман ёз 
уыдтён Харьковы. Адём сёрра сты. Уынгтём рацыдысты иууылдёр ёмё 
дзырдтой: «Фесёфёнт не 'фхёрджытё, ёгас цёуёд сёрибардзинад ёмё 
ног цард!» Мё сёрыхъуын уырдыг сыстад, ахём ныхёстём хъусгёйё. 
Губернатор мём бадзырдта ёмё загъта: «Хъазахъхъ ёмё пулеметтё акён 
ёмё адёмы ныппырх кён!»

Ёз ракодтон хъазахъхъ ёмё пулеметтё. Сусёг ран сё бамбёхстон 
ёмё, адём цёндёй куы 'рбацёйцыдысты, уёд мё пулеметы фёцаразын 
кодтон адёмы бардзмё. Ёмё дё фыдгул дёр – адёмау. Хорз дзаума 
куыннё у пулемет, адёмы кёрдгё афтё кёны, ёмё хуыздёр нё хъёуы. 
Уый куыстмё акёсын диссаг у. Мёнё хорз цёвёг бёзджын хос куыд кёр-
ды, уый дёр афтё. Арёзт-иу кёдём фёци, уым цёсты фёныкъуылдмё  
ёрхаудысты адём рёнхъёй. Размё чи бырста, уыдон фёпырх сты уай-
тагъддёр. Уёд сём бауагътон хъазахъхъы, ёмё цъыччытё райдыдтой 
се 'хсаргёрдтёй. Адём фёйнёрдём фёлыгъдысты. Сё бынаты ёгас 
обёуттё баззад мёрдтё. Изёры мёрдты фёластой уёлмёрдтём ёмё 
сё ныккалдтой иу уёрмы. Стёй газеты фыстой, 800 лёджы цагъд фёци 

* В.Ф. фон дер Лауниц – Тамбовы губернатор, инёлар-майор, террористё йё амардтой – (ред.)

Харьковы, зёгъгё. Фёлё уын ёцёг куы зёгъон, уёд минёй дёр бирё 
фылдёр уыдысты. Адём ныссабыр сты, дыккаг бон уынгты иу уд дёр нал 
зынди. Адём афтё сты: куынё сё фётёрсын кёнай, уёд ёрра кёнынц, 
куы фётёрсой, уёд – фысёй сабырдёр.

Ёртыккаг бон рацёуын уынджы. Мё комкоммё ёрбацёуынц цыппар 
кусёджы ёмё мын зёгъынц: «Тугхор, удхёссёг!» Куыйтё, афтё зёгъын 
мёнён бауёндыдысты, паддзахён рёстёй дёс ёмё ссёдз азы чи кусы, уы-
мён. Ёз куыд нё амёсты уыдаин, мё ливор сёргъёвтон ёмё гуыпп – иуён, 
гуыпп – иннёмён. Иннё дыууё лидзёг фесты, сё фёдыл сын цыппар 
нёмыджы ауагътон, фёлё аирвёзтысты ёгасёй.

Афицертё ныххудтысты:
 – Хорз сын куы бацамыдтай!
Ёвиппайды иу лёппу афицер фестад ёмё загъта:
 – Ёз ам хорзёй ницы уынын, ёгады йеддёмё, ёнёгёрзтё лёджы 

амарын циу? Гёрзтёджын Японёй лидзгё кодтам, ныр ёнёгёрзтё адё-
мыл нё лёджыхъёд ёвзарём, худинаг кёд уый нёу, уёд циу? Ёвзёр ми 
кёнут, фёлё уымёй уёхи та ма цы стаут?! Сымах – хорз, адём та – ёвзёр. 
Нуазаг дёр – адём, магуса дёр – адём. Зёгъут-ма, абон цёмён ёрёмбырд 
стут ардём? Ёнхъёлдён ёмё нуазынмё, стёй, кёд адём нё кусынц, уёд 
чи кусы? Тыхджын куыстёй сё удтё дёр куы судзынц, ёнцой дёр куы 
нё зонынц. Зёгъут-ма, кёй фёллойё цёрут сымах, ёмё уын ацы минас 
цёй фёрцы ёнтысы? Ёнхъёлдён, адёмы фёллойё...

 – Мах адёмёй ёндах дёр нё уынём. Мах паддзахы фёрцы цёрём! 
– ныхъхъёр кодта иу афицер.

 – Ёцёг у, паддзахы фёрцы кёй цёрут, уый, фёлё паддзах та йёхёдёг 
кёцёй исы? Ёви ныронг нёма зонут, паддзахад адёмы фёллойыл кёй 
лёууы, уый? – загъта лёппу афицер.

 – Мёнг у, мёнг! – ныхъхъёр кодта иу. Уёды онг афицертё кёрёдзи-
мё бакёс-бакёс кодтой, цыма сё кёрёдзийы фарстой: «Ай та цы диссаг 
у, нё астёу ахём кёцёй февзёрд?» Хистёр булкъон дёр бадт ёмё куы 
иумё каст, куы иннёмё, куы фёлурс кодта, куы сырх ёмё адаудта йё 
даргъ рихитё. Ёвиппайды фестад фёлурсёй ёмё, былтё ризгёйё, загъта:

 – Фесёф, фесёф нё астёуёй, ёгад кёныс мах дёр ма!..
 – Ёгад сымах нё, фёлё мёхи кёнын, сымах хуызёттимё ёмвынг 

бадгёйё! – загъта лёппу афицер.
Се 'ппёт дёр фёгёппытё кодтой. Булкъон та ныхъхъёр кодта:
 – Бабёттут ёй, бабёттут!..

«Ног цард», № 59, 
1907 азы октябры 7-ём бон

СЁГУЫТОНТЫ Тамарё

ЦАРД ЁМЁ МЁЛЁТЫ 'ХСЁН
 
1913 азы Дзёуджыхъӕуы типографийы, Вано, зӕгъгӕ, ахӕм 

фӕсномыгимӕ мыхуыры уагъд ӕрцыд Темырханты Сосланы чиныг 
«Иры истори» ирон ӕвзагыл. Уый уыдис рагон ӕнусты, ирон адӕмы 
фыдӕлтыккон истори.

Махӕн зындгонд сты нӕ интеллигенцийы бирӕ кадджын 
минӕвӕрттӕ, фӕлӕ Темырханты Гаврилы фырт Сосланы (йё аргъу-
ыды ном – Вано) ном, куыд ын ӕмбӕлы, афтӕ дзыллӕтӕн зындгонд 
нӕу. Йӕ цард ӕмӕ архайды, йӕ гуыргъахъ фӕндӕгты тыххӕй бирӕтӕ 
ницы зонынц. Уымё гёсгё бёстондёр радзурдзыстём, иуӕрдыгӕй, 
хӕлӕггӕнӕн кӕмӕ ис, иннӕрдыгӕй та, хъуыдыйаг чи у, ӕфсӕддон, 
историк, педагог, адӕмон сфӕлдыстад ӕмбырдгёнӕг, ӕцӕг ирон ин-
теллигенцийы минӕвар, уӕрӕх зонындзинӕдты хицау, йӕ райгуырён 
бӕстӕ, йӕ адӕмы, йе 'взаг ӕгӕрон уарзтёй чи уарзта, ахӕм адӕймаджы 
хъысмӕты тыххӕй.

 
Сослан райгуырдис 1881 азы 2 апрелы Мёздёджы Темырханты Алык-

сийы фырт Гаврилы ӕмӕ Гӕбуты Андрейы чызг Екатеринӕйы хӕдзары. 
Уыдысты зӕхкусӕг бинонтӕ.

Мӕздӕгӕй 35 версты дарддӕр хутор Ага-Батыры (1808 азы йын бын-
дур ӕрӕвӕрдта Стъепан Агабатыров) сӕ фыдӕн уыдис хи хӕдзарад. Ар-
хайдта дзы йӕ кӕстӕр фырт Алешӕимӕ (йӕ аргъуыды ном – Иван). Фыд 
ӕмӕ фырт фӕллой кодтой тынг зӕрдиагӕй, ӕмӕ бинонтӕ цардысты, 
ницы хъуаг ӕййафгӕйӕ. Хуторы ирӕтты фарсмӕ цардысты кӕсгӕттӕ, 
черкесӕгтӕ, ногъайӕгтӕ...

Бинонтӕн уыдис ӕхсӕз сывӕллоны: дыууӕ лӕппуйы – Сослан ӕмӕ 
Алешӕ – ӕмӕ цыппар чызджы – Машё, Саро, Еличкӕ, Сашӕ. Ӕгас 
уыдис сӕ фыдымад дӕр.

Сывӕллӕтты хистӕр уыдис Вано. Ӕрдзӕй курдиатджын уӕвгӕйӕ, 
лӕппу райста фыццаджыдӕр хӕдзарон ахуырад. Уый фӕстӕ каст фӕци 
реалон скъолайы ӕхсӕз къласы. 1901 азы Вано бацыд ахуыр кӕнынмӕ 
Тифлисы юнкерты училищемӕ. 1904 азы, майы ахуыр фӕци ӕмӕ, под-
поручикы цин райсгӕйӕ, ӕрвыст ӕрцыд Георгиевскы фёстауёрцон 
батальонмӕ.

Нӕ фысдзынӕн йӕ хӕстон гуыргъахъ фӕндӕгты тыххӕй ӕппӕтдӕр. 
Ӕз сӕ нӕ зонын. Зӕгъдзынӕн ӕрмӕстдӕр... Йӕ хъысмӕт рауадис уӕззау. 
Дыууын ӕртӕаздзыдӕй райдыдта йе службӕ ӕмӕ ӕвиппайды бахауд 
хӕстон цауты.

1904–1905 азты уырыссаг-япойнаг хӕст куы райдыдта, уӕд йӕ 
патриотон ӕнкъарӕнтӕм гӕсгӕ ӕрыгон афицер ракуырдта, цӕмӕй 
йӕ арвыстаиккой 10-ӕм Ноггермайнаг фистӕгӕфсӕддон полкъмӕ, 
ӕмӕ хӕцӕг ӕфсады раззаг рӕнхъыты фӕцис хӕстон архайдтытӕн 
суанг сӕ кӕронмӕ. Йӕ лӕгдзинад ӕмӕ хъӕбатырдзинады тыххӕй 
хорзӕхджынгонд ӕрцыд Сыгъдӕг Аннӕйы цыппӕрӕм къӕпхӕны 
орденӕй ахӕм фыстимӕ: «1904–1905 азты уырыссаг-япойнаг хӕсты 
хъӕбатырдзинад равдисыны тыххӕй». Уыцы ордены хорзӕхгӕнӕн 
нысан уыдис сыгъзӕрин фӕлгӕты сырх дзуар. Йё аккаг-иу чи 
сси, уымён йӕ шпагӕйы кӕнӕ ӕхсаргарды хӕцӕныл конд уыдис 
гӕрзӕй кӕнё алдымбыдӕй цасм къух бакӕнынӕн, бахъуаджы сахат, 
ныццӕвгӕйӕ, хӕцӕнгарз къухӕй цӕмӕй ма фесхъиуа, уый тыххӕй. 
Ӕхсаргарды ӕндон хайыл уыдис ордены нысан, йӕ хӕцӕныл та фыст 
«Хъӕбатырдзинады тыххӕй».

Хӕсты фӕстӕ Вано йӕ полкъимӕ ӕрбаздӕхт Уӕрёсемӕ.
Стыр аргъ ын скодта йӕ адӕймагон миниуджытӕн Ванойы кӕстӕр 

хо Сашӕ: «Уыдис сыгъдӕгзӕрдӕ, хӕрзӕгъдау адӕймаг. Йемӕ чи уы-
дис, уыцы ӕмбӕстӕгтӕ ӕмӕ сыхӕгтӕ хӕсты быдырӕй сластой бирӕ 
алыхуызон мулк, суанг ма бӕхтӕ дӕр. Вано ӕрбаздӕхт йӕ зӕронд 
ӕфсӕддон уӕлӕдарӕсы, – дзырдта Сашӕ сабыр хъӕлӕсыуагӕй, йӕ 
цӕстытӕ доны разилгӕйӕ, йӕ ныхасӕн кӕрон кӕнгӕйӕ. – Уый уыдис 
революционер».

Ирыстонмӕ сыздӕхгӕйӕ, архайдта 1905–1907 азты революцион 
змӕлды. Фӕлӕ уый хуыдуггонд куы 'рцыд, уӕд фӕстӕмӕ ацыд йӕ 
полкъмӕ, Тулӕмӕ. Зын зӕгъӕн у, революцион змӕлды тынг активонӕй 
архайдта, уый. Фӕлӕ уыцы ӕхсӕнадон змӕлдимӕ разы кӕй уыдис, уый 
ӕргом зыны йӕ радзырд «Минас»-ы. Мыхуыргонд ӕрцыд 1907 азы газет 
«Ног цард»-ы.

1908 азы йын саккаг кодтой поручикы цин. Уыцы аз бакодта бинонты 
хъуыддаг дӕр. Ракуырдта мӕздӕггаг Саукуыдзты (Яковлевты) Гигойы 
чызг Верӕйы. Дыууӕ ӕрыгон адӕймаджы базонгӕ сты бирӕ раздӕр. 
Мӕнӕ куыд фыста Вано Верӕимӕ йӕ фыццаг фембӕлды тыххӕй: «Уый 
уыдис 1906 азы, куы 'рыздӕхтӕн, нӕхимӕ куы уыдтӕн. Хуыцаубоны 

ссыдтӕн Куындыхатӕм ӕмӕ дӕ фыццаг хатт уым федтон, уым базыд-
тон».

Дыууӕ ӕвзонг уды бауарзтой кӕрӕдзи. Хъысмӕт сӕм цыма йӕ 
мидбылты бахудт. Фӕлӕ кӕрдгӕ та скодта ӕндӕр хуызы, уарзӕтты 
баппӕрста хъизӕмары арты – сӕ романтикон уарзондзинад дыууӕйӕн 
дӕр бавзарын кодта зӕрдӕйы удхар. Сӕ цард баиу кӕныны хӕдразмӕ 
та сыл ӕрцыд бӕллӕхы цаутӕ.

«Куындыхатӕм куы базонгӕ сты, уый фӕстӕ уарзӕттӕ ӕмбӕлдысты 
алы бон дӕр», – дзырдта Ванойы хо Сашӕ. Ванойы фӕндаг йӕ службӕмӕ 
Саукуыдзты хӕдзары рӕзты уыд, ӕмӕ-иу Верӕ рацыд йӕ размӕ, йӕ 
уарзоны фенынмӕ.

Чызджы бауарзгӕйӕ, Вано барвыста йӕ бинонтӕм минӕвӕрттӕ, 
фӕлӕ йӕ фыдыфыд ӕрдомдта ирӕд. Прогрессивон цӕстӕнгасыл хӕст 
уӕвгӕйӕ, Вано не сразы ирӕд бафидыныл, ома, дам, бинойнаг фос 
ӕлхӕнӕгау ӕлхӕнынвӕнд нӕ кӕнын. Сӕ чындзӕхсӕвён фехӕлынӕй 
тӕссаг уыд. Саукуыдзты хӕдзары ӕрцыд, ӕппӕт Мӕздӕджы цӕрджыты 
зӕрдӕтӕ чи сӕнкъуысын кодта, ахӕм цау. Верӕ сфӕнд кодта йӕхи фех-
сын. Ӕмӕ йӕ ӕххӕст дӕр скодта.

Иу хуыцаубон, Вано сӕхимӕ куы уыдис, уӕд Верӕ йӕ мойагмӕ арвыста 
писмо. Конверты уыдис, фӕстӕдӕр куыд рабӕрӕг, афтӕмӕй, открыткӕ 
нывимӕ: ингӕны цыртдзёвӕныл йӕхи ӕрёнцой кодта чызг. Верӕ хъусын 
кодта йӕ мойагён: «Мӕ мӕлӕты аххосджын у мӕ фыдыфыд». «Ахӕм 
тасуадзӕн ныхёстӕ бакӕсгӕйӕ, Вано афӕлурс ис, писмо йӕ къухӕй 
ӕрхауд ӕмӕ, ницы сдзургӕйӕ, рагӕпп кодта хӕдзарӕй», – дзырдта Сашӕ. 
Вано азгъордта Саукуыдзты хӕдзармӕ. Чи зоны, уыцы рӕстӕг Верӕ цы 
хъуыды кодта... Ӕнӕмӕнг зыдта, йӕ уарзон кӕй нӕ бафӕстиат уыдзӕн... 
Ёнхъӕлмӕ йӕм каст ӕмӕ нӕ фӕрӕдыд. Куыддӕр уый къӕсӕрӕй бахызт, 
афтӕ айхъуыст гӕрах. Вано батындзыдта уатмӕ. Верӕ, нӕмыг йӕ риуы 
ахызт, афтӕмӕй афӕлдӕхт. Лёг систа чызджы ӕмӕ йӕ рахаста йӕ уатӕй. 
Къӕлидормӕ рацӕугӕйӕ, фембӕлд чызджы фыдыфыдимӕ. Раздӕр уым 
уыдис, ӕви хӕцӕнгарзы гӕрахмӕ рацыд, уый ничи зоны, фӕлӕ бӕлвырд 
у иу хъуыддаг: йӕ фӕсонӕрхӕджы дӕр нӕ уыд, йӕ хъӕбулыхъёбул 
йӕхи амарынвӕнд скӕндзӕн, уый. Верӕйы йӕ къухты рахӕсгӕ, Ванойы 
куы федта, уӕд, былысчъилӕй бахудгӕйӕ, загъта: «Ирон усгуртӕ кӕдӕй 
нырмӕ райдыдтой суинаг бинойнӕгты сӕ къухтыл хӕссын?» Фыр мӕстӕй 
судзгӕйӕ, Вано фелвӕста дамбаца ӕмӕ амардта зӕронд лӕджы.

Цы бӕллӕхы цауы бахауд, уый охыл ныффыста радзырд «Ирӕд». 

Мыхуыргонд ӕрцыд газет «Ног цард»-ы 1907 азы. Лӕг амарыны 
тыххӕй, чысыл ма бахъӕуа, йӕ цардӕй дзуапп ма радта, фӕлӕ йын 
паддзахы фӕндонмӕ гӕсгӕ хатыргонд ӕрцыд. Афтӕ фӕзӕгъынц, ахӕм 
фыдбӕллӕхӕй фервӕзынӕн хъӕуы амондджынӕй райгуырын.

Верӕ нӕ амард. Нӕмыг ахызт зӕрдӕйы нӕ, фӕлӕ йӕ рӕуджыты. Чызг 
фервӕзт, сдзӕбӕх. Уарзон зӕрдӕтӕ баиу сты. Бинонтӕ та бирӕ рӕстӕг уы-
дысты туджджынтӕ. Ванойыл уӕд цыдис 27 азы, Верӕйыл та – 17.

Ӕрыгон бинонтӕ цардысты амондджынӕй, фӕлӕ сын уый бирӕ 
нӕ ахаста. Верӕимё сын райгуырд ӕртӕ чызджы. Хистёр – 1909 азы, 
Людмилӕ – 1911 азы, ӕмё 1913 азы – Надеждӕ. Кӕстӕрыл уыцы ном 
дзӕгъӕлы нӕ сӕвӕрдтой: Вано ӕнхъӕлмӕ каст лӕппуйы райгуырдмӕ. 
Фӕлӕ Верӕйӕн сывӕллон нал райгуырд. Йӕ фыццаг дӕр бирӕ нӕ ацард, 
стӕй йӕхӕдӕг дӕр цӕрынхъуагӕй ацыд йе 'нусон бынатмӕ, Ванойӕн 
дыууӕ чысыл сабийы сидзӕрӕй ныууадзгӕйӕ, Верӕ амарди 1914 азы 
рӕуджыты низӕй. Уыцы низ ыл стыхджын, йӕ рӕуджытӕ дамбацайы 
нӕмыгӕй хъыгдард кӕй ӕрцыдысты, уый аххосӕй. Сывӕллӕттӕ хъомыл 
кодтой сӕ фыдымад ӕмӕ фыдыхомӕ.

1912 азы Вано сси штабс-капитан. Фыццаг дунеон хӕсты райдайӕны 
йӕ арвыстой 9-ӕм Кавказаг фистӕгӕфсӕддон полкъмӕ. Хӕцыди 
туркӕгтимӕ, уый фӕстӕ архайдта австрийы-германы хӕсты. 1914 азы 
райста капитаны цин, фынддӕсӕм азы та – дӕлбулкъоны. Уыцы цинимӕ, 
цы ӕвдисӕнтӕ нӕм ис, уыдонмӕ гӕсгӕ, ахицӕн йе 'фсӕддон фӕндаг. 
Бӕрӕг нӕу, булкъоны цин ын кӕд саккаг кодтой, уый дӕр.

Уыцы хӕсты быдыры дӕр Вано равдыста хъӕбатырдзинад, 
ӕвзыгъддзинад, лӕгдзинад. Уыдис йе 'фсӕддон ардбахӕрдыл иузӕрдион, 
ӕмӕ та ногӕй хорзӕхджынгонд ӕрцыд Сыгъдӕг Владимиры 4-ӕм 
къӕпхӕны орденӕй ӕмӕ бантджын ӕхсаргардӕй. 

Куыд уынӕм, афтӕмӕй Ванойы хӕстон фӕндӕгтӕ Скӕсӕнӕй 
Ныгуылӕнмӕ уыдысты тынг ӕнтыстджын.

Йӕ хо Сашӕйы мысинӕгтӕм гӕсгӕ, дарддӕр службӕ кодта 
Мӕздӕджы, Батумы, Одессӕйы, Львовы, Кисловодскы, Темрюкы ӕмӕ 
ӕндӕр рӕтты, ӕмӕ, кӕмдӕриддӕр уыд, уырдыгӕй ӕрвыста писмотӕ. 
Уый уыдис хиуӕтты тынг нымайӕг, мӕтгӕнӕг, уарзӕг фырт, лӕг, 
ӕфсымӕр ӕмӕ фыд. Фыдыбӕстӕ хъахъхъӕнджыты раззаг рӕнхъыты, 
хӕсты цӕхӕры, мӕлӕтмӕ цӕугӕйӕ дӕр нӕ рох кодта йӕ бинонты.

 Райдыдта мидхёст. 1918 азы кӕрон Терчы облӕстмӕ ныббырстой 
инӕлар Деникины ӕфсӕдтӕ. 1919 азы 11 февралы 11-ӕм Сырх Ӕфсад 

ныууагъта горӕт Владикавказ. Вано нӕ бакуымдта Деникины ӕфсады 
службӕ кӕнын, ацыдис Дагъыстанмӕ ӕмӕ уым куыста Хӕххон Хицауады. 
1919 азы йӕ арвыстой Дыккаг Ирон батальонмӕ, ӕмӕ хъахъхъӕнынадон 
службӕ хаста Минводы. Бархионты ӕфсад куы аздӕхт, уӕд Вано фӕстӕмӕ 
ӕрбацыд Дзӕуджыхъӕумӕ ӕмӕ кусын райдыдта Хӕххон Наркомпросы. 
Йӕ хӕс уыдис уырыссаг ӕвзагӕй ирон ӕвзагмӕ чингуытӕ тӕлмац кӕнын. 
Иттӕг хорз зыдта ирон ӕвзаг. Бакуыста дыууӕ мӕйы. Дзӕуджыхъӕумӕ 
Сырх Ӕфсад куы 'рбаздӕхт ӕмӕ раздӕры афицерты ахсын куы райдыдтой, 
уӕд ацыд хохмӕ, ӕмӕ уым ӕмбырд кодта этнографион ӕрмӕг.

Вано фидар бастдзинӕдтӕ дардта Ирон историон-филологон 
ӕхсӕнадимӕ. Йӕ хистӕр чызг Людмилӕ кандидатон диссертаци 
ныффыссынӕн цы ӕрмӕджытӕ ӕрӕмбырд кодта, фӕлӕ ныффыссын йӕ 
къухы кӕмӕн нал бафтыд, уыдоны ис ахӕм ныхӕстӕ: «Ахсджиаг куыст 
конд ӕрцыд адӕмон сфӕлдыстады цыртдзӕвӕнтӕ бамбырд кӕныныл. 
Ӕхсӕнад Ирыстоны ӕппӕт рӕттӕм ӕрвыста йӕ активондӕр кусджы-
ты, ирон ӕвзаг ӕмӕ йӕ адӕмы ивгъуыд цард хуыздӕр чи зыдта ӕмӕ 
уарзта, уыдоны (Гарданты М., Темырханты В., Ӕмбалты Ц., Тугъанты М., 
Тамайты Г., Дзагуырты Г. ӕмӕ ӕндӕрты). Уыцы рӕстӕджы раззагдӕр 
интеллигенцийы минӕвӕрттӕ Дзагуырты Г., Дзанайты И., Бекъойты Г. 
ӕмӕ ӕндӕртӕ хорз зыдтой Темырханты Ванойы. Ӕлборты Б. та уыдис 
йӕ хорз хӕлар ӕмӕ йын кад кодта йӕ ахуыргонддзинадӕн».

1921 азы Советон хицауад амнисти куы расидт, уӕд Вано ӕрбаздӕхт 
Дзӕуджыхъӕумӕ ӕмӕ йӕхи бафыссын кодта 10-ӕм Ӕфсады штабы 
хыгъды. Кусын райдыдта Ирыстоны ахуырады хайады ЛИТО-йы ӕмӕ 
дзы фӕкуыста суанг йӕ сӕхгӕныны онг, 1922 азмӕ. Уыдис фысджыты 
ӕмӕ тӕлмацгӕнджыты хайады уӕнг.

ЛИТО ӕхгӕд куы 'рцыд, уӕд ацыд Мӕздӕгмӕ, фӕлӕ зӕрдӕмӕдзӕугӕ 
куыст не ссардта ӕмӕ сыздӕхт Дзӕуджыхъӕумӕ. Кусын райдыдта 
Адӕмон рухсады комиссарады Хӕххон типографийы ирон ӕвзаджы 
корректорӕй. 1923 азы Хӕххон ОГПУ-йы уынаффӕмӕ гӕсгӕ Ванойӕн 
Дзӕуджыхъӕуы цӕрыны ӕмӕ кусыны бар нал уыд, бадомдтой дзы 
уырдыгӕй ацӕуын. Мӕздӕгмӕ фӕстӕмӕ здӕхгӕйӕ, Ирон историон-
филологон ӕхсӕнад Темырханты Ванойӕн бабар кодта, цӕмӕй кусын 
райдыдтаид ирондзинады фарстатӕ иртасыныл – Мӕздӕджы ӕмӕ 
Кубаны цӕрӕг ирӕтты тыххӕй алыхуызон бӕрӕггӕнӕнтӕ ӕмбырд 
кӕнын (сӕ цӕрӕн бынӕттӕ, цӕрджыты нымӕц, хӕдзарад, культурон 
уавӕр, ахуырад, стӕй ма адӕмон сфӕлдыстады цыртдзӕвӕнтӕ фыссы-

ныл). ЦИГСИИ-йы архивы ис йӕ курдиат 1923 азы 7 июнӕй Ирыстоны 
историон-филологон ӕхсӕнады сӕрдармӕ. Уым фыста: «Мӕздӕгмӕ 
цӕрынмӕ цӕугӕйӕ, ирондзинады фарстатӕ иртасыны хъуыды зӕрдыл 
даргӕйӕ, ӕз уым нысан кӕнын мӕздӕггаг ирӕтты тыххӕй алыхуызон 
ӕрмӕджытӕ ӕмбырд кӕнын (сӕ цӕрӕн бынӕттӕ ӕмӕ цӕрджыты 
нымӕцы, хӕдзарады, культурон уавӕры ӕмӕ ахуырады хъуыддаджы, 
хӕхбӕстӕй уырдӕм ралидзыны историйы ӕмӕ сӕ зӕххытӕ куыд 
фӕкъаддӕр сты, уыдӕтты тыххӕй), стӕй ма адӕмон дзыхӕйдзургӕ 
сфӕлдыстады цыртдзӕвӕнтӕ фыссын. Кӕд мӕ къухы бафтид Кубаны 
цӕрӕг ирӕттӕм дӕр ацӕуын ӕмӕ уым дӕр уыцы куыст бакӕнын. 
Уымӕ гӕсгӕ курын уыцы куыст мын бахӕс кӕнын ӕмӕ, цӕмӕй ӕппӕт 
хъарутӕй бацархайон, уый тыххӕй мын фӕрӕзтӕ раттын».

Ирон историон-филологон ӕхсӕнад Ванойы быгъдуан бакодта ахс-
джиаг хъуыддаг, ӕмӕ йӕ уый сӕххӕст кодта. Йӕ гӕххӕттыты 'хсӕн 
ис иу фыстӕг: «Уым (хӕхты) ӕз архайдтон ирон адӕмы дзыхӕйдзургӕ 
сфӕлдыстады бынтӕ ӕмбырд кӕныныл ӕмӕ фыссыныл. Уыцы фыстытӕ 
уый фӕстӕ радтон Ирон историон-филологон ӕхсӕнадмӕ». Уыцы 
документтӕ фӕцагуырдтам, фӕлӕ ницы ссардтам. Вано цӕрӕн бынатӕн 
равзӕрста горӕт Кисловодск.

Йӕ  хорз хӕлӕртты уынаффӕмӕ  ӕмӕ  фӕндонмӕ  гӕсгӕ  
ракуырдта абадгӕ чызджы, уымӕ гӕсгӕ йын сывӕллӕттӕ нал рацыд. 
Ам дӕр зӕрдӕмӕдзӕугӕ куыст не ссардта. Йе 'фсӕддон дӕсныйад 
фесафгӕйӕ, нӕ ардта йӕ арӕхстдзинӕдтӕм гӕсгӕ иудадзыгон куы-
сты бынат, цӕмӕй бинонтӕ дардтаид, уый тыххӕй. Уый уарзта Иры-
стон, фӕндыдис ӕй Ирыстоны кусын, ирон адӕмы пайдайӕн. Фӕлӕ... 
Ӕвӕрдтой йын цӕлхдуртӕ. Ӕмӕ райдыдта мӕсты кӕнын, Советон 
хицауадмӕ йе 'нӕразыдзинад ӕвдисын.

Ӕмӕ уӕд разындис ахӕм адӕймӕгтӕ, кӕцытӕ йӕ, куыд Уӕрӕсейы 
ӕфсады афицеры, хъавыдысты антисоветон ӕхсӕнадмӕ бакӕнын, аги-
таци йӕ кодтой Ирыстоны ахӕм адӕймӕгты ӕмбырд кӕныныл. Афтӕ 
бакӕнын йӕ бон нӕ уыд. Уый тыххӕй Вано, йӕ зылынгӕнджытӕн 
дзуапп дӕтгӕйӕ, фыста: «Ирӕттӕ Советон хицаудзинады фарс кӕй сты, 
уый бамбаргӕйӕ, контрреволюцион организацийы тыххӕй искӕимӕ 
аныхас кӕнынмӕ дӕр мӕ ныфс нӕ бахастон, уымӕ гӕсгӕ уый фӕдыл 
ницы арӕзтон».

Ванойӕн бар радтой, ӕмӕ 1925 азы 25 январӕй фӕстӕмӕ цар-
дис Дзӕуджыхъӕуы. Уыцы аз февралы уый балӕвӕрдта курдиат  

ӔК(б) П-йы облӕстон комитетмӕ, Советон хицауад цы национ политикӕ 
аразы, уый фарс кӕй у ӕмӕ йӕ кӕй фӕнды йемӕ ӕмгуыст кӕнын Иры-
стоны хорзӕхӕн. 27 февралы Вано райдыдта кусын. Ирон ӕвзаг амыдта 
ӕртӕ ахуыргӕнӕндоны – Ирон педагогон техникумы, Ёфсӕнвӕндаджы 
скъолайы ӕмӕ Ирон педагогон институты рабфачы. Йӕ ӕнӕзӕрдӕхудт 
фӕллойы тыххӕй 1925 азы фыста газет «Власть труда».

20–30 азты уӕззау цӕфтӕ ӕрцыд ирон адӕмыл, ирон культурӕ, ирон 
литературӕйыл. Адӕм уыдтой ӕнӕзакъондзинад, фӕлӕ, сӕхи ӕмӕ сӕ 
хионты цардӕн тӕрсгӕйӕ, фӕрӕзтой дӕлдзиныгад ӕмӕ ӕфхӕрдтытӕн. 

Фӕлӕ, йе 'намондӕн, советон рӕстӕджы ахст ӕрцыд ӕмӕ фесӕфт. 
Йе 'рцахсыны тыххӕй нӕдӕр йӕ бинойнаг, нӕдӕр хӕстӕджытӕ зыд-
той... Газет «Власть труда»-йы (1925 азы, 3 апрель, № 76) цыппӕрӕм 
фарсыл «Цаутӕ», зӕгъгӕ, ахӕм рубрикӕйы бын мыхуыргонд ӕрцыд 
цыбыр хъусынгӕнинаг «Диссаджы сӕфт». «Тыбылты Верӕйы номыл 
уынджы 3-ӕм хӕдзары цӕрӕг Темырханы-фырты бинойнаг фехъусын 
кодта, йӕ лӕг Темырханты Сослан кӕй фесӕфт. Ацыд уроктӕ дӕттынмӕ 
Ёфсӕнвӕндаджы скъоламӕ ӕмӕ нал ӕрбаздӕхт».

Ӕвӕццӕгӕн ӕй ӕрцахстой йӕ куыстмӕ фӕндагыл.Цӕй тыххӕй? 
Хуымӕтӕджы – йӕ рад ралӕууыд. Ӕппын ӕнӕ аххосӕй. Нӕ йӕм уыд 
паддзахады ныхмӕ фыдвӕнд. Ницы фыдракӕнд скодта. Нӕ уыдис нӕдӕр 
фыдгӕнӕг, нӕдӕр террорист, нӕдӕр контрреволюционер. 1925 азы 25 
мартъийы йӕ ахсгӕ та ӕркодтой контрреволюцион архайды ӕфсонӕй. Йӕ 
политикон цӕстӕнгасты тыххӕй Вано тӕрхондоны документты фыста: «Ӕз 
уыдтӕн сӕрӕвӕрӕн ӕмбырды ӕнӕмӕнг хъӕугӕдзинады фарс, йӕ фарс 
хӕцыдтӕн 1905 азы революцийы агъоммӕ ӕмӕ йӕ фӕстӕ дӕр, ӕмӕ, пырх-
гонд куы 'рцыд, уӕд уый банымадтон контрреволюцион цауыл. Уымӕ гӕсгӕ 
мӕхи атигъ кодтон большевиктыл, фӕлӕ нӕ баиу дӕн урсгвардионтимӕ 
дӕр, ӕлгъаг мын уыдис сӕ реакциондзинад. Ме 'фсарм мӕ нӕ бауагъта 
нӕдӕр иутимӕ, нӕдёр иннӕтимӕ баиу уӕвын, уымӕ гӕсгӕ хӕстӕг 
нӕ цыдтӕн дыууӕтӕм дӕр. Ӕппынфӕстаг мӕм урсытӕ фӕсидтысты 
ӕфсадмӕ, фӕлӕ мӕ уыдонӕн ӕххуыс кӕнын кӕй нӕ фӕндыд, уымӕ гӕсгӕ 
тылиф кодтон сырхытимӕ хӕстытӕй, иу атакӕйы дӕр нӕ архайдтон».

Йӕ фӕстаг писмо, йӕ фӕстаг курдиат йӕ хомӕ:
«Мӕ зынаргъ хо Сошикка!
Ныры онг мӕ хъуыддагӕн ницы бӕрӕг зонын. Мӕскуыйӕ хабар нӕма 

ис. Кӕд мӕ суӕгъд кӕныны тыххӕй Ирыстоны хицӕуттӕ куырдтой, 
уӕд бафӕрс ӕмӕ базон, сӕ курдиатӕй мӕ суӕгъд кӕндзысты ӕви 

нӕ? Ӕмӕ кӕд сӕ бон нӕу мӕн суӕгъд кӕнын, уӕд хъуамӕ бакусой, мӕ  
хъуыддаг судмӕ лӕвӕрд куыд ӕрцӕуа, Ирыстоны судмӕ, цӕмӕй нӕ ирон 
адӕм дӕр базоной, зиан скодтон ӕви нӕ кусӕг адӕмы хъуыддагӕн? Кӕд 
мӕ хъуыддаг судмӕ лёвӕрд ӕрцёуа, уӕд мӕ порукы (под свое поручитель-
ство) райсӕнт ӕмӕ мӕ рауадзын кӕнӕнт.

Базон, мӕнмӕ цы уырыссаг судья уыдис, уый ахст у ӕви нӕ? Кӕд 
ахст у, уӕд мӕм ныффысс уырыссагау: «Урусон болен». Кӕд ахст нӕу, 
уӕд та: «Урусон здоров». Кошелиани йӕ ӕхца, хӕдзары тыххӕй лӕвӕрд 
ӕхца, агуры ӕви нӕ? Кӕд нӕма, уӕд уыцы куыст бакӕнӕд, йӕ ӕхца 
фӕстӕмӕ райсыныл бакусӕд. Кӕд ын йӕ ӕхца райсын бантыса, уӕд 
мём ныффыссӕд: «Мӕ здоровье поправляется».

Дӕ чиныг дын райстон, ӕмӕ мын ӕхсызгон уыди, дзӕбӕх ёмӕ ёнӕниз 
кӕй стут, дӕ ахуырдзинады хъуыддаг рӕстмӕ кӕй фӕци. Ӕз дзӕбӕх 
дӕн, фӕлӕ мӕ зӕрдӕ сымахмӕ ӕхсайы. Ӕрвитын мӕ салам, мӕ арфӕ 
уе 'ппӕтӕн дӕр, нӕ хӕстӕг-ӕввахсонтӕн дӕр – саламтӕ. Ӕнӕниз ӕмё 
хӕрзбон ут, дзӕбӕхӕй цӕрут!»

Де 'фсымӕр Сослан, 
24.09.1925 аз

«Фембӕлдмӕ», – фыста ма уый... О сыгъдӕг, ёууӕнкджын зӕрдӕ!
Уый ӕнхъӕлмӕ каст рӕстдзинадмӕ, тох кодта йӕ сӕрыл, ӕууӕндыд, 

кӕй йӕ суӕгъд кӕндзысты, кӕй сӕмбӕлдзӕн хионтӕ, хӕстӕджытыл. 
Ӕууӕндыд ӕмӕ ӕххуысмӕ ӕнхъӕлмӕ каст йӕхи Ирыстонмӕ. Фӕлӕ 
фӕрӕдыд. Ницӕмёй йын феххуыс кодтой Ирыстоны разамонджытӕ. 
Вано нал раздӕхт ахӕстонӕй.

Вано уыдис хӕрзконд, гуырвидауц, рӕсугъд адӕймаг, ёфсӕддон 
уӕлӕдарӕс та йӕ йе 'мгӕртты 'хсӕн зынгӕ хицён кодта, ёмё уымӕй йӕ 
мады зӕрдӕ уӕлдай тынгдӕр ради. Вано-иу хатгай дзырдта, йе 'фсӕддон 
службӕ ныууадзыны фӕнд ӕм кӕй уыдис, уый тыххӕй, фӕлӕ мад 
уыцы фӕндоны ныхмӕ уыдис. Йӕ фыртӕй сёрыстырдзинад йӕ иннӕ 
ёнкъарӕнтыл тыхджындӕр кодта, стъалыйау-иу куы фӕзынд хъёмӕ. 
Нӕ йӕ фӕндыд йӕ фырты хуымӕтӕг адӕймаджы дарӕсы уынын. Ӕмӕ 
уый дӕр баззадис ӕфсӕддонӕй, йӕ службӕйё уӕгъд рӕстӕджы та 
фыссыны куыст кодта.

Хъуыдыгӕнӕн ис, Вано сфӕлдыстадон куыст кӕнын райдыдта 1900 
азы. Махӕн зындгонд сты, 1906 азы Мӕздӕджы кӕй ныффыста ӕмӕ 
1907 азы газет «Ног цард»-ы мыхуыргонд чи ӕрцыд, йӕ уыцы радзырдтӕ. 
6   4 2021

Уыцы газетимё Вано ӕмгуыст кодта, цалынмӕ ӕхгёд ӕрцыд, уӕдмӕ. 
Газетаразджытӕ уыдысты Тедеты П., Джусойты Н., Кочиты Б., Собиты И. 
Уагътой йӕ Тифлисы, ӕмӕ дзы ӕвдыст цыдысты Цӕгат Ирыстоны царды 
ахсджиагдӕр фарстатӕ. Вано дзы мыхуыр кодта социалон темӕтыл йӕ 
радзырдтё. Уыдон уыдысты: «Минас», «Ирёд, «Ног хъалон», «Сӕрдыгон 
уарын», «Залкалм», «Зындон сног и», «Уастырджи ӕмӕ сау барӕг», «Иу 
таурӕгъ нӕ цардӕй».

Темырханты Вано уыдис йӕ Фыдыбӕстӕйы гражданин. Ӕгӕрон 
уарзтӕй уарзта йӕ Райгуырӕн бӕстӕ, йӕ фыдӕлты зӕхх, йӕ адӕмы, хи 
ӕвзаг. Сагъӕс кодта йӕхи адӕмыл, йӕ культурӕйы сомбоныл.

Мадӕлон ӕвзаг нӕ зонгӕйӕ, нӕй фадат нацийы дарддӕры рӕзтӕн, 
нымадта уый. Йӕ адӕммӕ, йӕ нацимӕ ӕнӕкӕрон уарзондзинад ын 
рӕстмӕ нӕ бамбӕрстой советон историктӕ ӕмӕ йӕ рахуыдтой буржуа-
зон националист. Национализм ӕмӕ национ хиӕмбарынад иу кӕй не сты, 
уый махӕй алчидӕр зоны, уӕдё йӕ нӕ ахуыргӕндтӕ нӕ зыдтаиккой, 
уымӕн уӕвӕн нӕй...

Ацы ныхӕстӕм ма бафтауӕн ис: национ ӕнкъарӕнтӕ, национ 
сӕрыстырдзинад цы адёймагмӕ нӕй, уый нӕ уарзы йӕ адёмы ёмӕ йыл 
бахъуаджы сахат рацӕудзӕн гадзрахатёй.

Вано ӕрмӕст газет «Ног цард»-имӕ ӕмгуыст нӕ кодта. Уый уыдис 
газет «Кермен»-ы уацхӕссӕг дӕр, газеты йын арӕх мыхуыр кодтой йӕ 
уацхъуыдтё.

Газеты номыртӕ ӕппӕт нал сты, фӕлӕ дзы иуы разынд Темырханты 
Ванойы радзырд «Фӕллой». Бафыста йӕ фёсномыгёй: «Т. Сослан». Рад-
зырд тынг ахсджиаг у нӕ абоны царды цӕстӕнгастӕй дӕр. Ныхас дзы 
цӕуы ӕрдз хъахъхъӕнынмё хӕдзардзин ахастыл. Уый нын абон тынг 
нӕ фаг кӕны.

Вано ныффыста историон очерк астӕуккаг ӕнусты цӕрӕг ирон хъай-
тар Ос-Бӕгъатыры тыххӕй. Мыхуыргонд ӕрцыд хицён чиныгӕй 1922 
азы Дзёуджыхъёуы паддзахадон рауагъдады.

Цӕгат Ирыстоны гуманитарон ёмё социалон иртасёнты институты 
архивы хъахъхъӕд ӕрцыдысты йӕ дыууё къухфысты – «Ирӕттё» (исто-
рион очерк) ӕмӕ «Ирон адӕмы дин». Дыууӕ наукон куысты дӕр фыст 
ӕрцыдысты 1920 азы уырыссаг ёвзагыл, кӕд ӕмӕ Вано йе сфӕлдыстадон 
куыстытӕ фыста йӕхи мадӕлон ирон ӕвзагыл.

Цӕгат Ирыстоны паддзахадон сӕйраг архивы ис ахӕм ӕвдисӕндар: 
«Темырханты Сослан ирон литературӕйы зындгонд у куыд ирон адӕмы 



83

историйы автор ирон ӕвзагыл, Ирыстоны адӕмон сфӕлдыстады бынтӕ 
ӕмбырдгӕнӕг, арф зонӕг ӕмӕ ирон ёвзагмӕ тӕлмацгёнӕг».

Йӕ зылынгӕнӕн гӕххӕттыты амынд ис, зӕгъгӕ, ЛИТО-йы куы 
куыста, уыцы рӕстёг ныффыста радзырдтӕ; фыста ахст уӕвгӕйӕ дӕр, 
хъавыд йӕ фӕллӕйттӕ мыхуырмӕ бацӕттӕ кӕнын. Уый тыххӕй Вано 
фыста хионтӕм йӕ писмоты…

Цы баисты Ванойӕн йӕ цот та? Куыд ӕнамонд, куыд уӕззау уыдис сӕ 
цард! Нӕ базыдтой мады рӕвдыд. Сӕ фыдыхо Сашӕ сӕ йӕхимӕ райста, 
кодта, цы йӕ бон уыд, уымӕй ӕппӕт дӕр. Уарзта сӕ, узӕлыд сыл, ӕххуыс 
сын кодта, арӕзта сӕ раст фӕндагыл, хъахъхъӕдта сӕ. Фӕлӕ уӕддӕр... 
мад мад у. Уый цавӕрдӕр ӕнӕзынгӕ тӕгтӕй суанг йӕ мӕлӕты бонмӕ 
баст вӕййы йӕ сабиимӕ, ӕнкъары йӕ йӕ зӕрдӕйӕ.

Фыдыхо иуахӕмы срӕдыди: «Фӕлтау куы нӕ райгуырдаиккой!» Ӕмӕ 
уыцы ныхӕстӕ уыдысты раст. Бирӕ хъизӕмӕрттӕ бавзӕрстой сабитӕ. 
Ӕппӕтӕй сӕ чи бамбардзӕн? 

Чызджытӕ хорз ахуыр кодтой. Ӕрдзӕй сын лӕвӕрд уыд хӕдзонддзинад. 
Стӕй зонындзинӕдтӕм тырнгӕ дӕр тынг кодтой: бирӕ чингуытӕ ка-
стысты, архайдтой скъолайы хихъӕппӕрисадон къордты. Ӕххӕст кодтой 
сӕ уарзон фыды фӕдзӕхстытӕ. Сӕрыстыр дзы уыдысты.

Сӕ фыды мӕлӕты фӕстӕ ноджы зындӕр ссис сӕ цард. Нӕ сӕ 
уагътой ахуыр кӕнын, цӕлхдуртӕ сын ӕвӕрдтой сӕ фӕндагыл. Бирӕ 
хъизӕмӕрттӕ ӕмӕ дӕлдзиныг бавзӕрстой Ванойы курдиатджын 
чызджытӕ.

Чи зоны, цытӕ бавзӕрстой Ванойы чызджытӕ. Ничи сӕ никуы ницы 
фехъуыста. Адӕм ӕрмӕст дзурын нӕ, фӕлӕ ма хионтыл кӕуын дӕр нӕ 
уӕндыдысты. Ванойы чызджытӕ ӕмӕ йё хо Сашӕйӕн нӕ бантыст, сӕ 
фыд ӕмӕ ӕфсымӕр официалон ӕгъдауӕй растыл нымад кӕй ӕрцыд, 
уый базонын. Рёстзёрдё лёджы тыххӕй фыссын бахъуыдис уыдоны нӕ, 
фӕлӕ мӕн. Публицистон уацтӕ ма ныммыхуыр кодтой Хъесаты Валодя 
ӕмӕ Цгъойты Хазби.

«Афон у махӕн дӕр нӕ истори базонын». Раст цыма абон дзуры, уыйау 
ахсджиаг у ныр дӕр йӕ хъуыды, йӕ фӕдисы ныхас. Дзӕнӕты бадинаг 
Темырханты Сослан тыхст ӕмӕ йӕ удӕй цырагъ сыгъта, цӕмӕй ирон 
адӕм, чи сты, кӕцӕй сты, уый базоной», – афтӕ фыста Цгъойты Хазби.

Темырханты Ванойы хуызӕн адӕймӕгтӕ сты ахём кады аккаг, цӕмӕй 
бацӕуой сӕ адӕмы историмӕ. Зындгонд уырыссаг историк В. О. Ключев-
скийы ныхӕстӕ хауынц уымё дёр: «Ахӕм адӕймӕгты зӕрдыл даргӕйӕ, 

мах ногӕй иртасӕм нӕ миддунейы уавӕр ӕмӕ кӕнӕм ӕххӕстдӕр». 
Цъыфкалӕн нӕ хъӕуы нӕ ивгъуыд рӕстӕджы адӕймӕгтыл, царды 
алыхуызон къабӕзты удуёлдайё Фыдыбӕстӕйӕн чи лӕггад кодта, йӕ 
рухсдӕр сомбоныл ӕмӕ кадыл тыхсгӕйӕ чи басыгъд, уыдоныл. 

 Уӕлдӕр мах ӕрхастам, Ирыстоны историон-филологон ӕхсӕнады 
сӕрдармӕ Вано цы курдиат балӕвӕрдта, уый. Уым фыста, ирондзинады 
фарстатӕ иртасынмӕ цымыдис уӕвгӕйӕ, уый кӕй ацыд Мӕздӕгмӕ 
цӕрынмӕ, кӕй нысан кодта мӕздӕггаг, стӕй ма, гӕнӕн куы уа, уӕд, 
кубайнаг ирӕтты тыххӕй бӕрӕггӕнӕнтӕ ӕмбырд кӕныныл архайын, 
уыимӕ адӕмон дзыхӕйдзургӕ сфӕлдыстады бынтӕ фыссын.

Цы куыст нысан кодта, уый йӕ къухы бафтыд, ӕмӕ йӕ фыстытӕ радта 
Ирон историон-филологон ӕхсӕнадмӕ. Афтӕ фыст ис йӕ ӕвдисӕндарты.

Уӕлдӕр куыд загътам, афтӕмӕй Темырханты Сослан стыр ӕргом здӕхта 
национ культурӕ ӕмӕ ӕвзаджы рӕзтмӕ. Уый нымадта, зӕгъгӕ, хуыздӕр 
уавӕрмӕ цӕуынӕн, ӕнӕмӕнг, ӕххуыс сты адӕмон кадджытӕ. Уыцы хъу-
ыддаджы уый уыдис стыр уырыссаг ахуыргонд, критик, фыссӕг, патриот 
ӕмӕ йӕ адӕмы уарзон хъӕбул Н. Г. Чернышевскийы ӕмхъуыдыгӕнӕг.

«Адӕмон поэзи (фольклор), – фыста Николай Гаврилы фырт, – дис-
саг ӕмӕ зынаргъ у, йӕ адӕмы чи уарзы, уыдонӕй алкӕмӕн дӕр». 
Дыккаджы та, уый у зонындзинӕдтӕ исыны ахсджиаг гуырӕн: адӕмон 
поэзийы цӕрынц фыдӕлтыккон таурӕгътӕ. Уымӕ гӕсгӕ тынг ахсджи-
аг у. Цард адӕмон зарджытӕ ӕмбырд кӕнынӕн снысан кӕнын у стыр 
хъӕбатырдзинад, сгуыхтдзинад равдисын. Цы у сгуыхтдзинад та? Уый 
у хъайтардзинад, хиуыл мӕт нӕ кӕнгӕйӕ, стыр хорздзинады ракӕнд, 
стыр ахадындзинад кӕмӕн ис, ахӕм архайд уӕлдай зын уавӕрты 
равдисын. Ахӕм ахъаззаджы миниуджытӕ равдисын алкӕй бон нӕу. 
Уӕдӕ цал хатты сарӕзта Сослан йӕ Райгуырӕн бӕстӕйы, йӕ адӕмы 
сӕраппонд ахӕм сгуыхтдзинӕдтӕ? Уыйбӕрц, дзуапп ратдзыстӕм мах, 
йӕ ныхмӕлӕуджытӕн, ӕмткӕй райсгёйё, алчидёр сё уымёй дыууё 
хатты фылдёр рёстёг кёд фёцард, уёддёр цас нё бантыст. Уыдон ӕй 
базылын кодтой буржуазон национализмӕй, йӕ адӕмы, йӕ Фыдыбӕстё, 
Ирыстон кӕй уарзта, уымӕй. Фӕлӕ сё митёй иу къахдзӕф дӕр, куыд 
ахуыргӕндтӕ, уӕлдӕр нӕ лӕууынц. Сосланмӕ нӕ уыдис ахуыргонды 
кадджын нӕмттӕ, фӕлӕ уыдис ӕцӕг ахуыргонд.

1920 азы хохмӕ ацӕуын уыдис стыр лӕгдзинад. Фыццаджыдӕр, 
уымӕн, ӕмӕ цардён тёссаг уыд. Нӕ уыдис нӕдӕр фӕндӕгтӕ, нӕдӕр 
транспорт.

Кадӕггӕнӕг Хъалӕгаты Иналдыхъоимӕ фембӕлды агъоммӕ, 
Дӕргъӕвсы коммӕ араст уӕвгӕйӕ, цы зындзинӕдтӕ бавзӕрста, уыдон 
равдыста йӕ очерк «Хохдзау»-ы. Уыцы цау ууыл дзурӕг у, ӕмӕ уый 
уыдис адӕмон сфӕлдыстады цыртдзӕвӕнтӕ зӕрдиагӕй ӕмбырдгӕнӕг, 
ӕмӕ йӕ ном хъуамӕ ӕвӕрд ӕрцӕуа Ӕлборты Барысби, Дзагуырты 
Губади, Ӕмбалты Цоцко, ӕмгуыст кӕимӕ кодта ӕмӕ нӕ ахуыргӕндтӕ 
ирон адӕмон сфӕлдыстады историмӕ, нӕ адӕмы историмӕ кӕй нӕмттӕ 
хӕссынц, уыдоны ӕмрӕнхъ…

* * *
Темырханты Ванойы (Сосланы) тыххӕй нӕ ныхас ахицӕн кӕнӕм, 

йӕ адӕймагон миниуджытӕ, архайд ӕмӕ сфӕлдыстадӕн ын журнал 
«Дарьял»-ы редакци цы зӕрдӕхӕлар ӕмӕ ӕргом аргъ скодта, уымӕй: 
«Темырханты Сослан уыдис уырыссаг ӕфсады разагъды афицертӕй иу, 
нӕ абоны царды зын бамбарӕн чи у, ахӕм бӕрзонд граждайнаг хъуыдытӕ 
ӕмӕ миниуджытӕ кӕмӕ уыд, хӕстон хъуыддагӕн йӕ цард чи снывонд 
кодта, уыдонӕй».

Уырыссаг-япойнаг ӕмӕ фыццаг дунеон хӕстыты цӕхӕры ацӕуӕг, 
ӕвзыгъд хӕстон афицер, дӕлбулкъон, Сыгъдӕг Аннӕйы 4-ӕм къӕпхӕны 
ӕмӕ Сыгъдӕг Владимиры ӕхсаргард бантимӕ орденхӕссӕг, ӕвирхъау 
зын уавёртӕй-иу, стыр сӕрёндзинад равдисгӕйӕ, чи рацыд, уый со-
ветон дуджы ӕрцыд ахст, уый фӕстӕ та сырх терроры куыройы ссӕст, 
йӕ тӕрхонгӕнджытӕ, бынтон ӕнаххос кӕй уыд, уый нӕма базыдтой, 
афтӕмӕй.

Йё иртасёнтӕн ахъаззаг у ӕрмӕст сӕ наукон бындур нӕ, фӕлӕ, ирон 
ӕвзагыл фыст кӕй сты, уый дӕр. Иттӕг хорз зыдта автор уырыссаг ӕвзаг, 
фёлё бындур ёвёрын райдыдта ирон наукон ӕвзагён. Уымӕй абон дӕр 
ирон ахуыргӕндтӕ пайда кӕнынмӕ нӕма арӕхсынц.

Нӕ бон у ӕрмӕстдӕр хъыг кӕнын, ахӕм диссаджы адӕймаджы цард 
афтӕ ӕвирхъауёй кӕй ахицӕн, ууыл. Дунейы мидӕг удварнӕй раззаг 
бынат ахсынмӕ цы ӕхсӕнад тырныдта, уый нӕ бахъуыдысты Темырхан-
ты Сосланы европӕйаг ахуыргонддзинад, фыссӕджы ӕмӕ ахуыргонды 
курдиат, бӕрзонд граждайнаг ӕнкъарӕнтӕ. Уым ис трагеди. Темырханты 
Сосланы трагеди нӕ. Ӕхсӕнады трагеди...

СЕЧЪЫНАТЫ ЛАДЕМЫР: 100 АЗЫ

(1921 – 1985)

СЕЧЪЫНАТЫ Ладемыр
Радзырдтӕ 

МАДЫ ХЪЁСТЫТЁ

Сӕна фондзуӕладзыгон хӕдзары асинтыл фӕхӕрд кодта, ӕмӕ, 
цалынмӕ хӕрдмӕ цыдис, уӕдмӕ йӕ улӕфӕнты ахгӕнынмӕ 
бирӕ нал хъуыд. Сӕ сыхӕгты къӕсӕрӕй куы бахызт, уӕд ма 

ӕрӕджиау дӕр йӕ лӕф-лӕфӕй не 'нцад. Ӕппынфӕстаг йе 'муд куы 
'рцыд, уӕд ӕй фатеры хицау Евджин хъӕлдзӕгхуызӕй фӕрсы:

– Хабӕрттӕ дзур, Сӕна! Куыдтӕтӕ дӕ? Мой нӕма скодтай?
Зӕронд ус ӕрбадт. Уыцы цыбыр фарсты фесхуыст ын ӕгъгъӕд 

уыд фӕкъӕртмӕ, йӕ масты дзӕкъул зыгъуыммӕ фӕлдахынӕн. 
Дӕлӕуӕзӕй ныуулӕфыд ӕмӕ райдыдта:

– Дӕуӕн цы у: дӕ цардӕй бузныг дӕ ӕмӕ мыл дӕ хъал калыс. 
Гӕныстон куы фӕуид мӕ зӕдыхай, кӕд мын цӕргӕцӕрӕнбонты 
мӕ игӕрӕй зӕхх цӕмӕн мӕрзын кӕны! Уӕдӕмӕ зӕдтӕй дӕр, 
ӕвӕццӕгӕн, ӕнӕнымад, хӕлиукӕмттӕ ӕмӕ, йӕ бон кӕмӕн ницы 
у, ахӕмтӕ ис. Не Сфӕлдисӕджы раз балӕууынмӕ чи нӕ бӕззы ӕмӕ, 
цыфӕнды гукк куы ныккӕной, уӕддӕр сӕ ныхас кӕмӕн никӕмӕ 
хъуысы, ахӕмтӕй зӕгъын, дӕ рынтӕ. Мӕрдтыстӕн, кӕд мӕнӕн 
дӕр уыдонӕй нӕ фӕцис!.. Гъе уӕдӕ, дӕлӕмӕ ӕрхауа, адӕмӕй 
уӕлдай ӕз ахӕм ӕнамонд цӕмӕн рауадтӕн?! Кӕд йӕ бон ницы у, 
уӕд мӕ цӕй тыххӕй равзӕрын кодта? Ӕви йыл тыхбегара уыд? Гъы, 
ме уӕнгты мын хъан бауагъта. Хорз! Фӕлӕ уыцы хорзӕхӕй, дӕ фарн 
бирӕ уёд, хӕрӕг дӕр хайджын у. Мӕ чызджы бонты-иу ме 'ккой хохы 
рагъӕй хосы мӕкъуыл куы 'рцӕйхастон, уӕд мӕхицӕй хуымётӕджы 
бузныг уыдтӕн! Афтӕ-иу мӕм мӕ зӕрдӕ дзырдта, зӕгъын мём 
усгуртӕ сӕ цӕстытӕ ныйирд кодтой, ӕмӕ сӕ тӕккӕ хуыздӕр мӕ хай 
уыдзӕн. Уалынмӕ дын, дӕ рынтӕ, рацӕй-рабон, ӕмӕ Серычкӕйы 
тиу куы разынид. Мӕхи уд ме 'вдисӕн, ӕвзӕр нӕлгоймаг нӕ рауад, 
фӕлӕ уымӕн дӕр, ӕвӕццӕгӕн, йӕ зӕдыхай сӕ хӕрзтӕй нӕ уыд. 
Уайтӕккӕ дӕр цыдӕр емынӕйы тӕфаг йӕ тъӕнгты фӕмидӕг ӕмӕ 
йӕ ӕрзӕткъахӕнмӕ ныххизын кодта. Бӕргӕ йын дзырдтон, уӕлзӕхх 
дӕ кусыны бар куы ис, уӕд дӕлзӕхмӕ кӕдӕм хизыс, зӕгъгӕ, 
фӕлӕ хӕдзары тыхстдзинӕдтӕм кастис, ӕмӕ йӕ зӕрды ӕхца 
бакусын уыд. Егъаугомау чыссӕ дардта хиконд тамакоимӕ ӕмӕ-иу 

уымӕ бацамыдта: «Мӕнӕ уый дзаг куы бакусон, уӕд ныхъхъуытты 
уадздзынӕн ӕрзӕткъахӕн». Дӕ бон дӕ уа! Ӕхца хорз у, искуыдӕр 
ма нӕу... Фӕлӕ уый дӕр алкӕй къухы не 'фты. Иуӕй-иуӕн йӕ ком 
ивазгӕйӕ дӕр йӕ дзыппы февзӕры, иннӕ та сур хидӕй рафты, 
уӕддӕр адзалы бонмӕ капекк, кӕйдӕр загъдау, сармадзанӕй фехсы. 
Уый, ӕвӕдза, нӕ лӕджы ӕхсынтӕм дӕр нал ӕвдӕлд – уайтӕккӕ 
дӕр, уыцы ӕнӕбайрайгӕйы дуртӕ къахгӕйӕ, бацарӕфтыд, ӕмӕ мӕм 
ӕй, йӕ цонгыл хӕцгӕ, саугуырмӕй ӕрбахуыдтой... – Сӕнайы зӕрдӕ 
ӕрбауынгӕг, ӕрдӕгмынӕг цӕстытӕ доны разылдта, йӕ фындзӕй 
сцымӕгау кодта, цасдӕр рӕстӕг йӕхимӕ фӕхъуыста, стӕй та уӕд 
йӕ дзуринаг дарддӕр айвӕзта:

– Ӕрбахуыдтой йӕ, уӕдӕ цы, дӕ рынтӕй дын де знаг йе 'ххормаджы 
мондӕгтӕ суадза...

Сылгоймаг та фӕхъус, цӕстыты сырх уӕлтъыфӕлттӕ зӕрдӕйы 
судзаг мастӕй базмӕлыдысты, стӕй сӕ исдугмӕ ӕрӕхгӕдта, 
армытъӕпӕн йӕ мӕллӕг роцъомӕ сбыцӕу кодта ёмӕ, кӕд йӕ 
цӕстытӕ цъынд уыдысты, кӕд йӕ цӕсгомы алы ӕнцъылдӕй 
дӕр кӕддӕры ӕгъатыр заманы фыдми зындис, кёд йӕ ӕвзыд, 
урс дзыккуты халтӕн ӕнцонӕй банымайӕн уыд, кӕд ын дыууӕ 
ӕддӕгуӕлӕ кӕлмӕрзӕны дӕр ӕгъгъӕд нал сты сёр ӕндавынӕн, кӕд 
йӕ иугай дӕндӕгтӕ згӕхӕрды хуызӕн бур-бурид систы, кӕд-иу йӕ 
тӕнӕг, мӕллӕг былтӕ ӕнӕзӕрдӕмӕдзӕугӕ цъӕхтӕй кӕрӕдзиуыл 
ахус сты, уӕддӕр дардмё,  ивгъуыд азты сӕрты уыдта йе 'рыгон бонтӕ 
айдӕнмӕ кӕсӕгау. Уый нӕ, фӕлӕ ма-иу, хъазты йӕ тӕнтӕ кӕмӕн 
рӕдывтой, уыцы фёндыры зӕлтӕ дӕр йӕ хъустыл уадысты.

– Файнустытӕ мын бирӕ уыдис, – дзырдта дарддӕр Сӕна. – Ӕмӕ 
мын мӕ ног чындзӕй адӕмы ӕфсӕрмӕй хуыссёнгӕрзтӕ сисынӕй 
дарддӕр ницы куыст кӕнын уагътой... Гъеныр, дӕ фарн бирӕ уӕд, дӕ 
рынтӕ, дӕлӕ цы лӕппуимӕ цӕрын, уый мӕ гуыбыны уыдис... Ӕмӕ 
бадтӕн агъуысты. Абоны хуызӕн ма йӕ хъуыды кӕнын: мӕ зӕрдӕ 
ӕнкъард кодта, ӕмӕ та-иу уӕд мӕхи фӕндырӕй аирхӕфстон. Уӕддӕр, 
мӕ хур, цавӕрдӕр ӕнахуыр хъуыдытӕй зӕрдӕ йӕ бынаты нӕ уыд, 
ӕмӕ та-иу уӕд мӕ цӕгъдын фӕуагътон... Ницы ис, фӕзӕгъынц, 
фӕлӕ, дӕ рынтӕ, ис, ис!.. Уӕдӕ мӕ чи нӕ уагъта цӕгъдын? 
Фӕндырӕй ома... Аст хъӕлӕсы ӕмӕ йын цыппар гуывгуываджы 
уыд... Мӕ зӕдыхай, ӕндӕр мӕ чи нӕ уагъта! Дӕлӕмӕ дӕр, уӕлӕмӕ 
дӕр мын гъеуый хъом уыдис, ӕмӕ мын рагацау хъусын кодта, дӕ 

бындур фехӕлд ӕмӕ дӕ фӕндыры тӕнтӕ бамбырд кӕн, никуыуал 
сӕ айваздзынӕ худгӕ 'мӕ хъазгӕйӕ, зӕгъгӕ. Гъемӕ ӕцӕгӕй дӕр 
афтӕ рауад, мӕ игӕр айхӕла, фӕлӕ мын мӕ сӕрылхӕцӕджы хурхыл 
ӕнамонддзинадӕн йӕ сау дзӕмбытӕй бахӕцын кодта... Ӕллӕх, ӕна, 
уӕдӕй абонмӕ мыл рӕстӕг нытътъанг: ӕртын азы куырм лӕгимӕ 
фӕцардтӕн. Мӕхи мӕгуырдзинад мын ӕгъгъӕд нӕ уыд, фӕлӕ ма 
мын уымӕй уӕлдай нӕ лӕгӕн йе 'фсымӕры сидзӕр лӕппуйы дӕр 
хӕссинаг скодтой, ном ӕвӕрд дӕр ыл нӕма уыд, уыцы цахъхъӕнӕй.

Гъе уый фӕстӕ, дӕ рынтӕ, адӕммӕ ном ӕвӕрынмӕ куы 
фӕсидтыстӕм, уӕд нӕ тӕккӕ сыхаджы хал схаудта, ӕмӕ йӕ 
Батраз схуыдтой. Махӕн нӕхион та, зоныс ӕй, Сослан хуйыны. Цы 
хъизӕмӕрттӕ, цы уынгӕджы бонты сӕ фӕхъомыл кодтон, уымӕн 
ӕрмӕстдӕр уӕлӕ уый у – иунӕг Хуыцау – ӕвдисӕн! Гъеуӕддӕр 
мӕм, мӕрдтыстӕн, мӕ фыдӕбӕттӕ дзӕгъӕл нӕ кастысты, 
ӕнӕсӕрызонд никуы схуыдтон мӕхи... Куырм лӕг цы у, уый у, 
фӕлӕ, зӕгъын, мӕ дыууӕ лӕппуйӕн устытӕ куы ёрхӕссон, уӕд 
мын мӕ къухтӕ уазал доны ныттулын нал бауадздзысты. Ныр, мӕ хур 
акӕнай, адӕмӕй дӕр бирӕгъы ёнгӕстӕ ис, уымӕн кӕцӕй хӕйрӕг 
уыдтӕн. Сауджыны аргъуыдёй дӕр мӕ нӕ бауырныдтаид, иу ахӕм 
дзы мӕ хӕдзары ёрбакуыси уыдзӕн, уый... Стӕй-ма: бирӕгъ загътон? 
Мӕ мёцъӕлтӕ мӕхи, дӕ рынтӕ, – бирӕгъӕй бирӕ фыддӕр! Уыцы 
сырды мыггаг адӕймагмӕ иу къӕпп фӕкӕндзӕн, ӕмӕ ууыл ахицӕн 
хъуыддаг, фӕлӕ дзы мӕнӕн цы чындз фӕцис, артӕндзӕфтё фӕуа, 
уымӕн ӕппындӕр вихаднойтӕ нӕй – адӕймаджы алы мӕгуырыбон 
дӕр дыууӕ комыкъулӕй ӕхсыны. Гъемӕ, ӕцӕгӕй дӕр, зӕронд уд 
хъисыг у, ӕвӕццӕгӕн, ӕндӕр ын куыд бирӕйы фаг дӕн? Уыцы 
хъуыды кӕнын, ӕмӕ мӕхӕдӕг дӕр дисы бацӕуын. Уӕ дӕ арты 
бынӕй туг скӕла, ӕмӕ дӕ ныййарӕг мад Минӕтӕн зӕрондырдӕм 
калм райгуыра!.. Ӕниу ма цавӕр кӕлмыты кой кӕнын? Дӕлӕ дзы мах 
хӕдзарӕн иу залиаг калм куы балӕвар кодта. Мӕ уды тӕригъӕдӕй йын 
иунӕг кадджын Хуыцау цыфыддӕртӕ бавзарын кӕнӕд!.. Ныгуылинаг 
куыддӕр нӕ къӕсӕрӕй ӕрбахызт, афтӕ, мӕгуыр, нӕ куырм лӕг йӕ 
уд систа. Гъеуымӕй дӕр ӕй бамбар, дӕ рынтӕй де знаг тъӕппытӕ 
ахауа, цавӕр дзыккуджыны ахӕсты бахаудыстӕм, уый. Нӕ хӕдзары 
сау емынӕ смидӕг ӕмӕ уал нын йӕ фыццаг ӕрбакъахдзӕфӕй нӕ 
лӕджы куырм цӕстытыл бахӕцыд, Уый фӕстӕ, кӕуынмӕ йӕм 
фӕцӕуой адӕм, йе'нӕуынон удисӕны цыргъ мӕнырдӕм фӕцарӕзта. 

Ух-мардзӕ, зӕгъгӕ мӕм фӕлӕбурдта, и! Ӕмӕ йын уӕдӕй абонмӕ 
куыд ӕнтысы, афтӕ мӕ рӕхойы. Ноджы йӕ иу рӕхуыст иннӕмӕй 
судзагдӕр, саумӕры хай бауа!.. Дӕддӕй, судзгӕ кӕуынмӕ дӕм 
ӕрӕмбырд уой адӕм, уый мӕнмӕ цы дзыхӕй фӕдзуры, уымӕн 
афӕзмӕн куы уаид, уӕд бӕргӕ, фӕлӕ уыдӕттӕ йӕ сӕрмӕ чи 
хӕссы... Адӕм ӕй мӕ чындз хонынц, фӕлӕ уыцы сыл мӕнӕн цытӕ 
фӕхӕрын кӕны, дзургӕйӕ, йӕ тӕккӕ тъӕлланггӕнгӕйӕ, уыдон ын 
йӕ ныййарджыты хъистимӕ ахуыйӕнӕн бабӕззӕнт мӕ мӕгуыр уды 
тӕригъӕдӕй! Лӕппуйӕн уыдӕттӕ никуы схъӕр кодтон, фӕлӕ сӕ 
куы 'мбарид, уӕд сӕм цыма йӕ хъус не 'рдарид, афтӕ мӕм мӕ зӕрдӕ 
дзуры. Гъеныр ма нӕм, дӕ рынтӕ, ӕндӕр исчи куы хъусид, уӕд 
афӕрсид: «Уый та цӕмӕ гӕсгӕ?» Гъемӕ йын ӕз дӕр дзуапп раттин: 
«Уымӕн, ӕмӕ уый дӕр йӕхи хуызӕн нал у. Цы уыд, уымӕй йӕм тӕпп 
дӕр нал баззад». Дӕ фарн мын бирё уӕд, дӕ рынтӕ, фӕлӕ мӕнӕй 
равзӕрдис, уый дӕр мӕ нал уырны. Ӕвӕццӕгӕн ын хъазгӕмхасӕн 
ӕмӕ сусӕгӕй йӕ хъуыры цыдёр хъылматӕ фӕуагъта, ӕмӕ ӕндӕр 
джиппы ацъыллинг ласта. Минёты ныгуылинаг хъыбылӕн цас диссаг 
у ахӕм митӕм сарӕхсын! Айдагъ йӕ тӕфагӕй нӕ лӕджы зӕрдӕ 
дзыхълӕуд куы ныккодта…

Евджин ӕдзынӕгӕй хъуыста сыхаг зӕронд усы ныхӕстӕм ӕмӕ 
та-иу йӕ сӕр батылдта, ома, мӕ кӕнӕг иунӕг Хуыцау, уый цавӕр 
адӕймаджы мыггаг у дӕ чындз?! Сӕна дӕр-иу ёй уайтагъд фембӕрста, 
ӕмӕ йын ӕхсызгон уыд. Гъестӕй нӕлгоймаг фӕстагмӕ куы бахудт, 
уӕд ӕм ӕндӕр цӕстӕнгас фездӕхта ӕмӕ дын афтӕ.

–Уый хъазыны хъуыддаг нӕу, дӕ рынтӕ, фӕлӕ бындурхалӕг. Нӕ 
гуырд къамбецы рӕуӕдӕй сабырдӕр у ӕмӕ, куы зӕгъын, Бедолон 
ын цавӕрдӕр галиумӕгӕнӕнтӕ бануазын кодта. Цыппӕрӕмы (мӕнӕ 
айӕды цы цыппӕрӕм аивгъуыдта, уымӕй зӕгъын) Олинкатӕм 
фӕсмын цъындайаг ӕлвыстон, ӕмӕ уыдон дӕр суанг сӕ зӕронд 
мӕрдтӕй ард бахордтой, уыцы митӕй, дам, ахӕм гӕнӕнтӕ ис, ӕмӕ 
нӕлгоймаг йӕ сылгоймагмӕ схуыст ныхас нӕ, фӕлӕ фӕстӕмӕ 
фӕкӕсын дӕр нал фӕуӕнды. Ӕз та ма, мӕгуыр мӕ бон, мӕ фырты 
мӕхимӕ цӕст дарын кӕнын. Уыдӕттыл ма куы уаид, уӕд Бедолонмӕ 
иу ныхас сдзурын уӕддӕр бауӕндыдаид, уатӕй мӕ кухнамӕ куы 
расырдта, уӕд. Мӕрдтыстӕн, хъыпп-сыпп ӕм не сфӕрӕзта. Гъеныр 
ма мӕ ӕддӕдуармӕ иу къахдзӕф хъӕуы, ӕмӕ та мӕ уым дӕр куы 
бамидӕг ласа, уӕддӕр мӕ фырт дурын цырты лӕуд кӕндзӕн ӕнцад-

ӕнцойӕ. Зӕнӕг, дам! Цы сӕ кӕныс уыцы зӕнӕгӕй? Чердӕм дӕ 
хъӕуынц? Цӕмӕй дын дӕ фырт йӕ усы дзыхӕй дӕ хӕдзар ныууӕй 
кӕна ӕмӕ дын мыды къусӕй зӕрдӕ бавӕра, стӕй хауӕггагмӕ 
ӕрцӕуай?.. Мӕ хӕдзары аргъ мын ӕд бынтӕ смарзтой, ныр мын 
сау дзулы къӕбӕр дӕр нӕ дӕттынц, афтӕмӕй мӕ, фӕтӕген ӕмӕ 
ӕхсӕндӕтты тӕфӕй сулӕфӕн дӕр кӕм нӕй, уырдыгӕй ӕртӕ уатмӕ 
бакӕсын дӕр нал уадзынц. Ӕниу, ӕвӕдза, кӕй зӕрдӕ зӕгъы, дӕ 
фӕцъындмӕ дын чи кувы, уый размӕ бацӕуын... Игӕрхӕлд фӕуӕд 
– уый йын мӕ хуыздӕр арфӕ! Райсомӕй куыддӕр бон ӕрбацъӕх 
вӕййы, афтӕ йӕ уаты дуар разыхъхъыр кӕны ӕмӕ нӕ гуырдмӕ 
бадзуры: «Уӕуу, Дӕ удылхӕцӕджы хъуыры!.. – ӕгас ма у. Ахӕм ма 
дзы зӕронд хъындыр уа: уӕдӕ куыннӕ комы мӕлын!.. Ӕмӕ мын сар 
дӕ къона кӕны: дӕ бызгъуыртӕ уд кӕд схондурӕй конд у, уӕддӕр 
дын ӕй ӕз сласдзынӕн! Кӕдмӕ быхсдзынӕ къӕхты бын?!»

– Цавӕр у, йӕ цӕсгом бынтондӕр бахордта?– галы цӕстытӕй 
кӕсы, афтӕмӕй афарста Евджин.

– Хуыцауы фыдӕх мӕ уӕд, кӕд мӕ ныхӕстӕй иу дӕр мӕнг у.
– Ӕмӕ дӕуыл та не 'ууӕндын, цы...
– Гъе уӕдӕ мӕм ӕххӕст байхъус, дӕ рынтӕ... Иубон куы уыдис, 

уӕд та мӕм сывӕллӕттӕн сӕ хистӕры ӕрбарвыста, мӕнӕй уый-
ма бафӕрс, мӕрдты бӕстӕм, дам ӕй фӕндаггӕгтӕн цытӕ хъӕуы? 
Ницы мӕ, зӕгъын, хъӕуы. Мӕнӕ дӕ Лӕгтыдзуар куынӕуал 
сулӕфын кӕна, уӕд ма дын дӕ ингӕнмӕ фаджыс чи фӕхӕсдзӕн, 
цӕмӕй йыл хӕмпӕлгӕрдӕг хуыздӕр зайа, уый тыххӕй. Цу ӕмӕ, 
зӕгъын, гъе афтӕ бамбарын кӕн дӕ мадӕн... Фыддӕртӕ сдзуринаг 
уыдтӕн, фӕлӕ сывӕллонӕн уыдӕттӕ чи уӕндыд... Уӕвгӕ, йӕ цот 
дӕр йӕхицӕй хуыздӕр не сты. Мах тугӕй сӕм иунӕг ӕртах дӕр 
нӕ фӕхӕццӕ, ӕндӕр уыдонӕн сӕхи бӕсты сӕ мад нӕ хӕлиудзых 
гуырдмӕ папӕйӕ нӕ дзурид. Папӕ! Уый та йын цавӕр папӕ у?! Нӕ 
гуырдӕн йӕ ус у, йӕ чызг у, уымӕн ницы иртасын! Хъус, ӕмӕ та 
йын афтӕ фӕкӕны: « Папӕ, дӕ цуры зноны хъӕрмхуыппы бынтӕ 
дӕ къӕпсыр мадӕн адӕтт, уӕддӕр нын калинаг сты». Гъеуӕд ӕм, 
мӕ хур, мӕ фырт нӕ бауырдыг уыдзӕн ӕмӕ йӕ не 'рфӕрсдзӕн 
«Уыдон та дын чердӕм ныхӕстӕ сты, цъаммайраг?» Мӕрдтыстӕн, 
уымӕй ӕндӕр чи уыдаид, уый йын йӕ дзурӕнтыл тӕвд ӕртыскӕн 
сӕвӕрид. Фӕлӕ цӕмӕн хъуамӕ рахӕца йӕ мады сӕрыл, кӕд ӕмӕ 
йӕм Бедолон папӕйӕ дзуры, уӕд?.. Исты дзыхы радавгӕ Бедолон 

у! Уымӕн йӕ хо нӕрдӕй афтӕ ныййӕдтӕ – ныддымст, ӕмӕ йыл 
боцкъайы тӕлытӕ куынӕ сӕвӕрой, уӕд ӕй арӕмудзынмӕ бирӕ 
нал хъӕуы. Ӕмӕ, дӕуӕй афтӕ, цӕмӕй ахӕмтӕ ныцци? Сусӕг 
хойрагӕй. Бавдӕлд ӕмӕ йе 'фсинӕн йӕ дзыхмӕ къӕбӕр сисын нал 
уагъта. Йӕхӕдӕг та дыууӕ комыкъулӕй – ӕфтъӕргӕ, ӕмӕ тӕнӕй-
ӕндӕрӕй фиуы бын фесты. Уыйразмӕ та сӕ рухс калд. Хӕрам дӕм 
чи у, уый ныртӕккӕ уыцы ӕнамонд ӕфсинмӕ бакӕсӕд: афтид 
стджытӕ ӕмӕ ма йыл ӕнхъырдтӕ царм баззад. Уӕвгӕ, мӕгуыр, 
ӕгӕр дӕр ма куы быхсы – нӕ бирӕгъӕй йӕ лӕбурагдӕр хоны. 
Сӕ Минӕт мад сын йӕхи дыууӕ къухӕй сӕ цӕстытыл бахӕцӕд 
мах тӕригъӕдӕй!.. Ӕдзӕсгӕмттӕ! Знон уыдис, ӕви ӕндӕрӕбон, 
уӕд, дам, радио дзырдта... Гъеныр, ома, мах хуызӕтты тыххӕй: 
зӕрӕдтӕй сӕ цот ӕвзӕр цӕст кӕмӕ дарынц, ахӕмты кой кодтой. 
Бедолон куыддӕр уый айхъуыста, афтӕ нӕ гуырдыл фӕтъӕлланг 
ласта: «Ма йӕ хъӕр кӕнын кӕн!» Ома – радиойы. Мӕгъа, фӕлӕ мах 
цы хицауад зонӕм, уыцы хицауад уымӕн ӕвӕрд нӕу, ӕмӕ йын йӕ 
дзыхыл исчи ныххӕца. Кӕддӕриддӕр рӕстдзинад ӕрцагурдзӕн. 
Раст нӕ зӕгъын, дӕ рынтӕ?

– Уӕллӕ-гъи, ӕнӕмӕнг афтӕ! – сразы ис Евджин, ӕмӕ, цыма 
зӕронд ус ӕрмӕстдӕр уыцы дзуапп фехъусынмӕ каст, арфӕтӕ 
фӕкодта ӕмӕ ацыд.

ГӔУЫСОН ТЕАТРЫ УЫДИС
Сӕрдӕн йӕ налат афон, сусӕн бон арвы астӕуӕй, тӕмӕнтӕ калгӕ, 

йӕ тынтӕ фӕйнӕрдӕм цы сӕнтурс хур калдта арвы ӕнӕкӕрон 
быдыртыл ӕмӕ зӕххы фӕтӕн риуыл, уый ныр йӕ ныгуылӕн 
фӕндагыл хӕхты цъуппытӕм куы 'рхӕстӕг, уӕд куыддӕр фӕтугхуыз, 
фӕлӕ йӕм уӕддӕр цӕстытӕ комкоммӕ кӕсын нӕ фӕрӕзтой. 
Марадз-зӕгъай, кӕд искуыцӕй дымгӕйы цъыртт змӕлыд. 

Фӕлӕ дын, кӕйдӕр загъдау, ӕниу зӕххыл куы атулид хур, 
уӕддӕр дын иу афон рӕсугьд, тымбылгопп кӕрз бӕласы бынмё, 
кӕрӕдзимӕ гӕсгӕ, ма фӕзыной Ануси, Хамбе ӕмӕ Гӕуысон, – ӕртӕ 
сыхаг зӕронд усы. Ӕвӕдза, зӕгъгӕ, сӕ исты стыр циндзинады, йе та 
зианы фӕдыл ацӕугӕйӕ, кӕрӕдзи фенынӕн рӕстаг нӕ фӕци, ӕцӕг 
диссаджы ныхӕстӕ сӕм уый фӕстӕ рауайы.

Ныхас хосгӕрдӕн цӕвӕг фесты!.. Ӕмӕ, хабӕрттӕ кӕрдгӕйӕ, 
цы уыгӕстӕ рауайы, уыдонӕн ма фӕстагмӕ сӕ мӕкъуылы цъуппыл 
иу куырис ӕрсадзынц Хъараты Алиханы ус Косерханы койӕ: 
«Ӕллӕх, Косерхан! Ӕллӕх, дӕ бындур ныззила! Дзых хӕрынмӕ нӕ 
ракурдзынӕ, къах цӕуынмӕ, ӕндӕр цы нӕ ракурдзынӕ, иу ахӕм дын 
куынӕ ис?» – зӕгъгӕ.

Гъемӕ ма мах дӕр куы ракӕнӕм Косерханы кой, уӕд цӕфыл 
рӕхуыст бафтаудзыстӕм, стӕй зӕрдӕхудт дӕр у, ӕмӕ маст райсыны 
бӕсты сын фӕлтау сӕ ныхас кӕронмӕ ахӕццӕ кӕнӕм. Фыдгул ма 
искӕй фыдгой ракӕна. Дӕхицӕй сыхырна сараз ӕмӕ алы бырон луар, 
уый дӕлӕмӕ дӕр ӕмӕ уӕлӕмӕ дӕр мисхалы аргъ хъуыддаг нӕу...

О, ӕмӕ дын Гӕуысон горӕтӕй къуыри балцы фӕстӕ, 
дзыхъхъыннӕуӕг сӕрбӕттӕн йӕ урс дзыккутыл баст, афтӕмӕй 
куы ӕрыздӕхид, уымӕй дӕр – автобусы, ӕмӕ абон йӕ уарзон 
сыхӕгтӕ Ануси ӕмӕ Хамбейы фарсмӕ зӕрдӕргъӕвдӕй куы бадид. 
Ныр дзы сусӕггагӕй куы ницы и: зӕгъгӕ кӕд ницы кодта, уӕддӕр 
хъӕлдзӕгхуыз йӕ уарзон ӕмбӕлтты фендӕй уыд. Уыдон та йӕ 
гачъынырдӕм фембӕрстой ӕмӕ йӕм, ӕвӕццӕгӕн, уымӕн алыхуызон 
ныхӕстӕ скодтой.

– Цӕуылнӕ балц кӕнай, Зӕрӕда! Ахӕм чызджычызг дын схӕццӕ 
Уӕрӕсейӕ, уӕларвӕй сызгъӕрины къӕртт ӕрхауӕгау, – йӕ чызгон 
номӕй йӕм сдзырдта, мидбылты худгӕйӕ, Хамбе.

– О, мӕ хур, о! – Хамбейы ныхӕстыл « о» загъта Ануси дӕр.
– Мӕнӕн та, мӕ игӕр ын айхӕла, мӕ иунӕг дарӕг фырт дӕр бабын 

ис хӕсты... Айдагъ мӕнӕн кӕм, фӕлӕ бирӕтӕн.
Гӕуысон, йӕ къухтӕ йӕ дӕлӕрмтты даргӕйӕ, къулсӕрӕй ӕдзынӕг 

кастис, сӕ цъиуджын карк-иу йӕ мидбынаты куыд ракафӕгау кодта, 
йӕ цъиутӕм сидгӕйӕ, уымӕ. Хинымӕр ахъуыды кодта, зӕгъгӕ: «Фе-
стон ӕмӕ сӕ хӕдзары 'рдӕм баздахон, ӕгуыдзӕгдзинады тыххӕй мын 
сӕ Къацты ногзад дзӕргъ куы рауидза»... Фӕлӕ дзы карк уайтӕккӕ 
дӕр ӕрбайрох, йӕ цӕстӕнгас кӕрзы бӕзджын цъӕх сыфтӕртӕм 
систа, чысыл къуырф цӕстытӕй тагъдгомау атъӕбӕрттытӕ кодга 
ӕмӕ байдыдта ахӕм ныхас кӕнын:

– Мӕнӕн дӕр цы фӕци, уый фӕци хӕст. Мин азы дӕр ӕй 
куынӕуал фенид мӕ цӕст!.. Фӕлӕ мын уӕддӕр Уарзет нӕхирдыгонау 
кӕй нал дзуры, уый иууыл мӕстытӕн дӕр маст рауад. Иунӕг Хуыцау 
ыл галиумӕ базыртӕ базайын кодта, ӕмӕ Баранцофӕй куы сыздӕхт, 

уӕдӕй абонмӕ иу ныхас иронау нал хауы йӕ дзыхӕй. Уӕд искуы 
ахӕм ӕмбисонд ӕрцӕугӕ федтат?! Сымах дӕр урс дадалиты онг куы 
фӕцардыстут. Афтӕмӕй мӕ горӕтмӕ йӕ фӕдыл ахӕр-хӕр кодта. 
Мӕрдтыстӕн, кӕстӕр чызг Дибӕ ма немӕ цыд нӕ фӕцис, зӕгъгӕ, 
уӕд чердӕм цы чындӕуыдаид, уымӕн ницы иртасын. Цӕй, куыд, 
дӕ хорзӕхӕй, ныхас куы нӕ ӕмбарай, уӕд? Иронау ӕм сдзырдтай, 
уӕд «не понимайт», зӕгъгӕ, фӕкӕны, ӕмӕ, марадз, цу!.. Дибӕйӕн 
йӕ хъусы дзурын: цы, зӕгъын, хоны, цы уый, «не понимайт»? Нӕ, 
дам дӕ ӕмбарын, нана, иронау, ома, – Дибӕ дын мын афтӕ... Уӕд 
дӕ хӕрз мадымады ныхас мауал ӕмбар!.. Фӕлӕ, иннӕрдӕм куы 
дзурӕм, уӕд ӕнӕуи та хорз у, удыхъӕдӕй уый хуызӕн бирӕ нӕй, – 
ӕцӕг сызгъӕрины къӕртт! Рӕдау, зӕрдӕ алхӕнынмӕ дӕсны. Уый 
махӕн марозинӕйӕ кӕй бахӕрын кодта, адджын донӕй нын кӕй 
фелхӕдта!.. Иу ныхасӕй, къӕхтыл дӕр ма гуыбынтӕ уыд, зӕгъгӕ, 
уӕддӕр капеккыл фӕстӕмӕ нӕ фӕхӕцыдаид. Ӕниу дын нӕ уыцы 
бон уырыссаг театры нӕ бамидӕг ласта?

Ануси ӕмӕ Хамбе лӕмбынӕгӕй хъуыстой Гӕуысоны ныхӕстӕм, 
фӕлӕ куыддӕр театры кой сӕ хъустыл ӕрцыд, афтӕ, цыма Хамбе 
рагӕй дӕр уымӕ ӕнхъӕлмӕ кастис, уыйау тагъдгомау фӕкодта йӕ 
ныхас:

– Кӕса, кӕса, кӕса!.. Ныр амӕн йӕ фыд къогъодзийы сыррыттӕй 
дӕр тӕрсгӕ кодта, ай та мын, мӕ хур, театры балӕууыд...

– Фӕлӕуу-ма, уаих ӕрбауинӕггаг, диссаг дзурын, диссаг! – 
худгӕйӕ загъта Гӕуысон, ӕмӕ йӕ цӕсгомы ӕнцъылдтӕ ноджы 
арфдӕр тӕлмытӕ фестадысты. Бацыдыстӕм дын, мӕ хур акӕнат, 
театрмӕ. Уарзет йӕхӕдӕг разӕй, ӕз йӕ фӕстӕ, Дибӕ та мӕ 
фӕдыл. Ӕллӕх, уӕ бындур ныззила, уӕдӕ цы ӕндӕрхуызӕн сысты 
ног адӕм! Амӕй уый арӕзтдӕр, уый аивдӕр, ӕмӕ дыууӕрдӕм 
кӕнынц, цӕстытӕ йӕм нӕ лӕууыдысты, ахӕм рухс агъуысты. 
Мидӕгӕй дзы дукани нӕй, ӕмӕ уый адӕймаг йӕхи дыууӕ цӕстӕй 
куы нӕ фена, уӕд зын бауырнӕн у! Гъе, ӕрмӕст кӕй балхӕнынц, 
уый сылӕй, нӕлӕй ӕнӕ 'фсӕрмӕй хӕрын кӕй байдайынц, уый 
сын  мӕ зӕрдӕмӕ нӕ фӕцыд. Уаих ӕрбауинӕгтӕ, дыдын дӕр 
ма йӕ хӕринаг чыргъӕдмӕ хӕссы, уӕд сымахӕй алкёмён дӕр – 
галуантӕ, ӕмӕ дӕ гуыбын дӕ хӕдзары байдзаг кӕн! Ӕндёр дӕ 
хӕрын адӕмы 'хсӕнмӕ кӕдӕм хӕссыс? Мӕгъа, кад ёз мӕхӕдӕг 
ӕнӕфенд дӕн, ӕмӕ мӕ Лӕгтыдзуар искӕй тӕригъӕдёй бахизӕд, 

се 'ппӕтӕн ахӕм уайдзӕф бакӕнӕн нӕй, раст зӕгьгёйё. Гъӕйтт-
мардзӕ, зӕгъгӕ ма чи зоны ирон ӕгъдӕуттӕ, ахӕмтё дӕр – бирӕ. 
Ихх, анассыны! Уым иу сауӕрфыг рӕсугъд уыд! Иу йӕхи карӕн 
лӕппу йемӕ ныхӕстӕ кодта аивӕй ӕмӕ, ӕвӕццӕгӕн, йе 'фсымӕр 
уыд – ёнгёсгё уыдысты... Раст мӕ зӕронд уд йемӕ баззад. Тӕхуды, 
зӕгъын, мӕхинымӕры, ныр иу ахӕм зӕды дӕ сыхбӕстӕм чындзён 
ӕрцӕу-цӕу кӕн!.. Гъе, стӕй мын, мӕ хур, уыцы хъуыдытӕ куыд 
кодтон, афтӕ цыдӕр ӕрбаци ӕмӕ, чердӕм фӕаууон, Хуыцау 
зоны… Алырдыгӕй дзӕнгӕрджытӕ ныззӕлланг ластой, ӕмӕ ма 
дзы, куыд фӕзӕгъынц, цӕвӕг марӕджы равзӕрстаид?! Ӕддӕг-
мидёг фемхӕццӕ сты адӕм – чи иуырдӕм, чи иннӕрдӕм... 
Мӕхинымёры дзурын: ам ӕнахуырӕй фӕдзӕгъӕлӕн бирӕ нӕ 
хъӕуы, ёмё Дибӕйы цонгыл фидар хӕцын... Ныр та, зӕгъын, 
кӕдӕм цӕуём, Дибӕ? Ӕмӕ, дам, ысс, хъуыддаг йӕхӕдӕг йӕхи 
амондзӕн, мёнё уал Уарзеты фӕстӕ цом. Ныр Уарзет та, мӕ хур, 
дӕлӕ Уёрёсейы алы диссагыл нӕ сахуыр ис ӕмӕ номы тыххӕй, 
ӕвӕццёгён, билетты зынӕргътыл ӕхца анымадта. Йӕхӕдӕг 
сыл ахуыр у, ёмё бынӕй кӕмдӕр сбадт, фӕлӕ махӕн Дибӕимӕ  
бӕрзонддёр ӕмӕ зынаргъдӕр бынӕттӕй ӕрӕлхёдта. Мах дӕр сыл, 
цингӕнгӕйӕ, куыннӕ ӕруагътаиккам нӕхи... Ӕллёх, уӕ бындур 
ныззила, уӕдӕ цы диссаджы арӕзтытӕ скӕнынц театры агъуыстӕн, 
цы?! Фӕйнӕрдӕм акӕсай – адӕм, бынмӕ ӕркёсай – адӕм, хӕрдмӕ 
скӕсай – адӕм... Разӕй та – гъӕйтт-мардзё хъӕдабӕйӕ ӕмбӕрзт, 
– мӕнӕ бутъро мӕйдар ӕхсӕв куыддёриддӕр мӕнгсыгъд кӕна, 
уыйау ӕрттывта. Гъе, стёй дын, мӕ хур, фын фенӕгау сабыргай 
йӕхи хӕрдмӕ систа ёмё цыдӕр ӕрбаци. Цӕстфӕлдахӕн митӕ 
кӕд сты, ӕндӕр дзы куынё адӕймаг разынд, куынӕ ӕндӕр исты, 
уӕд ӕмбӕрзӕн йӕхигъдауӕй йӕхи куыд систа? Дибӕ, зӕгъын, 
мӕ уд дын уайы. Ацы хидёйдзагӕй дӕ дымгӕ куы ныццӕва – 
ӕмбӕрзӕн чердӕмдӕр фӕаууон, фӕсте та дзы къул нӕй, ӕмӕ ныр 
къуыззитт кӕндзӕн дымгё. Ноджы та ам, ӕвӕццӕгӕн, къӕвда 
уыд, ӕмӕ дӕлӕ хӕхты сёртё фӕурс сты митӕй... Ӕхгӕд, дам, 
у, нана, ис дзы къул. Цӕй къултё мын, зӕгьын, кёныс, дӕлӕ 
арвӕй, мӕйӕ, стъалыйӕ куы зынынц, уёд. «Уыдёттӕ конд сты, 
конд, нана», – афтӕ дын мын Дибӕ. Акса! Чысыл уӕвгӕйӕ дӕр 
мӕ йӕ зӕрды асайын уыд... Цыма, зӕронды бонтӕм фӕцардтӕн 
ӕмӕ уыйбӕрцытӕ не 'мбарын... Гъы, ёнахуыргонд дӕн, театры 



96

дӕр фыццаг хатт сӕмбӕлдтӕн, фӕлӕ, цӕстӕй цы уынон, уый 
раиртасынмӕ дӕр нӕ арӕхсын? Ӕз цы нӕ зонын, уый – уырыссаг 
ӕвзагыл нӕ сахуыр дӕн ӕмӕ йыл сӕтгӕ дӕр кӕнын. Мӕрдтыстӕн, 
«ӕри-ма» дӕр не 'мбарын ӕмӕ «гъа» дӕр уырыссагау. Хӕснаджы 
тыххӕй мӕ бафӕрс ныртӕккӕ, театры кӕй ӕвдыстой, уымӕй цы 
бамбӕрстай, зӕгъгӕ, уӕд чысыл цыдӕртӕй дарддӕр ницы. Уый 
дӕр се змӕлдмӕ гӕсгӕ. Гъеныр дзы, мӕ хур, иу бурхил зӕронд 
зокъо рацыдис адӕмы размӕ, ӕмӕ йӕ рондзимӕ скалай, уыйбӕрц 
та йӕ хъуыры куыд ацыди хӕрд ӕмӕ нозт?! Дыууӕрдӕм-иу куы 
адзой-дзой кодта, куы-иу ныххӕкъуырцц кодта ӕнӕфсармӕй адӕмы 
раз! Адӕм дӕр ын цы фесты, уый фесты: хорз ын фӕхудтысты йе 
'взӕрдзинадыл, ныр мын Дибӕ та мӕ фӕрстӕ куыннӕ ссау кодта 
йӕ рӕбыныкъӕдзӕй: «Мӕ дыууӕ къахы фӕхауынц, нана, ӕмӕ ма 
цы фӕуон? Нылхъывта мӕ мӕ къахы дарӕс», – афтӕ-иу. Кыс, ныр 
хъал сысты, хъал, мӕ хур, адӕм! Ӕндӕр ма кӕд ӕз нӕ дзырдтон 
Дибӕйӕн, дӕ ирон дзабыртӕ скӕн, зӕгъгӕ, фӕлӕ дын бакоммӕ 
каст? Ныллӕууыд, мӕ хур, ӕмӕ йӕхи куыддӕриддӕр фӕндыд, афтӕ 
бакодта ӕмӕ йӕ ног тъӕпӕнзӕвӕт туфлиты фӕраст. Уый нӕ, фӕлӕ 
ма уым дӕр мемӕ сбыцӕу ис. Ӕз ын афтӕ: «Фелвас уал, Дибӕ, дӕ 
дзабыртӕ. Дӕ цъындатӕ дӕр хид сты, ӕмӕ уал сӕ мӕнӕ дӕ размӕ 
ӕрцауындз. Дӕ къӕхтӕ дӕр баулӕфдзысты, стӕй, цалынмӕ цӕуӕм, 
уӕдмӕ кӕд цъындатӕ дӕр хус кӕниккой». Ӕмӕ, дам, нана, «не 
культурнӕ», уӕд ӕй чи ардыдта зулмӕ? Фӕлӕ сӕ уӕддӕр фелвӕста 
ӕмӕ сӕ ӕрцауыгъта. Ӕфсарм хорз у, фӕлӕ, кӕйдӕр загъдау, 
адӕймагӕн йӕхи удӕй зынаргъдӕр ницы ис, ӕмӕ ныр, зӕрдӕхудтӕй 
тӕрсгӕйӕ, дӕхи маринаг дӕ? Уӕдӕ уым адӕмы размӕ чи рацӕуы, 
уыдонӕн, кӕд хъазгӕ кӕнынц, уӕддӕр кӕрӕдзийӕн батӕ 'мӕ 
хъӕбыстӕ кӕнын ӕхсӕр асӕттӕгауӕй уӕлдай куынӕ у!.. Хорз у 
алцыдӕр, бӕргӕ, фӕлӕ дзургӕ цы кодтой, уымӕн Хуыцау – дӕсны. 
Кӕд кӕрӕдзийӕн алывыдтӕ калдтой, уӕддӕр сын мӕ дыууӕ хъусы 
– а-ба-бау! Ӕмӕ мыл уайтагъд хуыссӕг фӕтых ис, царӕй зӕхмӕ 
ӕркув-ӕркув райдыдтон. Гъе, стӕй мыл, мӕ хуртӕ, цӕмӕй тарстӕн, 
уый куы 'рцӕуид. Зӕронд цы Хуыцау ӕрхъуыды кодта, уый дӕлӕмӕ 
ӕрхауӕд. Табу уӕ фарнӕн, Дибӕйы хъусы дзурын, зӕгъын, чысыл 
фӕгӕдзё кён, ӕз кӕртмӕ акӕсон. Уый дын иу-дыууӕ нал загьта, 
фӕлӕ бынмё, Уарзетмӕ, хъӕлӕсыдзагӕй дзуры:

(Кёрон Равдысты фёстё)

– Уарзетхан! Мӕнӕ нанайы хуыссӕг ӕрцахста, стӕй йё кӕртмӕ 
акӕсын дӕр фӕнды!

– Ысс, зӕгъын, урс Аларды дын дӕ хурхы уадындзтӕ стона, цавӕр 
фӕдис у?! Фӕхудинаг мӕ кодтай ӕнахуыр адӕмы 'хсӕн, хъомты рын 
дыл сыста! Иу ныхасӕй, адӕмы мӕм ӕркӕсын кодта. Туй, налат, 
къӕйных сывӕллӕттӕ!.. Раст ын бындзабадӕгауӕй уӕлдай нӕ 
фесты мӕ ныхӕстӕ. Ӕрмӕст, мидбылты худгӕйӕ, йӕ къахыдарӕс 
кӕныныл фӕцис. Ныр цырӕгътӕ уыциу тӕпп нылластой, ӕмӕ – 
бонӕй цы кӕныс ахӕм рухсы цур! Адӕм рагуылф кодтой. Цу ӕмӕ 
сыл слест кӕн. Кӕд дзы ӕгуыдзӕгдзинад ӕмӕ ӕвзӕр хӕдзардзины 
аххосӕй сыхӕгтӕм цолпыгур чи ацӕуы, ахӕмтӕ дӕр уыдис 
Косерханау, уӕддӕр сӕ цӕстӕнгас махырдӕм арӕзт уыд. Уарзет 
дӕр, мӕнӕй цыфӕнды фӕуӕд, фӕлӕ фӕкъӕмдзӕстыг, куыд 
бамбӕрстон, афтӕмӕй уыйас ницы бафӕрӕзта схуыст ныхасӕй 
Дибӕмӕ адӕмы 'хсӕн, йӕхи фӕурӕдта, ӕмӕ «пайдом», зӕгъгӕ, 
цӕуыныл фестӕм. Гъе, уый уын мӕ театры хабӕрттӕ. Цӕй, истытӕ 
ма уын радзырдтаин, фӕлӕ цон... Тъӕпӕнгӕрдӕгӕй цӕхдон 
акӕнон, зӕгъгӕ, ӕмӕ мё хуырх уӕларт фӕуагътон. Кӕд афонмӕ 
пецы хай бацис, уӕддӕр цы бӕрӕг ис. Нӕ лӕг, мӕ хур акӕнат, 
уымӕй хуыздӕр ницы уарзы. Гогызы фыд дӕр, дам, мӕ дзыхмӕ не 
схӕсдзынӕн уый цур. Цон, зӕрдырай ут! – загъта Гӕуысон ӕмӕ, 
йӕ зӕронд къёдз астӕу куыд гуыбырӕй систа, афтӕмӕй араст ис, 
йӕ къухтӕ йё фӕсонтӕм баппаргӕйӕ. Иухатт ма фӕзылд ӕмӕ йӕ 
ныхӕстӕ балхынцъ кодта:

– Кыс, уӕ дыууӕйӕ йыл ныхасмӕ чи фӕхӕст уа, уый ма-иу 
Уарзетӕн бауайдзӕф кӕнӕд, мадӕлон ӕвзагӕй мауал дзур, уый аив 
нӕу, зӕгъгӕ.

– Хорз, хорз... Зӕрдырай у, зӕрдырай, Гӕуысон. Бирӕ хабӕртё 
нын фӕкодтай. Зӕрондӕй та уӕддӕр куыннӕ сӕтты дӕ хъазён ныхас, 
дӕ хъӕбулты рухсӕй бафсӕдай! – йӕ фӕдыл ма сдзырдтой Хамбе 
ӕмӕ Ануси, стӕй уыдон дӕр цыбыр, уӕззау къахдзӕфтёй сӕ фӕйнӕ 
хӕдзармӕ афардӕг сты кӕрз бӕласы бынӕй.

САСИАТЫ Ислам
                                                    

РАГБОНТЫ УАРЗТ ЁМЁ ХЪЫГ
                                                    

ЦӔМӔЙ ХӔХБӔСТЫ 
МА БАХУЫСКЪ УА ЦАРД

Дӕн тихалӕг стыр ӕрдзы хъӕбысы.
Хъызт дымгӕтӕм ӕз байдайын ӕхситт.
Ӕрмӕст мӕ ирдгӕ уый тыххӕй фӕузы, –
Фыды уӕзӕгыл рацӕуа мӕ хид.
Цӕмӕй дзы ‘взартӕн ног мыггӕгтӕ ‘ппарон, 
Цӕмӕй дзы хъуыса булӕмӕргъы зард, 
Ӕрдзон тыхтӕ мӕхи тыхимӕ сбарон, 
Цӕмӕй хӕхбӕсты ма бахуыскъ уа цард.

Дӕргъӕвс, 2002 аз

* * *
Сихорафон ӕз фыййауӕй 
 Хордтон аходӕн.
Иу рӕсуъд цъиу та мӕ фарсмӕ 
Кодта зарджытӕ.
Ӕз ын дзулы муртӕ згъалын:
– Рацу, ауидз сӕ.
Уый мӕ раст цыма ‘мбары, – 
Зӕрдӕ бахъӕлдзӕг.
Ис, ӕвӕццӕгӕн, хӕрз хӕстӕг
Ам йӕ агъуыстон.
Сыффытт, ӕмӕ базырты хситт 
Уайтагъд айхъуыстон.
Заргӕ цъиуы хуры хъарммӕ
Уари ацахста.
Цыргъ дзӕмбытӕй фӕлмӕн пӕкъуы 
Уайтагъд акалдта.
Фестадтӕн рӕвдз. Лӕдзӕг фехстон 
‘Наккаг тугдзыхыл,

Цъиу йӕ дзӕмбытӕй ӕрхаудта, 
Сӕмбӕлд кӕрдӕгыл.
Ризгӕ къухӕй зӕххӕй систон 
Зарӕггӕнӕджы.
Уыцы минут ӕй ӕмбарын –
Me ‘ххуыс байрӕджы...
Чи цы зоны царды 'фсисӕн 
Райдзаст уалдзӕджы.

МЫСИНӔГТӔ

Дидинджытӕ уарзтон ӕмӕ уарздзынӕн. 
Малусджытӕ миты бынӕй къахдзынӕн. 
«Гуда»-йӕ», «Фыййаулӕдзӕг»-ӕй хъаздзынӕн,
Фӕллад къӕхтӕн ӕз уыцы ‘фхӕрд ныббардзынӕн.
Тар фӕлмӕй мӕ сабибонтӕ мысдзынӕн, 
Стъалытӕ «Чызджыты хох»-ӕй исдзынӕн, 
Сӕрвӕты уӕрыччытӕ фӕхиздзын, 
Зымӕгмӕ цъӕх-цъӕхид хос ссивдзынӕн. 
Рагуалдзӕг куы къахон ӕз стъӕлхатӕ, 
Хорз ӕмгар, уӕд мын-иу уайдзӕф ма бакӕ, 
Сӕрсӕфӕнтӕм искӕд бон куы сфардӕг уон,
Дзӕбидырты фаллаг дагътӕм куы атӕрон. 
Хӕхты хъӕбул, бацыдтӕ дӕ катайы. 
Цъититыл фӕстаг хуры тын атайы... 
Ӕрдзон лӕгӕт – ӕхсӕвиуат цуанонӕн. 
Мысинӕгтӕ, зӕрдӕлвасгӕ сымах домын.

ХӔХТЫ МАЛУСӔГ
Токаты Алиханӕн

Рагуалдзӕг малусӕг салд зӕххӕй сӕрттывта, 
Зӕрдӕты бауагъта цин.
Уалдзӕджы минӕвар зымӕгӕй бадомдта:
– Мауал у зӕххӕн ӕфсин.
Ноджы фӕсхохӕй бӕлццон дымгӕ 'рбахаста 
Малусмӕ уардиты тӕф.

Малусӕг адджын тӕф хӕхбӕстыл байтыдта 
Уыцы къӕвдаджын ӕхсӕв.
Басидтис уадымсмӕ: «Радым нӕ хъӕпӕнтыл, – 
Стайа нӕ дӕттӕн сӕ салд.
Уадз ӕмӕ анхъӕвза уалдзыгон тъӕпӕнтыл 
Ӕнусмӕйы цинӕйдзаг зард».
Райсом куы рабон и, хӕхтыл куы амбӕлыд 
Уалдзыгон хурӕн йӕ тын,
Кӕрдӕджы астӕуӕй малусӕг нал фӕзынд, – 
Стыдта йӕ ӕхсӕвы рын.
Малусӕг бирӕ нӕ цӕры нӕ хӕхбӕсты –
Авӕййы сонт хурмӕ хус,
Фӕлӕ, Алихан, цӕрыс ды нӕ зӕрдӕты, 
Ноджы цӕрдзынӕ ӕнус.

* * *
Рагъыл кӕркусӕг кӕм зайы, 
Хӕрис кӕм калы цӕссыг, 
Уырдӕм мӕ арӕх фӕсайы 
Рагбонты уарзт ӕмӕ хъыг. 
Ам ис мӕ бӕллицты суадон, 
Ацы ран райгуырд мӕ цин, 
Ам мӕ ысхуыдта йӕ уарзон 
Хӕхты рӕсугъддӕр ӕхсин... 
Ног та дзы дидинтӕ ‘рттивынц, 
Зӕрдӕмӕ хъары сӕ тӕф. 
Риуы та тымыгътӕ ниуынц... 
Рухс бон мын фесты ӕхсӕв... 
Суадон... Йӕ хӕл-хӕлмӕ уайын, –
Суадонӕн байсысӕн нӕй.
Тагъд та дзы райдайдзӕн найын 
Авд хойы – фаззӕтты – мӕй...

* * *
Рацыди хӕхтёй 
Уарыны сыг, 
Ахсадта рӕвдзӕй 

Фӕндӕгты рыг. 
Гакк-гукк ысуасыд, 
Ратахт фӕсуард, 
Арвы тын азылд 
Къӕдзӕхтыл дард. 
Ногуард ӕртӕхтӕй 
Кӕрдӕг у дзаг. 
Фыййау йӕ сӕгътӕй 
Баззади... Суанг... 
Мысын мё рагбон, 
Ӕрдзы нывтӕм 
Зӕрдӕ ӕрбадон, 
Уацары дӕн...

* * *
Бӕрзонд хохмӕ схизын 
Ныр нал у мӕ бон.
Фыр тӕссӕй кӕм ризын, 
Згъордтон дзы знон. 
Уымӕл фӕззӕг, уазал, 
Ӕнкъард хъуыды, мӕт... 
Нӕма `рцыд мӕ адзал, 
Нӕма и мӕлӕт.
Хур тавдзӕн та уалдзӕг, –
Мӕ тавицаг ам
Мӕ фӕндӕгтыл уайдзӕн, –
Ам сисдзӕни къам.
Къӕдзӕхты ӕххӕлтыл 
Мӕ фӕдтӕм кӕсдзӕн.
Нӕ худдзӕн мӕ сӕфтыл, –
Мӕ ном мын хӕсдзӕн.
Ӕрцу уӕдӕ афон –
Нӕ дӕ тӕрсын ӕз.
Дзӕнӕты дуар батон –
Дзӕнӕт у мӕ хӕс.

 ДЖУСОЙТЫ Нинё

МАРИЯ ЯСЫНЯ ЁМЁ ИРЫСТОН 

Историйы сусёгдзинёдтё арф ёмё вазыгджын сты. Ёнустё 
рохуаты фёлмы стыхтой бирё ахсджиаг цаутё. Иунёг 
историкён ёмё археологён дёр уыдон рафёлгъауын кёронмё 

йё къухы никуы бафтдзён, уымён ёмё цалдёргай ёнусты сёрты 
ёрхёццё сты ёмё алы хатт бёлвырд историон рёстдзинад не 'вди-
сынц. Фыдёлты цардёй ахуыргёндты руаджы цы бирё иртасёнтё, 
фольклорон бынтё, цёстуынгё ёрмёджытё баззад, уыдоныл ёнцой 
кёнгёйё, арёх архайём исты историон цаутё сбёрёг кёныныл. 

Уёдё чи уыдаид, дыууадёсём ёнусы чи царди, уыцы Мария Ясы-
ня? Ирон историктё куыд зёгъынц, афтёмёй – алайнаг кънйазы чызг. 
Фёлё ёцёг афтё у, уый бынтон сбёлвырд кёнын тынг зын у.

Мария Ясыня – Ясская уыд Владимираг кънйаз Всеволод Большое 
Гнездойы бинойнаг. Всеволод йёхёдёг уыд Мёскуыйён бындур 
сёвёрёг Юрий Долгорукийы дёсём фырт. Долгорукийы киеваг кънйа-
зы куывды маргёй фёхъёстё кодтой, ёмё амард. Всеволод уёд уыд 
хёрз чысыл, ёмё сё йё хистёр ёфсымёр, ёндёр мадёй гуырд, Ан-

дрей Боголюбский, сё хёдзарёй ратардта 
йё мадимё. Долгорукийы идёдз Ольгё 
(кёмдёрты Еленё) йё чысыл фыртимё ацыд 
Византиямё йё цёгатмё. Цалдёр азы фёстё 
ёрыздёхт Уёрёсемё. Андрей Боголюбскийы 
зёрдё уёдмё фёфёлмён ёмё бафидыдта 
йе 'фсымёр Всеволодимё. Йё фырттё ёмё 
иннё ёфсымёртимё йё арвыста йё фыды 
марёг кънйаз Мстислав Изяславичёй Киев 
байсынмё.

 Долгорукийы цот байстой Киев ёмё 
дзы цасдёр рёстёг хицауиуёг дёр акодтой. Уыцы хёстыты рёстёг 
стыр хъёбатырдзинад равдыста Всеволод, фёлё та уёдмё амардтой 
Андрей Боголюбскийы дёр.

 Уёдё куыд базонгё уыдаиккой Всеволод ёмё Мария? Уый 
тыххёй историктё ёрхастой цалдёр варианты. Цёвиттон, Всеволод 
йё мад Ольгёимё Константинополёй (Византияйё) Уёрёсемё куы 
раздёхтысты, уёд сё фёндаг ракодтой Тифлисыл сё хёстёджыты 
феныны охыл. Ольгё ёмё паддзах Тамары фыд Георгий III уыдысты 
дыууё мадызёнёджы цот – Давид Аразёджы хъёбулыхъёбултё. 
Ёвёццёгён, Георгийы бинойнаг, алайнаг паддзах Худаны чызг Бур-
духан, уёд базонгё кодтаид Всеволоды йё хёстёг чызг Марияимё. 

Историон ёрмёджыты ма ис ахём цау дёр: паддзах Георгимё 1170 
азы ёрцыд уазёг Константинополёй, ёмё сын уыд чындзёхсёв ирон 
кънйазы чызгимё, фёлё, чи уыдысты, уый бёрёг нёу, нёй дзы бёлвырд 
нёмтты кой. Ясыняйён йё раздёры ном дёр историйы нё баззад.  
Княгиня Ясская – Ясыня – сси фёстёдёр, Уёрёсейы кънйазады.

 Историктёй ма бирётём ис ахём вариант дёр: киеваг кънйазтё 
алантимё хёстыты рёстёг ракодтой бирё уацайрёгтё. Уыдонимё, 
гёнён ис, ёмё уыдаиккой Марияйы бинонтё дёр. Афтёмёй 
фембёлдаиккой ацы рёсугъд чызг ёмё Всеволод. Фёлё уымён дёр 
ницы ахадгё бындур ис.

 Диссаг у, Мария Уёрёсейы империйы цы стыр фёд ныууагъта, уый. 
Ёрмёст йё сывёллёттё уыдысты дыууадёс: Святослав, Константин, 
Ярослав, Юрий, Иван, Владимир, Борис, Глеб, Всеславё, Сбыславё, 
Верхуславё ёмё Еленё. Уыдон, стёй сё цот уыдысты 115. Всеволоды 
«Большое гнездо» дёр уымён схуыдтой. 

 Фёлё канд сё нымёцёй нё уыдысты зындгонд. Уёрёсейы кад 
сё рёстёджы схызт иууыл бёрзонддёр ёмвёзадмё. Ракёнём дзы 
цалдёры кой: Святослав – Владимираг ёмё Новгородаг кънйаз, Ярос-
лав – Переяславаг кънйаз, Владимир Мономах – зындгонд паддза-
хадон архайёг, фыссёг, ёфсёддон разамонёг, Ростоваг, Смоленскаг, 
Черниговаг кънйаз; Ярослав Мудрый – Новгородаг ёмё Владимираг 
кънйаз, Юрий – Городецкаг ёмё Суздайлаг кънйаз, Константин – 
Новгородаг кънйаз, Иван – Стародубаг кънйаз… 

 Фёсте нё фёлёууыдысты уыдоны цот дёр: Александр Невский – 
шведёгты ныхмё Невайы зындгонд хёстыты хъёбатыр. Йё дёргъвётин 
хёстон фёндёгтыл иунёг хатт дёр састы бынаты нё баззад; Дмитрий 
Донской – Куликовы цур хёсты хъёбатыр; Даниил Московский – 
Мёскуыйы фыццаг феодалон кънйаз; Иван Грозный – Уёрёсейы фыц-
цаг аргъуыдгонд паддзах, Мёскуыйы ёмё ёппёт Уёрёсейы кънйаз...

 Тётёр-монголты ныхмё тохы хъёбатырёй фёмардысты Георгий, 
Святослав, Василий Ростовский... Се 'ппёты кой нё кёндзыстём, 
фёлё иууылдёр Уёрёсейы историйы ныууагътой бёрёг фёд. Ба-
фиппайын хъёуы уый, ёмё Всеволод ёмё Мария Ясыняйы цотёй 
чырыстон дины сыгъдёг удтё кёй систы 17 адёймаджы.

 Мария Ясыня йё цардёмбалён ёрмёст бирё цот нё балёвар кодта. 
Чырыстон дины рёзтыл зёрдиагёй архайдта йё царды дёргъы, уый 
та уёды заманы стыр кады хъуыддаг уыд. Зыдтой йё зондджын ёмё 
дардмёуынёгёй, йё рёстёджы ахуыргондёй. Уарзта чингуытё, ахуырад, 
ахадгё ёххуыс кодта аргъуанты арёзтадён, дины чингуытё уадзынён, 
иконётё фыссынён, ёххуыс кодта мёгуыртён, рынчынтён. Кёддёриддёр 
йё лёджы фарсмё уыд паддзахадон хъуыддёгты дёр. Уый-иу искуы куы 
уыд, уёд -иу йёхимё райста ахсджиаг фарстатё, арёзта бадзырдтё. 

 Йё мёлёты размё ёрбынат кодта моладзандоны. Йё цотён 
бафёдзёхста хёларёй цёрын, Хуыцауы нымайын, хистёртён 
аргъ кёнын, рёстаг ёмё ёгъдауджынёй цёрын ёмё, сёйрагдёр, 
фыдыуёзёг хъахъхъёнын.

 Мария Ясыня уыд, чырыстон сыгъдёг удтём фыццагдёр кёй ном 
бахастёуыд, уыдонёй иу.

 Марияйы хъуыддёгтё адарддёр кодта йё фырттёй иу – Констан-
тин. Уёрёсейы алы къуымты сарёзта аргъуантё, моладзандонтё, 
духовон семинартё, дины библиотекётё... Йё мёлёты фёстё уый 
дёр хаст ёрцыд чырыстон дины сыгъдёг удтём. 

 Бёрёг куыд у, афтёмёй ма Марияйён уыд дыууё хойы. Сё иу, 

Еленё, уыд новгородаг кънйаз Ярославы бинойнаг, иннё – Марфё, 
смой кодта черниговаг кънйаз Мстислав Святославичёй. Амыдтой сё 
Шварны чызджытёй.

 Ныр рахизём сёйраг фарстамё. Чи уыди Мария Ясыня? Ёцёгдёр 
алайнаг чызг уыд ёви ёндёр адёмыхаттёй? Уый фёдыл ис алыхуызон 
хъуыдыгёнджытё. Историон наукёты кандидат Сергей Перевалов 
разы нёу ирон историктимё. Уыдон дзурынц ёмё фыссынц, Мария 
алайнаг кънйазы чызг уыд, зёгъгё. Уый худы ирон адёмыл, сёхицён 
уымёй ном кёй кёнынц, уый тыххёй ёмё ёрхаста историон наукёты 
доктор Бзарты Русланы ныхёстё йе 'рмёг «Мария, но не Ясыня», 
зёгъгё, уым: «Все интересующиеся русской и аланской историей 
прекрасно знают, что Мария была аланской княжной, дочерью князя, 
владевшего стольным городом и княжеством, женой великого князя 
Владимирского, сына Юрия Долгорукого, с именем которого связано 
основание Московского княжества и последующей династии – она 
была женой Всеволода III Большое Гнездо. Эта пара – предки династии 
Московских великих князей и царей... Среди детей, внуков и правнуков 
Марии Ясыни несколько десятков святых русской церкви, не говоря 
уже о ней самой»... («Свободный взгляд», 08. 07. 2016 г.).

 Перевалов разы нёу Русланы хъуыдытимё ёмё амынд ёрмёджы 
ёрхаста йёхи хатдзёгтё:

 «Никаких следов алано-осетинского происхождения за Шварном не 
прослеживается. Все Шварны, судя по фактам и биографии, принадле-
жали к элите древнерусского общества... Мария – представительница 
русского княжеского сословия, воспитала детей согласно требованиям 
тогдашней православной веры. Ничего аланского, ничего осетинского.

 Все сложные конструкции, возводящие начало знакомства Всево-
лода и Марии, как дочери правителя Аланского княжества, основаны 
только на горячем желании дополнить перечень занимательных со-
бытий аланской истории еще одним интригующим сюжетом». 

 Фыццагдёр Мария Ясыняйы биографи равзарыны хёс йёхимё чи 
райста, уый уыд ХVIII ёнусы зынгё фыссёг ёмё историк Николай 
Карамзин. Уымён йё азфыстытё ссардтой архивты, ёмё дзы Ясы-
няйы тыххёй зёгъы: «Отчество Марии Шварновны указывает, что 
она была дочерью не то чешского, не то богемского князя Шварна».

 Карамзины хъуыдыйы ныхмё радзырдта историон наукёты доктор 
Людмилё Морозова ёмё йё уац «Великая княгиня Владимирская»-йы 
ёмё ёрхаста йёхи хатдзёгтё: «Предположение Карамзина о том, что 

жена Всеволода Большое Гнездо была богемской или чешской княжной, 
вряд ли обоснованно, поскольку прозвище Марии Ясыни прямо указы-
вает на то, что по национальности она была яской – осетинкой».

 Афтё хъуыды кёны Мёскуйы епархийы протоиерей, фыд Всеволод 
дёр: «Мария Аланская – потрясающий пример того, как представи-
тельница сильного, гордого народа, известного своими историческими 
свершениями, повлияла на судьбу России».

 Морозова ма куыд бёлвырд кёны, афтёмёй Андрей Боголюбскийы 
дыккаг ус ёмё Мария уыдысты хёстёджытё, дыууё дёр уыдысты 
Цёгат Кавказёй. Уымён ёвдисён у Андрейы фырт йё дыккаг усёй 
Юрий Боголюбскийы хъысмёт. Уый йё фыды мёлёты фёстё ацыд 
Кавказмё ёмё ракуырдта гуырдзиаг паддзах Тамары. Уымён уый 
йё къухы бафтыдаид ёрмёстдёр йё мады хёстёджыты ёххуысёй, 
уымён ёмё уёды рёстёджы Гуырдзыстон ёмё Уёрёсейы империйён 
ахём ёнгом бастдзинёдтё нёма уыд.

 Мария Ясыняйы канд чехаг кънйазы чызг нё хонынц, фёлё ма 
немыцаг, стёй польшёйаг дёр, фёлё, бёрёг куыд у, афтёмёй, 
историктё амынд бёстёты цы бирё архивтё федтой, уыдонёй иуы 
дёр ном Шварн никуы разынд. Уый бирё рётты ёмбёлы, уырыссаг 
кънйёзтём алантёй хёстёг чи уыд, уыдоны нёмтты. Уыдонёй, гёнён 
ис, ёмё исчи уыдаид Марияйы фыд.

 Мария Ясыняйы равзёрдыл фыццагдёр сдзырдтой Ярославлы 
ирон ёхсёнады уёнгтё. Сё иу, философон наукёты доктор, Дади-
анты Тамарё, цалдёр наукон куысты ныффыста уый тыххёй. Сё 
куырдиатмё гёсгё Ясыняйыл арёзт ёрцыд документалон киноныв. 
Ныр та курынц амынд горёты йын цыртдзёвён сёвёрын.

 Ясыняйы номыл сёрмагонд мадзёлттё вёййы нё республикёйы ар-
гъуанты дёр. Аланийы аргъуыды 1100 азы бёрёгбонмё Дзёуджыхъёуы 
епархи ёмё Нациты хъуыддёгты фёдыл министрад рахастой фёндон 
уый сурётимё юбилейон ёхца рауадзыны тыххёй.

 Афтё у историйы хъуыддаг. Иунёг ахуыргондён дёр бёрёг 
бёлвырд дёнцёгтё ёрхёссын йё бон никуы бауыдзён. Иууылдёр 
дзурынц зёрдёаивёй, археологон ссарёггёгты, архивты ёрмёджытыл 
ёнцой кёнгёйё. Ирон адём та бирё не сты ёмё алы ран дёр агурынц 
сё фыдёлты фёд. Мария Ясыня кёд, ёцёг, алайнаг чызг уыд, уёд 
ахём чызджытёй мах хъуамё ёнёхай ма уём... 

ИРОН ЗОНДЫ АВНАЛЁНТЁ

ХЪУЗОНАГУР

Уый ёз дён хъузонмё сидёг – ёмбисёндтыл цуангёнгёйё 
мын чи феххуыс уа, ахёмтё. Ёххуыс та мё ахём 
хъёуы, ёмё къорд ёмбисёндтён сё мидис кёнё 

бынтон нё раиртасын, кёнё та йё, чи зоны, ёмё рёстмё нё 
бамбарын.

Гъемё, не 'мбисёндтё адёмы зонды авна лёнтёй кёй 
рантыстысты, уыйадыл сидын нырыккон зонынджынтём, цёмёй 
нём амал ёмё гёнёнёй, цы 'мбисёндты зонд мын сусёг у, уыдоны 
ахадындзинады тыххёй ныффыссой. Зёгъём:

Хуыцауы 'фхёрд – Хуыцауы сой.
Хуыцауы раконд – Хуыцауы сой у.
Арвы раконд – арвы сой.

Мёгъа, мёгъа, фёлё – алкёй хёдзар дёр судзаггаг зианёрцыдёй 
хызт уёд! – дзырдён зёгъём, ёмё та фёндаггон фыдбылызы 
амёттаг баисты цалдёрёй, уёд та уый дёр Хуыцауыл баххуырсём? 
Сё амонд, сё ныхыфыст, дам, афтё уыд, зёгъгё. Ёмё дзы уёд уый 
цавёр ёбуалгъы сой у Хуыцауён?!

Ноджы ма ныхасён дёр куы баззад, арвёй дур ёрхаудта ёмё… 
Ёмё та уый дёр арвы ракондыл нымад у, стёй йё сойыл?

Ёмбарём ёй, зонём ём – фыдёлтёй нём ёрхёццё ахём 
фёдзёхст дёр, зёгъгё Хуыцауёй хъаст кёнён нёй, къёцёлёй 
йын йё цёст къахён, уымён ёмё, дам:

Хуыцауён йё хорзёй куыд бузныг стём, йё фыдёй дёр ын афтё 
бузныг уёвын хъёуы.

Стёй, дам, Хуыцау, кёмён цы хъёуы, уый кёны, цы хал дын 
схауа, уымёй разы ёмё арфёйаг у.

Науёд цы?
Кёддёрты дунейыл хъуыстгонд Чарльз Спенсеры – мёнё Чарли 

Чаплины сфёлдисёджы – бафарстёуыд, ныр, дам дыл ёнёхъён 
80 азы куы аивгъуыдта, уёд уыцы ёрыгонхуызёй цёй фёрцы 

баззадтё? Раст сын ирон ёмбисонды халёмдих ныхёстёй дзуапп 
радта:

– Хуыцау цы кёны, уый хуыздёрмё! Ёз, дам-иу, исты масты 
фыццаг куы сдён, уёд, дам-иу, мёхицён ахём ныфсытё авёрдтон 
ёмё зёрдёхёлд нал кодтон. Цыдёриддёр мыл цёуы, уыдон, ома, 
хуыздёрмё сайынц.

Уёуу, мёнё цытё ёмё кёцырдёмты карста нё дзёнётыбадинаг 
фыдёлты зонд:

Рын лёгён амонд дёр дётты, сафгё дёр ёй кёны.
Нырыккон рыны – коронавирусы – амонд цёй мидёг ссаргё уа 

уёд?
Хъуыддёгтё кёд ёцёгёй дёр, ёмткёй, иууылдёр Хуыцауёй 

аразгё сты, уёд ма нём ахём ёмбисондён дёр бынат цёмён ис:
Лёджы хъысмёт Хуыцауы бон дёр нёу аивын?! 
Уырысмё «предопределенность судьбы, рок» цы хонынц , 

философийы та – «кальвинизм», хабар уый мидёг уа?
Ёви та уёддёр ёмё уёддёр царды нывкарст лёгён йёхицёй 

аразгё у, уымён ёмё, дам:
Куырд кодта ёмё – йёхицён марён кард.
Иннёрдыгёй та уый кёмёй ёмё цёмёй аразгё у, дё хъуыддаг 

мёнё афтё куыд уа:
Уд цёринаг куы уа, уёд ём бирёгъ дёр не 'вналы.
Ома, хъысмётёй у фёдзёхст, ёви Хуыцауёй?
Хорз, уёдё мацёмёй схъиуём, мацёмёй тёрсём, иугёр нын 

не 'мбисёндтё ахём ныфс дёр кём ёвёрынц, уым:
Ихы бын дёр ма тёвд дон фёцёуы.
Цынё 'рцёуы нё цёргё царды, нё цардбаргё бонты, цынё:
Сохъхъыр – уынаг, къуылых – кафаг, къёзёнёг – дзураг.
Ёнёныфс лёг, дам, ёнёныгёд мард у! 

ЕГАР

АХУЫРГЁНДЖЫТЁН ЁХХУЫСЁН

ПАТРИОТИЗМЫ ТЕМЁ ЦЁРУКЪАТЫ 
АЛЫКСАНДРЫ ПОЭЗИЙЫ

Б ирӕвӕрсыг у Цӕрукъаты Алыксандры поэтикон 
сфӕлдыстады проблематикӕ, фӕлӕ уӕддӕр йӕ уацмысты 
фылдӕры астӕумагъз у Фыдыбӕстӕ ӕмӕ адӕмы темӕ.

XX ёнусы 20–30-ӕм азты Хетӕгкаты Къостайы схуыдтой 
националист, йӕ  райгуырӕн бӕстӕмӕ  ӕмӕ  адӕммӕ  йӕ 
уарзондзинад кӕй ӕвдыста, уый тыххӕй. Йӕ райгуырӕн бӕстӕмӕ 
уарзондзинад чи нӕ сусӕг кодта, уыдоны националисттыл нымадтой. 
Алыксандр дӕр тох кодта уыцы ӕгъатыр фёзындимё ӕмӕ адӕмы 
ӕууӕндын кодта, райгуырӕн бӕстӕйё сын фёхицён уёвён кёй 
нёй, ууыл. Афтӕ, бирӕ азты фӕстӕ йӕ райгуырӕн бӕстӕмё чи 
сыздӕхт, уыцы адӕймаджы удыхъӕд ирдӕй зыны йӕ сабидуджы 
мысинӕгты. Фӕлӕ, йӕ райгуырӕн зӕххӕй дард чи у, уыцы адӕймаг 
йӕ монон дунейы хъӕздыгдзинадыл нымайы йӕ фынтӕ, хъуыдытӕ 
ӕмӕ ӕнкъарӕнтӕ.

Тынг зынаргъ у поэтӕн адӕймаг, диссаг ӕм кӕсы йӕ удварны 
ӕгӕрон дуне. Йе 'мдзӕвгӕтӕй иуы афтӕ зӕгъы:

Цӕргӕс нӕ хӕхты – зилаг,
Хи сисы ӕврӕгътыл бӕрзонд.
Цӕргӕсӕн гом арвы цъӕх зиллакк 
Кӕрӕй-кӕронмӕ дӕр – зындгонд.

Кӕсаг хӕрз къаннӕг доны хъуыртты
Нӕ зыны цъалайы бынӕй, 
Уӕддӕр ын денджызты 'мӕ фурдты
Ӕнӕсгӕрст иунӕг ран дӕр нӕй.

Фӕлӕ, о адӕймаг, дӕ кадӕн
Фӕнды милуан азты цӕрон, –
Дӕ зонд, дӕ зӕрдӕйы тыгъдадӕн
Ӕз никуы ссардзынӕн кӕрон!

Бирӕтӕ сӕ царды уагёвёрдыл нымайынц ӕмбисонд «Мӕ хӕдзар 
ис кӕронӕй» («Моя хата с краю»). Алыксандр ахӕм адӕмимӕ разы 
нӕу. Поэт ӕмбары, национ ӕмӕхгӕддзинад хорзмӕ кӕй не 'ркӕндзӕн, 
ӕмӕ сӕм сиды дуне базонынмӕ. Ацы цӕстӕнгас тынг хӕстӕг у 
Цӕгат Кавказы поэтты хъуыдытимӕ. Дагестаны номдзыд хъӕбул Расул 
Гамзатов фыста: «Когда нахожусь дома, то в окно моего маленького аула 
стучится весь мир. В окно большого мира стучится и мой маленький 
аул, мой Дагестан. Это значит, что я не могу думать о судьбах мира, не 
думая одновременно о жизни моего Цада, моего Дагестана».

Зынаргъ у поэтӕн Фыдыбӕстӕ. Йе 'мдзӕвгӕты ӕмбырдгонд 
«Зӕрдӕйы фӕндӕгты» ис ӕмдзӕвгӕ «Гъе уӕдӕй куы зонын, 
Фыдыбӕстӕ, дӕу». Хуымӕтӕг у ӕмдзӕвгӕ, фӕлӕ дзы ис арф 
философи – адӕймаг ӕмӕ ӕрдзы бастдзинад: удгоймаг рӕзы ӕрдзон 
ӕмӕ ӕхсӕнадон уавӕрты, ӕмӕ йӕ удыхъӕд хайджын у уыдоны 
ӕууӕлтӕй. Нывӕфтыд рӕнхъыты ис бӕрзонд этикон хъуыды: поэтмӕ 
хорзӕй цы ис, уыдон сты йӕ бӕстӕ ӕмӕ йӕ адӕмы хӕрзиуджытӕ.

Райгуырӕн бӕстӕмӕ уарзондзинад поэт ӕвдисы хуымӕтӕг, фӕлӕ 
зӕрдӕбын ныхӕстӕй. Ахӕм ныхӕстӕ та адӕймагӕй никуы ферох 
уыдзысты. Уӕдӕ цымӕ кӕд базыдта ӕмӕ кӕд бауарзта поэт йӕ 
Фыдыбӕстӕ? Ӕмӕ йӕхӕдӕг дӕтты дзуапп – куы райгуырди, уӕд. 
Поэт, фыццаджыдӕр, йӕ зӕрдыл бадардта арв, бӕрзонд, гуыппырсар 
къӕдзӕхтӕ, ӕнӕзмӕлгӕ хъӕд, ӕвзист дон, йӕ тӕхӕн ӕгӕрон кӕмӕн 
у, уыцы маргъы, ӕмӕ, зӕгъы, кӕд уымӕн у мӕ зӕрдӕ «гом тыгъдау 
арф», кӕд уымӕн у «фидар, нӕсӕттон, ныфсхаст», кӕд мӕ ныхыл 
уымӕн фӕзынди «сагъӕсты фӕд», кӕд мӕ бӕллицтӕ дӕр уымӕн 
сты «ӕдзухӕй сыгъдӕг», кӕд мӕ уымӕн сайы «мӕ фӕндаджы даргъ».

Поэтӕн гуырысхойаг нӕу ӕрдз ӕмӕ адӕмы иудзинад. Уымӕ 
гӕсгӕ йӕ зӕрдыл дары йӕ хъӕубӕсты адӕмы ахаст дӕр:

Мӕн радыгай истой сӕ хъӕбысмӕ хъӕу, –
Гъе уӕдӕй куы зонын, Фыдыбӕстӕ, дӕу!

Ам нӕ зӕрдыл ӕрбалӕууыд адыгъейаг поэт Кирмизе Жанейы 
ӕмдзӕвгӕ «У адыгов обычай такой». Ис дзы ахӕм рӕнхъытӕ:

Если дочь родилась или сын, –
Нашей славной страны гражданин, –
Ты прижми его нежно к груди,
А в саду деревцо посади
В честь того, что нарушил покой –

У адыгов обычай такой!
Цёрукъайы-фырты уӕгъд нӕ уадзы ахӕм хъуыды: нӕй адёймаджы 

ёрдзёй фӕхицӕн кӕнӕн. Сывӕллон райгуыры ӕмӕ хъомыл кӕны 
цавӕрдӕр бӕлвырд уавӕрты. Ёхсӕнадӕй райсы куыд ӕвӕрццӕг, 
афтӕ ӕппӕрццёг миниуджытӕ дӕр. Ӕмӕ уӕд ӕмдзӕвгӕйы нысан 
у ӕрдзы фидауц, йӕ адӕмы ӕвадат цард равдисын. Поэты зӕрдӕ – 
уӕларвон тыгъдад, йӕ цӕстӕнгас – ӕнӕбасӕтгӕ хох, йӕ сагъӕстӕ 
– ӕгӕрон, йӕ бӕллицтӕ – суадонау сыгъдӕг: ацы миниуджытӕ 
тобӕйаг сты ӕцӕг поэтӕн.

Уӕдӕ цавӕр бӕллицтӕ ис лирикон хъайтармӕ, цы нымайы 
хорзӕхыл йӕ царды, кӕм ис йӕ удыбӕстӕ? Дзуапп ссардтам йе 
'мдзӕвгӕ «Фӕззыгон идилли»-йы:

Ӕй-джиди, дӕ къухы бафтӕд
Иунӕг хорзӕх!.. Уый цы у? –
Ӕз кӕм ныууагътон мӕ авдӕн,
Уыцы рох кӕмттӕм фӕцу!..

Ӕмӕ йӕ цӕстытыл уайынц йӕ райгуырӕн бӕстӕйы ӕрдз, йе 
'мхъӕуккаг адӕм. Уыцы бӕстӕ поэтӕн у удыбӕстӕ.

Кӕсгон поэт Саладин Жилетежевы ӕмдзӕвгӕтӕй иуы ис ахӕм 
рӕнхъытӕ:

Какая-то неведомая сила
Влечет меня невидимой рукой
Туда, где сердце с небом говорило,
Где душу врачевал мою покой.

Очаг мой, по тебе тоскую,
К тебе приводят все мои пути.
У жизни одного лишь я взыскую –
Утраченную радость обрести.

Афтё стыр бынат ахсы Цъӕрукъаты Алыксандры сфӕлдыстады 
дёр райгуырӕн бӕстӕйӕ иппӕрд лӕджы хъысмӕт. Хъынцъым кӕны 
поэт йё лирикон хъайтары цардыл, тыхсы йын йӕ мады уавӕрыл дӕр:

Цымӕ дын цы зарыд дӕ ныййарӕг мад?
Дӕ авдӕны раз-иу ӕнкъардӕй куы 'рбадт?
Цымӕ-иу цы дзырдта,
Хуыцауӕй цы куырдта,
Цымӕ дын цы зарыд дӕ ныййарӕг мад?

Куыд зонӕм, афтӕмӕй хъарӕг зарӕгӕй хистӕр у. Ацы ӕмдзӕвгӕйы 
бындуры дӕр ис хъарӕг. Уымӕн фыссы поэт ӕнкъардӕй:

Цымӕ-иу цӕмӕн уад йӕ рустыл цӕссыг?
Цӕмӕн-иу дыл калди тӕвд къӕвдайы сыг?
Цӕмӕн-иу дзынӕзта?
Цы дын-иу фӕдзӕхста,
Цымӕ-иу цӕмӕн уад йӕ рустыл цӕссыг?

Ӕмӕ йӕ фарстӕн йӕхӕдӕг дӕтты дзуапп:
Ӕвӕццӕгӕн, мысыд йӕ фыдӕлты зӕхх,
Мӕкъуыламад мигътӕ, бӕрзонд арвы цъӕх,
Йӕ кӕрдӕгджын рӕгътӕ,
Йӕ митсӕр къӕдзӕхтӕ,
Ӕвӕццӕгӕн, мысыд йӕ фыдӕлты зӕхх.

Рабӕрӕг ис, цӕуыл зарыд, цӕуыл куыдта мӕгуыр ныййарӕг мад, 
цы уыд йӕ хъарӕджы сӕр:

Мыййаг дын кӕд зарыд дӕ ныййарӕг мад:
Куы слӕг уай, гъеуӕд-иу ӕвсургъыл ысбад,
Фӕтӕх-иу ды уырдӕм –
Дӕ Иры быдыртӕм...
Мыййаг дын кӕд афтӕ фӕдзӕхста дӕ мад.

Йё зӕрдӕйӕн ӕнцой нӕ лӕвӕрдта, йӕ райгуырӕн бӕстӕ – 
Ирыстон – дыууӕ хайыл дих кӕй у, уый – Цӕгат ӕмӕ Хуссарыл. Поэт 
йӕхӕдӕг уыцы дихдзинады ныхмӕ уыд. Йе 'мдзӕвгӕйы дӕр афтӕ 
фыссы: «Нӕ сыл уёрстон никӕд ӕз дихгай мӕ уд».

Поэт райгуырӕн бӕстӕйыл цы ӕмдзӕвгӕтӕ ныффыста, уыдоны 
'хсӕн хуыздӕрыл нымад у ӕмдзӕвгӕ «Цы мын дӕ, Ирыстон?» Ацы 
фарстӕн поэт дӕтты ахӕм дзуапп:

Къостайы къӕй-авдӕн,
Секъайы куывддонуат,
Гаппойы цыты кӕхц, 
Арсены уӕзӕг...
Гафезы сӕудидин,
Ӕвдадз та – Бестауӕн, 
Нигайӕн, Герсанӕн – 
Ӕрдхӕрӕн, дӕнцӕг.
Нафийӕн, Хаджийӕн – 
Хӕзна дзырд ӕфтауӕн, 
Шамилӕн – хӕцӕн...

Бӕрӕг у, ацы зындгонд адӕмӕн цы стыр аргъ кӕны, уый.
Ӕмдзӕвгӕ «Мӕ Ир – мӕ ракӕсӕн къӕсӕр»-ы дӕр уынӕм, поэт 

йӕ адӕмыл куыд ӕнувыд у, уый. Лӕвар нын кӕны ирд, хъӕлдзӕг, 
рӕсугъд ӕмӕ ӕхсызгон ёнкъарёнтё:

Цы хох, цы сӕрвӕттӕ, цы хъӕд, 
Дӕлвӕз цы астымтӕ, быдыртӕ! 
Цӕндамонд цъититы уӕлвӕд – 
Цъӕх арвыл урс мигъты дзыгуыртӕ...

Авторы ӕмдзӕвгӕты ӕмбырдгонд «Ӕвзистсыг къӕвдаты» ис 
ӕмдзӕвгӕ «Райгуырӕн къона». Поэт йе 'мдзӕвгӕйы ӕрдзырдта, 
цы бирӕ бӕстӕтыл ӕрзылд, куыд бирӕ фӕндӕгтыл фӕцыд. Фӕлӕ 
утӕппӕт фӕндӕгтӕй ӕппӕты хуыздӕрыл нымайы хӕдзармӕ 
фӕндаг. Федта бирӕ нывӕфтыд галуантӕ, фӕлӕ уыцы галуантӕй 
хуыздӕрыл нымайы райгуырӕн къона, фыдӕлты къӕс. Фӕхъуыста 
зӕл-базыр ныхасмӕ, фӕлӕ зарджыты хуыздӕрыл нымайы 
ныййарӕджы авдӕны зарӕг. Федта бӕркадджын фынгтӕ дӕр, фӕлӕ 
хӕринӕгтӕй хӕрзаддӕрыл нымайы «ӕртӕкъахыг фынгыл нартхоры 
кӕрдзын». Ацы ӕмдзӕвгӕйы ирдӕй зыны, поэт ӕндӕр цардӕн цы 
стыр аргъ кӕны, уый. Бӕрӕг у, ӕцӕг интернационалист кӕй у. Йӕхи 
Фыдыбӕстӕ ӕмӕ адӕмы афтӕ чи уарзы, уый ӕндӕр бӕстӕтӕ ӕмӕ 
адӕмы дӕр бауарздзӕн ӕмӕ сын кад кӕндзӕн.

Ӕртӕкъахыг фынгён стыр ахадындзинад уыд ирон адӕймаджы 
хъомылады. Айларты Измаил йӕ уацтӕй иуы афтӕ фыссы: «Зӕхх 
ӕмӕ Хуры ӕнгӕстӕ ирон тымбыл фынг ӕртӕ къахыл лӕууыди 
къонайы астӕууаты раз, Сафайы рӕхысы комкоммӕ ӕмӕ ӕртӕ 
чъирийӕ, ӕртӕ кӕрдзынӕй ардта ӕртӕ ахсджиагдӕр зӕды 
ном ӕмӕ сӕ куырдта ӕртӕ хорзӕхы – сӕрӕгас, удты ӕнӕниз, 
куыстӕгты райгонд кувӕг адӕмӕн». Ӕртӕкъахыг фынджы 
уӕлхъус-иу райста хохаг лӕппу йӕ фыццаг зонындзинӕдтӕ 
ӕгъдауы, этикеты тыххӕй, уым-иу базыдта хёххон царды 
зындзинӕдтӕн быхсын. Нартхоры кӕрдзыны ад та йын йӕ 
сабийы бонтӕй фӕстӕмӕ зонгӕ уыд, ӕмӕ йын уымӕ гӕсгӕ сси 
райгуырӕн къонайы ӕнӕфӕхицӕнгӕнгӕ хай.

Хъӕбул йӕ мады куыд уарзы, раст афтӕ уарзы йӕ райгуырӕн 
бӕстӕ поэты лирикон хъайтар дӕр. Уымӕ гӕсгӕ йӕ фӕнды, а дунейё 
куы фӕхицӕн уа, уӕддӕр йӕ фыдыбӕстӕйы ӕрдзӕй цёмёй ма 
фӕхъӕуа. Уымӕн зӕгъы йе 'мдзӕвгӕтӕй иуы:
8   4 2021

Мӕнмӕ ис иу бӕллиц:
Уӕлмӕрдӕн ӕз райсин саухӕхты лӕгӕт,
Куы 'рцӕуин уарзондӕр ӕмгӕрттӕн
Сӕ къухӕй айнӕгыл ныгӕд...

Цӕмӕй йӕ хай ӕз бауон ӕрдзӕн
Йӕхирдӕм байса мӕн нӕ хох...
Мӕ сӕрмӕ – урсдзыкку ӕхсӕрдзӕн,
Мӕ бынмӕ – сатӕг хъӕды къох...

Нӕ рӕгътӕ – ме ‘руад буар, нӕ дӕттӕ –
Мӕ туджы байсысинаг цъыртт.
Мӕ ингӕн фестут-иу, нӕ кӕмттӕ,
Нӕ хӕхтӕ, фестут-иу мӕ цырт!

Ахӕм бӕллицты хицау йӕ райгуырӕн бӕстӕйы иузӕрдион 
хъӕбул кӕй у, уый гуырысхойаг нӕу.

Цёрукъаты Алыксандрмӕ ма ис патриотизмы темӕйыл фыст къорд 
ӕмдзӕвгӕйы. Зӕгъӕм, «Рӕсугъддӕр не сты, зонын ӕй, дӕуӕй», 
«Ӕрмӕстдӕр иу хуызы цӕрын», «Фӕндаг», «Артдзӕст» ӕмӕ ӕндӕртӕ.

Ӕмдзӕвгӕтӕ райдайынц ӕрдзы ӕрфыстӕй. Поэт пайда 
кӕны алыхуызон аивадон мадзӕлттӕй, цӕмӕй чиныгкӕсӕджы 
цӕстытыл ирддӕрӕй ауайа ӕрдзы фидауц. Уымӕн зӕгъы поэт: 
«Уӕлладжыры ком! Зонын ӕй Альпӕтӕ ӕмӕ Швейцари дӕуӕй 
рӕсугъддӕр не сты».

Йӕ уарзондзинад Фыдыбӕстӕмӕ поэт раргом кодта йе 'мдзӕвгӕтӕ 
«Ӕрмӕстдӕр иу хуызы цӕрын» ӕмӕ «Фӕндаг»-ы дӕр.

Ӕз рахастон фӕндаджы бӕллиц царды,
Мӕ дард хӕтӕн – ныр зондады цӕуӕн.
Ӕмӕ йыл размӕ цас ацӕуын дарддӕр,
Гъе уый бӕрц дуне ногдӕр у мӕнӕн!

Райгуырӕн бӕстӕ чи уарзы, уый йын сахуыр кӕны йӕ истори дӕр. 
Уымӕ гӕсгӕ нӕ Алыксандр зонгӕ кӕны нӕ адӕмы историимӕ, нӕ 
цӕстытыл нын уайын кӕны нӕ рагфыдӕлты цард ӕмӕ ӕгъдӕуттӕ. 
Дӕнцӕгӕн ӕрхӕссӕн ис йӕ чысыл поэмӕ «Иратаман». Ам поэт 
ӕвдисы алыхуызон дугты бастдзинад, хъусы историйы хъӕлӕс, 
нывёнды адӕймаджы ног фӕлгонц. Уый ӕдзух тырны царды 
рӕсугъддзинӕдтӕм, тох кӕны сӕрибар ӕмӕ амондыл. Поэт 

хуызджын нывты рӕсугъдӕй ӕвдисы Ирыстоны ӕрдз, адӕмы рӕдау 
зӕрдӕ, нӕ хорз ӕгъдӕуттӕ. Стыр аргъ кӕны кусӕг адӕймагӕн.

Ирон зарджыты зёлтёй райхъал вӕййынц поэты уарзондӕр 
хъайтартӕ: ӕфсадфӕтӕг Дауыт-Сослан, куырдалӕгон Церек ӕмӕ 
адӕмы хъайтар Гоцъи. Адӕмы историйы зынгӕ фӕд ныууагътой ацы 
номдзыд хъӕбатыртӕ. 

Автор ма ноджы ӕрдзырдта, Европӕйы зынгӕ историон цауты 
алантӕ цы фӕд ныууагътой, ууыл. Ам комкоммӕ ном «алан»-ёй  
нӕ пайда кӕны, фӕлӕ уацмысы раиртасӕн ис, сё фесӕфты фӕдыл 
поэты хъыг ӕмӕ сагъӕс чи ӕвдисы, ахӕм зӕлнысан. Уыимӕ цин 
кӕны, сӕ царды ӕгъдӕуттӕ бынтон кӕй нӕ ферох сты, ӕмӕ нӕм 
сиды, цӕмӕй сӕ мах дӕр ма суӕлдай кӕнӕм.

Мыггёгты мӕсгуытӕ «ӕмбырд кодтой» таурӕгътӕ, ӕмбӕхстой 
ӕмӕ ӕрвыстой тохмё хёстонты... Ам-иу баззадис адӕймаджы 
зӕрдӕйы кёцыдӕр къӕртт.

Цыдис рӕстӕг... Фӕсивӕд сабыргай сӕхи айстой горӕтмӕ 
– хуыздӕр цард агурӕг, ӕмӕ уыцы бастдзинад рохуаты аззад. 
Мӕсгуытӕ мӕт кӕнынц, сӕхи ӕвзагыл дзурынц хохӕгтимӕ, сӕ 
хъайтартимӕ, ӕрдӕгкалдёй нём, уайдзӕфгӕнгӕ, кӕсынц. Ахӕм 
ӕнкъард хъуыдытимӕ нӕ зонгӕ кӕны поэт, йӕхи мыггаджы мӕсыг 
ӕвдисгӕйӕ («Цӕрукъаты мӕсыг»).

Поэты ӕндӕр ӕмдзӕвгӕйы – «Фӕуайы особа мӕ цӕстыл» 
– мӕсыг ӕвдыст цӕуы хохаг сылгоймаджы хуызы. Ныфсхаст, 
хъаруджын, хъӕбатыр – ахӕм хъуамӕ уа ӕцӕг сылгоймаг. Уый у 
хъомылгӕнӕг, бинонтӕ дарӕг. Бахъуыды заман та – сӕрибарыл 
тохгӕнӕг.  Уымӕн агу ры поэт уыцы мӕсгуыты къултыл 
сылгоймаджы къухы фӕдтӕ. Ӕмдзӕвгӕ «Фыдӕй фыртмӕ»-йы 
нымад цӕуынц Нарты кадджыты хъайтартӕ, стӕй, аланты кадыл 
кад чи ёфтыдта, уыдон. Райгуырӕн бӕстӕйы сӕрвӕлтау кад 
ӕмӕ сӕрибарыл тохгӕнгӕйӕ, скодтой сӕхицӕн ном Батрадз, 
Сослан, Борӕ ӕмӕ ӕндӕртӕ. Ӕфсӕддоны намысы сӕрӕппонд не 
'вгъау кодтой сӕ тых Ос-Бӕгъатыр, Дауыт-Сослан ӕмӕ Алгъуыз. 
Сӕрибарыл тохы идейӕтӕ хӕстӕг уыдысты Гоцъи, Борӕ ӕмӕ 
Черменӕн дӕр. Ацы хъӕбатыртӕй адӕм сӕ сӕртӕ бӕрзӕндты 
хастой, цыдысты сӕм ӕххуысмӕ ӕмӕ уынаффӕтӕм. Поэты 
уырны, ахӕм фӕсивӕды фӕстӕ сӕм кёй баззайдзӕн бындар, 
ӕмӕ сӕм уӕлахизы куывды кёй хӕсдзысты дзӕбидыры сыкъатӕ.

Цёрукъаты-фыртёй рох никуы уыдысты, йӕ тыхтӕ кӕй фӕрцы 
райхъал сты, уыцы урссӕр хӕхтӕ – адӕмы царды ӕгомыг ӕвдисӕнтӕ. 
Ам нӕ зӕрдыл ӕрбалӕууы Ӕрнигон Иласы ӕмдзӕвгӕ «Хӕрзбон». 
Поэт дзы равдыста йе 'нӕкӕрон уарзондзинад Фыдыбӕстӕмӕ, 
райгуырӕн къонамӕ. Ӕмдзӕвгӕ у автобиографион. Сонтӕй фӕцыд 
Илас йӕ дард балцы. Йӕ зӕрдӕйы тӕгты иу кӕрон Иры хӕхтыл баст 
уыд, иннӕ та – йӕ риуыл. Нӕ бафтыдис йӕ къухы йӕ хӕхты хъӕбысы 
ацӕрын, ӕмӕ ныр зӕрдӕбынӕй маст кӕны:

Мӕ ныфс мын сау дымгӕ фӕхаста,
Мӕ фӕндтӕ нал ысхастой рӕз:
Кӕмдӕр сӕ сау лӕппу ныббаста
Кӕмдӕр сӕ бавӕрдта бынуӕз.

Фӕлӕ уӕддӕр Илас – йӕ ныййарӕг адӕмы хъӕбул, йӕ зонд ӕмӕ 
йӕ аивадӕй лӕггад кодта йӕ райгуырӕн бӕстӕйӕн. Ахӕм хъуыды 
ис Алыксандры ӕмдзӕвгӕ «Артдзӕст»-ы бындуры дёр. Ӕвдыст 
дзы цӕуы фӕндаггоны фӕлгонц. Уый хӕрзбон зӕгъы йӕ «фыдӕлты 
авдӕнӕн», йӕ райгуырӕн къонайӕн. Фӕндаггон поэт йӕ зӕрдӕйы 
хӕссы йӕ къонайы зынджытӕ, уыдон ын ӕххуыс уыдзысты зын 
уавӕры…

ХЪОЦЫТЫ Тамарё,
Дзёуджыхъёуы гимназ «Диалог»-ы ирон ёвзаг ёмё 

литературёйы ахуыргёнёг

БАЗЫРДЖЫН ХЪУЫДЫТЁ

ЦАРДЫ СУРӔТ...

Цардӕн йӕ нысан цы у, уый кӕд бамбӕрстай, уӕд ӕй зон – 
психиатры ӕххуыс бацагурынӕн дын у йӕ тӕккӕ афон.

Ӕбӕрӕг автор

Цы у цард? Цӕмӕн у афтӕ зынаргъ? Адӕймаг уыдӕттыл тыхсын 
куы райдайы, уӕд уыцы уавӕр амоны, ӕмӕ рынчын кӕй у.

Зигмунд ФРЕЙД

...Ай, дам, лӕджы цард: ссӕдзаздзыдӕй у мӕлхъ, ӕртыназдзыдӕй - 
домбай, цыппораздзыдӕй – теуа, ӕнусы ӕмбис рацард – калм, 
ӕхсайаздзыдӕй – куыдз, ӕвдайаздзыдӕй – маймули, ӕстайаздзыдӕй 
ничи ӕмӕ ницы.

Василий ГРОССМАН

Цард у, курӕг кӕмӕ на ацыдыстӕм, ахӕм лӕвар.
Альфред КОНАР

Нӕ цард – хӕтӕнхуаг аууон, кӕнё та актер, сахаты бӕрц сценӕйӕ 
йӕхи чи ахъал кӕны, стӕй ӕвӕдӕй чи ӕрбайсӕфы; аргъау, сӕнтдзӕфы 
радзырд, мыртӕ ӕмӕ мӕстӕлгъӕдӕй дзаг, фӕлӕ дзы хъуыды мур 
дӕр нӕй.

Уильям ШЕКСПИР

Цард у, сдзӕбӕх уёвён кӕмӕй нӕй ӕмӕ адӕймаг йӕ адзал кӕмӕй 
ссары, ахӕм низ. Аирвӕзынц дзы, ӕппындӕр чи никуы райгуырд, 
ӕрмӕстдӕр уыдон.

Мориц САФИР

А зӕххыл дӕ царды хӕс сӕххӕст кодтай ӕви нӕ, уымӕн ис 
ӕнцонӕй базонӕн: кӕд цардӕгас дӕ – уӕд дын нӕма бантыст.

Ричард БАХ

Цард у, бар-ӕнӕбары хорзыл банымайӕн кӕмӕн ис, фӕлӕ йе 
‘ртыккаг – кӕройнаг – акт ӕвзӕр фыст кӕмӕн у, ахӕм пьесӕ.

Трумен КАПОТЕ

Цард у тӕригъӕдджынты дзӕнӕт.
Ёбёрёг автор

Цард у ӕвидигӕ бӕрӕгбон. Ӕрмӕст уыцы бӕрӕгбон алкӕд 
дӕумӕ ницы бар дары.

Ёбёрёг автор

Цард – низ, дуне – рынчындон, мӕлӕт – дохтыр.
Генрих ГЕЙНЕ

Цард у адзалмӕ фӕндаг.
Араббаг ёмбисонд

Цард у Сырдоны фӕндаг, ӕмӕ, цӕуын дӕр нӕма базонӕм, афтӕ 
дзы ныдздзӕгъӕлтӕ вӕййӕм.

Сирил КОННОЛЛИ

Цард у асинау. Адӕймаг ыл цалынмӕ хӕрдмӕ хилы, цӕргӕ дӕр 
уӕдмӕ кӕны.

Халиль МАХМУД

Цард, – амондӕй чи фӕрасыг, уыдоны ӕвронггӕнӕн.
Игорь ШЕВЕЛЕВ

Цард у низ, ӕмӕ йё алы ӕхсӕрдӕс сахаты дӕр нӕ фынӕйӕ 
фӕрогдӕр кӕнӕм. Фӕлӕ уый у рӕстӕгмӕйы мадзал. Низы ныхмӕ 
ӕцӕг иунӕг хос – мӕлӕт.

Николя ШАМФОР

Цард тынг дызӕрдыггаг хъуыддаг у, уымӕ гӕсгӕ мӕ цард снысан 
кодтон ууыл хъуыдытӕ кӕнынӕн.

Артур ШОПЕНГАУЭР

Дӕумӕ гӕсгӕ, цард циу? Цард у калейдоскоп. Абон иу цыдӕр, 
райсом – ӕндӕр. Абон хицау ды дӕ, райсом – ӕз.

Сергей ДОВЛАТОВ

Цард у уызыны балц авдӕнӕй ингӕнмӕ, ӕмӕ нӕ домы, цӕмӕй 
уыцы фӕндагыл зӕрдӕхӕлар уӕм.

Элис ЧАЙЛДРЕСС

Адёймаджы цард ёфсӕйнагӕй уӕлдай нӕу. Пайда дзы куы кӕнай, 
уёд ихсигё кёны, нё, уёд та – згё.

КАТОН хистёр

Уыдтӕн фынӕй ӕмӕ уыдтон мӕ фыны, цыма цард у амонд...
Фӕлӕ райхъал дӕн ӕмӕ федтон, цард лӕггад кӕй у. Райдыдтон 

лӕггад кӕнын ӕмӕ йӕ бамбӕрстон, адӕймагӕн йе 'цӕг амонд кӕй ис 
лӕггад кӕныны.

                               Рабиндранат ТАГОР

Адӕймагӕн йӕ царды нысан цы у, зӕгъгӕ, ацы фарстӕн ис 
ӕрмӕстдӕр иунӕг раст ӕмӕ зӕрдӕмӕдзӕугӕ дзуапп – уарзондзинад.

Фромм ЭРИХ

Цард у дидинӕг, уарзондзинад та – дидинӕгӕн йӕ адджын дон.
Виктор Мари Гюго

Адӕймаджы цард ӕндӕр ницы у, монцтӕ ӕмӕ ‘фсармы ӕнӕкӕрон 
тохӕй уӕлдай, ӕмӕ дзы алкӕддӕр фӕуӕлахиз вӕййынц монцтӕ.

Пьер БЕЙЛЬ

Цард – фӕллад, ӕмӕ алы къӕхдзӕфимӕ дӕр уыцы фӕллад кӕны 
фылдӕрӕй-фылдӕр.

Сэмюэл БАТЛЕР

Адӕймаджы цард у фӕндаджы хуызӕн, фӕвӕййы ӕвирхъау 
сӕрсӕфӕнӕй дӕлджинӕг, ӕмӕ нын уый нӕ фыццаг къахдзӕфӕй 
зонын кӕнынц, фӕлӕ закъон тӕригъӕд не 'мбары – хъӕуы ӕнӕмӕнг 
размӕ цӕуын; фӕстӕмӕ аздӕхын дӕр бӕргӕ фӕнды, ӕрмӕст уый 

гӕнӕн нӕй: ӕппӕт дӕр базгъӕлӕнтӕ, ӕппӕт дӕр ӕвӕдӕй фесӕфт.
Жак-Бенинь БОССЮЭ

Цард у балц, ӕмӕ хуыздӕр уыдзӕн, иунӕгӕй куы цӕуай, уӕд.
Жан ЛАМБЕР

Хъуыды чи кӕны, уыдонӕн цард у комеди, ӕнкъаргӕ чи кӕны, 
уыдонӕн та – трагеди.

М. ЛАРНИ

Цард у хох: уӕлӕмӕ йыл адӕймаг цӕуы сындӕггӕй, дӕлӕмӕ та – 
тырындзӕй.

МОПАССАН

Цардӕн йӕ дӕс проценты сты адӕймагӕн йӕ хъуыддӕгтӕ, 
нӕуӕдз проценты та, – цард куыд ӕнкъары, уый.

Сомерсет МОЭМ

Цард шахмӕттӕй хъазынӕй уӕлдай нӕу; хъазт куыддӕр фӕвӕййы, 
афтӕ йын йӕ фигурӕты – къаролты, ус-къаролты, афицерты, бӕхты, 
пешкӕты – се ‘ппӕты дӕр къоппы ныппарынц.

Мориц САФИР

Цард у тӕссаг балц, ӕмӕ йын йӕ кӕронмӕ иунӕг адӕймаг дӕр 
ӕнӕ зиан, ӕнӕ фыдбылызӕй нӕ бахӕццӕ вӕййы.

Эдуард СЕВРУС

Цард циу, уымӕй у зӕрдӕхалӕн, ӕмӕ ма дзы, цы йӕ сфидауцджын 
кӕны, уый нӕй, зӕгъгӕ, уӕд ын ӕппындӕр нӕ уаид быхсӕн.

Гюстав ФЛОБЕР

Цардмӕ хӕстӕгӕй куы кӕсай, уӕд у трагеди, дардӕй, уӕд та – 
комеди.

Чарли ЧАПЛИН

Цард фыстӕгӕй уӕлдай нӕу: цыбыр ӕмӕ рӕдыдтытӕй – йе 'дзаг.
Хана ЖУРК

Цард уыйбӕрц ӕдылы хъазӕн у, ӕмӕ йӕ лӕвар кӕнынц 
ӕрмӕстдӕр дзидзидайтӕн.

Билл МАНВИЛЛ

Цард у хъизӕмар. Хорз уаид, ӕппындӕр ма райгуыр, уӕд. Фӕлӕ 
ахӕм амонд мин адӕймагӕй ӕрмӕстдӕр иумӕ ӕрхауы.

Юлиан ТУВИМ

Ӕвзонгдзинады цӕстӕй акӕсгӕйӕ, цард у ӕнӕкӕрон фидӕн, 
зӕры боны цӕстӕй акӕсгӕйӕ та, – тынг цыбырдым ивгъуыд.

Артур ШОПЕНГАУЭР

Мах цардыл цы нымайӕм, уый абон саразинаг хъуыддӕгты 
номхыгъдӕй уӕлдай ницы у.

ПШЕКРУЙ

Алчидӕр нӕ йӕ цард нымайы, режиссеры аххосӕй чи нӕ 
фӕрӕстмӕ, ахӕм кинонывыл.

Славомир ВРУБЛЕВСКИЙ

Цы у нӕ цард: куы нӕ йыл фӕцалх уай – уӕд ныммӕлдзынӕ, куы 
нӕ ныхъхъӕмп уай – фӕцалх уыдзынӕ.

Михаил ЖВАНЕЦКИЙ

Цард уаргъ нӕу, фӕлӕ у сфӕлдыстад ӕмӕ циндзинады базыртӕ, 
фӕлӕ дзы уаргъ чи рауайын кӕны, уый та аххосджын йӕхӕдӕг у.

Викентий ВЕРЕСАЕВ 

Цард стыр дуканийӕ уӕлдай нӕу: алцыдӕр дзы ссардзынӕ, дӕу чи 
хъӕуы, уымӕй фӕстӕмӕ.

Эмиль КРОТКИЙ

ДЕДЕГКАТЫ Зёлинёйы 
тёлмац

 ИРОН ПРОЗЁЙЫ АНТОЛОГИ
 

 ГУЫЦМЁЗТЫ АЛЕШ
 (1951 – 1992)

Г уыцмёзты Алексейы фырт Алеш райгуырд Хуссар Иры-
стоны Ортъеугомы Гуыцмёзты хъёуы 10 сентябры 1951 
азы. 1968 азы бакаст астёуккаг скъолайы, цалдёр раны 

акуыста, стёй 1972 азы ссис Мёскуыйы Литературон институты 
студент.

Фёлё дзы, – йё царды уавёртём гёсгё, – афёдз ёмё 'рдёг йед-
дёмё нё бафёстиат, сыздёхт Цхинвалмё. Куыста культурёйы 
къабазы, журнал «Фидиуёджы» прозёйы хайады ёмё  стёй бёрнон 
нымёрдарёй – уый та йё цыбыр царды судзаггаг адзалы бонмё:  
25 майы 1992 азмё.

Ирон литературё къорд ёдзард курдиатёй, стыр курдиаттёй 
равдёлон – чи Фыдыбёстёйы Стыр хёсты баззад, кёй ёгъатыр низ 
фёхаста, чи фыдбылызёрцыды амёттаг бацис. Алеш та, хёраймаг-
дёр цы хёст уыд сыхаг адёмты 'хсён, уым бацарёфтыд.

Ёмё суинаг ёцёг стыр фыссёгёй Ирон Аив Дзырд ёнёхайё баз-
зад…

Уыдон ёцёг кёй сты, былалгъёй загъд стауён ныхёстё кёй не 
сты Алешы тыххёй, уымён цардёгас ёвдисёнтё басгуыхтысты, цы 
чысыл бынтё йын баззад, уыдон дёр: радзырдтё, уацаутё, аргъё-
уттё, роман «Дё уды фарн».

Фыссёджы дёсны ёрмдзёфыл ма кёд цин кёнынхъом стём, уый 
иртасынмё ма кёд арёхсём, аив дзырд цёмёйты, цёйты фёрцы 
свёййы дзырдаивады хёзнадоны ёвёринаг, бёрзонд аивады рёгъмё 
хёссинаг, уёд нын ахёмтыл ёнёбанымайгё нёй Алешы зонд, зёрдё 
ёмё курдиаты хъомысы руаджы ёнёмёлгё фыстытён.

Йё дарддёр сфёлдыстадёй йын ирон литературё ёнё хай кёй 
азарёй фёцис, йё фыссён сис йё домбай къухтёй кёй фыдёй ёр-
хаудта, уыдонён та Хуыцау уёд карз тёрхонгёнёг.

ГУЫЦМӔЗТЫ Алеш

ДӔ ЧЪЫЗГӔ УАРЗТ
Радзырд

Куыд рӕсугъд у ирон хъӕуты, тызмӕг мигъты ӕртхутӕг салд 
пакъуытӕй куы фезгъӕлы ӕнхъӕлцау зӕххыл ӕмӕ ӕргъӕвст цъиу-
ты удисӕн цъыбар-цъыбурмӕ стонг чъырттым бӕласы саггомы куы 
фестъӕлфы! Цавӕр ӕнагъӕддаджы удылтӕфсӕг музыкӕ вӕййы, 
кӕмдӕр митӕвӕрд хъӕдӕй стад бирӕгъы ниуынмӕ хъӕуты ӕфсӕст 
куыйтӕ куы сӕйтт-ӕйтт кӕнынц!

Кӕнӕ та сӕрдыгон! Ӕрӕвӕр-ма дӕ цӕстыты раз: къахыр зӕххы 
гӕбӕзтыл чъызгӕ лӕдӕрсы мӕйы мидбылхудт, дымгӕ уыгӕрдӕнты 
къулвӕрстӕй хӕссы хъарм хосы тӕф. Уӕле кӕмдӕр арвы дӕлдоны, 
къӕмдзӕстыг зӕгъинӕгтау стъалы стъалымӕ уайсады, сӕ рог 
фӕлмӕн рыг згъӕлы дӕ райгӕ зӕрдӕйы! Науӕд райсом хурыскастмӕ 
уӕрыччытӕ, бӕгъбӕгъгӕнгӕ, сӕ мӕдты куы фӕагурынц, хъуг дымст 
фӕздонимӕ фӕсус хъӕлӕсӕй куы фӕуасы йӕ дуцӕгмӕ, галтӕ 
уӕззау сынӕр куы фӕцӕгъдынц. Арвы цъӕх ӕхсыры хъӕрмуст фын-
чы тӕф хӕссы. Йӕ хуры хъарм та бынтон ӕндӕр цыдӕр ӕгъуыстаг 
тынтӕ нывӕнды, уӕлдӕфы батайы дидинджыты ӕмӕ сыфтӕрты тӕф, 
къӕвда ӕмӕ арвӕрдыны хуызтӕ, дон ӕмӕ дурты схъиуды уынӕр.

Ӕппӕт уыцы фӕлдурӕджджын фидауцимӕ уарзы Ӕвдинӕ дӕр 
ирон хъӕу. Ӕвдинӕ ма уарзы ноджыдӕр, изӕрырдӕм фӕлмӕн 
къӕвдайы ӕртӕхтӕ сабыр гом рудзгуыты ӕвгтыл куы фӕлӕдӕрсынц, 
стӕй сӕумӕйы хурыскастыл кӕрдӕджыты хъӕбысы утӕппӕт 
ӕртӕхтӕ ӕмхуызон хӕрдгӕ тынтӕ куы фӕнывӕндынц. Уӕд, йӕ 
къӕхтыл гомбырынкъ дзабыртӕ бакъуыргӕ, фӕтезгъо кӕны хъӕдабӕ 
нӕууыл. Йӕ гом къӕхтыл ӕртӕхы уазалӕй йӕ риуы райгуыры 
ӕгӕрон цин, ӕмӕ фӕхъусы, ирд райсомы сатӕг куыд ӕвӕлмонӕй 
сайы цинӕфсӕст мӕргъты цъыбар-цъыбур.

Бонрӕфтӕм ныккӕсы хъӕхъхъаг хур, ӕмӕ хатӕны дӕр иттӕг 
зын вӕййы улӕфынӕн. Уӕд Ӕвдинӕ, йӕ дӕларм чиныг ӕмӕ исты 
уӕлӕфтау райсгӕ, рацӕуы стыр сусхъӕды бынмӕ. Бӕласы бын 
аууоны уӕлдӕф вӕййы сатӕг ӕмӕ рог. Ӕвдинӕ уӕлӕфтау йӕ 
быны бакӕны, рафӕлдахы чиныг, фӕлӕ фыстытӕй йӕ хъуыдыйы 

ницы баззайы, ӕмӕ та уӕд, чиныг иуварс аппаргӕйӕ, йӕ цӕстӕнгас 
фӕхӕссы ӕнӕныннывгонд алӕмӕттаг нывтыл. Йӕ алыварс бӕласӕй 
хауӕг тымбылзылд аууон хӕссы уазал улӕфт. Аууоны кӕрӕттӕм 
ӕртасыдысты сыфтӕрӕхгӕд къалиутӕ, къалиуты сӕрмӕ ноджыдӕр 
– къалиутӕ, ноджыдӕр, ноджыдӕр... Ӕнӕнымӕц мыдыбындзыты 
гуыз-гуыз ӕнӕфыст симфонийы зӕлтӕй зӕлы чызджы сӕры. Аууоны 
ӕдде та хус уӕлдӕфы боны тӕвд тӕлфы мигъвӕлмӕй.

Ӕппӕт уыцы ӕгомыг зӕлтӕй зӕлӕг фидауц афтӕ зынаргъ уыд 
Ӕвдинӕйӕн, ӕмӕ ныр, иунӕгӕй талынг хатӕны хуысгӕйӕ, цин 
кодта, уӕддӕр йӕхи фӕндыл кӕй ацыд, йӕ моймӕ кӕй нӕ байхъуы-
ста. Уый та йӕ курортмӕ ӕрвыста. Йӕ мойӕн цыдӕр йӕ удхӕссӕг у 
хъӕуты. Хӕдзар балхӕныны тыххӕй дӕр дӕлӕ-уӕлӕ кодта, нӕ йӕ 
фӕндыд, фӕлӕ Ӕвдинӕ хин фӕндыл ныллӕууыд, зӕнӕг рацӕуынӕн, 
дам, хъӕууон уӕлдӕф тынг ӕххуыс кӕны, ӕмӕ уӕд уый дӕр бар-
ӕнӕбары сразы.

Ныр, иунӕгӕй сатӕг хатӕны хуысгӕйӕ, зӕрдӕйы дзӕбӕхӕн 
хъуыды кодта, куыд адджын сты сабыр ӕхсӕвтӕ. Ӕрымысыд йӕ 
чызгон бӕллицтӕ, ӕгъуыссӕг ӕхсӕвы йӕ тӕвд ӕнкъарӕнтӕй уафт 
хъуыдытӕ, ӕмӕ стырзӕрдӕйӕ худт чызджы рог сӕнттыл.

Фӕндыд ӕй ноджыдӕр исты ӕрымысын йӕ чызгон сӕнттӕй. 
Йӕ зӕрдыл ӕрлӕууыдысты иу кӕнӕ иннӕ лӕппуйы сӕрбӕрзонд 
цӕстӕнгас, се стъӕлфгӕ цӕстыты хъуызгӕ мидбылхудт, мысыд 
ноджыдӕр, ахӕм мидбылхудты фӕстӕ-иу ӕхсӕв йӕхицӕн цы 
рӕсугъд фӕндтӕ нывӕста...

Ӕмӕ афтӕ, сынтӕгыл ӕнцойӕ улӕфгӕйӕ, дис кодта, ахӕм 
уарзтмондаг зӕрдӕимӕ иу нӕлгоймаджы дӕр кӕй нӕ уарзта. Ныр 
ӕм уый каст куыддӕр ӕнахуыр, ӕнӕмбаргӕ диссаг. Мисхалы онг 
та йӕ зӕрдыл ӕрлӕууыдысты, хаттӕй-хатт-иу искӕцы рӕсугъд 
дзырдарӕхст лӕппуйы уындӕй куыд утӕхсӕн кодта, дыууӕ-ӕртӕ 
бонӕй фылдӕр-иу чи нӕ ахаста, ӕмӕ не 'ууӕндыд ӕппӕт уыдӕттыл. 
Зонд нӕ ахста, иу мӕй, уӕд та иу-дӕс боны ӕнӕфескъуыйгӕйӕ кӕуыл 
сагъӕс кодта, ахӕм лӕппуйы фӕлгонц.

Уарзты карз утӕхсӕн ӕцӕгӕй кӕй нӕ базыдта, уыцы хъуыды 
хъыджы аууон ӕппӕрста йӕ рухс фӕндиӕгтыл, ӕмӕ чызг йӕхицӕн 
нывӕста, чи нӕ ӕрцыд, уыцы уарзт: ӕхсӕв-иу, йӕ фынӕй мад ӕмӕ 
фыды цурӕй рахъуызгӕйӕ, искуыдӕм донбылмӕ куыд ӕрцыдаид 
йӕ уарзонмӕ, мӕйрухсы куыд дзырдтаиккой зӕрдӕйы ӕнӕзагъд 

зӕгъинӕгтыл. Йӕ сӕнтты ад афтӕ хъӕрмустӕй ивылд йӕ риуы, 
ӕмӕ йӕ стыр цинимӕ фӕндыд ноджыдӕр бирӕ, тынг бирӕ истытӕ 
мысын ӕмӕ, бирӕ ахӕм цыдӕртӕ мысгӕйӕ, йӕ зонд цадӕггай къул 
кодта нывӕфтыд фынмӕ.

Йӕ фын дӕр уыд сабыр, пырх фӕндиӕгтӕй уафт, ӕмӕ чызг йӕ 
мидвынмӕ ӕнкъардта, цавӕрдӕр уазал, лӕгъз цыдӕр куыд лӕдӕрст 
йӕ цӕсгомыл. Уый цавӕрдӕр лӕппуйы ӕргъӕвст къух уыд, базыдта 
йӕ Ӕвдинӕ.

«Чи уыдзӕн уа раджы? – фӕтарст Ӕвдинӕ, йӕ уӕлӕ халат 
ӕрбаппаргӕйӕ, дуар байгом кодта. Дуары цур лӕууыд сыхӕгты 
гыццыл лӕппу.

– Дӕ райсом хорз, – ас лӕджы хъӕлӕсӕй загъта сывӕллон, ӕмӕ 
Ӕвдинӕ бахудт.

– Оу-уа, зӕгъын-ма чи у. Фӕтӕрсын мӕ кодтай.
– Ӕмӕ ма нырмӕ фынӕй кодтай?
– Уӕдӕ...
– Гыцци та афтӕ, ацафонмӕ ма, дам, дӕу йеддӕмӕ чи фӕхуыссы? 

Мӕнӕ дын Ӕна ӕхсыр рарвыста.
– Омӕ, алы хатт-алы хатт... Ӕфсӕрмы мӕ ныппӕрстат. Дӕ ном та 

цы хуыйны, ӕрбайрох мӕ.
– Батыр, – загъта лӕппу.
– Гъе ӕмӕ, Батыр, мидӕмӕ рахиз. Ӕхсыр дӕр иумӕ бануазӕм. 

Къафеттӕ дӕр дын ратдзынӕн. Нӕ уарзыс къафеттӕ?
– Уарзын, фӕлӕ мын Ӕна бирӕ хӕрын нӕ уадзы.
– Цӕмӕннӕ?
– Мӕгъа. Исчи нӕм къафеттӕ куы 'рбахӕссы, уӕд сӕ чыры-

ны бамбӕхсы, стӕй нын сӕ иугай фӕдӕтты. Уӕ дӕндӕгтӕ, дам, 
фӕрисдзысты. Сайгӕ кӕны, ӕндӕра йын иухатт йӕ чырынӕй йӕ 
къафеттӕ радавтон ӕмӕ сӕ иууылдӕр бахордтон, уӕддӕр мӕ 
дӕндӕгтӕ нӕ фӕрыстысты. Сайгӕ кӕны.

– Цом уӕдӕ хӕдзармӕ.
– Нӕ, нӕ, – не сразы Батыр.
– Цӕмӕннӕ?
– Хъомты хизынмӕ раскъӕрдтон. Иннӕтӕ мӕм нӕ фӕлӕууыдысты. 

Ӕз се 'ппӕтӕй раздӕр райхъал вӕййын, фӕлӕ нӕм дысон уазӕг уыд, 
ӕмӕ ӕрӕгмӕ схуыссыдтӕн, ӕндӕра ӕз раджы райхъал вӕййын. 
Бабейӕ дӕр раздӕр. Афтӕмӕй уый ӕхсӕзӕм къласмӕ цӕуы. Ацы 

хатт мӕм нӕ фӕлӕууыдысты. Ӕз мӕхӕдӕг алкӕмӕ дӕр фӕлӕууын. 
Нырма сӕм ссӕуон...

– Уӕдӕ хъомгӕс цӕуыс?
– Гъо.
– Ӕмӕ мӕн демӕ нӕ кӕныс?
– Дӕу? – фӕдис лӕппу.
– Гъо.
– Цом, чи дӕ нӕ уадзы.
– Рацу уал хӕдзармӕ, ӕз мӕ дарӕс скӕнон.
Ӕвдинӕ лӕппуйы арм къафеттӕй ӕрыдзаг кодта ӕмӕ, йӕ дарӕс 

куы скодта, уӕд, йӕ сӕрыхъуынтӕ иу быд скӕнгӕйӕ, Батыры афарста:
– Уазал уыдзӕн?
– Нӕ. Кӕм и уазал!
– Ӕхсыр нӕ нуазыс?
– Куы цыдтӕн, уӕд банызтон.
Ӕвдинӕ лӕппуйы хъӕлӕсы уагӕй бамбӕрста, кӕй йӕ хъӕуы 

ӕмӕ дыууӕ агуывзӕйы ӕрыдзаг кодта. Батыр ӕцӕгдӕр нӕ банызта, 
Ӕвдинӕ йӕхи агуывзӕ куы анызта, уӕд рацыдысты.

Ӕдде уыд райдзаст райсом. Хуры къӕйных тынтӕ ӕхсӕрдзӕнӕй 
ивылдысты чызджы алыварс. Кӕйдӕр хӕдзары разӕй хъуыст 
ӕфсӕйнаджы къуырма къупп-къупп. Кӕмдӕр чидӕр хъӕрӕй ныхас 
кодта. Батыры хъомтӕй та иу сырх дыгӕрдыг, зивӕггӕнгӕ, ӕууылдта 
бӕласы хъӕбӕр сыфтӕртӕ.

Чысыл лӕппу йӕ хъомтыл стай-тай кодта ӕмӕ се 'ппӕт дӕр араст 
сты къуыбырджын хӕрдвӕндагыл. Фӕндаг, ӕвӕццӕгӕн, цъыф бон-
ты хъомты ӕнӕнымӕц фӕдтӕй афтӕ ныууырынгтӕ, ӕмӕ Ӕвдинӕ 
асинты къӕпхӕнтыл хизӕгау хъавгӕ хызт хус къуыбӕртты сӕрты. 
Фӕндаг сӕ сайдта хъӕды 'хсӕнты. Хъӕд уыд ӕнахуыр сусубусугӕнаг. 
Бахызтысты ӕрдузмӕ.

– Хъомты Сесейы ахомӕ аздӕхтам ӕмӕ цом къуылдыммӕ сӕ 
размӕ. Бабеитӕ дӕр уым уыдзысты. Рӕттӕй фӕхъазӕм. Ды нӕ уарзыс 
рӕттӕй хъазын? – фӕрсы чысыл хъомгӕс.

– Уарзын, фӕлӕ уал ам иучысыл абадӕм.
Нӕуу уыд фӕлмӕн ӕмӕ уазал. Ӕвдинӕ йӕ къухӕй сӕрфта нӕууы 

пыхцыл царм, ӕмӕ кӕрдӕджыты ӕртӕхтӕ гӕр-гӕр кодтой йӕ 
уӕларм. Хъомтӕ, сымсымгӕнгӕ, хызтысты ӕртӕхджын кӕрдӕгыл: 
се 'ппӕтӕн дӕр сӕ бырынчъытӕ уыдысты урс-урсид ӕмӕ сӕтамӕхст 

дӕрзӕг. Уый Ӕвдинӕ фыццаг хатт фӕхатыд, ӕмӕ йын цыдӕр цин 
фӕцагайдта йӕ зӕрдӕ.

Батыр хъомтӕ аздӕхта хъӕды, ӕмӕ ма кӕцӕйдӕр хъуыст сӕ 
зивӕггӕнаг къӕхты сыбар-сыбур. Ӕрдузы уыд цалдӕр дзедыры 
къутӕры, сӕ ӕнӕнымӕц сындзыты ӕхсӕнӕй зынгау ӕрттывтой сӕ 
гагаты цупӕлттӕ, кӕмдӕр бӕлӕстӕй хъуыст цъиуты цъыбар-цъыбур.

Ӕвдинӕйы алыварс ныттынг хъӕддаг ӕрдз ӕрмахуыр зӕлтимӕ. 
Алы сусӕг уынӕр дӕр тӕлфыд Ӕвдинӕйы риуы. Ӕппӕт дӕр ын 
уыд ног, фӕлӕ ӕмбӕрстгонд. Йӕ цӕстыты раз та авӕрдта, йӕ чыз-
гон бонты йӕ ӕнувыд уарзонимӕ мӕнӕ ахӕм ӕнӕзынгӕ диссӕгты 
'хсӕн цавӕр ӕгъуыстаджы рӕстӕг арвыстаид. Йӕ зӕрдӕ тӕмӕнтӕ 
калдта ӕнӕвнӕлд фӕндиӕгтӕй, ӕмӕ Ӕвдинӕйы фӕндыд зӕрдӕйы 
фаг истӕуылты дзурын.

Чысыл Батыр йӕ лӕдзӕгӕй калдта ӕртӕхы пырх, ӕмӕ йӕм 
фӕдзырдта, ӕрбадын ӕй кодта йӕ хъӕбысы. Сабийӕ калд хиды тӕф. 
Уый дӕр цыдӕр ӕхцонӕй улӕфыд цинзӕрдӕ сылгоймаг ӕмӕ апъа 
кодта чысыл хъомгӕсӕн. Фӕндыд ӕй йӕ цин искӕимӕ адих кӕнын, 
ӕмӕ ма ӕгӕр зыд дӕр рауадысты йӕ пъатӕ.

Лӕппу къӕмдзӕстыгӕй бадт Ӕвдинӕйы хъарм хъӕбысы, стӕй 
фӕуӕндон:

– Ӕвдинӕ, иууылдӕр ам цӕрдзынӕ?
– Нӕ, тагъд фӕстӕмӕ здӕхын.
– Ӕмӕ ам баззай, нӕ дӕ фӕнды?
– Фӕнды.
– Кӕд ӕхсӕв тӕрсыс, уӕд Гыццийӕн зӕгъ, ӕмӕ-иу ӕхсӕв 

сымахмӕ схуыссон. Ӕз ӕхсӕв иунӕгӕй фӕхуыссын, фӕлӕ никуы 
фӕтӕрсын.

– Ӕцӕг?
– Гъо. Иуӕй-иу хатт Гыццийы цур схуыссын, фӕлӕ иунӕгӕй дӕр 

бирӕ хӕттыты схуыссыдтӕн. Ӕцӕг, лампӕ куы ахуыссын кӕнынц... 
Уӕддӕр ницӕмӕй фӕтӕрсын. Ды ахуыссын кӕныс дӕ лампӕ?

– Нӕ, – худы Ӕвдинӕ.
– Цом ныр къуылдыммӕ. Бабе та хӕрӕмттӕ куы кӕна, уӕд ма-иу 

ын зӕгъ, о. Хорз?
– Хорз, хорз, – сабийы сыгъдӕг ӕмӕ ӕдылы хъуыдытӕй ныррухс 

Ӕвдинӕйы цӕсгом. Ныры хуызӕн ӕй никуы бафӕндыд, уымӕн дӕр 
уыйас сывӕллон куы уаид. Батыры фӕстӕ сындӕггай цӕугӕйӕ, хъу-

ыды кодта, чи йын нӕ гуыры, уыцы сывӕллоныл. Уыцы хъуыды йын 
афтӕ зын уыд, ӕмӕ йӕ цӕстытӕ доны разылдта.

Къуылдымыл, ӕцӕгӕйдӕр, иу-цалдӕр Батыры ӕмцахъхъӕн 
сабийы хъазыдысты рӕттӕй. Къуылдымӕй хорз зынд сӕ хъӕу. 
Ӕвдинӕ ӕвзӕрста, кӕйдӕр къӕсы сӕрмӕ фӕздӕг, здыхсгӕ, арвмӕ 
куыд ивӕзы, йӕ чысыл къӕс та бӕлӕсты 'хсӕн хъуызӕг гӕдыйау 
нынныгъуылд. Диссаджы ӕхсызгон ын уыд, йӕ къӕс кӕй суыдта.

Сывӕллӕттӕ нӕууыл лӕдзӕгӕй тымбыл хахх ӕркодтой. Иу 
къорд дзы уыд зиллаччы, иннӕтӕ – ӕдде. Мидӕггӕгтӕ хахгӕрон 
ӕрӕвӕрдтой ӕртӕ роны ӕмӕ сӕ хъахъхъӕдтой ӕддӕгтӕй. Ӕддӕгтӕ-
иу аскъӕфтой рӕтты ӕмӕ уыцы рӕттӕй надтой мидӕггӕгты, 
цалынмӕ-иу уыдонӕй исчи, зиллаккӕй нӕ рахизгӕйӕ, ӕддӕгтӕй 
искӕй къахыл нӕ фӕлӕууыд, уӕдмӕ, стӕй къордтӕ сӕ бынӕттӕ 
ивтой. Астӕуӕй уӕлӕмӕ цӕвыны бар нӕ уыд.

– Ӕз дӕр хъазын, – ссиллӕг чысыл Батыр, – стӕй Ӕвдинӕйы дӕр 
фӕнды. Ӕгонгӕй, Ӕвдинӕ?

Ӕмӕ чызджы ӕцӕгӕй дӕр ӕрфӕндыд ацы сабиты цинӕй йӕхи 
фӕхъӕстӕ кӕнын. Стӕй ацы уысм йӕ риуы ӕнӕуый дӕр сабийы 
зӕрдӕ тӕлфы. Батыримӕ зиллаччы иу роны сӕрыл ӕрлӕууыдысты 
ӕмӕ йӕ хъахъхъӕдтой ӕддагӕттӕй. Уыдонӕй сӕ иу рон 
фӕцӕйскъӕфта. Батыр ын йӕ къухыл фӕхӕст ӕмӕ йӕ ласы мидӕмӕ, 
зиллакмӕ, хъуамӕ йын йӕ къахыл фӕлӕууа. Ӕддӕгтӕ фӕлӕбурдтой 
се 'мбалы ратонынмӕ. Ӕвдинӕ та ӕрцахста Батыры астӕу, ӕмӕ 
зиллакмӕ ивазынц ӕддӕгты. Ӕвдинӕ архайы зӕрдӕбынӕй. Фе-
рох ӕй, иннӕтӕ сабитӕ кӕй сты, ферох ӕй ӕппӕт дӕр, ӕмӕ фыр 
ӕхсызгонӕй хъӕрӕй худт. Ӕддӕгтӕ атыдтой се 'мбалы, фӕлӕ рон 
сӕ къухты нӕ бафтыд. Ныр уыцы рон тымбылӕй ӕрӕппӕрстой зил-
лаччы астӕу ӕмӕ йӕ хъахъхъӕдтой се 'ппӕт дӕр – иннӕ рӕтты уый 
размӕ аскъӕфтой. Ӕддӕгтӕн сӕ къухты цы рӕттӕ бафтыд, уыдонӕй 
надтой ронхъахъхъӕнджыты зӕнгтӕ. Архайдтой иннӕ рон байсыныл 
дӕр. Мидӕггӕгтӕ та гӕппӕввонгӕй лӕууыдысты ӕддӕгтӕй искӕй 
къахыл фӕлӕууынмӕ.

Ӕвдинӕ хъуыста рӕтты ӕхситт ӕмӕ сӕртӕг къӕрцц. Роны 
цӕфтӕй тӕрсгӕйӕ, уырыхсны кодта йӕ мидбынаты. Цӕфтӕ 
ӕмбӕлдысты йе 'мбӕлтты зӕнгтыл, ӕмӕ-иу алы цӕфы фӕстӕ дӕр 
фестъӕлфыд, йӕхи зӕнгтыл-иу банкъардта гӕрз роны карз рис, стӕй 
фӕхатыд, уый барӕй кӕй нӕ цӕвынц. Ӕвдинӕйы та тынг фӕндыд, 

ууыл дӕр куы ӕрныдзӕвид уыцы ӕхситгӕнаг цӕфтӕй, цыдӕр цины 
рӕвдауӕн ӕм ӕнхъӕлмӕ каст, ӕмӕ загъта:

– Афтӕ раст нӕу. Иннӕты цӕвут, мӕн нӕ.
Цыдӕр тӕргайгӕнӕджы хъыг райхъуыст йӕ хъӕлӕсӕй, ӕмӕ ба-

худт. Ныр зыдта, роны цӕф ууыл дӕр кӕй ауайдзӕн, ӕмӕ йӕ уыцы 
тас скъӕрцхъус кодта. Уӕддӕр нӕ аирвӕзт. Йӕ гом зӕнгтыл тыфылтӕ 
акалдта кӕйдӕр роны кӕрон. Цӕф уыд ахъаззаг риссаг, ӕнӕуромгӕ ду-
даг, ӕмӕ Ӕвдинӕйы цӕстытӕ донвӕлмӕй сасӕстой. Уый ӕрмӕстдӕр 
цӕфы рис уыд, йӕ зӕрдӕйӕн та – ӕхсызгон, ӕмӕ ма йыл ноджыдӕр 
цалдӕр цӕфы куы сӕмбӕлд, уӕд дзы бынтондӕр байрох, кӕм ис, цы 
аразы. Йӕ гом зӕнгтӕ фыр рыстӕй цъӕх арт уагътой, ӕмӕ гӕппытӕ 
кодта йӕ мидбынаты, ӕмбӕхст йе 'мбӕлтты фӕстӕ

Сӕухизыл фыййӕуттимӕ хӕдзармӕ ӕрцыд, афтид агуывзӕтӕй 
иу ӕхсырӕй ӕрыдзаг кодта ӕмӕ йӕ анызта. Иннӕ агуывзӕ дӕр уыд 
афтид. Батыр райсом йе 'хсыры хай нӕ банызта, уый хорз лӕууыд йӕ 
зӕрдыл, фӕлӕ роны цӕфтӕ дудыдтой, ӕмӕ сынтӕгыл йӕхи ӕруагъта. 
Йӕ зӕнджы цъӕхтӕ бирӕ фӕсӕрфта уазал одеколонӕй. Уыдон нод-
жы тынгдӕр дудыдтой, афтӕмӕй хъуыды кодта йӕ абоны сабион 
циныл, мысыд Батыры ныхӕстӕ, мысыд ын йӕ хиды тӕф ӕмӕ йын 
уыдоныл хъуыды кӕнын уыд ӕхсызгон, стӕй, йӕ зӕнгтӕ хъӕццулӕй 
ныттухгӕйӕ, хъуыды кодта ноджыдӕр бирӕ цӕуылдӕрты.

Фӕссихор куы райхъал, уӕд хатӕнмӕ рудзынгӕй комкоммӕ каст 
хуры цӕст. Уӕлдӕф уыд тӕвд, ӕгӕр хъарм уыдысты хуыссӕнтӕ 
дӕр, фӕлӕ сыстынмӕ зивӕг кодта. Ницӕуыл хъуыдыгӕнгӕйӕ, каст, 
хуры тынты ӕхсӕрдзӕны ӕнӕнымӕц рыджы тӕппытӕ куыд зилахар 
кӕнынц, уымӕ, стӕй йӕ къух цавӕрдӕр ӕхцон уазалыл сныдзӕвд, 
ӕмӕ йӕ базы цурмӕ ӕркӕсгӕ фӕцъӕхахст кодта: йӕ нывӕрзӕн 
тымбылтӕй хуыссыд калм. Ӕвӕццӕгӕн, уый дӕр фынӕй кодта ӕмӕ 
чызджы фӕцагайдмӕ райхъал. Зивӕггӕнгӕ хуыссӕнтыл йӕхи араст 
кодта, стӕй ӕрхылд астӕрдмӕ, астӕрдӕй къуыммӕ ӕмӕ ныллӕст, 
мыстытӕ кӕй фегом кодтой, уыцы хуынчъы.

Куыддӕр тӕссаг ӕмӕ ӕнахуыр фӕкаст Ӕвдинӕмӕ йӕ уарзон 
къуым, ӕппӕты дӕр банкъардта цавӕрдӕр тасӕфтауӕг уазал ӕмӕ 
ныхъхъуыды кодта, цы ми бакӕна, ууыл.

Нӕма йӕ фӕндыд горӕтмӕ ацӕуын, ам та афтӕмӕй кӕй нӕ 
цӕрдзӕн, уый йын йе 'нӕнхъӕлӕджы мастыл цӕхх зӕрста, ӕмӕ 
ӕлгъыста калмы, йӕ адджын цин ын чи фенад кодта, ӕлгъыста йӕ 
9   4 2021

мойы. Йӕ мой ам цы аххосджын уыд, ууыл ӕй хъуыды кӕнын дӕр нӕ 
фӕндыд, стӕй йӕ зӕрдыл ӕрлӕууыд: Батыр кӕнӕ ӕндӕр искӕмӕн 
зӕгъдзӕн, ӕмӕ калмы амардзысты. Уыцы фӕнд ӕм диссаджы хорз 
фӕкаст, ӕмӕ йӕ зӕрдӕ бахъӕлдзӕг.

Калм ӕхсыры тӕфмӕ кӕй рабыры, уый кӕддӕр кӕмӕйдӕр фехъу-
ыста, ӕмӕ къус ӕхсырӕй ӕрыдзаг кодта, ӕрӕвӕрдта йӕ хуынчъы раз, 
йӕхӕдӕг тагъд-тагъд рацыд ӕддӕмӕ искӕмӕ фӕдзурынмӕ. Ӕдде та 
ӕрбаймысыд, абон Батыр йе 'хсыр кӕй нӕ банызта, йе 'рыздӕхынмӕ 
та агуывзӕ афтид кӕй уыд.

«Ау, фӕхъӕстӕ дӕн», – фӕтарст Ӕвдинӕ ӕмӕ йӕхимӕ ныхъхъу-
ыста. Йӕ буар рызт тӕфсӕджы рызтӕй. Калмы марг цалдӕр уысмы 
фӕстӕ кӕй ныххӕлиу вӕййы, буар уайтагъд кӕй райдайы рӕсийын, 
уый хорз зыдта Ӕвдинӕ. Уӕдӕ ма ӕндӕр цы зоны, дохтыр куы у. 
Уый та ӕхсыр куы банызта, уый фӕстӕ ӕнӕхъӕн дыууӕ сахаты 
бӕрц бафынӕй кодта.

Афтӕтӕ хъуыдыгӕнгӕ, Ӕвдинӕ комкоммӕ бараст Батыртӕм. 
Батыры фыд цыбырдыс хӕдоны фӕрӕтӕй цыдӕр амадта ӕмӕ йӕ 
нӕ бафиппайдта.

– Дӕ бон хорз, – къӕзгӕ салам радта Ӕвдинӕ.
– А-а, Ӕвдинӕ, ӕгас цу, – йӕ мидбылты бахудгӕ йын йӕ къух 

райста Илушӕ.
– Гыцци, Ӕвдинӕ нӕм ӕрбацыд, – йӕ размӕ разгъордта Батыр 

ӕмӕ йын йӕ къухыл ацауындзӕг.
– Уый хӕлӕрттӕ куы стут, хӕлӕрттӕ, – худы Илушӕ.
– Ӕз абон Мураты абырстон, – раппӕлыд Батыр.
– Ӕцӕг? – йӕ хъӕбысмӕ йӕ систа Ӕвдинӕ.
– Гъо-о. Уый та афтӕ, хуыбырст, дам, уыд.
– Ӕмӕ дыккаг хатт нал рахӕцыдтӕ?
– Нал бауӕндыд. Ӕз ӕй иу къухӕй дӕр абырсдзынӕн.
– Уӕдӕ уӕйыг куы дӕ, уӕйыг. Ӕз дын уый тыххӕй бирӕ къафеттӕ 

ратдзынӕн. Хорз?
– Хорз.
– Ӕрхиз дӕлӕмӕ, ма йӕ чъизи кӕн, – Батырыл фӕтчыгъӕдӕн 

схъӕр кодта фыд.
– Дӕ бон хорз, хъӕбул, – фехъуыста зӕронд усы узӕлгӕ хъӕлӕс.
– Бузныг, Ӕна, – йе 'рбацыд ын нӕ бафиппайдта Ӕвдинӕ ӕмӕ 

фефсӕрмы.

– Куыд сӕрхызт дӕ, мӕ чызг. Абадынмӕ нӕм цӕмӕннӕ 
ӕрбауайыс? – йӕ раздарӕны счъилӕй йын систа цалдӕр кӕрдойы.

– Стыр бузныг. Ӕнӕуый дӕр мӕ ӕфсӕрмы ныппӕрстат: куы 
ӕхсыр, куы дыргътӕ...

– Сыхӕгтӕ хъуамӕ кӕрӕдзи уарзой. Ды та ӕгӕр ӕфсӕрмытӕ 
кӕныс, – дзуры Илушӕ, ӕмӕ Ӕвдинӕ банкъардта, лӕджы цӕстӕнгас 
йӕ буарыл куыд уӕззаугай лӕсы.

– Ӕмӕ мӕнӕн абон къафеттӕ дӕр куы радта, – ӕппӕлыд Батыр.
– Ацу, къулбадӕг, чызджы иу ран ӕруадз, – схъӕр ыл кодта зӕронд 

ус ӕмӕ Ӕвдинӕйы 'рдӕм разылд. – Куыдзӕй хъауджы нӕу. Кӕуыл 
фӕцахуыр уа, уымӕн ӕнцой нал фӕдӕтты.

– Батыр замманай лӕппу у, – хуыздӕр дзуапп не ссардта Ӕвдинӕ.
Уыдон ма ноджыдӕр цӕуылдӕрты дзырдтой, ӕмӕ-иу Ӕвдинӕ 

сусӕгӕй бакаст Илушӕйы хидамӕхст цӕсгоммӕ. Лӕгӕн уыд 
стыр ӕрттиваг цӕстытӕ ӕмӕ стыр хъустӕ. Йӕ хъустӕ йӕ цыма 
рӕсугъддӕр кодтой, афтӕ каст Ӕвдинӕмӕ, ӕмӕ цӕмӕндӕр йӕ 
мидзӕрдӕйы батӕхуды кодта Илушӕйы усмӕ. Йӕ хъуыды куыддӕр 
йӕхи ӕвӕндонӕй рауад, ӕмӕ фефсӕрмы.

– Хъуыддаджы фӕдыл дӕм ӕрбауадтӕн, – ӕппынӕрӕджиау 
фергом Ӕвдинӕ.

– Исты дӕ хъӕуы, дӕ сӕрыбӕсты фӕцӕуон? – диссаджы уӕздан 
рӕвдыд хъуысы зӕронд усы дзырдтӕй.

– Нӕ хӕдзармӕ цавӕрдӕр калм фӕцайдагъ ӕмӕ уырдӕм бацӕуын 
нал уӕндын. Зӕгъын ӕй амарын хъӕуы, ӕмӕ...

– Калм, зӕгъыс? – бадис кодта Илушӕ.
– Гъо, стыр калм.
– Хӕдзары калм марын нӕ фӕтчы, – зӕгъы зӕронд ус.
– Маргджын калм у? – фӕрсы Илушӕ.
– Мӕгъа, ницы йын зонын.
– Кӕд маргджын калм нӕу, уӕд уый хорзы нысан у, уӕд бынат 

амондджын вӕййы, ӕмӕ йӕ ма бахъыгдар, дӕ низтӕ бахӕрон, – 
фӕдзӕхсы йӕ зӕронд ус.

– Ӕмӕ кӕд маргджын у? – не сразы Илушӕ.
– Уӕд та сондон ссудзын хъӕуы хӕдзары, ӕмӕ йӕхӕдӕг 

алидздзӕн.
– Цом-ма, фенӕм ӕй, – йӕ фӕрӕт къуыдыры ӕрсагъта лӕг.
– Батыр, марадз, ӕхсыр рахӕсс.

– Ӕхсыр дзы ис, райсом мын мӕнӕ Ӕна сӕрвыста.
– Мӕнӕ ацы кӕрдотӕ демӕ ахӕсс, – йӕ раздарӕн райхӕлдта 

зӕронд ус.
– Оу-уа...
– Ахӕсс, хъӕбул, ахӕсс.
– Ӕри, ӕз ын сӕ ахӕссон, – йӕхи сыл ныццавта Батыр.
– Стӕй-иу дӕхӕдӕг ӕрцу дыргъдонмӕ ӕмӕ-иу ахӕсс, цӕмӕй 

ӕфсӕрмы кӕныс, гормон.
– Стыр бузныг, Ӕна.
Хӕдзармӕ ныр бахызт ныфсджынӕй, фӕлӕ къӕрцхъусӕй, 

лӕмбынӕг каст йӕ къӕхты бынмӕ. Ноджы Батыр ӕмӕ йӕ фыды 
къахдзӕфты уынӕр дӕр ныфсы ӕнкъарӕнтӕй зӕлыд йӕ сӕры.

Калм тымбылтӕй хуыссыд къусы фарсмӕ, ӕхсырмӕ не 'внӕлдта. 
Ӕрбахизджыты фенгӕйӕ, йӕхи фыццагау зивӕггӕнгӕ айвӕзта. Ныр 
ӕм Ӕвдинӕ лыстӕггай ныккаст. Уымӕн йӕ хӕрв хурмӕ сӕтамӕхстау 
ӕрттывта.

– Ай бурхъус калм у, цӕмӕй дзы тӕрсыс? – загъта Илушӕ.
– Тӕрсын, – барызт Ӕвдинӕ.
– Ницы дзы ис тӕссагӕй. Кӕс-ма, – ӕмӕ лӕг калмы ӕрцахста.
Уый, гуыбыннизӕй рынчынау, скъӕдзтӕ, хъуыст йӕ мӕсты сыф-

сыф. Илушӕ йын йе 'нгуылдзтӕ йӕ дзыхмӕ бахаста, фӕлӕ йыл нӕ 
фӕхӕцыд.

– Ӕтт, – Ӕвдинӕйы русыл авӕрдта калмы уазал буар.
Уый сонтӕй йӕхи иуварс асхуыста ӕмӕ лӕг бӕзджын хъӕлӕсӕй 

ныххудт.
– Мацӕмӕй дзы тӕрс, адон ӕрмахуыр тынг кӕнынц. Уӕлдайдӕр 

рӕсугъд сылгоймӕгтыл.
– Ӕмӕ цӕмӕй тӕрсыс, ӕз дӕр ахсӕв дӕ цуры схуысдзынӕн. Ӕз 

ӕппындӕр калмӕй нӕ тӕрсын, – дзуры чысыл лӕппу.
– Ӕхсӕв-иу, ӕцӕгдӕр, Батыр ам куы уаид, – хъазгӕйӕ, бакодта 

Ӕвдинӕ.
– Суӕндон ӕй кодтай дӕхимӕ...
– Нӕ, нӕ! Уӕддӕр иунӕгӕй тӕрсгӕ фӕкӕнын.
Ацыдысты фыд ӕмӕ фырт. Ахылд калм дӕр. Ӕвдинӕ ма уӕддӕр 

лӕууыд хатӕны астӕу ӕмӕ ӕнкъардта, цавӕрдӕр тасы уазал кӕй 
баззад йе уӕнгты. Уыцы тасы рыг ныббадт йӕ алыварс. Уый сафтид. 
Цадӕггай раафтид йӕ буар дӕр тӕссаг ӕнкъарӕнтӕй. Йӕ риуы 

тӕлфыдысты ног зӕгъинӕгтӕ, фӕлӕ уыдон уыдысты ӕбӕлвырд, 
ныгъуылдысты кӕмдӕр фӕлмы. Фӕндыд ӕй ныхӕстӕ кӕнын, 
фӕлӕ, кӕимӕ аныхас кӕна, уый нӕ уыд, ӕмӕ, сынтӕгыл уӕлгоммӕ 
хуысгӕйӕ, ӕрхӕндӕг фӕсмонимӕ хъуыды кодта, куыд хорз у 
уарзон лӕгимӕ цӕрын. Йӕ сӕры кӕмдӕр стӕлфыд йӕ мойы кой, 
фӕлӕ Ӕвдинӕйы ууыл хъуыды кӕнын нӕ фӕндыд. Йӕ сагъӕстӕ 
ӕххӕссыдысты бирӕ цӕуылдӕрты. Иунӕгӕй аззайгӕйӕ-иу, 
ӕнӕсцухӕй нывӕста фӕндонхӕрзтӕй цард. Йӕ царды фылдӕр та 
иунӕгӕй аивгъуыдта.

Уӕлдай ӕнӕхъуаджы къӕмдзӕстыджы аххосӕй йӕ царды бирӕ 
цыдӕртӕ кӕй фесӕфта, уый тыххӕй тынгдӕр хӕрам кодта йӕхимӕ. 
Ныр, йӕ ивгъуыд бонтӕ мысгӕйӕ, ӕрлӕууыд йӕ зӕрдыл, чызгӕй йӕ 
куыд тынг фӕндыд искӕй уарзын, фӕлӕ искӕй лӕппуйы цӕстытӕм 
комкоммӕ бакӕсын дӕр йӕ ныфс куыд нӕ хаста, йӕхи куыд хызта 
лӕппуты дзырдӕппарӕнтӕй. Ӕрмӕст-иу сусӕгӕй, йӕ цӕстӕнгас 
ын куыд ничи фена, афтӕ арӕх лӕдӕрст йӕ ӕнӕвнӕлд уарзты 
хъарм искӕцы лӕппуйы рӕсугъд уӕнгты кондыл. Уыдӕттыл хъуыды 
кӕнын ын уыд ӕрвылхатт дӕр хи удмӕ хӕрамы хос. Ӕппынӕдзух 
ӕй йӕ сагъӕстӕ уыцы бынатмӕ сайдтой. Ӕмӕ уӕд Ӕвдинӕ дӕр 
фӕнывӕнды фӕндонхӕрзтӕ. Чи не 'рцыд, фӕлӕ йӕхицӕн кӕй 
ӕрымысыд, уыцы уарзтыл хъуыды кӕнын ӕм каст ӕхсызгон, йӕ 
сагъӕстӕ дӕр-иу уӕд уыдысты адджын ӕмӕ зӕрдӕрайӕн.

Изӕрырдӕм рапырх кодта, ӕмӕ уӕлдӕф диссаджы сатӕг ӕмӕ 
фӕлмӕн ӕрци. Зӕхх не сцъыф, рыджы зилдухгӕнаг къуыбылӕйттӕ 
йыл удӕстӕй ӕрбадтысты ӕмӕ цӕппузыртӕй хъарм тӕф хастой 
дыууӕизӕрастӕу. Сыфтӕртыл лӕдӕрстысты чъизи доны ӕртӕхтӕ. 
Хъӕууынгтӕй хъуыст изӕры змӕлдтыты уынӕр, ӕмӕ Ӕвдинӕ, 
рудзгуытё байтындзгӕйӕ, ӕхсызгонӕй улӕфыд сыхӕгты кӕртӕй 
кӕлӕг хъарм торнейы тӕф. Кӕмдӕр лыстӕг хъӕлӕсӕй уасыд сӕгъ. 
«Сӕх-сӕх-сӕх», – сидтис ӕм нӕлгоймаджы хъӕлӕс.

Бирӕ уарзы дыууӕизӕрастӕу уынӕр Ӕвдинӕ. Алы хатт дӕр уыцы 
иугъуызон хъӕлӕстӕ, иугъуызон ӕмбу, фӕлӕ музыкӕйы зӕлтау 
ӕндӕр ӕмӕ ӕндӕр зӕлтӕ.

Чысыл Батыр сцӕйдугъ кодта Ӕвдинӕты 'рдӕм. Ӕмӕ сылгоймад-
жы зӕрдӕ ныррухс.

– Ӕз дӕллаг хъӕуӕй ардӕм ӕнӕрлӕугӕйӕ фӕлыгътӕн, – 
ӕппӕлыд саби.

– Ӕмӕ нӕ бафӕлладтӕ? – йӕ лӕнк-лӕнкмӕ йын банкъардта йӕ 
чысыл зӕрдӕйы гуыпп-гуыпп.

– Нӕ, – нӕ басаст.
Ӕхсӕвӕрыл Ӕвдинӕ зыдӕй каст, сывӕллон адджынӕй куыд 

ныррус кӕны сыхӕгты ӕрвыст уӕливыхӕй. Фынгыл ноджыдӕр уыд 
ӕхсыст ӕхсыр ӕмӕ кӕрдотӕ. Къафетты кулек ӕвӕрд уыд Батыры 
раз. Лӕппуйӕн йӕ къухтӕ ӕмӕ йӕ цӕсгом – хӕрзӕхсад. Йӕ бӕрзӕй 
ӕмӕ та йе 'ннӕ буарӕй калд уыцы зонгӕ хиды тӕф.

Фӕсхӕрд сынтӕгыл Батыр ныттымбылтӕ Ӕвдинӕйы дӕллагхъуыр, 
йӕ ӕнӕхин улӕфт ын ӕхсызгонӕй хъыдзы кодта йӕ риуы фӕлмӕнтӕ, 
ӕмӕ Ӕвдинӕйы риуы фыццаг хатт фестъӕлфыд, куыд адджын у 
мадӕн сывӕллоны тӕлфт. Йе уӕнгты ӕрыхъал сты мады ӕнкъарӕнтӕ. 
Фӕндыд ӕй, саби йӕхи хъӕбулау куы хилид йӕ уӕлӕ, куы йӕ цӕвид, 
куы йын тонид йӕ сӕры хилтӕ, йӕ чысыл гуккытӕ йын куы ивазид 
йӕ риутӕм...

Сывӕллон ницы зыдта чызджы хъуыдытӕн ӕмӕ дзырдта цыдӕртӕ.
– Батыр, дӕ мады бирӕ уарзыс?
– Гыццийы дӕр уарзын, дӕу дӕр уарзын, Ӕнайы дӕр уарзын...
Чызг ын, мидбылхудгӕйӕ, апъа кодта йӕ сӕрӕн, йӕ ныхӕн ӕмӕ 

йӕ ӕрбалхъывта йӕ риумӕ. Батыр дӕр апъа кодта чызджы русӕн 
ӕмӕ, рӕдзӕмӕдзӕгӕнгӕ, цыдӕртӕ хъуыр-хъуыр кодта, стӕй 
бафынӕй.

Райсомӕй Батыр сӕхимӕ фос уадзынмӕ ацыд, ӕмӕ Ӕвдинӕйӕн 
хатӕн федзӕрӕггъуыз. Хӕдзары йӕхицӕй дарддӕр змӕлӕг нӕ уыд 
– нӕ гӕды, нӕ куыдз...

Йӕ зӕрдыл ӕрлӕууыд зноны калм, ӕмӕ, хуынчъы цы къӕрмӕг 
нытътъыста, уый сӕппӕрста.

«Цӕмӕй дзы тӕрсын, Илушӕ йӕ йӕ къухмӕ куы систа», – загъта 
йӕхицӕн.

Къус та ӕхсырӕй ӕрыдзаг кодта ӕмӕ йӕ калмы слӕсӕны раз 
ӕрӕвӕрдта.

Ӕнхъӕлмӕ касти калмы слӕсынмӕ. Калм зынӕг нӕ уыд. 
Ӕвдинӕйы та ӕддӕмӕ нӕма фӕндыд, сынтӕгыл йӕхи фӕстӕмӕ 
ӕруадзгӕйӕ, цыдӕр чиныг каст ӕмӕ цавӕрдӕр ӕвӕлмон цин ӕвзӕрд 
йӕ риуы.

Чи зоны, цас ма фӕкастаид Ӕвдинӕ чиныг, фӕлӕ айдӕнмӕ фед-
та, хатӕны иунӕг кӕй нӕу. Йӕ нывӕрзӕн батымбылтӕ калм ӕмӕ 

йӕм хъилсӕрӕй каст. Уазалгомау улӕфт анхъӕвзта Ӕвдинӕйы 
уӕнгты, фӕлӕ тӕрсгӕ нал фӕкодта, калмӕй дарддӕр абадт ӕмӕ йӕ, 
мидбылхудгӕ, афарста:

– Цӕй куыд, дӕ зӕрдӕмӕ цӕуын? – ӕмӕ зӕрдӕбынӕй ныххудт. 
Калм дисгӕнӕгау йӕ сӕр дыууӕрдӕм радав-бадав кодта.

«...Ӕрмахуыр кӕнынц. Уӕлдайдӕр рӕсугъд сылгоймӕгтыл», – 
ӕрлӕууыд Ӕвдинӕйы зӕрдыл, ӕмӕ рахызт сынтӕгӕй.

– Цом, ӕмӕ дын ӕхсыр раттон.
Калм дӕр, зивӕггӕнгӕ, йӕхи айвӕзта ӕмӕ ӕрхылд сынтӕгыл.

* * *
Зӕххыл ивылд изӕры рухс.
Кӕмдӕрты ма фӕдисы хъиу-хъиу кодтой тарст хъазтӕ, кӕмдӕр 

ма хъуыст фӕстиат хъомгӕсты тай-тай.
Нырма дондзаутӕ ведраты хастой дон, нырма нӕ зынд былкъахыр 

мӕйы цалх.
Фӕлӕ хӕдзӕртты къуырфыты иугай-дыгай ссыгъдысты мынӕг 

рухсытӕ, ӕрттивгӕ тӕппытӕй дзыгъуыр кодтой ӕхсӕвасӕсты.
Ӕхсӕв хъуызыд ӕдзӕстуынгӕ, сусӕггаг зӕлтимӕ. Боны уынӕр 

сабыргай мард хъӕууонты изӕры змӕлдтыты. Ӕрвгъуыз ирдгӕ тыдта 
йӕ радон цӕссыгты уымӕл.

Хъӕуы фӕсивӕд бадтысты мусы чъилыл. Се 'ппӕт дӕр 
кӕрӕдзийӕн – хотӕ ӕмӕ ӕфсымӕртӕ, иу артӕй байуаргӕ фыды-
фырты байзӕддаг, ӕмӕ сӕ сӕ мидхъуыдытӕ кӕдӕмдӕр сайдтой, 
чидӕртӕ сӕ мысыд кӕйдӕрты фӕлгонцтӕ.

Бадти се 'хсӕн Ӕвдинӕ дӕр. Се 'ппӕтӕн дӕр ӕддагон, ӕцӕгӕлон 
туг ӕмӕ стӕгӕй.

Ӕвдинӕ та ӕнкъардта, алкӕмӕн дӕр сӕ куыд уарзон у йӕ фенд. 
Хатыд Ӕвдинӕ, алкӕй дӕр кӕй фӕндыди йемӕ аныхас кӕнын, йӕ 
зӕрдӕ ссарын, ӕмӕ йын ӕхсызгон уыд семӕ бадын. Хъуыста йӕ 
цурыбадджыты ӕхцон улӕфт. Уӕлдӕф уыд хъӕрмуст, сойӕвдылд. 
Уымӕн ӕмӕ дзы батадысты фӕсивӕды хъуыдытӕ. Фӕсивӕды 
сагъӕсы та тӕлфыд Ӕвдинӕйы кой дӕр. Ӕвдинӕ та дзырдта Бусикыл. 
Бусик – афтӕ рахуыдта йӕ дзыгъуыр калмы.

– Уайтагъд мын базоны мӕ къахдзӕфты уынӕр. Искӕимӕ куы 
бацӕуын, уӕд йӕ хуыккомы бамбӕхсы. Ӕнӕуый та сывӕллонау 
рахилы мӕ размӕ. Айразмӕ та йын ӕхсыр радтон. Уый стӕрдта, ӕз 

ӕм кастӕн ӕмӕ мӕхинымӕры хъуыды кодтон, зӕгъын, зӕгъӕм, 
маргджын калм у ӕмӕ мыл ӕвиппайды фӕхӕцыд. Уыцы рӕстӕджы 
калм мӕ къухыл стыхст, фӕтарстӕн, мӕ къух ӕрриуыгътон. Калм 
астӕрдыл сӕмбӕлд, акъӕдзтӕ, стӕй фӕтӕргай, ӕхсыр дӕр нал ба-
нызта, афтӕмӕй йӕ хуыккомы ныллӕст. Дыккаг бон куы сбырыд, уӕд 
мын ӕхсыр нал нуёзта, цалынмӕ йемӕ дзӕбӕх нӕ фӕхъазыдтӕн, 
уӕдмӕ.

– Нӕ дзы тӕрсыс? – бафарста йӕ иу ӕрыгон чызг.
– Цӕмӕй дзы тӕрсын. Райсом куы райхъал вӕййын, уӕд алы хатт 

дӕр мӕ хъуыры бын фӕхуыссы.
– Ӕз калмӕй тынг тӕрсын.
– Ӕз дӕр, фӕлӕ уымӕй нӕ тӕрсын.
Ӕвдинӕйӕн ӕхсызгон уыди Бусикыл дзурын. Чызджытӕй та 

чидӕр балалайкӕйӕ ӕрцагъта, стӕй базарыд:

Калачы идон балхӕдтон, 
Фӕлӕ мын Гуры баззади. 
Мӕхицӕн уарзон бакодтон, 
Уый та мын хицон разынди...

Чызджы хъӕлӕс уыд цъӕхснаг, ӕмӕ ӕхсӕвы сӕртӕг ӕнцой 
згъӕлӕнтӕ кодта йӕ зарынмӕ.

Цы карк йӕ цъиуты ныууадзы, 
Уый, дам, мын хъахъа фӕкӕна, 
Цы чызг лӕппуйы нӕ уарзы, 
Уый та йӕ фӕхъхъау ӕрбауа...

Уый та Ӕвдинӕйы фарсмӕбадӕг лӕппу базарыд. Зарыд Ӕвдинӕ 
дӕр, фӕлӕ сабыргай, йӕ хъӕлӕс иннӕты уынӕрӕй куыннӕ райхъу-
ыстаид, йӕ зӕрдӕйы парахат цин та зӕлыд хъӕрӕй хъӕлӕсыдзагӕй.

– Цӕйут, ӕввахсдӕр ӕрбабадут, – дзырдта уыцы лӕппу ӕмӕ йӕ 
цӕнгтӕ йӕ фарсмӕбадджыты уӕхсчытыл ӕртыхта. – Сыхаг хъӕуты 
куыйтӕ нӕ зарынмӕ куыд схъырной.

Ӕвдинӕйӕн хъыг нӕ уыд, лӕппу йыл хионау кӕй ӕрӕвӕрдта йӕ 
къух, ӕмӕ, лӕппуйы зӕбул къухы ӕнгуылдзтӕ йӕ армыдзыхъхъы 
бакӕнгӕ, зарыдысты. Ныр Ӕвдинӕ хъуыста йӕхи хъӕлӕс дӕр ӕмӕ 

цин кодта. Йӕ гом зӕнгтыл, сӕ сӕртӕ 'руадзгӕйӕ, хуыссыдысты 
цалдӕр сывӕллоны, ӕмӕ йын сӕ хъарм комы тӕф ӕхсызгон хъыдзы 
кодта йӕ буар.

Сыкъаджын мӕй цадӕггай йӕ сӕр сдардта рагъсӕрӕй, ӕмӕ зӕххы 
цъар амӕхст мӕйы ӕвзистӕй.

– Зӕли! – сидтис зӕронд усы хъӕлӕс. – Зӕли!!!
– Оу! – дзуапп радта чызджытӕй иу.
– Рацу, дӕ сӕрыл хаст фӕуон, дӕ уӕлӕ исты скӕн.
– Уазал мын нӕу, Ӕна.
– Суазал уыдзынӕ.
Кӕйдӕр тӕлтӕг ӕнгуылдзтӕ скафыдысты долийыл.
Ӕхсӕвы сабыргай лӕдӕрсӕг ритм фехӕлд, уӕнгтӕ сӕхигъӕдӕй 

тӕлфыдысты, знӕт кодтой, долийы цагъд сӕ сайдта сӕхи айвазынмӕ.
– Фӕндыр дӕр ӕрбахӕссут, фӕндыр! – домдта Ӕвдинӕйы 

фарсмӕбадӕг лӕппу.
– Ам ис фӕндыр дӕр, – хъуыст чызджы хъӕлӕс.
– Уӕдӕ ма йӕ айвазут ӕмӕ фӕйнӕ кафты ӕркӕнӕм.
– Алы цагъдӕн дӕр туман, – худт уыцы хъӕлӕс.
Ӕмӕ анхъӕвзта мусы былгӕрӕттӕй фӕндыры ивазгӕ уынӕр. 

Фӕндыры цагъд ӕнӕуый дӕр мӕйрухсы сусӕггаг зӕлты уыд: доли 
та стъӕлфгӕ хъуыдытау рӕмыгъта ӕрвдалынгты ӕндзыджы.

Кафыдысты дыууӕ къайӕ. Кафын та фӕндыд бирӕ кӕйдӕрты. 
Фӕндыд Ӕвдинӕйы дӕр. Ӕмӕ се 'ппӕт дӕр, уырдыг слӕугӕйӕ, 
ӕмдзӕгъд кодтой кафджытӕн.

– Ӕмӕ ды цӕмӕннӕ кафыс? – бафарста чысыл чызджытӕй чидӕр 
Ӕвдинӕйы.

– Ӕз дӕр акафдзынӕн, – йӕ сӕр ын ахъӕбыс кодта Ӕвдинӕ.
Чысыл чызгӕн йӕ фӕсонӕрхӕджы дӕр нӕ уыд, Ӕвдинӕйы 

цахъхъӕн кафын ма зона, уый. Йӕ чысыл зӕрдӕйы Ӕвдинӕйӕн алцы 
зонын ӕнхъӕл дӕр уыд. Ӕмбӕрста сабийы хъуыдытӕ Ӕвдинӕ, ӕмӕ 
йӕ иттӕг зӕрдиагӕй фӕндыд ракафын, иууылдӕр ын йӕ аив кафтыл 
сӕ цӕст куыд ӕрӕвӕрой. Бӕргӕ ракафыдаид европӕйаг кӕфтытӕ, 
ӕрмӕст ирон кафты охыл йӕ къах дӕр никуыма айста, ӕмӕ маст 
кодта йӕхицӕн. Сусӕг ӕрхӕндӕг ыл ӕфтыд. Фӕлӕ йын иннӕты 
кафт, мыййаг, хъыг куы нӕ уыд. Нӕ, йӕ зӕрдӕмӕ цыд сӕ кафт, ӕмӕ 
йӕхимӕ дӕр уымӕн мӕсты кодта.

Чидӕртӕ йӕ хуыдтой кафынмӕ, ӕмӕ алы хуынды фӕстӕ йӕ 

цӕстыты сӕлыд йӕ уды ӕрхӕндӕг. Чи зоны йӕм исчи бирӕ куы 
фӕхатыдаид, тыххӕй йӕ куы раппӕрстаид кафӕн фӕзмӕ, уӕд иу-
дыууӕ зылды ӕркодтаид. Афтӕ зын дӕр ӕм нӕ фӕкаст фӕсивӕды 
рог къахайст, фӕлӕ тарст, куы нӕ сарӕхса.

Уӕдмӕ ацӕргӕтӕй чидӕртӕ сӕхи ӕристой фӕсивӕды цурмӕ.
– Хистӕры кафт! – зӕлыд долицӕгъдӕджы хъӕлӕс.
Батыры фыдымад йӕ къӕдз лӕдзӕгимӕ гуыбыр-гуыбыр ӕрзылд 

мусы кӕрӕтты, стӕй, йӕ лӕдзӕг ныхъхъилгӕнгӕйӕ, цӕрдӕггомау 
айста йӕ къӕхтӕ. Зӕронд лӕгтӕй дӕр иу нал фӕлӕууыд. Йӕ иу 
цонг йӕ фӕсонтыл авӕрдта, иннӕ – йе уӕхсчы ӕмвӕз айвӕзта, ӕмӕ, 
гъай-дӕ-гъа, ӕрсимдтой. Зӕронд ус йӕ чызджы бонтӕ ӕрымысыд – 
цалдӕр хатты фӕсайдта лӕджы.

Кафт фесты, ӕмӕ зӕронд лӕг, йӕ къах ӕрхойгӕйӕ, йӕ нымӕтхуд 
зӕххыл ныццавта.

– Гъе, цард уын фестон, мӕн чи бахъӕлдзӕг кодта!
– Цӕй, куыд у, зӕронд? Дӕ ныфс ма хӕссыс кафынмӕ? – йӕ 

кӕлмӕрзӕны кӕронӕй йӕ хид ныссӕрфгӕйӕ, худт зӕронд ус.
– Демӕ нал. Ныр та мӕнӕ ӕвзӕнгтимӕ.
– Ӕ быны усӕй баззайай, – худынц иннӕ зӕрӕдтӕ.
– Басаста дӕ, Быдзег, – ӕхсызгон у кӕстӕртӕн дӕр хистӕрты цин.
– Гъе мӕ хуртӕ, сылгоймаг кӕй нӕ басӕтдзӕн?! Фӕлӕ уӕддӕр 

мӕ къух не 'ркъӕдз кодтон.
– Ӕмӕ дӕ къух цы давы, дӕхӕдӕг куы ныкъкъӕдз дӕ.
– Гъе, ӕнӕсмудӕнтӕ. Уый мӕ чи ныкъкъӕдз кодта, куыд ӕнхъӕл 

стут? – Чи, чи, ӕмӕ Пъетрейы чызг, – йӕ зӕронд къаймӕ талынджы 
йӕ цӕст фӕцъынд кодта Быдзег.

– Дӕ хист дын бахӕрӕнт, чи дӕм хъусы, уыдон, – худт, афтӕмӕй 
хъуыр-хъуыр кодта йӕ къай.

Фӕсивӕд бацыдысты зӕрӕдтӕм, ӕмӕ сӕ чидӕр фӕсусгомау 
хъӕлӕсӕй ныццӕлхъ кодта:

Хъобаны хид, Хъобаны лӕппутӕ!
Ой, зӕгӕлӕнго-о-ом, 
Зӕгӕ-ӕл-ӕнгом, гъей! 
Абоны бон, абоны, Хазби, 
Ой, дӕ мӕлӕн бон,
 Дӕ мӕлӕн бон, гъей!

Зарыд зёронд лёг, хъырныдтой йын цалдёрёй. Ёмё адёмон за-
рёджы ёгъуыстаг зёлтё зилдух кодтой арвы тыгъдады...

Уыд диссаджы ёхсёв.
Ёвдинё уыцы ёхсызгон уынёр рахаста йемё, ёмё йыл ныр йё 

хатёны ивылд хъёрмустёй.
Бусик кёд калмёй дарддёр ницы уыд, уёддёр ыл Ёвдинё афтё 

фёцахуыр, ёмё бон-изёрмё йемё хъазынёй никуы сфёлмёцыдаид. 
Калм йёхёдёг дёр бирё уарзта хъазын. Ёнёхъён метры ёрдёджы 
бёрц сивазы йёхи уёлдёфы, йё сёр фёрадав-бадав кёны, стёй, йёхи 
уыциу зыввытт ныккёнгёйё, атыхсы чызджы къёхтыл. Ёгёрыстёмёй 
кёртмё дёр ралёсы йё фёстё.

Чысыл Батыр дёр фёцайдагъ Бусикыл. Калм лёппуйыл уыйбёрц 
иузёрдыг нё уыд. Ёвдинёйы хъёбысёй-иу ёй куы райста, уёд-иу 
калм, мёсты сыфсыфгёнгё, йёхи тыдта лёппуйы къухтёй. Ёвдинё-иу 
сём каст ёмё-иу худёгёй бакъёцёл. Калмыл афтё тынг кёй фёцаху-
ыр, уый Ёвдинёмё диссаг каст, стёй йын ёхсызгон хиирхёфсён уыд. 
Ёппёт йё ивгъуыд ём каст афтид, ницы цымыдисаг хабар лёууыд 
чызджы зёрдыл, ёцёг, институтмё кёй бахауд, стёй фётчыгъёды 
мой кёй скодта, уыдон куы нё нымайём, уёд. Ёниу, уыдон дёр ницы 
уабёрёг фёдтё ныууагътой йё мысинёгты. Йё чызджы бонты тынг 
хёлёг кодта къёйных ёмё дзырдарёхст чызджытём. Йемё райгуырд 
уёлдай ёфсёрмдзёстыг ёмё хъизёмарёй мардта чызджы, рёхысёф-
тыдёй йын дардта йё зёрдиаг фёндиёгтё.

Йё зонгётё йё зыдтой ёгъдауджын ёмё хёдёфсарм чызгёй. 
Ёвдинёйы та-иу фёндыд галиу митё кёнын дёр. Фёлё къёйных 
чызгён йё гауыр митё куырм цёсты 'рдыгёй бахауынц. Ёвдинёйы 
хуызёттён та сё иу уёлдай ныхас дёр сёдёгай хъустё ёрыхъусынц.

Ёнёмой сылгоймаг, дам, адёмы цёсты ёгад у, фёзёгъынц. Ёмё 
Ёвдинё дёр чындзы фёцыд фыццаг сдзурёджы фёстё. Уыцы бонты 
чызг уыд амондджынты амондджындёртёй. Йё мойы цур йё чызгём-
бёлтты астёу уыд тёхудиаджы сёр.

Ныр бынтон ёндёр адёймаг сси Ёвдинё. Уёддёр бузныг у йё 
мойё – уый фёрцы ёрыхъал йё уды сылгоймаджы сёрыстырдзинад, 
базыдта йёхицён аргъ кёнын. Йё моимё – абон уа, сом уа, уёддёр 
кёй ахицён уыдзысты, уый дёр зыдта, фёлё ууыл иттёг нё мёт 
кодта. Ёрмёст ёй хурхёй мардта иу хъуыды – искуы мад суёвын... 
Уый фёндыд, хъёбулы мад куы уаид, ёмё, ёнёхъёбул кёй уыд, уый 

йё ёнётугёргёвст кодта, фёлё Ёвдинё рёстёгёй тынг ёнхъёлцау 
уыд. Царды йём ахём амонд кёй ёнхъёлмё кёсы, уый йе уёны 
кёсёгау уыдта Ёвдинё. Фёлё, ёцёг уарзт ёгёр кёй фёстиат кёны, 
кёд ёрцёудзён, уый бёрёг кёй нёма у, уыдёттыл сагъёсгёнгёйё, 
хуыссыд сынтёгыл ёмё йё хъуыдытёй йёхи ирхёфста. Йё улёфты 
бонтё кёй фесты ёмё йё иннёбон фёстёмё горётмё здёхын кёй 
хъёуы, уымёй хъёстё кодтой йё рухс минуттё. Ёмбудыдта хосты 
тёф, калд ём йё мойы арахъхъудёст комытёф...

Йё мой йём иу хатт дёр кёй нё фёзынд, уый дёр ын хъыг уыд. 
Йёхёдёг дёр ём фыддёрадён нал ныццыд. Кёрёдзийыл афтё тынг 
кёй суёлёхох сты, уый ныры хуызён никуы бамбёрста Ёвдинё.

«Ёмё ма цы пайда у ахём цард?» – мёсты кёны йё моймё. Лёг 
ёмё ус сё кёрёдзийы уындмё куы нё тагъд кёной, уёд сё ахицён 
бирё хуыздёр у. Уадз ёмё нё алчи дёр йе 'цёг амонд ссара. Ёниу, 
уый искёй бауарза, уый мё ничердыгонау уырны. Уарзынён зёр-
дё хъёуы, уымён та йё зёрдё йё зёвёты ис, йё зёвёты нё – йё 
уёцъёфы – йё хёзгултёй искёй бакёндзён. Чи зоны сё афонмё 
дёр искёй бакодта».

Йё мой йын ёнёуынонёй-ёнёуынондёр кодта. Йё цёстытыл 
уад йё зёбул бохъхъыр, йё рёсыд гуыбын, ёмё йыл, ёлгъгёнгё, 
худт. Ныр дис кодта йё чызгон зёрдёйыл, ахём гуымиры, ёнёхсёст 
зёрондмё чындзы фёцёуыныл чи сразы...

Йё дёллагхъуыр фёхатыд Бусичы уазал буар, ёмё йё мидхъуыр-
духён царвы удёстау ёрфёлмён, армытъёпёнёй йын адаудта йё 
тёлфаг сёр, стёй йё систа йё къухмё. Бусикён здыхст уёрдёхау 
йё къёдзил кафыд Ёвдинёйы риуыл, ёмё уый дёр кёл-кёл кодта.

Ацы хатт ём Бусичы буар уёлдай лёгъз фёзынд, ёмё йём, дис-
гёнгёйё, дзёбёхдёр ёркаст, стёй ныцъцъёхахст кодта, ёмё, калмы 
иуварс фехсгёйё, расхъиудта сынтёгёй.

Цы хабар у, уымён ницы йё сёрён зыдта Ёвдинё.
«Мё хёдзар калмдон сси. Фёлё Бусик кём ис? Кёд ёй ацы калм 

амардта?» – уыцы хъуыды афтё сёлвёста чызджы зёрдё, ёмё йё 
цёссыгтё фемёхстысты. Къуымы калмы слёсёны ауыдта Бусичы 
дёргъёй-дёргъмё ёмё йё фелвёста йё къухмё. Афтид царм йё 
къухы скъыбар-къыбур кодта.

Ницы та бамбёрста Ёвдинё. Сёццёйё бирё фёлёууыд ёмё тар-
стёй каст куы калммё, куы афтид хус царммё.

Йё зёрдыл ёрлёууыд, калм йё хёрв кёй феппары. Хёрв Бусичы 
хёрв уыд. Ууыл нё гуырысхо кодта. Фёлё калммё нал уёндыд.

Зыдта йё, Бусик у, уёддёр тарст. Тёрсгё-ризгё йё систа йё 
къухмё. Калм мёсты сыф-сыфыл схёцыд, ёмё йё чызг пъолыл куы 
ёрёвёрдта, уёд калм йё хуыггомы ныллёст.

Ёвдинё горётмё цы бон хъуамё ацыдаид, уый размё изёр ём фё-
зынд йё мой. Ёрбацёудзён ёви нё, уымён бёлвырдёй ницы зыдта, 
ёмё йын ныр йе 'рбацыдёй барёвдыдта йё зёрдё:

– Куыд хорз у, кёй ёрбацыдтё. Ралас дё пинджак. Дё галстук 
дёр райхал. Цёмён дё хъуыд ацы тёвды? Ёз дын ёхсыр рахсидон, 
– ссиллёг хатёны Ёвдинё.

Уыцы рёстёджы Бусик та бамбёхст сынтёджы бын. Лёг сынтёгыл 
йёхи ёруагъта, ёмё Бусик Ёвдинёйё дарддёр хатёны куы никёйуал 
уыдта, уёд рабырыд, ахылд чызджы фёстё. Чызг ёй фелвёста ёмё 
йё моймё базгъордта

– Виль, ракёс-ма мё хёлармё, – худтис чызг ёмё йё хъуырыл 
Бусичы ёртыхта.

Ёвдинё куыд ёнхъёл уыд, ахём дисы нё бахауд йё мой. Фемёх-
стысты йё тызмёг ныхёстё:

– Ёнаккаг!.. Сёрхъён!.. Ныртёккё йё мё цёсты разёй фесаф!..
Ёвдинё дёр бар-ёнёбары Бусичы йё хуыггомы ауагъта, ёмё 

хуынчъы сёр йё мой фанеры гёппёлёй ныххуыдта.
Фехёлд Ёвдинёйы дзёбёх зёрдёйы уаг. Ёхсёвёры фёстё ма 

уазал ныхёстё акодтой ёмё ныххуыссыдысты. Йё мойы уёззау буар 
йё фарсмё къуыдыры тёф хаста, ёмё йё къахёгау бафарста:

– Виль, зёгъ-ма, нё-иу мё ёрымысыдтё?
– Гъо.
– Уёдё мё цёмённё искуы абёрёг кодтай? Ёви...
– Цы? – йё сёр ём разылдта лёг.
– Ницы.
– Сёрхъён дё, бынтон сёрхъён.
– Виль, цёмён цёрём ахём цардёй?.. Куы йё зонын, кёрёдзийыл 

нё фембёлдыстём.
Лёг ницы загъта.
– Абон уа, сом, уёддёр ус кёй ёрхёсдзынё, уый дёр зонын. Ёмё 

цас раздёр ахицён уём, уыйас нын хуыздёр уыдзён...
– Ёвёццёгён, исчи дё зёрдёмё фёцыд?

– Виль!..
– Ам хъёуты рёсугъд лёппутё бирё ис. Уёддёр хъёууон цард 

уарзыс.
– Ёнаккаг дё, – скуыдта Ёвдинё ёмё иннёрдём азылд.
Хъуыды кодта цёуылдёрты. Хъуыст Вилены улёфт, ёмё хатыд, 

уый дёр кёй нё фынёй кёны, уый дёр цёуылдёр кёй сагъёс кёны.
Йё баз йё русы хъармёй сзынг, Ёвдинёйы та базмёлын нё фён-

дыд.
«Чи зоны, афтё фенхъёла, мё ныхёстыл фёсмон кёнын, зын мын 

у уымёй ахицён», – йё хъуыдытё йё сё фёстё афтё сайдтой, ёмё 
йё мойы хуыррытт дёр ёрёгмё 'рыхъуыста.

Йё бон нал уыд йё мойы цур хуыссын, ёмё сыстад. Тухгё сын-
тёгыл цыдёр пъалто ёрёппёрста. Ам ын ёнцондёр уыд ёгъуыссёг 
ёхсёв цыбыр кёнынён.

Ёхсёвы талынг уыд бёзджын ёмё мёстаг. Мёй кёнё зынгё нёма 
скодта, кёнё аныгуылд, ёмё цёст ницы ёвзёрста: нё зындысты 
хёдзары къултё, нё зынд рудзынджы ёдде ёхсёвы хъёбыс. Ёппёт 
дёр амёхст уыд тары. Ёвёццёгён, арв мигътёй сасёста. Ёддёмё 
ракёсынмё та зивёг кодта Ёвдинё. Ницы ёвзёрста йё цёст. Афтё 
йём каст, цыма кёмдёр къуыбырыл улёфы, йё алыварс та бады мигъ 
ёмё иунёг, иу сыбырттхъом нал у дуне.

Вилен дёр йё фарсыл ёрзылд.
Таривылды Ёвдинёйы хъустыл ёруад зонгё уынёр ёмё су-

сёггаг зёлтёй хызт йё зёрдёмё, йемыдзаг ын кодта йё афтид 
риу, ёмё йём уый дёр хъуыста ёмё куыдта ёнёсымёй, Бусик та, 
мёгуыр, ёхситгёнгё, зилахар кодта астёрды бын ёмё агуырдта 
схизыны амал.

МЁЙЫ ЦАУТЫЛ АФЁЛГЁСТ
► 18 мартъийы уыд РЦИ-Аланийы Пысылмётты фарёстём радон 

съезд. Йё нысан уыд сё удварны разамындён ног муфти равзарын. Съезды 
архайдтой нё республикёйы хицауад ёмё Цёгат Кавказы Пысылмётты 
координацион центрты минёвёрттё.

Съезд Гуёцёлты Хадзымураты нырмёйы архайд банымадта хорзыл, ёмё 
йё фондз азы ёмгъуыдмё ногёй муфтийё равзёрстой. 

► 20 мартъийы Национ проект «Культурё»-йы фёлгёты Ставд-Дурты 
бындур ёвёрд ёрцыд Культурёйы галуанён. Уыдзён дзы сфёлдыстадон 
ёмё аивадон къордтё, ёмбырдтё аразён зал, библиотекё... Йё аразджы-
тё ныфс ёвёрынц, бёстыхай 2021 азы кёронмё йё дуёрттё кёй байгом 
кёндзён, уымёй.

► 25 мартъийы РЦИ-Аланийы Сёргълёууёг Битарты Вячеслав фембёлд 
ёхсёнадон змёлд «Иры Стыр Ныхас»-ы сёрдар Кучиты Русланимё. 
Фембёлды рёстёг ныхас цыд ирон ёвзаг, национ культурё ёмё нё монон 
хёзнатё бахъахъхъёныныл.

Кучийы-фырт арфё ракодта республикёйы разамонёгён, Стыр Ныхасы 
архайдмё ёдзух йе 'ргом кёй здахы, уый тыххёй.

► 26 мартъийы Культурёйы кусёджы боны кадён республикёйы 
Сёргълёууёг Битарты Вячеслав Кадджын нёмттё ёмё ёхцайы премитё 
радта, культурёйы къабазмё стыр ёвёрён чи бахаста, йё цард, йё хъысмёт 
йемё чи сбаста, уыдонёй иу къордён.

► 27 мартъийы республикёйы райдыдта акци «Номарён дыргъдон». Алы 
район ёмё хъёуы дёр сагъд ёрцёудзён, уыцы ранёй Фыдыбёстёйы Стыр 
хёсты цал адёймаджы баззад, уал талайы. Ацы акци цёудзён 20 апрельмё. 
Ис ын стыр патриотон ёмё хъомыладон нысаниуёг.

► 7 апрелы РЦИ-Аланийы Национ наукон  библиотекёйы  уыд чиныг 
«Иры истори»-йы автор, этнограф, историиртасёг, ахуыргёнёг, тёлмацгё-
нёг Темырханты Сосланы (Ванойы) мысён изёр йё 140 азы бонмё. Мадзал 
сарёзтой Ёппётдунеон ёхсёнадон змёлд «Иры Стыр Ныхас» ёмё библи-
отекёйы разамынд. 

► 9 апрелы республикёйы раздёры Сёргълёууёг Битарты Вячеслав 
рагагъоммё йё ёххёстбартё ёрёвёрдта, ёмё йёхи фёндонмё гёсгё уёгъ-
дгонд ёрцыд йё куыстёй. 

Уёрёсейы Президент Владимир Путины Указёй РЦИ-Аланийы  
Сёргълёууёджы хёстё рёстёгмё ёххёстгёнёгёй нысангонд ёрцыд Сергей 
Иваны фырт Меняйло. 

